
				Алғы сөз

				Құрметті оқушылар! 

				6-сыныпта сендер орта ғасырлардағы Қазақстан тарихын оқи-сыңдар. Орта ғасырлар – адамзат тарихының ежелгі дүние мен жаңа заман тарихы аралығын қамтитын кезең. 

				Орта ғасырлардағы Қазақстан тарихы қазақ тарихында аса маңызды оқиғалардың болуымен сипатталады. Ерте орта ғасырлар кезеңі Батыс Түрік, Шығыс Түрік, Түргеш, Қарлұқ, Қарахан қағанаттарының, Оғыз мемлекетінің қалыптасуымен, қалалар мәдениетінің дамуымен, Иран мен Византияны Шығыс Түркістанмен жалғастыратын Ұлы Жібек жолының өркендеуімен ерекшеленеді. Бұл кезеңде қала мәдениетімен қатар, қалалардың сәулет құрылы-сы, сәулет өнері ескерткіштерінің озық үлгілері қалыптасты. Ұлы Даладағы ерте түркі тайпалары ислам дінін қабылдады. Ертетүр-кілік сәндік-қолданбалы өнер, тас қашау өнері, көзешілік өзінің жергілікті ерекшеліктерімен айқындалды.

				Осы заманда әл-Фараби, Ахмет Ясауи, Жүсіп Баласағұн, Махмұт Қашқари сияқты дана ойшылдардың туындылары әлемге танылды. Түркі жазба ескерткіштерінің, оғыз-қыпшақ жазба мәдениетінің әлемдік өркениеттегі дамуының және ыдырауының өзіндік орны анықталды.

				Орта ғасырлар кезеңі ірі тарихи оқиғаларды – Ұлы Даладағы моңғолдардың жаулауын, Алтын Орда, Ақ Орда мемлекеттерінің дамуын және ыдырауын, Қазақ хандығының құрылуын, Алаш қауымдастығы негізінде қазақ халқының қалыптасу мәселелерін қамтиды. Қала мәдениетінің, рухани мәдениеттің одан әрі дамуы да осы кезеңге тән.

				Кейінгі орта ғасырлар кезеңін қамтыған тақырыптар Қазақ хандығының ішкі және сыртқы саясатта күшеюімен, қазақ хан-дарының қызметімен, құқықтық жарғылардың қабылдануымен, билер мен батырлардың, жыраулардың қоғамдағы орнымен таныс-тырады.

				«Ұлы Дала елі», «Мәңгілік Ел» атанған Қазақ елінің тари-хы тереңнен бастау алады. Еліміздің бай тарихын білу біздердің білімімізді толықтырып, ұлттық рухымызды көтеріп, отаншыл-дыққа тәрбиелейді.

				Сондықтан да бұл тарихты оқып-үйрену сендерге аса қажет!

				Авторлар

				§ 1. Орта ғасырлардағы Қазақстан тарихынажалпы шолу

				Орта ғасырлардағы Қазақстан тарихы нені оқытады?

				«Орта ғасырлар» деген атау дүниежүзілік тарих ғылымында адамзат дамуының нақты кезеңдерін оқытатын пәннің атауы ретінде қа-былданған. Қазақстан тарихының орта ғасыр-лардағы кезеңі де осы дүниежүзілік тарихтың заңдылықтарын ескеру негізінде жасалған. 

				Барлық тарих ғылымы тәрізді орта ғасырлар тарихы да, ең ал-дымен, халықтың тарихын зерттейді және оқытады. 

				Ұлы Дала аймағында ежелгі мемлекеттерді құрған және өр-кендеткен қазақ халқының арғы бабалары болып табылады. Қазақ халқының арғы бабалары «арғы түріктер» («прототүріктер») де-ген атпен мәлім болған сақ, сармат, ғұн, үйсін, қаңлы тайпалық 

							Бұл сабақта: 

							•	орта ғасырлардағы Қазақстан тарихы нені оқытатынын анықтаймыз;

							•	ортағасырлық Қазақстан тарихының кезеңдері туралы білеміз.

				Ежелгі түркілер дәуіріндегі балбал. Жамбыл облысы

					І бөлімVI–IX ҒАСЫРЛАРДАҒЫ ҚАЗАҚСТАН 

					•	орта ғасырлар

					•	түрік

					•	арғы түрік

					•	кезеңдер

						Тірек сөздер

				одақтары болған. Орта ғасырларда қазақ халқының бабалары «түріктер» деген атаумен тарих сахнасына шықты. Бұл тарих біздің заманымыздың V ғасырынан бастау алады. Ал V–XIII ғасырларда бұл халықтар түргештер, оғыздар, қарлұқ-тар, қимақтар, қыпшақтар деп аталатын бірлескен одақтарға бірікті. Бұлардың жалғасы ретінде тарих сахнасына жала-йырлар, керейттер, наймандар, меркіттер, алшындар, қаракесектер тәрізді жаңа бірлестіктер шықты. Бұлардың барлы-ғы «Алаш қауымдастығы» деген атауды қалыптастырды. ХІІІ–ХІV ғасырларда қалыптасқан бұл этникалық бірлестік «Алты алаш» деген атаумен Ұлы Дала аумағындағы болашақ қазақ халқының негізін құрады. Осы одаққа топтасқан рулар мен тайпалар ХV ғасырдың екінші жартысында «қазақ» халқының негізін қалады. Орта ғасырларда өмір сүрген түркітілдес тайпалар Ұлы Дала аймағында қағанаттар, ордалар, ұлыстар мен хандықтар құрған болса, бұл біртіндеп қазақ халқының тұңғыш ұлттық мемлекеті – «Қазақ хандығын» қалыптастыруға алып келді. Оқулық орта ғасырларда орын алған осындай маңызды мәселелерді оқытады.

				Орта ғасырлардағы Қазақстан тарихы Отанымыздың Ұлы Дала аталатын тарихи аймағындағы орта ғасырларда қалыптасқан мемлекеттік құрылымдарды, моңғолдар билігі орныққан тұста елімізде қалыптасқан ұлыстар мен ордаларды, көшпелі және оты-рықшы мәдениеттің ерекшеліктерін, Қазақ хандығының құрылуы мен нығаю тарихын оқытады.

				Орта ғасырлардағы Қазақстан тарихының кезеңдері. Орта ғасырлардағы Қазақстан тарихының хронологиялық кезеңі біздің заманымыздың V–ХVІІ ғасырлары аралығын қамтиды. Осы тарихи кезеңге қатысты негізгі үш дәуірді көрсетуге болады.

				
					Кезеңделуі

				

				
					Сипаты

				

				
					Ерте орта ғасырлардағы Қазақстан

					(VI–IХ ғғ.)

				

				
					Түркі мемлекеттері дәуірі

				

				
					Орта орта ғасырлардағы Қазақстан (IX–ХІІІ ғғ. бірінші жартысы)

				

				
					Дамыған ортағасырлық мемле-кеттер және моңғол билігі дәуірі

				

				
					Кейінгі (соңғы) орта ғасырлардағы Қазақстан (ХIІІ ғ. ортасынан – XVIІI ғ. басына дейін)

				

				
					Алтын Орда және Қазақ хандығы дәуірі

					Тастағы түркі жауынгерінің бейнесі. Баянжүрек.

					Алматы облысы

				

			

		

	
		
			
				6

			

		

		
			
				Қазақ халқының тарихы бүкіл Орта Азиядағы түркітілдес халықтардың орта ғасырлардағы қалыптасу үдерістерімен астасып жатыр. Яғни, орта ғасырлардағы қазақ халқының тарихын басқа түркітілдестермен бірге қарастыруға тиіспіз. Бұл қазіргі Қазақстан аумағынан тыс аймақтардың да тарихын қамтып оқытуды талап етеді.

				Орта ғасырларда қазақтар мен олардың бабаларының мекендеген аймағы Дешті Оғыз (Оғыз даласы), одан соң Дешті Қыпшақ (Қыпшақ даласы) және қазіргі кезеңде Ұлы Дала деп аталады. «Дешті Оғыз», «Дешті Қыпшақ» ұғымдары осы аймақты мекендеген оғыз, қыпшақ тайпаларының атына сәйкес қалыптасқан. Ал Ұлы Дала атауын Қазақстанның тұңғыш Президенті Н. Ә. Назарбаев «Қазақстан» атауына балама атау ретінде ұсынған. Бұл ұғым Қазақ елінің та-рихымен, кең даласымен тығыз байланысты. «Ұлы Дала» ұғымы өзіндік қайталанбас ерекшеліктері бар көшпелілер өркениетінің әлемге әйгілі болғанын сипаттайды.

				Адамзат тарихы ортақ заңдылықтарға және өзара сабақтас тарихи жүйелерге бағынатындығы белгілі. Қазақстан тарихы да өзіндік ерекшеліктеріне қарамастан осындай жүйеден сырт жатқан жоқ. Сондықтан да дүниежүзілік тарихтағы адамзат тарихының дамуын кезеңдерге бөліп қарастыру тәртібі Қазақстан тарихында да сақталады.

				Біліміңді шыңда:

				1.	Пирамиданың суретін салып, оның бойына қазақ тарихының орта ғасырлардағы кезеңдерін жазып қой.

				2.	Оқушылар екі топқа бөлініп, бірі «Тастағы түркі жауынгерінің бейнесі», ал екіншісі «Ұлы Дала» деген суреттерде не бейнеленгенін анықтайды. Содан кейін екі топ бірігіп, «Ұлы Дала» жөнінде эссе жазады.

			

		

		
			
				Ұлы Дала

				§ 2. Түрiк қағанаты (552–603 жж.)

				«Түрік» этнонимі. «Түрік» этнонимі тарих сахнасына VІ ғасырдың ортасында шыққанмен, түркітілдес халықтардың қалыптасуы – ежелгі дәуірден бастау алатын аса күрделі үрдіс. Түрiк тайпалары туралы жазбаша деректер VII–VIII ғасырларда жазылған Орхон-Енисей жазбала-ры арқылы белгiлi. Бұл жазбалар Енисей және қазiргi Моңғолиядағы Орхон өзенi маңайынан табылғандықтан Орхон-Енисей жазулары деп аталады. Бұл жазулар сол кезеңдегi Түрiк қағанатын билеген Бiлге қаған, Күлтегiн, Тоныкөк сияқты тұлғалардың құрметiне орнатылған ескерткiштердегi деректер болып табылады. 

				Қытайдың ежелгі жылнамаларында түріктердің қайдан шыққан-дығы жөнінде мәліметтер беріледі. Онда «Түріктердің арғы аталары ғұндардың солтүстігіндегі сақ елінен шықты» деп жазылған. 

							Бұл сабақта: 

							• «түрiк» атауының мағынасын анықтаймыз;

							• Түрiк қағанаты қашан және қалай құрылғанын білеміз; 

							• Ұлы Дала кеңiстiгiнде түрiктер үстемдiгiнің қалай орнағанын түсінеміз. 

					•	«түрік» этнонимі 

					•	Түрік қағанаты

					•	қаған

					•	Ашина әулеті

					•	Бумын қаған

						Тірек сөздер

					

				

			

		

		
			
				Түрік қағанатының аумағы

				Іле өзенінен солтүстік-шығысқа қарайғы аймақта түріктердің алғашқы мемлекетін құрушы Нағыт Түріктен тараған Ашина әулеті танымал бола бастады. Қытайдың ежелгі жылнамасы бұл туралы былай дейді: «...Алтынтаудың күнгейін мекен етіп, нөнелерге темірші болды. Алтынтаудың пішіні дулығаға келіңкірейді. Олар дулы-ғаны өз тілдерінде «түрік» дейді. Бұл сөз халықтың аты болып қалды»1.

				Ұлы Далада түріктер үстемдігінің ор-науы. 552 жылы түріктердің қағаны бо-лып Бумын сайланды. Бұдан бірнеше жыл бұрын қытай елшiлерiнің келуі түрiктердiң даңқын арттырды. Олар халықаралық деңгейде мемлекет ретiнде мойындалған болатын. Қытай деректерiнiң бiрiнде түрiктердiң қытай елшiлерiн қабылдау барысындағы қуаныштары жазылған. Түрiктер бiрiн-бiрi құттықтап, өзара: «Ендi бiздiң мемлекетiмiз гүлденетiн болды. Бiзге ұлы патшалықтың елшiсi келдi емес пе!» – деп қуанған. Келесi жылы түрiк елшiлерi Қытайдың астанасы Чанъанға барып, екі ел арасында әскери одақ қалыптасқан. 

				553 жылы Бумын қайтыс болған соң, оның бауыры Істемі батысқа жорық жасайды. Ал Бумынның ұлы Мұқан қаған және одан соң Таспар қаған өздерiнiң билiгiн Орталық Азияда және Оңтүстiк Сiбiрде орнықтыра түстi. Түріктерден Қытай елі де қатты қаймығатын болды.

				
					1 Қытай жылнамаларындағы қазақ тарихының деректері (б.з.б. 275–840 жж.). Екінші кітап. – Алматы, 2006. – 109-б.

				Ежелгі түркі обасы. Алматы облысы

					Бумын қаған бюсті.

				Олар шығыстан батысқа қарай жылжып, Орта Азияны және Кас-пий теңiзiнен Солтүстiк Үндiстан мен Шығыс Түркiстанға дейiнгi жерлердi өздерiне бағындырды. 

				Бұл тарихты кейініректегі Білге қағанның жерленген жеріне қойылған кешендегі жылнама былай баяндайды: «Адам баласы үстіне ата-бабам Бумын қаған, Істемі қаған таққа отырды. Тақ-қа отырып түрік халқын, елін, төрін орнатты, қалыптастырды. Төрт тарап-тағылар қарсы жау болды.

				Қол аттандырып, төрт тараптағы халықты бағындырды. Бағындырып бейбіт қылды. Басы барды жүгіндірді, тізеліні бүктірді». 

				Алғашқы Түрік қағанаты аса қуатты мемлекет болды. Ол өзінің сипаты жа-ғынан әскери империя еді. Елді билеу үшін басты шарт – қаған алдымен Ашина әулетінен шығуы тиіс. Түрік қағандарының саясатында қағанның билігі бірінші орында тұрды. Олардың бауырлары «тегіндер» мемлекетті бас-қарды. Одан кейінгі лауазымдар қаған әулетінен шыққандарға берілді.

				Қаған әулетінен шыққандардың тақ-қа таласуы мемлекетті әлсірете түсті. Осының салдарынан 603 жылы Түрiк қағанаты екi мемлекетке – Батыс Түрiк қағанаты мен Шығыс Түрiк қағанаты болып бөлiнiп кеттi.

				Біліміңді шыңда:

				1.	Түрiк қағанаты қашан және қалай құрылды?

				2.	Ту ұстаған түріктің тастағы бейнесіне қарап, онда қандай жануарлар суреттелгенін және адамдардың іс-әрекеттері мен қару-жарақтарын сипаттап эссе жаз.

				3.	7-беттегі «Түрік қағанатының аумағы» деген картаға қарап, бұл қағанаттың қандай географиялық аумақта орналасқанын анықта.

							Есте сақта! VI ғасырдың екiншi жартысында «түрiк» атауы Ұлы Дала кеңiстiгiнде кеңiнен таралды. Түрiк мемлекетінің құрамында оғыз, қарлұқ, қырғыз, түргеш, ұйғыр, қыпшақ сияқты 30-дан астам ру-тайпалар бас қосты.

						Білге қаған ескерткішіндегі көне түркі жазуы

					

				

			

			
				
					
						Ту ұстаған түріктің бейнесі. Құлжабасы кешені. Түркістан облысы

				§ 3-4. Батыс Түрiк қағанаты менШығыс Түрік қағанаты

				Батыс Түрік қағанаты. Батыс Түрiк қағана-ты 603 жылы Түрік қағанатының ыдырауы нәтижесінде пайда болған. Iле өзенiнен және Жоңғария аймағынан батысқа қарайғы Жетiсу аймағы, Қаратауға дейiн созылған оңтүстiк аумақ Батыс Түрiк қағанатына қараған. Оның билеушiлерi бiртiндеп Орта Азиядағы Самар-қанд, Бұхара қалалары төңiрегiне дейiнгi жер-лердi бағындырды. Мемлекеттiң қысқы астанасы Шу аймағына жақын орналасқан Суяб қаласы болса, ал жазғы астанасы Талас өзенiне жақын Мыңбұлақ жерi едi. Бұл мемлекеттiң негiзiн Дулулар одағы қалады.

							Бұл сабақта: 

							•	Батыс Түрiк қағанаты туралы білеміз;

							•	Шығыс Түрік қағанаты жайлы оқимыз;

							•	Батыс Түрік және Шығыс Түрік қағанаттарының өзара қарым-қатынасын анықтаймыз.

							Есте сақта! Дулулар одағы Түрiк қағанаты жойылған соң, яғни 603 жылы батысқа жылжыған түрiк тайпаларын бiрiктiрiп, Батыс Түрiк қағанаты деп аталатын мемлекеттің негізін құрды.

					•	Батыс Түрiк қағанаты

					•	Дулулар одағы

					•	«Он оқ» елi

					• Шығыс Түрiк қағанаты 

					• Ел қаған (Ілік қаған)

				

			

			
				
					[image: ]
				

				
					
						Тірек сөздер

					

				

			

		

		
			
				Батыс Түрік қағанатының аумағы

				Он оқ елi. Батыс Түрiк қағанатының халқы ежелгi үйсiн жерiнiң Қаратаудан Жоңғарияға дейiнгi аралығын қоныстанған 10 тайпадан тұрды.

				Батыс Түрiк қағанатының мемлекеттiк және қоғамдық құ-рылымы. Қағанатты түрiктiң Ашина әулетінен шыққан ақсүйектер биледi. Ең жоғары билеушi қаған болды. Қаған мемлекет басшысы, әскердiң бас қолбасшысы, жоғары сот болып саналды. Батыс Түрiк қағанатында қағаннан кейінгілер мынадай сатыларда тұрды:

					шад, жабғу, елтебер (мемлекеттік жоғарғы басшылар);

					бектер (ру-тайпа басқарушылары);

					тархандар мен бұйрықтар (сот қыз-метiн атқарушылар);

					тұдындар (елден мемлекет қазына-сына салық жинаушылар);

					қара бұдындар (қарапайым малшы, егiншi халық);

					таттар (соғыста қолға түскен құл-дар).

				Шығыс Түрік қағанаты. Шығыс Түрiк қағанаты Орхон бойындағы елдi мекендер-ден шығыста таулы Хинганға дейiнгi Моңғо-лияның орталық және шығыс өңiрлерiн жайлап жатты. Кейінгі қазақты құраған тайпалардың кейбірінің түп-тамыры осын-дағы шығыс түріктерінен бастау алады. Олардың ата-бабаларының мекендері осы аймақта орналасқан еді.

				Қытайдың Суй әулетіне наразы билеу-шілері Шығыс Түрік қағанатының билеушісі Суар қағанмен одақтасады. Олар ақырында Суар қаған бастаған түріктермен бірлесіп, 618 жылы Суй әулетін тақтан тайдырды. Енді Қытайдағы билікке Таң әулеті келіп, Қытай елі Таң патшалығы деп аталатын 

							Есте сақта! Батыс Түрiк қағаны 10 тайпаның билеушiсiне мемлекеттiк билiктiң белгiсi ретiнде алтын садақ оғын берген. Сондықтан Батыс Түрiк қағанатын «Он оқ» елi деп те атаған. 10 тайпа екi қанатқа бөлiнген:

							1. Дулу – Шу өзенiнен шығысқа қарай орналасқан бес тайпа.

							2. Нушиби (Нүшбе) – Шу өзенiнен батысқа қарай орналасқан бес тайпа.

					Салт атты түрік бейнесі. 

					Моңғолия

					Ежелгітүркілік балбал.

					Мерке ғибадатханасы. Жамбыл облысы

				болды. Алғашқыда Таң әулеті Суар қағанды қолдағанмен, көп кешікпей-ақ одан іргесін аулақ сала бастады. 619 жылы Ордосқа шабуыл жасаған Суар қаған қайтыс болды. 620 жылы оның орнына таққа отырған Ел қаған мемлекетті күшейтуді қолға алды. Ел қаған әскері Қытай аймағына көптеген жорық жасаған. 

				Тоғыз жылға созылған үздіксіз жорық-тар көшпелі түріктердің сыртқы саясаттағы тәуелсіздіктерін орнықтырды. Бірақ жорық олардың өздерін де қатты қажытып жіберді. Сан мыңдаған әскерді жабдықтау оңайға түспеді және жұт пен ашаршылық қосымша кедергі болды. Ру-тайпа басшылары қытайлардың іштен іріту сая-сатына бой алдырды. 626 жылдан бастап түркітілдес тайпалар Ел қағанға қарсы көтерілісті бастады. Ел қағанның көтерілістерді басу әрекеттері сәтсіздікке ұшырайды. Өйткені көтерілісшілерді Қытайдың Таң патшалығы қолдаған еді. 

				Жағдайды Ел қағанның Оянлин тауындағы (Шаньсидегі) шай-қаста қытай әскерінен жеңілуі біржолата шешті. Ол аңдаусызда 

				Шығыс Түрік қағанатының аумағы

					Шығыс түріктерінің тасқа қашалған таңбасы. Жайсан ғибадатханасы. Жамбыл облысы

				қолға түсіп, Таң патшалығының астанасы Чанъанға жеткізілді. Қайсар басшыдан айырылған түрік халқының бір бөлігі Қытайды мойындаса, келесі бөлігі Батыс Түрік қағанатына көшті. Қуатты Шығыс Түрік қағанаты тәуелсіздіктен айырылып, бодан елге ай-налды.

				Батыс Түрік және Шығыс Түрiк қағанаттарының өзара қарым-қатынасы. Екi мемлекеттiң өзара қарым-қатынасы аса тартысты болды. VII ғасырдың ортасында осы екi қағанаттың арасындағы соғыс 16 жылға созылды.

				Шығыс Түрік қағанатының қағандары өздерін мемлекет құрушы-лар ретінде тануды талап етіп, Батыс Түрік қағанатына қысым жа-саумен болды. Олар Батыс Түрік қағанатының жеке мемлекет ретінде бөлініп кетуіне қарсы болып, әскери жорықтар ұйымдастырды. Осындайда таққа отырған түрiк қағандары өздерiнiң билiгiн сақтап қалу үшiн Қытайдағы Таң империясынан көмек сұрай бастады. Сол арқылы олар императордың құқықтық және саяси қолдауына ие болуға тырысты. Осыны пайдаланған Таң империясы Жетiсу жерiн басып алып, таққа өзiнiң ықпалында жүрген түрiк қағандарын отырғызатын болған. Дегенмен түрiктер мен Таң империясының арасында да оқтын-оқтын қақтығыстар және соғыстар орын алып отырды.

				Біліміңді шыңда:

				1.	Картадан Батыс Түрік және Шығыс Түрiк қағанаттарына қандай аймақтар қарағанын анықта.

				2.	«Он оқ» елi атауының мағынасын түсiндiрiп бер.

				3.	11-беттегі билік иелерінің кімдер екендерін сипаттап айтып бер.

			

		

		
			
				Ежелгі түркілердің алтын құтысы. ҚХР

				(Б.з. VI ғ.) 

			

		

		
			
				Ежелгі түркілердің әшекейлері. Суханово

				(VI ғ.) 

			

		

		
			
				Ежелгі түркілердің белдігі мен аяқкиімде-рінің бөліктері.

				Шелюги (VII ғ.) 

				§ 5. Түргеш қағанаты (704–756 жж.)

				Түргеш қағанатының құрылуы. Түргештердi қытай жазбаларында және ежелгi тасқа жазыл-ған Орхон ескерткiштерiнде түрiк (тукю) тайпа-ларына туыстас деп көрсетедi.

				VII ғасырда түргештер Тарбағатайдың баты-сында көшiп-қонып жүрген. Тарихи деректен белгiлiсi – түргештер Алаш ұлысы деген атпен VII ғасырдың соңында Жетiсудағы Он оқ елiнiң құрамына кiрген. Оның iшiнде Бес түрiк (дулу) тайпалық одағына жататын ұлыс болатын. Яғни, түргештер Батыс Түрiк қағанатындағы дулулардың белдi тайпасының бiрi болған. Ежелгi дулулардың құрамында болған бес ұлыстың бiрi – Түргеш-Алаш чор VII ғасырда Iле өзенiнiң ортаңғы және төменгi аңғарларын мекендегенi белгiлi.

				Түргеш қағанатының сыртқы саясаты. Жетiсуда Түргеш қа-ғанаты 704–756 жылдар аралығында өмiр сүрген. Қағандық аумағы оңтүстiк-шығыста Шаш (Ташкент) қаласынан Шығыс Түркiстандағы Бесбалық, Турфан қалаларына дейiн созылып жатты.

				Түргеш қағанатының негiзiн Үшелiк қаған (708 жылы қайтыс болған) қалады. Ол мемлекетті оң және сол қанаттағы екi ордаға бөлді. Шу өзенi бойындағы Суяб қаласын негiзгi астана жасаса, екiншi кiшi астана Iле бойындағы Қойлық (Күнгiт) болды. 20 әкiм-шiлiк аймақтың әрқайсысынан соғысқа даяр тұрған 7 мың адамдық әскер ұсталды.

				Жетiсу жерiнде түргештердiң орталығы болған Суябта және тағы басқа елдi мекендерде табылған заттық ескерткiштер, әсiресе түргештердiң теңгелерi бұл мемлекеттiң кезiнде едәуiр мықты бол-ғанын көрсетедi. Түргеш теңгелерiнде Он оқ халқына тән садақ оғының жебесi салынған және көне түркі (Орхон) жазуымен қатар, соғды жазуы да қолданылған. Мұның өзi түргештердiң көршi мем-лекеттермен де қарым-қатынасының арта түскенiн айқын дәлелдей түседi.

				Үшелiк қағаннан кейiн түргештердiң Шығыс Түрiк қағанатымен қарым-қатынастары шиеленiсті. Шығыс түріктерінің түргештерге 

							Бұл сабақта: 

							• Түргеш қағанаты қашан және қалай құрылғанын анықтаймыз;

							• түргеш қағандарының қытай және араб басқыншылығына қарсы күресімен таны-самыз.

					• Түргеш қағанаты 

					• сары түргештер

					• қара түргештер 

					• Үшелік қаған 

					• Сұлу қаған

						Тірек сөздер

					Түргештер таңбасы.

					Алматы облысы

				

			

		

		
			
				жасаған екі жорығы белгілі. Ор-хон жазуларында Бөгчор (Қапаған) қағанның тұсында түріктердің түр-гештермен Болчу өзенінде 711 жылы шайқасқаны жазылған. Осында түр-гештердің ханы Сақа қаза болып, оның әскері талқандалған. Түргеш қағанаты Сұлу қаған билік жасаған тұста (715–738 жж.) күшейді. Сұлуға Он оқ елі түгелдей бағынып, халық саны 200 мың адамға жеткен. Оның сыртқы саясаты Қытаймен де, Ти-бетпен де бейбіт қатынасты нығайтуға бағытталды. Шығыс Түрік қағанатымен жауласу тоқтатылып, туыстық байланыстар жолға қойылды. Мемлекеттің экономикалық жағдайын нығайту үшін Сұлу көршілерге жорықтар жасап отырды. Бірде ол Тибетпен одақтасып, Қытайдың төрт қаласын тонап қайтты. Алайда көп кешікпей Қытаймен қайтадан бейбіт қатынас орнатты. Мұндай саясатты ма-құлдаған Қытай императоры оған өзінің қызын ұзатты және оған 715 жылы «Адал қаған» деген құрметті лауазым берді. Қытайдың Сұлуды бұлай қошеметтеуі дипломатиялық қатынастардың нығая түсуінен туындаған еді. Сұлу Қытайға жеті рет елші аттандырып, оларға тарту-таралғы жіберген. 

				Түргеш қағанатының аумағы

					Түргеш қағанатының мыс теңгелері.

					ҚХР (VIII ғ.)

				Сұлу қаған өмiрiнiң соңғы жылдарын Талас өзенi бойына баса-көктеп кiрген арабтарға қарсы күреске арнады. Мұнда түргештер мен арабтар алма-кезек жеңiп, өзара текетiрес күрес өрши түстi.

				Қытайдың ықпалымен және түр-геш билеушiлерiнiң өзара тартыста-рының әсерiнен Он оқ елiн билеп отырған түргештердiң өзi де бiртiн-деп екiге бөлiнiп кеттi. Олар қара түргештер және сары түргештер деген атау алды. Түргештiң Сұлу қағанына iлескен жергiлiктi дулу-лар қара түргештер деп аталып, Қара Түргеш хандығын құрды. Қытай жылнамаларында түргештердiң тағы бiр ханы Сақаны (708–711 жж.) жақтайтындар сары түргештер деп аталады. Түргеш-тердің бұлай бөлінуі олардың кейбір тайпаларының билікті басып алуға деген ұмтылысынан орын алды. Түргеш рубасылары арасын-да қаралар мен сарыларға бөлiнiп, таққа таласу тоқтамады. Мұны Алтайдан осында қоныс аударып келген қарлұқтар пайдаланып, билiктi басып алды. 

							Есте сақта! Түргеш мемлекетінің күйреу қасіреті егемендікті бағалай білмеудің, саяси тұлғалардың биік лауазым үшін күресті ел мүддесінен жоғары санауының ауыр салдары болып табылады. 

						

					

				

				Біліміңді шыңда:

				1.	Үш топқа бөлініп, бірінші топ Үшелік қаған, екінші топ Сұлу қаған, үшінші топ Сақа қаған болып, олардың қызметін көрсететін эссе жазады.

				2.	Түргештердің құрамындағы тайпалық одақтарды және Түргеш қағанатына көрші елдерді анықта.

							Ізден! Түргештер неліктен «сарыларға» және «қараларға» бөлінді?

							Ізден! Түргеш қағанатының әлсiреу және ыдырау себептерін анықта.

					•	«қарлұқ» этнонимі 

					•	Таң империясы

					•	ұйғырлар 

					•	басмылдар

					•	Суяб

						Тірек сөздер

					

				

			

		

		
			
				§ 6. Қарлұқ қағанаты (756–940 жж.)

				Қарлұқ қағанатының құрылуы. Ежелгі қы-тай жазбаларына қарағанда, қарлұқтар – таулы аймақтарда өмір сүрген байырғы ғұндардың ұрпақтары. 

				Қытай жылнамалары бойынша қарлұқ – тү-ріктің бір жұрты. Алғашқыда олар Бесбалық-тың солтүстігінде, Алтынтаудың (Алтайдың) батысында қоныстанған. Олардың алғаш үш тайпалық бірлестіктен – жікілдерден, бұлақтардан, ташлықтардан тұрғандары белгілі. VI ғасырда бұл тайпалық бірлестік шығыстағы тоғыз оғыздарға жақын жүргенде Үш оғыз бірлестігі деп аталса, кейінірек Үш қарлұқ атанды. 

				654 жылы қарлұқтарды Таң империясының әскерлері басып алды. Біраз уақыт Қытайға бағынған оларды 682 жылы қайта құрылған Екінші Шығыс Түрік қағанаты өзіне қосып алды. Бірақ 

							Есте сақта! Қарлұқ тайпалары туралы ежелгi жазба деректер қытай жыл-намаларында жақсы сақталған. Сонымен бiрге қарлұқтар туралы деректер Орхон-Енисей жазба ескерткiштерiнде де кездеседi.

							Бұл сабақта: 

							•	қарлұқтардың этникалық шығу тегiн анықтап, олардың Жетiсуда билiкке келгендерін білеміз;

							•	қарлұқтарда қала мәдениетi қалай дамығанын анықтаймыз.

						

					

				

			

		

		
			
				Қарлұқ қағанатының аумағы

				қарлұқтар қағанатқа қарсы 711 жылдан бастап бірнеше ірі көтері-лістер ұйымдастырды. Ақырында олардың ұйғырлармен және бас-мылдармен қатар көтерілуі Шығыс Түрік қағанатын құлатты.

				744 жылы көк түріктердің қуатты қағанаты жойылып, енді ұйғырлар билейтін түркілердің біріккен қағанаты орнықты. Қарлұқтар басмылдармен бірге амалсыздан өздері ұнатпайтын ұйғырларға бағыныштылыққа түсті. Дегенмен де олар жаңа саяси билікке толық мойынсына қойған жоқ. Қарлұқтардың үлкен бөлігі батысқа көшті.

				VIІІ ғасырдың ортасына қарай қарлұқтар екі үлкен бөлікке бөлінді. Олардың біраз рулары шығыста қалып ұйғырларға бағынса, ал батысқа жылжыған екінші тобы Алтай мен Шығыс Тянь-Шянь аралығында өмір сүріп жатты. Алайда 755 жылы ұйғырлар батысқа жылжып, қарлұқтар мен басмылдарды қайта бағындырды. Төрт жылдан кейін ғана қарлұқтар ұйғыр езгісінен құтылып, оңтүстік аймақтарды бағындыру жорықтарын бастады. Олар алғаш Ыстықкөл және Талас аймағынан оғыздарды ығыстырып шығарды. Оғыздар амалсыздан Сыр бойындағы ежелгі қаңлылар мекеніне қоныстануға мәжбүр болды. Қарлұқтардың Жетісуда билік құрған түргештермен қатынасы да бейбіт бола қойған жоқ. Алайда түргештер өзара соғысып жатқандықтан, қарлұқтарға елеулі қарсылықтар көрсете алмады. Осының бәрі қарлұқтарды күшейте түсті.

							Есте сақта! 756 жылы Жетісудағы билікті қарлұқтар тартып алды. Түр-гештердің ежелгі астанасы Суяб енді қарлұқтардың астанасына айналды. Осылайша Іледен Шу аңғарына дейінгі аймақты қамтыған Қарлұқ қағанаты құрылды.

						

					

				

			

		

		
			
				Қарлұқтар астанасы – Суяб қаласының орны

				775–776 жылдар аралығында қарлұқтар билігі Қашқар және Ферғана өңірлерінде де орнықты. 

				Қарлұқтардың қала мәдениетi. Қарлұқтарда қала мәдениетi біршама жақсы дамыды. Ұлы Жiбек жолының қарлұқ жерi арқылы өтуi мұнда қала мәдениетiнiң дамуына ықпал жасады. Қарлұқ иелiктерiнiң Тараз, Құлан, Суяб қалалары маңында iрi-iрi керуен орталықтары болғаны белгiлi. VI–Х ғасырларға дейiн Шаштан солтүстiкке баратын сауда жолдары қарлұқ жерiнде орналасқан осы қалалар арқылы Шу аңғарына дейiн жеткен. Аталған қалалардан Сiбiр жерiне, Солтүстiк Каспий және Кавказ бағытына сауда жол-дары шықты.

				Қалалардың айналасында егiншiлiк алқаптары, бақтар және бақшалар жайқалып жатты. Қалалардың қорғаныс қабырғалары сыртынан суға толтырылған терең орлармен қоршалды. Қорғанның iшiнде сарай цитаделi орналасты. Мұның өзi қалаларды қарлұқ қағанына тәуелсiз болуға итермелей түстi. Талас аңғарында және Жетiсуда қала халықтарының саны Орта Азия қалаларына қара-ғанда әлдеқайда аз едi. Жартылай көшпелi шаруашылықпен айна-лысатындықтан, халық егiншiлiктi кәсiп еттi.

				Қарлұқтардың билігі тұсында жетiсулықтардың ислам дiнiн қабылдай бастағаны деректерде айтылған. Өйткенi қарлұқтар Сыр-дария бойында мұсылман иелiктерiмен шектесiп жатты. 

				Қарлұқ қағанаты бiр орталыққа бағынған мықты мемлекет бола қоймады. Қарлұқ жабғуының билiгiн жергiлiктi аймақ бас-шылары толық мойындаған емес. Отырықшы аудандар көбiнесе көшпелiлерден шыққан рубасыларына бағынды. Осыған байланысты Х ғасырға қарай қарлұқтардың Жетiсудағы билiгi бiртiндеп әлсiрей бастады. 

				Біліміңді шыңда:

				1.	Тарихи картаны пайдаланып, қарлұқтардың Шығыс Түрік қағанаты аумағынан Жетісуға келген жолын анықта.

				2.	17-беттегі «Қарлұқ қағанатының аумағы» атты картадан осы қағанат орналасқан аймақты анықтап, дәптеріңе жаз.

							Ізден! Кезінде ұйымдасып жеке қағанат, яғни мемлекет құрған қарлұқтар кейіннен неліктен әртүрлі түркітілдес халықтар құрамына ыдырап кетті?

							Есте сақта! Қарлұқтардың аумағы бұрынғы Он оқ елінің, яғни Түргеш қағанатының жер аумағын қамтыды.

				§ 7. Екінші Шығыс Түрік билеушілерінің саясаты туралы тастағы жазба деректер

				Білге қаған жазба ескерткішінің деректері. Қытай ықпалына түскен түркілер тәуелсіздік үшін күреске шығады. 679 жылы 24 түркі тайпалары бірігіп, орталарынан қаған көтерді. Бірақ түркілер жеңіске жете алмады. Қаған қаза тауып, әскерлері толық талқандалды. Олар ортақ жауға қарсы бірігіп күресудің орнына өзара алауыз болып, жеңіліске ұшырады.

				682 жылы Ашина Құтлық өзінің азғана серіктерімен жаңа көтерілісті бастады. Оның рухани қолдаушысы данышпан Тоныкөк еді.

				Небәрі 700 адамнан тұратын көтерілісшілер Қарақұм қаласын басып алып, өздерінің сандарын 5000 адамға дейін көбейтті. Тоныкөк ескерткішіндегі мәтінде бұл мәселе былай баяндалады: «Бөд (тақ) киесі қалмады. Орман, тау арасында қалғаны жиылып жеті жүз болды. Екі бөлігі атты еді. Бір бөлігі жаяу еді... Біріктірушісі мен едім. Одан соң көктегі Тәңірі білік бергендіктен, өзім құдіретті қағанмен ұғыстым». Бұл деректе құдіретті қаған аталып отырған Құтлықты көтерілісші-лер Қарақұмда Елтеріс қаған деген ат-пен таққа отырғызған. Ол Тоныкөктің ақылымен мемлекетті нығайту үшін жан-жаққа жорыққа аттанады.

				Елтеріс Құтлық қаған батыс пен шы-ғысқа бөлініп кеткен түркілерді қайтадан біріктіру үшін өзінің ордасын түркілердің 

				
					
						[image: ]
					

					
						
							Есте сақта! Елтеріс Құтлық қаған таққа отырған 682 жылдан бастап Екінші Түрік қағанатының тарихы басталды.

							Бұл сабақта: 

							•	Екінші Шығыс Түрік қағанатының қалай нығайғанын Тоныкөктің тас кешеніндегі жазулардан білеміз;

							•	Білге қаған мен Күлтегіннің мемлекетті нығайтудағы саясаты бізге қандай деректер-ден белгілі болғанын анықтаймыз. 

					• Ашина Құтлық

					• Тоныкөк 

					• Білге қаған 

					• Күлтегін батыр

					• Бөгчор (Қапаған) қаған

						Тірек сөздер

					Білге қаған ескерткіші. Кошо-Цайдам мұражайы. Моңғолия

				байырғы отаны Өтікенге (Хангайға) көшірді. Қағандықты нығайтқан Елтеріс қаған 691 жылы дүниеден өтті (кейбір деректе 693 ж.). Ба-лалары Мойынчор мен Күлтегін жас болғандықтан, қағанның інісі Қапаған қаған деген атпен таққа отырды.

				Қапаған қаған Қытайға жасаған жорықтары кезінде қалаларды тонап, сан мыңдаған адамды тұтқындап кетіп отырды. Ол түркілердің айбарлы мемлекетін қалпына келтірді. Оның әскерінің саны 400 мың адамға жеткен.

				Ел болу үшін көшпелілерді күшпен біріктіруге мәжбүр болып отырған Қапаған қағанның көреген саясатын өзгелер түсіне алмады. Кейбір түркі тайпалары оған қарсы көтеріліске шы-ғады. Осындай дүрбелеңде – 716 жылы Қапаған қаған қаза болды. Күллі түр-кінің басын қоспақ болған Қапаған қағанның мақсаты жүзеге аспай қалды.

				Қапағанның орнына тақты атақты Құтлық қағанның үлкен ұлы Мойынчор Білге қаған деген атпен иеленді. Ол данагөй кеңесші Тоныкөктің кеңесімен Қытайға бейбіт келісімшартын ұсынып, көтерілістерден әлсіреген қағанатты қайта нығайтуды көздеді. 

				
					
						[image: ]
					

					
						
							Дерек: Білге (Мойынчор) қағанның ескерткішіндегі мәтіннен бұл ту-ралы мынаны оқимыз: «...Тәңірі күш берген үшін әкем-қағанның (Елтеріс қағанның) әскері бөрі сияқты еді. Жаулары қой сияқты еді... Жорыққа ат-танды. Жиырма рет соғысты. Тәңірі жарылқағаны үшін елді елсіретпеді, қағандықты қағансыратпады. Жауын баз қылды. Тізеліні бүктірді, бастыны жүгіндірді. Әкем-қаған елін, (төрін) орнатып, ұша барды». 

							Дерек: Білге қағанның осындай игі мақсаты мен өрелі істері оған арналған жазбада төмендегіше баяндалады: «...Түркі халқының атақ-даңқы өшпесін деп Тәңірі әмірімен қаған болдым. Ең болмаса дәулетті халықты билемедім. Іші ассыз, сырты тонсыз, әлсіз, нашар халықты басқардым... Түркі халқы үшін түн ұйықтамадым. Күндіз отырмадым».

							Дерек: Мойынчор мәтінінде Қапаған қағанның жорықтары туралы мынадай мәлімет бар: «Барлығы жиырма бес рет жорыққа шығып, он үш рет соғыстық. Елдігін елсіреттік, қағандығын қансыраттық. Тізеліні бүктірдік, бастыны жүгіндірдік...»

					Білге қаған тәжі. Кошо-Цай-дам мұражайы. Моңғолия

				Білге қаған байырғы Түрік қағанатын қайта қалпына келтірді. Енді Қытайдың түркітілдестерді өзара қарсы қойып, бөл-шектеп ұстау саясаты жүзеге аспай қалды. 

				Білге қағанға бауыры әрі әйгілі қол-басшысы Күлтегіннің 731 жылы дүниеден қайтуы аса ауыр тиді. Қаһарлы Күлтегіннен қаймығып жүргендер енді біртіндеп бас көтере бастады. 734 жылы Білге қағанды өзінің сенімді уәзірі у беріп өлтірді. Енді түркі мемлекетінде таққа отырған қаған-ды өлтіру әдетке айналды. Осындай ауыр ахуалда басмыл, қарлұқ, ұйғыр тайпалары қағанаттан бөлініп шығу әрекетін бастады. Мұның өзі Түрік қағанатының ыдырап кетуіне алып келді.

				Түрік қағанаттарына билік жүргізген Ашина әулеті де биліктен ығыстырылды. Сөйтіп, тәуелсіздікті қастерлемеген, ай-бынды қағандарын сақтамаған елдің мем-лекеттігінің оп-оңай күйреп кететінін тарих тағы да дәлелдеді.

							Есте сақта! 744 жылы ұйғырлардың Яғла-һар тайпасы Екінші Шығыс Түрік қағанатының соңғы Болмыш қағанын өлтірді. Осылайша жікшілдердің кесірінен айбынды Екінші Түрік қағанаты біржолата құлады.

							Есте сақта! 721 жылы Таң империясы Білге қағанмен бейбіт келісімшарт жасауға мәжбүр болды. Мұның өзі Қытай тарапынан Түрік қа-ғанатының дербес, тәуелсіз мемлекет ретінде мойындалуы еді. 

						

					

				

			

		

		
			
				
					Күлтегін жазба ескерткіші. Моңғолия

				

			

			
				
					Күлтегін ескерткіші. Моңғолия

				Біліміңді шыңда:

				Оқушылар үш топқа бөлініп, бірінші топ Елтеріс қаған, екіншісі Білге қаған, үшіншісі Қапаған қаған болып, олардың ерліктерін сипаттап эссе жазады.

					• руна 

					• Орхон-Енисей жазбалары

					• тастағы жазбалар

						Тірек сөздер

					

				

			

		

		
			
				§ 8. Көне түркі жазба ескерткіштері

				Түркі тілі мен жазуының тамыры тереңде жа-тыр. Өздерінің әрпі пайда болғанға дейін түрік-тер соғды әліппесін пайдаланған. Түріктердің әліппесі VІІ ғасырдың бірінші жартысынан бас-тап әйгілі бола бастады. Ол әртүрлі таңбалық белгілерден құрылып, 37-38 әріптен тұрды.

				Руна1 жазуымен жазылған ескерткіштер Орхон, Тола және Селенга өзендерінің бойында таралған. Олардың арасында Білге қаған мен Күлтегіннің ескерткіш бағаналары, Тоныкөк ескерткіші, Онгин жазуы, Селенга тасы, Терхин бағанасы, Қарабалғасұн жа-зуы және тағы басқалар бар. Бұл жазулар жалпылама түрде Орхон ескерткіштері деген атаумен белгілі. Орхон-Енисей аймағындағы мұндай белгілі болған жазулар саны 150-ге жетеді. Олардың арасын-да әлі күнге дейін оқылмағандары да бар. Ежелгі түркі жазулары арқылы бізге жеткен тарихи деректер түркілердің рухани мәдениетінің аса жоғары болғанын дәлелдейді. 

				Түріктердің әртүрлі миграциялық қозғалыстар барысында тілдік тұрғыдан өзара жақындасулары да орын алды. VI ғасырдың ортасында Орталық Азияда Түрік қағанатының құрылуына байла-нысты және көне түркі тайпаларының билік үшін күрес барысында маньчжур-тұңғыстілдес тайпалардан бөлінулері бұған шешуші ықпал жасады. Еуразия мен оған көршілес аймақтарда бірнеше көне түркітілді топтар: бұлғар-хазар, 

				
					1	Руна – құпия және белгісіз деген мағына береді. Еуропа елдерінде орта ғасырларда пайдаланылып, тас, ағаш, сүйектерге қашаған жазу белгілерін осылай атаған. Бұл ұғым түркілердің жазба ескерткіштеріне де қолданылады.

							Бұл маңызды! Түрік жазуының артықшылығы – ол ағаш пен тасқа жазуға қолайлы болды және түркі тілінің ерекшеліктері ескерілді. Кейіннен зерттеушілер ол жазуды руна жазулары деп атады.

							Бұл сабақта: 

							• көне түркі жазуы туралы білеміз;

							• көне түркі жазба ескерткіштерімен танысамыз. 

						

					

				

			

		

		
			
				
					Тастағы көне түркі жазуы.

					Талас өзенінің жоғарғы сағасы (VII–VIII ғғ.)

				Батыс Түрік (оғыз), Қарлұқ бірлес-тіктері қалыптасты. VIII–X ғасырларда Ертіс маңындағы түркілерде қимақ-қыпшақ тіл тобы орнықты. Жетісу мен Оңтүстік Қазақстан аумағында Жібек жолының өркендеу барысында ирантілді соғдылық топтар отырық-шы мекендердегі түріктердің арасына ене бастады. Мысалы, Шу өңірінде VI–VIII ғасырларда өркендеген 18 ірі қалалар мен қалашықтардың негізгі халқын түркілермен қатар соғдылар, сириялықтар, парсылар құрады. Соны-мен қатар Батыс Түрік қағанатында ортағасырлық қалалық және егіншілік мәдениеті қалың түркінің ортасына еніп алған соғдылықтардың қатысуы-мен қалыптаса бастады. Батыс Түрік қағанатының Шаш пен Ферғанада та-былған теңгелерінде соғды тіліндегі жазулардың табылуы да сондықтан. Жібек жолы бойында жеке топтар тү-рінде орналасқан соғдылар түркі тілінің және мәдениетінің ықпалына төтеп бере алған жоқ. Олардың көпшілігі біртіндеп түркіленіп кетті.

				Орталық Азияға едәуір таралған араб жаулаушылығы да түркі дүниесі-не рухани ықпал жасады. Мысалы, арабтар жергілікті кейбір тайпалардың ислам дінін қабылдауына байланысты өздерінің тілін дін мен құқық саласында еркін қолдана бастады. Алайда түркілер өздерінің дәстүрлі ойлау жүйелерінен, әдет-ғұрыптарынан қол үзе қойған жоқ. Жаңа исламдық діни таным бұрынғы ата-бабадан келе жатқан дәстүрлі ойлау жүйесін жетілдіріп, жаңа түсініктермен толықтыра түсті. Ал мұның өзі Еуразия кеңістігіндегі тайпалардың түркілер ықпалына түсуін жылдамдатты. 

				Біліміңді шыңда:

				1.	Руна жазулары дегеніміз не?

				2.	Орхон-Енисей жазба ескерткіштеріне қандай ескерткіштер жатады?

			

		

		
			
				[image: ]
			

			
				
					Бұғыты жазба 

					ескерткіші. Моңғолия

				

			

		

		
			
				
					Талас жазба ескерткіші

					(VIII–X ғғ.). Сирек кездесетін кітаптар мұражайы. Алматы қаласы

				§ 9. Атлах (Талас) шайқасы (751 ж. жазы) 

				Атлах шайқасының себептері мен барысы. Талас өзеніне жақын маңда, қазіргі Қазақстан мен Қырғызстан аумағының шегарасында, Талас өзенінің бойында арабтар мен қытайлар арасын-да ірі шайқас болып өтті. 

				Атлах шайқасының себептері төмендегідей болды. Түргеш қағанаты ыдыраған соң, Таң империясының өздері қолдаған түргеш билеушілеріне көмек көрсетеміз деген сылтаумен Жетісуға басып кіреді. Қытай әскері біртіндеп Сырдария аймағына жақындап келеді. 740 жылы олар Тараз қаласын басып алып, тонауға ұшыратады. Ондағы қарсыласқан түргештерді қырып салған.

							Ізден! Картадан Талас өзенінің қандай аймақта екендігін анықта.

							Бұл сабақта: 

							• Атлах шайқасының себептерімен және барысымен танысамыз;

							• шайқастың маңызын және тарихи салдарларын айқындаймыз.

					• Атлах

					• қарлұқтар

					• Талас өзені

						Тірек сөздер

					

				

			

		

		
			
				Араб халифатының Атлах шайқасы қарсаңындағы бағындырған жерлері

			

		

		
			[image: ]
		

	
		
			
				26

			

		

		
			
				748 жылы қытай әскері бұрынғы Түргеш қағанатының астанасы Суябты қиратты. Ал 749 жылы қытайлықтар Шашты (Ташкент) басып алды. Шаш билеушісінің баласы қытайлықтарға қарсы Хора-сандағы араб билеушілерінен көмек сұрады. Шақыруды құп алған арабтар Талас бойына өздерінің әскерін жіберді. Әскер құрамында ислам дінін қабылдаған соғдылықтар мен түркілер де болды. Екі тараптың әскері Оңтүстік-Батыс Жетісуда кездеседі.

				Қытай әскерінің артынан қарлұқ әскері тұтқиылдан шабуыл жасады.

				«Ду Хуаньның Батысқа саяхат естеліктері» атты қытай дерегінде осы шайқас туралы былайша баяндалған: «Соғыс бес тәулікке созыл-ды. Шайқас мейлінше қиян-кескі жүріп жатқанда, Таң империясы құрамындағы қарлұқтар көтеріліс жасап, арабтар жағына шығып кетеді. Нәтижесінде арабтар мен қарлұқтардың қолы Таң армия-сын екі бүйірден қыспаққа алып соққылайды. Осындай тегеурінді соққыдан Гао Сяньчжи (қытай әскерінің қолбасшысы – авт.) қолы түгелге жуық қырылды. Ал Гао Сяньчжидің өзі болса қан майданнан зорға дегенде жанын сауғалап, қашып құтылады».

				Екі жақтан қыспаққа түскен қытай әскері ауыр шығынға ұшы-рап, қаша жөнелді. Ұрыс нәтижесінде қытайлықтардан жүз мың адамнан елу мың адамы қаза болып, жиырма мыңдайы тұтқынға түскен.

				Атлах шайқасының маңызы. Атлах шайқасында арабтар мен қарлұқтар көп олжаға ие болды. Қолға түскен тұтқындар қатарында қытай қолөнершілері де болды. Олар қағаз бен жібек жасауды үйрету үшін Самарқанд пен Иракқа жіберілді. 

							Есте сақта! Шайқас 751 жылдың шілде айында Талас өзенінің бойындағы Атлах қаласының жанында өтті. 

						

					

				

			

		

		
			
				Атлах (Талас) шайқасы

				Қытайдың жеңіліске ұшырауы тарихымыздағы рухани, саяси және этникалық өзгерістер қатарындағы аса маңызды және шешуші оқиға болды. 

				Атлах шайқасында қытай әскері шегінуге мәжбүр болғанмен, мұнда арабтар да тұрақтап қала алмады. Орта Азияда басталған наразылық оларды да шегінуге мәжбүр етті. Бұл жағдай түргештердің тәуелсіздігін нығайтуына мүмкіндік жасағанмен, олар екіге бөлініп өзара күресті. 

				Шайқастан соң Алтай мен Тарбағатайдан келген қарлұқтар Жетісуда саяси үстемдікке қол жеткізуді ойластыра бастады. Олардың арабтар жағына шығуы түркі-қарлұқтардың Жетісудағы саяси жағдайдан өте жақсы хабардар болғандығын көрсетеді. Ең үлкен қауіп Қытайдан келетінін олар түсінді. Бұл соғыстағы жеңіс түркілердің қытай емес, араб-ислам мәдениетін таңдауына ықпал етті. 756 жылдан соң қарлұқтардың Жетісудағы саяси билігі бекіп, Қарлұқ қағанаты пайда болады. 

				Біліміңді шыңда:

				1.	Атлах шайқасын картаға қарай отырып сипатта.

				2.	Оқушылар үш топқа бөлініп, бірі арабтардың, екіншісі қытайлықтардың, үшіншілері қарлұқтардың Атлах шайқасындағы ұстанымдарын сипаттап жазады.

				§ 10. Оғыз қағанаты (IХ–ХI ғғ. басы)

				Оғыздар кімдер еді? Оғыз есімі VI ғасырдан бастап белгілі. Ежелгі қытай жылнамаларында оғыздар «угу» деген атпен VI ғасырдан бас-тап кездесе бастайды. Оғыз мемлекетін құр-ған Оғызхан есімді тарихи тұлғаның ерліктері «Оғызнама» дастанында жырланады. «Оғыз-нама» дастанында Оғыз қағанның өзiнiң ұлда-

							Еске түсір! Түргештер неге екі бөлікке бөлініп кетті?

							Бұл маңызды! 751 жылғы осы шайқаста түркілердің арабтармен бірге жеңіске жетуі Таң империясының ортаазиялық істерге араласуына тоқтау салды. Осы шайқастан соң қытайлықтар 10 ғасырдай уақыт бұл өлкеге аяқ басудан қаймықты.

							Бұл сабақта: 

							•	«оғыз» этнонимiнiң мағынасын түсiнеміз;

							•	Оғыз мемлекетiнің құрылуы мен орналасқан аумағын анықтаймыз.

					• Оғыз

					• «Оғызнама»дастаны

					• Жаңакент

						Тірек сөздер

					

				

			

		

	
		
			
				28

			

		

		
			
				рының қол астындағы рулар мен тайпаларды «боз оқ», «үш оқ» деп екi топқа бөлiп бергенi көрсетiледi.

							Есте сақта! М. Қашқаридың «Диуани лұғат ат-түрiк» атты еңбегiнде оғыздардың 24 тайпадан тұрғандығы жазылған. 

						

					

				

				Бұрынғы тарихи отандарында оғыздар Сегіз оғыздар, Тоғыз оғыздар, Үш оғыздар деген тайпалық одақтар құрды. Күшейіп, көрші тайпаларды жаулап алған кездерінде оларды Отыз оғыздар деп те атады. Оғыздарды бұрынғы Ұлы Түрік қағанатына кірген түркітілдес тайпалар құрады.

				Оғыз мемлекетінің құрылуы және оның аумағы. Оғыздардың негiзгi отаны VI–VII ғасырларда қазiргi Моңғолиядағы Орхон өзенiнен батысқа қарай Жетiсу жерi арқылы Сырдария өзенi бойына дейiн созылып жатты.

							Есте сақта! Кейбір түркі халықтары (түрікмендер, қарақалпақтар және т.б.) өздерінің шежірелерін Оғызханнан таратады. 

						

					

				

			

		

		
			
				Ежелгі Оғыздар ұлысының аумағы

					Оғыздар антропологиялық мүсіні

				VIII ғасырдың ортасына қарай ұй-ғырлар алғаш оғыздарды, кейіннен қарлұқтарды батысқа ығыстырды. IХ ғасырдың екiншi жартысынан бастап оғыздар осы қарлұқтардың келуіне байланысты Жетiсу жерi-нен Сырдарияның орта және төменгi ағыстарына қоныс аудара бастады. Көп кешiкпей осында оғыз тайпала-рын бiрiктiрген мемлекет құрылды. Оның билiк жүргiзген аймағы Арал теңiзi бойын жағалап, Каспий теңiзiне дейiн созылып жатты. Оғыз мемлекетiнiң ордасы Сырдария өзенi бойында орналасқан Янгикент (Жаңакент) қаласы болды. Мемлекет басшысы жабғу деп аталды.

				Қыпшақтардың қысымымен оғыздардың iрi тайпалары Еуропа-ның шығысына және Кiшi Азия жерiне қоныс аударуға мәжбүр болды. Оғыздардың біраз тайпалары Еділ өзеніне дейін барып, онда печенегтермен қақтығысса, ал екінші үлкен бөлігі Орта Азиядағы мұсылман иеліктеріне басып кіріп, Жерорта теңізіне дейін барды. Олар барған жерлерінде алғаш түрікмен атала бастаса, кейіннен қоныстанған өлкелеріндегі басқа жергілікті халықтармен арала-сып, селжұқ, түрік, гагауз, әзірбайжан және т.б. жаңа атауларға ие болып өзгерді.

				Біліміңді шыңда:

				1.	Оғыз қағанаты қандай аумақта және қашан өмір сүрген?

				2.	Оғыздардың алғашқы қоныстары мен кейінгі Сырдария, Арал бойындағы мемлекетінің орналасқан аумағын анықта.

				
					
						[image: ]
					

					
						
							Бұл маңызды! Оғыздар Еуразия кеңiстiгiнде түрiк, қазақ, әзiрбайжан, түрiкмен, қырғыз, қарақалпақ, татар, башқұрт, өзбек тәрiздi түркiтiлдес халықтардың қалыптасуларына және олардың мемлекеттерiнiң құрылуына өздерiнiң үлестерiн қосты. 

							Бұл маңызды! Х ғасырдың соңы – ХI ғасырдың басында Орталық Азия-дан басып кiрген селжұқтар оғыздарға ойсырата соққы бердi. Солтүстiкте көршi жатқан қыпшақ тайпалары да ХI ғасырдың екiншi жартысына қа-рай Сырдария, Арал маңынан оғыздардың негiзгi тайпаларын ығыстырабастады.

						

					

				

			

		

		
			
				
					Оғыздар ордасы болған Жаңакент қаласының орнынан табылған ыдыстар

				§ 11. Қимақ қағанаты (IХ–ХI ғғ. басы)

				Қимақ қағанатының құрылуы. Батыс Түрiк қағанатының орнында IХ–ХI ғасырлар ара-лығында үш iрi мемлекеттiк бiрлестiк өмiр сүрдi. Біріншісі – Жетiсу жерiндегi Түргеш қағанатының орнына келген Қарлұқ қағанаты. Екіншісі – Сырдарияның орта және төменгi ағыстарын және Арал теңiзi бойын жағалай жайлаған Оғыздар мемлекетi. Үшіншісі Солтүстiк, Шығыс және Орталық Қазақстанның далалық өңiрлерiн мекендеген Қимақ қағанаты едi.

				IХ ғасырда Ертiс бойынан оңтүстiктегi Жоңғар Алатауы ара-лығына дейiнгi аймақта қимақтардың 12 тайпасы бiрiгiп жаңа мемлекет құрды. Мемлекеттi қаған биледi. Оған тайпалардың көсемi – жабғулар бағынды. Ал жекелеген ру-тайпаларды шадтар биледi. Билiк мұрагерлiкке қалып отырды. Мемлекеттi басқару iсiне әскербасылар белсендi қатысты.

				Мемлекет орталығы Ертіс өзені бойындағы Имақия (Қимақия) қаласы болды.

				Қимақ қағандары жаңа жерлердi жаулап алуға баса көңiл бөлдi. Сонымен бiрге көршi мемлекеттермен тығыз қарым-қатынаста болды. VIII ғасырдың екiншi жартысынан IХ ғасырдың бас кезiне дейiнгi аралықта қимақтар батысқа қарай қозғала бастады. Бұған себеп болған мемлекеттiң бiртiндеп әлсiрей бастауы едi. Шама-дан тыс ауқымды далалық жерлердi иемдену, өздеріне көрші көшпелiлермен соғыс жүргiзу қимақтардың бiртiндеп ыдырауына алып келдi. Қимақтар одағындағы қыпшақ хандарының мемлекет 

							Есте сақта! Деректерге қарағанда, құрамына 7 тайпа кiрген Қимақтар одағы VIII ғасырдың басында құрылған.

							Бұл сабақта: 

							• Қимақ мемлекетi туралы мәліметтер аламыз;

							• қимақтардың шаруашылығы мен қала мәдениетінің қалай дамығанын анықтаймыз.

							Есте сақта! Қаған Ертіс өзенінің бойындағы Имақия (Қимақия) қаласында орналасқан. Бұл қала мемлекет астанасы ретінде сыртқы жаудан жақсы қорғалды. Оның айналасында темір қақпалы қорғандар, биік қамалдар бол-ды. Қаланың ішінде базарлар, ғибадатханалар бой көтерген. 

					• қимақтар 

					• Имақия (Қимақия) қаласы

						Тірек сөздер

				билiгiн өз қолдарына алуға тырысуы да мемлекеттiң әлсiреуiне ықпал жасады. 

				Қимақтар шаруашылығы және қалаларының дамуы. Қимақтар атакәсібі ретінде малшаруашылығымен шұғылданды. Олар қой, жылқы, сиыр, түйе және ешкі өсірді. Оңтүстікте және «Ұлы Жібек жолының» тармақтары таралған аудандардағы отырықшылары егіншаруашылығымен айналысты. Оларда жекелеген қалалар жақсы өркендеді. Қалаларда қолөнер кәсібі жақсы дамыды. Жүннен ма-талар тоқу, киім тігу, тері илеу, ағаш бұйымдар жасау ісі қолға алынды. Темір өңдеуде де жақсы жетістіктерге жетіп, одан әртүрлі қару-жарақтар, құрал-саймандар жасады. Алтын, күміс тәрізді қымбат металдардан әшекей, сән-салтанат бұйымдарын жасау ісі де қимақтарда жақсы өркендеді. Көшпелі қимақтардың оңтүстіктегі қалалармен сауда-саттық жасауы қала мәдениетінің дамуына ықпал етті. Араб географы әл-Идриси (ХІІ ғ.) осы елдің тарихи карта-сын сызған. Оның мәліметтеріне қарайтын болсақ, оларда 16 қала болғандығын байқаймыз. Бұл қалалар оңтүстіктен солтүстікке қарай таралған сауда жолдарының бойларында, өзендер мен көлдердің жағасында, тау асуларының маңындағы және пайдалы қазба байлықтары шығатын кен орындарына жақын жерлерде салын-ды. Бұл қалаларда сауда базарлары, діни ғибадатханалар болды. Қалалардың көпшілігі Ертіс өзенінің бойын жағалап жүретін сауда жолдарында орналасты.

			

		

		
			
				Қимақ қағанатының аумағы

				Көптеген қалалары оңтүстіктегі Ферғанадан қимақтардың ор-талығына апаратын екі үлкен керуен жолының бойында орналасқан. Қалалардың дамуына қимақтардың Х ғасырда батысқа қарай жыл-жып, Сырдария бойындағы оғыздармен, оңтүстікте Жетісу өңірін ме-кендеген қарлұқтармен және шығыста Енисей қырғыздарымен сауда-саттықты кеңінен өрістетуі де ықпал жасады. ІХ–Х ғасырлардағы ежелгі түркі жазуы бар қолайналардың табылуы Қимақ қалаларында жазу мәдениетінің болғанын айқындай түседі. ХІ ғасырдың басында осы аймақтан әл-Қимақи деп аталатын ғалым шыққан. Ол өзінің кітабында қалалар, бекіністер, сауда жолдары, егіншаруашылығы, діни наным-сенімдер мен әдет-ғұрыптар туралы құнды деректер қалдырған.

				Біліміңді шыңда:

				1.	Әл-Идриси қимақтар туралы қандай деректер қалдырды?

				2.	31-беттегі «Қимақ қағанатының аумағы» картасынан қимақтардың қандай аймақта орналасқандарын анықта.

				§ 12. Түркілердің әскери өнері

				Тайпалар және мемлекеттер арасындағы үздіксіз қақтығыстар және Қытай тәрізді мем-лекетпен көрші болып, онымен жиі жауласу түркілерді соғыс өнерін үздіксіз жетілдіріп отыруға мәжбүрледі. 

				Садақ, найза, қылыш және семсерді ат үс-тінде қолдану көшпелі түріктерде бала кезден-ақ қалыптасты. Олар жас балаларды атқа мінгізіп, үлкендермен бірге аң аулауға қатыстырды. Аңшылық пен ойын түріндегі жаттығулар нәтижесінде балалар ат үстінде әскери құралдарды қалай пайдалануды үйренді. Көшпелілерге аң аулау кәсібі күнкөріс қамымен қатар, әскери істерге машықтандыруда да ерекше көмекболды. 

							Бұл сабақта: 

							• көшпелі түркілердің әскери өнерді үздіксіз жетілдіру себептерін анықтаймыз;

							• аң аулаудың соғыс өнерін жетілдіруге қалай ықпал жасағанымен танысамыз.

							Бұл маңызды! Арабтар қалдырған жазба деректерге сүйенсек, түркілер аңшылықпен жиі айналысқан. Топ болып аң аулаудың өзі де әскери жаттығу ретінде маңызды болған. 

					• соғыс өнері

					• аң аулау

					• ғибадатхана

					• жауынгерлік

						Тірек сөздер

				Ежелгі түркілерде мемлекет әске-ри-әкімшілік жүйе бойынша ұйымдас-тырылды. Яғни, әскери және азаматтық билік бір адамның қолында болды. Әскер ондық жүйемен жасақталды.

				Көшпелілер отырықшы елдерге жиішабуыл жасайтын. Сондықтан отырық-шылар көшпелілерді әрқашан да бас-қыншылар ретінде қабылдады. Осыған байланысты түркілерді қытай тарих-шылары жағымсыз тұрғыда суреттейді.

				Түрік қолбасыларының бірі өзінің серіктерімен бірге түрік қағанының кеңесшісі Тоныкөкке ақылдасуға ке-ліп, оған Қытай тәрізді қала, қамал, ғибадатханалар тұрғызайық дейді. То-ныкөк: «Болмайды. Түріктің халық саны аз, таңдықтардың (қытайлықтардың) жүзден біріне жетпейді. Біз судың тұнығын, шөптің сонысын қуып, бір жерде тұрақтап отырмағандықтан әрі аң аулауды кәсіп етіп, барлығымыз қару өнерін игергеніміздің арқасында олармен әлі тіресіп келеміз. Күшейсек, әскер аттандырып талап-тонаймыз да, әлсіресек, тау-тас, орман-тоғайды паналаймыз... Ғибадатхана адамды ізгілік пен момындыққа баулиды, ол батыршылықтың жолы емес. Салуға болмайды», – деді. Осылайша түріктердің қолбасшылары отырықшы болып, қалалар салудан және оларда діни ұстанымды насихаттайтын ғибадатханалар тұрғызудан бас тартқан еді. Әрқашан қозғалыста болатын көшпелі өмір салты түріктерді өздерінен саны бірнеше есе көп қытайлардан аман алып қалды.

				Түріктердің соғысу әдістеріне қатты наразы болған қытайлар олардың тәртіпсіз соғысатындарын, қиын сәтте «аттарын кері бұрып, артқа шегінуді өздеріне намыс көрмейтіндерін» айыптап жазады. Мұның өзі кейбір қытайлық авторлардың көшпелі тайпалардың әдет-ғұрыптары мен соғыс өнері жайлы терең білмейтіндігін байқатады.

							Ізден! Әскерді ондық жүйемен жасақтау дегенді қалай түсінесің?

							Есте сақта! Қытай деректерінде көшпелі түріктер бүкіл өмірі әскери тұрмысқа бейімделген, соғыс әрекетіне әрқашан дайын тұратын, сол арқылы Қытайға қауіп төндіретін қоғам ретінде қаралған.

					Көне түркі тайпаларының жауынгерлері (III–VIII ғғ.). Суретті салған Х. Ахметжанов

				Түрік жеріне басып кірген арабтар да көшпелі түркілерді қауіпті қарсы-ластар ретінде санады. Олар түркілерге дін уағыздаушыларын жіберіп, олар-ды исламға бет бұрғызуға және осы арқылы жауынгер түркілерді өздерінің одақтастарына айналдыруға үміттенді. Алайда көшпелілердің үздіксіз шабуыл-дарына төтеп бере алмаған арабтар да даламен шегаралас жерлерге түркілер ша-буылынан қорғайтын бекіністер салады.

				Арабтар түркілердің жауынгерлік қасиеттерінен ертеректе хабардар болған. Мұхаммед пайғамбардың бір хадисінде ұрпақтарына түркілермен соғыспау туралы өсиет қалдырғаны айтылады. Оның мағынасы «түркілерді (бейбітшілікпен) жайына қалдырыңдар, олар сендерді жайына қалдырып отырғанда» дегенді білдіреді (басқа нұсқаларында «Түркілерге қауіп төндірмеңдер, олар сендерге қауіп төндірме-йінше», «Түркілерге соғыс ашпаңдар, олар қауіпті» деп те айтыла-ды). Бұл хадис екі қаһарман этностың арасында қалыптасқан ерекше қарым-қатынасты, яғни арабтардың көшпелі түркілермен соғысуға ниеті болмағандығын, соғыстан гөрі рухани жақындасуды маңызды санағандарын көрсетеді.

				Біліміңді шыңда:

				1.	Ежелгі түркілердің әскери өнерге бейім болуының себебі неде?

				2.	Түріктердің көсемдерінің бірі Тоныкөктің көшпелі өмірді неліктен жақтағандығын түсіндіріп эссе жаз.

				3.	Арабтар түркілердің әскери өнерін қалай бағалаған?

				4.	Жоғарыдағы «Ежелгі түрік дәуіріндегі қылыштың әшекейі» суретінен кейінгі қазақ халқының өнерімен қандай ұқсастықты аңғара аласың?

				Садақ ұстаған ежелгі түрік бейнесі. Алматы облысы

			

		

		
			
				Аттылы және жаяу әскер арасындағы шайқас. Алматы облысы

					 Ежелгі түркі дәуіріндегі қылыштың әшекейі (VII ғ.). Эрмитаж. Санкт-Петербург

				§ 13. Көшпелілердің дәстүрлі шаруашылығының ерекшеліктері

				Малшаруашылығы. Орта ғасырлардағы көшпелі түріктер жылқы, қой, сиыр және түйе өсірген. Әсіресе жылқы мен қой өсіруге баса на-зар аударған. Бұлар көшіп-қонуға және қыста жайылымда бағуға қолайлы. Қой көшпелілердің азық қоры ғана емес, сонымен қатар олардың жүні, терісі қажетті шикізат болды. Ал жыл-қы түркілердің басты көлігі еді. Көшпелілерде кімнің жылқысы көп болса, сол бай болып есептелді.

				Түркілер қой және жылқымен қатар, ірі қара өсіруге де көңіл бөлді. Бірақ олардың саны едәуір аз болды. Сиыр мен өгіз малы алыс қашықтықтарға көшуге шыдас бермейтін. Дегенмен жылқысы аз тайпалардың өгізді күш көлік ретінде пайдаланғаны белгілі. Түркі тайпаларының біраз бөлігі сиырдың басым болуына байланысты 

							Бұл маңызды! Ұлы Дала аймағындағы климаттық жағдай малшаруа-шылығын өркендетуге қолайлы болды. Осыған байланысты бұл өңірлерде көшпелі және жартылай көшпелі малшаруашылығы үстем болды. Сондықтан да халық дамымай қалғандықтан көшпелі тұрмыс-салтын ұстанған деп түсінуге болмайды.

							Бұл сабақта: 

							• көшпелілердегі малшаруашылығының ерекшеліктерімен танысамыз; 

							• түркі тайпалары малшаруашылығымен қатар егіншілікпен, қолөнермен айналысқан-дарын білеміз.

					• көшпелі және жартылай көшпелі малшаруашылығы

					• жылқы мен қой өсіру

					• ірі қара өсіру

					• отырықшылық мәдениет

						Тірек сөздер

				Ежелгі түркілердің атәбзелдері (VI ғ.)

				Теріден және жібектен жасалған қалташалар (VII–VIII ғғ.)

				тұрақты қыстауларда тұрып, жартылай көшпелі өмір сүрген. Құмды және шөлді аймақтарда көшпелілер түйе өсіруге көңіл бөлді.

				Егіншілік пен қолөнер. Түркілерде егіншаруашылығы оңтүс-тіктегі өзендер бойында таралды. Ал Орталық Қазақстанда жаз айларының қысқа, қыстың ұзақ болуынан, сондай-ақ судың же-тіспеушілігінен егіншілік жеткілікті түрде дамымады. 

				Суармалы егіншілік әсіресе VI–XII ғасырлар аралығында Та-раз, Ақмешіт, Аспара, Отырар, Сайрам, Түркістан, Сауран, Талғар және т.б. қалалардың айналасында кеңінен өркендеді. Бұл жер-лерден археологтер қолдиірмендерінің, орақтардың, кетпендердің, шоттардың қалдықтарын тапқан. Суармалы егіншілікпен айналысқан Жетісу халқы астық өсіріп, жүзімшаруашылығын өркендеткен. Бау-бақша дақылдарын егумен айналысқан. Бау-бақшалар арнайы тоғандар арқылы суарылды. 

				Қазақстан жеріндегі халықтар қолөнер кәсібін өркендетуге де көңіл бөлді. Әсіресе атәбзелдерін, құрал-саймандарды, әшекейлерді жасауға назар аударылды. Археологтердің қазып алған атәбзелдері, құрал-саймандар және қару-жарақтары түркі тайпаларының темір қорыту ісін жақсы меңгергенін байқатады. Түркілердің табылған бұйымдары ағашқа, сүйекке және тасқа өрнек салу өнерінің жақсы дамығанын көрсетеді. Қыштан кеселер, тостағандар және т.б. ыдыс-аяқтар жасау қолға алынды. Оларда аңдар мен құстардың бейнелері, өсімдік түріндегі ою-өрнектер кеңінен пайдаланылып отырды. Ертетүркілік обаларға адамдар киімдерімен жерленгендіктен, 

							Есте сақта! Өзендер бойын мекендейтін түркі тайпаларында егіншілік малшаруашылығымен қатар өркендеді.

				Ежелгі түркілердің алтын кісебелдігі (VI–VII ғғ.)

				Ежелгі түркілердің үзеңгісі (VI–VII ғғ.)

				олардың киім тігуде де көп табыстарға жеткенін аңғаруға болады. Әсіресе оларда жүннен әртүрлі киімдер тоқу, теріден тондар мен етіктер жасау кеңінен таралған. 

				Біліміңді шыңда:

				1.	Түркілердің малшаруашылығын басты кәсіпке айналдыруына табиғи ортасының қалай әсер еткенін қысқаша түйіндеп жаз.

				2.	Түркілер неліктен кейбір аймақтарда суармалы егіншілікті малшаруашылығымен қатар дамытуға назар аударды?

				3.	Оқулықта берілген түркілердің тұрмыстық бұйымдарына және ыдыстарына на-зар аударып, олардың айналысқан шаруашылығы туралы эссе жаз.

				§ 14. Түркілердің дүниетанымдық ерекшеліктері

				Көне түркі тайпалары исламға дейін өзіндік ерекшелігі бар діни наным-сенімдерді ұстанып келді. Түркілерде отқа табынудың, ата-баба аруағына сиынудың және о дүниелік өмірге сенудің орын алғаны белгілі. Сонымен бірге жазба деректер ежелгі түркілердің жұлдыздарға, күнге табынғаны туралы айтады.

				Түркілерде табиғат күштеріне табыну орын алды. Дегенмен де Көк Тәңірі – Аспан құдайы түркілердің діни жүйесінің негізі болды. Мұндай наным-сенімдерді тәңіршілдік деп атайды. Түркілерде басқа құдайлармен бірлікте 

							Бұл сабақта: 

							• көне түркілердің наным-сенім ерекшеліктерімен;

							• түркілердің дүниетанымындағы исламның ықпалымен танысамыз.

					• Көк Тәңірі 

					• Ұмай ана

					• христиан

					• будда

					• ислам

						Тірек сөздер

				Ежелгі түркілердің қыш ыдыстары (VII–X ғғ.)

				Түркілердің тасқа қашалған оюлары (VI ғ.). Моңғолия

				тәңірі әлемді басқарып, адамдар тағды-рын шешеді деген түсінік үстем болды. «Барлығы Аспан құдайының қалауымен болады» деген көзқарасты көне түркі руна жазбалары да растайды. 

				Көне түркілер тарихында бақсылық ерекше орын алған. Бақсы деп «өзге тылсым дүниемен байланыс орнатып, ондағы түрлі рухтармен қарым-қатынас жасай алатын» адамды айтқан. 

				Түркі тайпалары отбасының және балалардың қамқоршысы Ұмай анаға табынды. 

				Түркі сенімдері ішінде анимизм, фе-тишизм белгілері де болды. Көшпелілер отқа, қасиетті тауларға, ағаштар мен жер-суға, батырлар рухына табынды. Тотемизмде атты, қасқырды және т.б. қастерлеу сияқты элементтер де кездесті. Ашина әулетінің шығу тегінің қасқыр-мен байланысы туралы аңыз бар. Ол бойынша осы әулеттің негізін қалаушы Ашинаны сәби кезінде көк бөрі емізіп асыраған. Бұл аңыз түркілердің көк бөріні ерекше қадірлеуіне негіз болған. 

				VI–VII ғасырларда Ұлы Жібек жолы арқылы әртүрлі халықтармен және мемлекеттермен байланыстар дамып, түркілердің діни наным-сенімдері үнемі өзгерумен болды. Түркілер арасында түрлі діндер мен діни ілімдер таралды.

				Христиан діні Оңтүстік Қазақстан мен Жетісу қалаларында кең таралды және шіркеулер салынды. Түркілер буддизмді соғдылар мен қытайлар арқылы таныды. Ал Батыс түрік қағанатында буддизмнің таралғандығын археологиялық жәдігерлер де дәлелдейді. 

							Бұл маңызды! Ұмай ана түркітектес халықтардың ұғымында ана мен баланың пірі, отбасының жарылқаушысы, тілеушісі деп танылды. Кейбір ғұрыптарды атқару кезінде Ұмай ананың аты аталып, мінажат етіледі. 

						Ежелгі түркілер аңызындағы көк бөрі ескерткіші. 

						Астана қаласы

					

				

			

			
				
					
						Бақсы. Суретші М. Қайдаров

				Түркілерде VI–VIII ғасырларда дін-ге деген көзқарас қарама-қайшылыққа толы және тұрақсыз болды. Бұл заманда түркі наным-сенімдері әлемдік діндердің ықпалымен күрделене түсті.

				Түркілер дүниетанымындағы ислам-ның ықпалы. Діни өзгерістер қоғамды бөлінушілікке алып келіп, әртүрлі түсінік-тер қақтығыстар мен тартыстардың не-гізі болды. Осындай қарама-қайшылық-тан шығудың жолы ислам діні болды. Біріншіден, ислам бір құдайға сенуге не-гізделген, толыққанды рухани тазалыққа шақырған дін болды. Екіншіден, басқа діндермен салыстырғанда ислам ұлттардан өткен тарихын, өз дәстүрлерін, тілдерін ұмытуды талап еткен жоқ. Сондықтан да Орталық Азияда ислам дінін таратушы миссионерлерге кең жол ашылды. Осының арқасында ислам басқа діндердің қазақ жеріндегі үгіт-насихаттық жұмысын ығыстырып шығарды. 

				Түркілердің бейбіт исламдануына оның іргелі құндылықтары ғана емес, сонымен қатар көнетүркілік тәңіршілдіктің бір құдай-ға табынушылыққа жақындығы, түркілер мен арабтардың өзара рухани ұқсастығы да (батырлар рухы, ақынжандылық, ата-бабаға құрмет, ру-тайпалық сана және т.б.) әсер етті. Исламды қабылдаған түркілер өздерінің рухани және саяси бостандығын, этникалық сана-сезімін, тілі мен мәдениетін жоғалтқан жоқ. Оларды тек исламдық өркениетпен үйлестіріп, байыта түсті.

				Х ғасырдың екінші жартысында түркілердің исламдануы бел-сенді болды. Ал ХІІ ғасырда ислам халық санасына ықпал етуші рухани күш ретінде Орталық Азияда үстемдікке ие болды. 

				Біліміңді шыңда:

				1.	Түркілер арасында исламнан бұрын тараған діндерді анықта. 

				2.	Ислам дінінің Қазақстан жерінде таралу себептерін анықта.

							Бұл маңызды! Ұлы Дала мен жалпы Орталық Азия аумағында ислам діні ханафилік мазхаб түрінде таралды. Бұл бағыттың негізін салушы ғалым-дінтанушы Әбу Ханифа (VIII ғ.) болды. Бұл бағыт дінді өмірмен байланыста қарап, араб емес ұлттардың құқықтарын құрметтеумен ерекшеленді.

					Көнетүркілік бақсының

					тастағы бейнесі (VI–VII ғғ.).

					Жамбыл облысы

				§ 15. Түркітілдес халықтар миграциясының Еуразия тарихына әсері

				Моңғол үстіртіндегі өзендер маңындағы құнарлы аймақтар түркі тайпаларының ата-мекендері еді. Олар Түрік қағанаты құрылар ал-дында, ІV–V ғасырларда түркітілдестердің тай-палар одағына кірген. Кейінірек төрт бөлікке: түркілерге, телектерге, сегіз оғыздарға, тоғыз оғыздарға бөлініп кетті. Осындай ірілі-ұсақты тайпалық бірлестіктерді біртіндеп ірі тайпалық бірлестіктер ығыс-тыра бастады. 

				Түркілер отанында VIІІ–IX ғасырларда Ұйғыр хандығы үстемдік жасады. Ұйғыр хандығының батыстағы көршісі Ертіс бойындағы қимақтар мен Алтай жотасының батысындағы қарлұқтар болды. Ұйғыр қағанатының қысымына шыдамай оғыздар мен қыпшақтар батысқа – қазіргі Қазақстан аумағына, яғни Ұлы Далаға орын ауыстырған. 

				Шығыстан түркітілдес оғыздар осы өңірге алғаш қоныстанады. Олардан кейінірек келген қыпшақ рулары оғыздармен араласып, жаңа Алаш қауымдастығының қалыптасуын жеделдете түсті.

				Қыпшақ тілі орасан зор аймақта бірқатар түркі халықтарының ұлттық тілі мен мәдениетінің қалыптасуына тікелей ықпал жасады.

				Олардың арасында Алаш қауымдастығының негізінде кейіннен жеке ұлт болып қалыптасқан қазақ халқы да бар. Ұлы Даладағы көптеген тайпалық одақтар өздерінің тарихи тамырларын осы 

							Бұл маңызды! VІІІ ғасырдың орта шеніне дейін Моңғол үстіртін, негізінен, түркі тайпалары мекендеген.

							Бұл сабақта: 

							• Моңғол үстіртіндегі түркі тайпаларының біртіндеп батысқа жылжуымен танысамыз; 

							• Ұлы Далада қыпшақтану үрдісі күшейген тұста орын алған өзгерістерді білеміз.

							Бұл маңызды! Көшпелі салт-дәстүр және әскери-аристократиялық жүйеге негізделген мемлекеттік билік қыпшақтардың Еуразия кеңістігінде этникалық және саяси тұрғыдан кеңінен тарауына алып келді. Осы аймақта өмірге келген көптеген түркітілдес мемлекеттер өздерінің этникалық және саяси дамуында қыпшақ дәстүрін жалғастырды. 

					• Моңғол үстірті

					• Ұйғыр қағанаты

					• қыпшақтар

					• оғыздар

						Тірек сөздер

				қыпшақ бірлестігімен байланыстырады. Көшпелі қыпшақтар өздерімен бірге түркітілдес әртүрлі тайпаларды ілестіріп жүрді және олардың жергілікті тайпаларымен араласып отырды. 

				Олар қазіргі Қазақстанның солтүстік және батыс аймақтарында болашақ Алаш («Алты алаш») қауымдастығын қалыптастыруға алғышарт болды. Осы бағыттағы түркітілдестердің қыпшақтар одағына топтасулары ХІІІ ғасырда жаңадан құрылған мемлекеттік бірлестік – Шыңғыс ханның үлкен ұлы басқарған Жошы ұлысы-ның құрамында жалғасын тапты. Осы ұлыста Алаш қауымдастығы жаңа деңгейге көтеріліп, болашақ қазақ халқының негізін қалады.

				Біліміңді шыңда:

				1.	Түркі тайпаларының ең алғашқы мекендеген аймағы қай жер болған?

				2.	Қыпшақтардың батысқа жылжуының Ұлы Дала аймағындағы түркі тайпаларын қандай этносаяси өзгерістерге ұшыратты?

				3.	Түркітілдес халықтар неліктен қыпшақтілдестерге және оғызтілдестерге бөлі-нетінін анықта. Осы халықтардың шығыстан батысқа миграциясының оған әсері қандай?

							Ізден! «Алаш» атауының түркілер тарихында қашаннан бастап орын алғанын анықта!

				Қазақстан даласындағы ежелгі түркілердің балбалдары.

				Жамбыл облысы

			

		

		
			
				Моңғолиядағы ежелгі түркілердің ескерткіштері

				§ 16. Х–ХІІІ ғасырларда Ұлы Даланың саяси картасының өзгеруі

							Еске түсір! Х ғасырдан бұрын батысқа қоныс аударған қандай түркі тайпаларын білесің?

						

					

				

				924 жылы басталған қидандардың Орталық Азия далаларына жорықтары үлкен қасiрет-ке айналды. Ол Орталық Азияның этникалық картасын түбiрiмен өзгертiп жiбердi. Х ғасырға қарай бұрын Түрік қағанаты үстемдік жасаған Орхон өзенінің аймағында қидандардың Ляо мемлекеті орнықты. Бұл осында шығыстан ауып келген тұңғыс-маньчжур, яғни көне моңғол тілінде сөйлейтіндердің бұрынғы түркі-тілдестермен араласа қоныстануын туғызды. Х–ХI ғасырлардағы қидандардың қысымы Қытаймен шегарада орналасқан көптеген түркiтiлдес тайпаларды батысқа ығысуға мәжбүр еттi. 

				Түркітілдестердің батыстағы аймақтарға қоныс аудара бастауы мұнда көне моңғол тілінде сөйлейтіндердің үстемдік алуына се-беп болды. Ақырында түркітілдестер билігін ығыстырған Моңғол мемлекеті пайда болды. Оның құрамына моңғолдармен қатар, осы аймақтағы көшпелі түркілер де кірді. Бұл мемлекеттің негіздеушісі Шыңғыс хан түркі-моңғол тайпаларын бір орталыққа бағындырды. Онда әртүрлі тілде сөйлейтін көшпелілер көшіп-қонып жүрді.

							Анықта! Қидандар дегендер кімдер?

							Бұл сабақта: 

							• Ұлы Дала аумағына шығыстан ығысып келіп қоныстанған түркі тайпаларының Х–ХІІІ ғасырлардағы тарихи тағдырын оқимыз; 

							• көрсетілген кезеңде Ұлы Далада болған өзгерістермен және олардың тарихи сал-дарларымен танысамыз.

					• қидан 

					• Ляо мемлекеті

					• тұңғыс-маньчжур

					• Енисей қырғыздары

					• татарлар

						Тірек сөздер

					ІІ бөлімX ғасыр – XІІІ ғасырдың басындағы Қазақстан

				Моңғолтілдестердің солтүстік-шығысындағы үлкен тайпа жа-лайырлар болды. Онон мен Керулен аралығында моңғолдар, олардан оңтүстікте татарлар, оңтүстік-шығыста қоңыраттар мекендеген. Олардан оңтүстік-батыста оңғұттар, ал Қарақорым атты импе-рия астанасының айналасында керейттер, олардан солтүстікте меркіттер көшіп жүрді. Сондай-ақ Моңғол мемлекетінің Байкал көлінен батысқа қарайғы солтүстігін ойраттар, олардан батыста Алтай жотасының бойын наймандар мекендеді. Міне, біз білетін Х–XIII ғасырлардағы Моңғол үстіртін мекендеген халықтардың этникалық құрылымы осындай болды. 

				Шыңғыс ханның батысқа қарай жылжуы түркі тайпаларының орналасу аймақтарын мүлде өзгертіп жіберді. Моңғолдарға көрші меркіттер көп кешікпей-ақ жойылып кетті. Олардың қалдығы 1216 жылы қазіргі Қазақстандағы Торғай өзенінің бойында Шыңғыс ханның баласы Жошы әскерінен жеңіліске ұшырап, бытыраңқы түрде осы маңда қалып қойды. Ал Керулен мен Онон өзендерінің орта ағыстарын мекендеген жалайырлар моңғолдарға бағынып, со-

							Есте сақта! Алтай-Саян өлкелері мен қазіргі Моңғолия аумағын көптеген түркі және моңғол тайпалық бірлестіктері мекендеген еді. 

				лармен бірге батысқа қоныс аударды. Ақырында Жетісу жеріндегі кейініректе қазақты құраған тайпалардың құрамына қосылып, осында орнықты. Керуленнің оңтүстігіндегі Моңғол үстіртін ме-кендеген татарлар 1202 жылы Шыңғыс хан әскерінен жеңілгеннен кейін моңғолдарға қосылып кетті. Моңғолдардың оңтүстік-шығысын жайлаған, Үлкен Хинган тау жоталары бойындағы қоңыраттар моңғолдар қысымымен батысқа қоныс аударып, кейініректе қазақтың Орта жүзін құраған іргелі тайпаға ұласты. Оңғұттар деп аталатын түркітілдес тайпалар да батысқа жылжып, Ұлы Далада уақ деп аталатын тайпаның негізін қалады. 1203–1204 жылдарға дейін Орхон өзенінің бастауларын жайлаған керейттердің тағдыры аса күрделі. Моңғолдар қысымымен олар да батысқа қоныс ау-дарып, Ұлы Дала аймағында екіге бөлініп кетуге мәжбүр болды. Кейініректегі қазақтың Жетіру тайпалық құрылымындағы керейт-тер және Орта жүздегі керейлер осы тайпалық бірлестіктен бастау алған. 

				Моңғол хандығы тарапынан үлкен қуғын-сүргінге ұшыраған мемлекеттік бірлестік Найман хандығы болды. Олардың қалдығы Күшлік ханзаданың бастауымен Жетісу жеріне дейін қашып барды. 

				Моңғолдардың жаулап алуы Енисей қырғыздарының да Тянь-Шань бойына қоныстануына себепкер болды. Осындай жорық-тар Жетісуды моңғолдардан бұрын бағындырған Қарақидандар мемлекетін ыдыратып жіберді. Бұлар қарақытайлар деген атпен қазақтардың ғана емес, башқұрттардың және Орта Азия түркілерінің құрамына шашырап кетті. Қуғын-сүргін ұйғырларды да батысқа жылжытты. 

				Моңғол үстіртін және Алтай-Саян өлкелерін мекендеген ру-тайпалар моңғолдардан ығысып, батысқа қоныс аудара бастады. Нәтижесінде қазақ халқын құраған байырғы түркі тайпаларының құрамы күрделене түсті. 

				Біліміңді шыңда:

				1.	43-беттегі «Қидандардың Ляо империясының аумағы» картасында көрсетілген түркі тайпаларын анықта.

				2.	Ұлы Далада саяси өзгерістердің болуына не әсер етті?

				§ 17. Қарахан мемлекеті (942–1212 жж.)

				Қарахан атауы Х ғасырдың соңына қарай Орта Азиядағы мұсылман деректерiнде кездесе бастайды. Ал Қарахан мемлекетi деген атау Х–ХI ғасырларда пайда болды. Қарахан мемлекетін билеушілер өздерін Қарахан есімді тұлғаның ұрпақтарымыз деп санаған.

				Қарахан мемлекетiнiң негiзiн қалаушы – Сатұқ Боғрахан (915–955 жж.). Ол бiртiндеп Қашқарды, одан соң Таразды өзiне бағын-дырды. Х ғасырдың 90-жылдарына қарай қарахандар орталық Тянь-Шаньды және Жетісуды түгелдей жаулап алды.

				Қарахандар Шу аңғарында орнығып, одан әрі көрші аудандарға жылжи бастады. 

				Х–ХІІ ғасырларда қарахандар жерді әскери үлестік негізде бөліп алып билеген. Мемлекет бірнеше ұлыстарға бөлінді. 

				Қарахан мемлекетінің билігі қағанның қолында болды. Ал ұлыстарды билеушілер илек деп аталды. Қағанның жақын кеңесшісі және көмекшісі уәзір болатын. Сонымен бірге күзет бастығы, есік қорғаушылары, қазынашылар және елшілер тәрізді қызметтер мем-лекетте белгіленіп отырды.

				Қарахандар мемлекетіндегі жер иелену ерекшеліктері. «Ихта» жер иелену тәртібі ХІ ғасырдың ортасын-да селжұқ әмірлерінің әскерилерді ынталандыруы үшін қолданған ре-формасы болатын. Оғыздарға және түрікмендерге тараған бұл ынта-ландыру жүйесі біртіндеп Қарахан мемлекетіне де таралды. Бұл бойын-ша Қарахан әулетінің билеушілері өздерінің қол астында әскери және азаматтық қызметте болған қызмет-

							Есте сақта! 942 жылы қарлұқ жабғуының астанасы Баласағұнды басып алып, қаған атанды. Осы кезден Қарахан мемлекетiнiң тарихы басталады.

							Бұл сабақта: 

							• Қарахан мемлекетінің құрылу себептерімен; 

							• оның этникалық құрамымен танысамыз.

					• Қарахан мемлекеті 

					• Сатұқ Боғрахан 

					• «ихта» жүйесі

				керлерді жер бөліп беру арқылы қызықтыруға тырысты. Көшпелі түріктердің үздіксіз жо-рықтарынан әлсіреген диқаншылықтың күй-реуіне байланысты Мәуереннахрда көптеген жер босап қалды. Мұның өзі көшпелілерді басқаратын және әскерде билік жүргізетін ықпалды адамдарды жермен қамтамасыз етуге мүмкіндік берді. Мемлекет ықпалды адамдарға сыйақы ретінде белгілі бір аймақтарды бөліп беріп отырды. 

				Ол жерді алған адам халықтан жер са-лығын (харадж) жинауға құқылы болды. Ірі жер иелері болып алған ихтадарлар дербестікке ұмтылып қана қоймай, хан билігіне қарсы күрес жүргізді және оның әлсіреуіне барынша мүдделі болды.

				Шаруашылығы. Қарахандар дәуірінде Шу және Талас аңғарын-дағы халықтар диқаншылықпен және малшаруашылығымен айна-лыса берді. «Худуд әл-Алам» дерегінде Қарахан мемлекетінің шығыс жағындағы халықтардың негізгі байлығы қой, сиыр және жылқы болып табылатындығы атап көрсетіледі. Жүсіп Баласағұнның еңбегінде қарахандықтардың жылқы малын өсіруге байланысты тіршілігі жан-жақты баяндалады. 

				Жетісу суармалы және суарылмайтын егіншіліктің аймағы бол-ған еді. Қарахан мемлекетінде қалалар санының көп болуы қол-өнердің: тоқымашылықтың, зергерліктің, ыдыс-аяқ жасаудың ке-ңінен дамығанының куәсі бола алады. Мемлекеттің шығыс жағында темір өндіру өркендеді. Оның іздері Шу және Талас аңғарларындағы қалалардан табылып отыр. Араб авторлары алтынды, мысты, темір-ді, қорғасынды Талас тауларында өндіру қолға алынғандығын ай-тады. 

				Біліміңді шыңда:

				1.	Өзіңді жер иеленген ихтадар ретінде сезініп, жерді байлық көзі ретінде қалай пайдаланатының туралы эссе жаз.

				2.	Қарахан кесенесін Қожа Ахмет Ясауи кесенесімен салыстырып, олардың ерекшеліктерін әңгімеле.

							Есте сақта! Хан мемлекеттiк және әскери қызметте ерекшеленген билеушiлерге жер бөлiп берiп, олардың сол жердегi халықтан салық жи-науларына рұқсат берді. Мұндай жерлер ихта деп аталды.

					Қарахан мемлекетінің мыс

					теңгелері (XI ғ.). ҚХР

				§ 18. Қарахан мемлекетіндегі ислам дінінің орнығуы

				Қарахан билеушілерінің тұсында Орта Азия-дан оқтын-оқтын басып кірген мұсылман тайпа-лары мемлекетте ислам діні рөлінің күшеюіне үлкен ықпал жасады. Олардың арасында самани-лер Қарахан мемлекетінде исламды таратуға баса назар аударған еді.

				Қазақстан аймағында ислам дінін орнықты-руда қарахандық билеушілер үлкен рөл атқарды. Солардың бірі Қарахан Тараз қаласында жерленген. Исламды на-сихаттап, «Әулие ата» атанған осы кісінің лақап атының құрметіне Тараз қаласы кейіннен ұзақ жылдар Әулиеата атанып келді.

				Қарахандар әулеті өкілдерінің исламды қабылдауы туралы мә-лімет 955 жылға жатады және бұл оқиғаны Сатұқ Боғрахан бас-қарған кезеңімен байланыстырады.

				ХI ғасырдың басында-ақ Қарахан империясы ұлыстарға бөлiндi. 1012–1013 жылдары Жетiсуда Туган-хан билiк жасады. Қарахан-дардың осы тұстағы сыртқы саясатының басты бағыттарының бірі исламды әлі қабылдай қоймағандарға қарсы күрес болды. Бұл бағыттағы іс-әрекеттерге қарахандарға бағынатын барлық тайпа-лар қатысты. 1017–1018 жылдары бұған наразы болған Жетісу-дың көшпелі түркі тайпалары қарахан билеушілеріне қарсы бас көтерді. Бірақ олар Баласағұнға 8 күндік жол қалғанда Туган-хан әскерлерінің жойқын соққысына ұшырады. Осыған байланысты Ибн әл-Асир былай деп жазған еді: «Туган-хан әскерлерін жинады және қалған мұсылман аймақтарының бәріне хат жолдап, әскери көмек сұрады. Нәтижесінде оған 120 мың еріктілер келді. Оның... өзін жақтайтын өте көп әскер жинағанын естіген бетте түріктер өздерінің еліне қайтып кетті. Ол олардың соңына түсіп, қуып жеткенше 3 ай бойы жорық жасады. Алайда алыс қашықтықта болған түріктер бұл кезде өздерін қауіпсіз сезінген еді. Ол оларға тап беріп, 200 мыңнан астам адамды өлтірді, сондай-ақ 100 мыңға жуық адамды тұтқынға алды және мініс жылқыларын, киіз үйлерді, сондай-ақ Қытайдың алтыннан, сондай-ақ күмістен жасалған ыдыстарын алып, ешкімнің қолына түспеген мол олжамен Баласағұнға қайтып оралды». Бұл деректен байқайтынымыз, қарахан билеушілері исламды өз еркімен қабылдағылары келмеген жергілікті түркі тайпаларына қарсы күш көрсету саясатын қолданған.

				Осы кезеңде исламдану қалаларда, жартылай отырықшы елді мекендерде белсенді жүрді. Ұлы Жібек жолымен жүрген жолау-

							Бұл сабақта: 

							• мемлекеттегі ислам дінінің рөлімен; 

							• Қарахан мемлекетінің ыдырау себептерімен танысамыз. 

					• кәпір 

					• Сатұқ Боғрахан

						Тірек сөздер

				шылар, әдетте, түркілер арасында исламның қағидаларын үздіксіз насихаттаумен болды. Қазіргі Қазақстан аумағында исламды уағыз-дауда көрші Мәуереннахр мен Хорасандағы сопылар аса белсенді болды. Қарахан дәуірінде түркілер арасында біртіндеп жаңатүркілік сопылық дәстүр орнықты. Оның негізін Қожа Ахмет Ясауи қалады. Кейінірек Ахмет Ясауи «Әзірет сұлтан» аталып, түркілер арасын-да кеңінен дәріптелді. Оның осындай беделге ие болуына ұстазы Арыстан баптың ықпалы зор болды. Бұларды құрметтеген түркілер Түркістан аймағында жерленген жерлеріне көркем күмбездер орнат-ты. Алайда ислам діні Қарахан мемлекетінде елдің бірлігін сақтап қала алмады. Оның бір себебі қала халқы арасында исламмен қатар, бұрынғы пұтқа табынушылық және шамандық сақталып қалды.

				ХI ғасырдың 30-жылдарында Қарахан мемлекетi шығыс және батыс қағанат болып екiге бөлiндi. 

				Шығыс хандықтың астанасы бiрде Баласағұн қаласы болса, бірде Қашқар қаласы болып ауысып тұрды. Шығыс Түркiстан, Оңтүстiк-Шығыс Қазақстан жерлерi осы хандықтың аймағы едi. Батыс хандықтың аймағына Мәуереннахр жерлерi жатты. Оның орталығы Самарқанд қаласы болды. Шығыс хандық Қарахан мемлекетiндегi негiзгi аймақ болды. Сондықтан да оның билеушiсi Ұлы қаған атанды. Алайда тарихтың әртүрлi кезеңiнде ел билеген хандар келiсiмге келе алмай, екi хандық жиi-жиi бөлiнiп кетiп, ал олардың билеушiлерi өзара жауласып қалатын едi. Мұның өзi қарахандықтарды әлсiрете түстi. 

				ХI–ХII ғасырларда Қарахан мемлекетінде саяси тұтастық бол-мады. Әрбір иеліктің басшылары ешкімге бағынбайтын, тәуелсіз билеушілер ретінде бой көрсетті. Нәтижесінде сұлтан Санжар басқарған Орта Азияның селжұқтарына Қарахан әулеті қарсылық көрсете алмады. Оның үстіне, ХII ғасырдың 30-жылдарының ба-сында қарахандардың шығыс аймағына қарақытайлар басып кірді.

				Бытыраңқылыққа бой алдырған Қарахан мемлекеті жатжер-ліктерге қарсылық көрсете алмады және тәуелсіз ел ретінде өмір сүруін тоқтатты. 

				Біліміңді шыңда:

				1.	Өзіңді Қарахан мемлекетінің тұрғыны ретінде сезініп, ислам дінін өзіңнің және руластарыңның қалай қабылдағандарын сипаттап эссе жаз. 

				2.	Қарахан мемлекеті ыдырауының себептерін анықтайтын қысқаша түйіндеме жаз.

							Еске түсір! Қарақытайлар дегендер кімдер еді?

							Ізден! Қарахан мемлекетінің екіге бөліну себептерін анықта!

				§ 19. Қыпшақ хандығы(ХI ғ. басы – 1219 ж.)

							Бұл маңызды! «Қыпшақ» этнонимi алғаш рет 760 жылы жазылған ежелгi түркi руналық ескерткiшiн-де кездеседi. Ал мұсылман деректерiнде қыпшақ-тар туралы мәлiмет тұңғыш рет араб географы ибн Хордадбектiң 846–847 жылы жазылған еңбегiндегi түркі тайпалары тiзiмiнде көрсетілген. 

						

					

				

				Қыпшақтар Алтай-Саян таулары өңiрiн мекендеп, одан соң бiртiндеп Ұлы Дала аймағына қарай қоныс аударған. Алғашқы қыпшақтарды құраған жетi ру да Саян-Алтай өңiрлерiн мекендеген еді. Батыс Түрiк қағанаты құлаған соң, Алтайдың солтүстiгiндегi және Ертiс бойындағы қыпшақтар Қимақ қағанатының құрамына кiрген. Бiрақ ХI ғасырда бұл мемлекеттiң ыдырауына байланысты қимақ, қыпшақ және кушан тайпалары жайлайтын бұл өңiрдегi үстемдiк қыпшақ хандарының қолына көшкен. Қыпшақтар мекен-деген аймақ әсiресе батысқа қарай ұлғая түстi. ХI ғасырдың екiншi ширегiне қарай қыпшақ тайпалары Сырдарияның орта және төменгi ағысындағы оғыздарды қуып шығып, Арал мен Каспий өңiрiндегi 

							Бұл сабақта: 

							•	Дешті Қыпшақ атауы Қыпшақ даласы дегенді аңғартатынын және оның Ұлы Дала елінің байырғы атауы екенін білеміз;

							•	Қыпшақ хандығы қашан және қалай құрылғанын анықтаймыз. 

					• қыпшақ 

					• Дешті Қыпшақ 

					• половецтер

						Тірек сөздер

					

				

			

		

		
			
				Қыпшақ даласы

				далаларға үстемдiк орнатты. Бұл аймақ Х ғасырдың екiншi ширегiнен бастап «Дештi Қыпшақ» (Қыпшақ даласы) атала бастады. Каспий теңiзiне дейiнгi бүгінгі Қазақстан жерiн басып алған қыпшақтар оңтүстiкте Хорезм мемлекетiмен шектестi. ХI ғасырдың орта кезiне қарай олар Едiлден батысқа қарай жылжып, Қара теңiз далаларын басып өтіп, Византия, Венгрия аймағына дейiн бағындырды. 

				ХI ғасырдың басында Қыпшақ бiрлестiгi мейлiнше күшейiп, Ертiстен Қара теңiзге және Дон өзенiне дейiнгi ұлан-ғайыр алқапта Шығыс Қыпшақ қағанаты орнады. Кавказ, Қырым өңiрiнен батысқа қарай Батыс Қыпшақ бiрлестiгi салтанат құрды. Ұлы Дала аумағы Шығыс Қыпшақтарының ұлысына қарады. Осылайша қыпшақтар қыпшақ хандарының билеуiмен этнос болып қалыптаса бастады. Әл-Омари, ибн Халдун және ибн Арабшах тәрiздi араб авторлары қыпшақтар жайлаған аумақтың жалпы көлемiн көрсетiп, Ұлы Дала мен Шығыс Еуропа жерiн Дештi Қыпшақ деген атау енгiзген еді. Қыпшақтардан бұрын да бұл аймақты түркітілдес тайпалар мекен-деген еді. Сондықтан да қыпшақтардың мемлекеттiк бiрлестiктерi осы далада бұрыннан өмiр сүрген этносаяси бiрлестiктердiң заңды жалғасы болып табылады. 

				Кейініректе, ХVІ ғасырда кейбір мұсылман авторлары Қазақ хандығын билеушілерді Дешті Қыпшақ хандары деп атады. Қазіргі Қазақстанда Дешті Қыпшақ Ұлы Дала елінің тарихи аты және далалық құрамдас бөлімі ретінде айтылып жүр. 

							Есте сақта! Орыстар Едiлге дейiнгi аймаққа қоныстанған қыпшақ тайпа-ларын половецтер деп атай бастады. Батыс Еуропа деректерi қыпшақтарды «командар» деп атайды. 

							Еске түсір! Қыпшақтардан бұрын бұл аймақтарда қандай мемлекеттер болған?

				Қыпшақтардың тұрмысы мен шаруашылығы

				Қыпшақ хандарының саясатында билiк мұрагерлiкпен әкеден балаға қалып отырды. Хандар әулетi шыққан қыпшақтың ең қуатты руы елбөрiлi деп аталды. Орда деген атпен мәлiм болған ханның қамалында басқарудың әскери-әкiмшiлiк жүйесi сақталды. Қыпшақ хандары ежелгі түркілерден келе жатқан дәстүрлердi сақтай отырып, ханды мемлекеттiң билеушiсi ретiнде мойындады. Ханнан кейiнгі билiкте тархан, басқақ, бек сияқты лауазым иелері тұрды. Негiзгi байлықты жылқы құрағандықтан, жылқысы көп адам мемлекет-те аса ықпалды болды. Жалпы алғанда, Қыпшақ хандығы ежелгi түрiк қағанаттарының саяси жүйесiн дамытқан және жалғастырған көшпелiлер хандығы болды.

				Қыпшақ хандарының iшкi және сыртқы саясатында ХI ғасырда Орта Азия елдерiмен, орыс жерiмен және бұлғарлармен байла-ныстарды күшейту маңызды рөл атқарды. 

				Көшпелi тұрмыс-салты және әскери-аристократиялық жүйеге негiзделген мемлекеттiк билiк қыпшақтардың Еуразия кеңiстiгiнде этникалық және саяси тұрғыдан кеңiнен таралуына алып келдi. Осы аймақта өмiрге келген түркiтiлдес мемлекеттер дамуында қыпшақ дәстүрiн жалғастырды. 

				Орталық және Батыс Қазақстандағы көптеген тайпалық одақтар өздерiнiң тарихи тамырларын осы Қыпшақ бiрлестiгiмен байла-ныстырады.

							Есте сақта! Қыпшақ тiлi орасан зор аймақта бiрқатар түркi халықтарының ұлттық тiлiнiң және мәдениетiнiң қалыптасуына тiкелей ықпал жасады. Олардың арасында кейiннен жеке ұлт болып қалыптасқан қазақ халқы да бар. 

				Қыпшақ жауынгерлері. Суретті салған Х. Ахметжанов

				Біліміңді шыңда:

				1.	«Қыпшақ» және «Дешті Қыпшақ» атауының мағыналарын түсiндiрiп бер.

				2.	Осы тақырып бойынша берілген суреттерге қарап, қыпшақтардың шаруашылығы және олардың жауынгерлік киімдері туралы әңгіме құрастыр.

				§ 20-21. Наймандар, керейттер және жалайырлар

				Түркітілдес керейт, найман және жалайыр тайпалық одақтары ХІ ғасырдың ортасына қарай мемлекет болып біріккен. Ертедегі қо-ғамдық қатынастардың дамуы ұлыстардың құрылуымен қатар жүрді. Ұлыстың құрамын-да қандас туысқан адамдардың болуы міндетті емес еді. Онда туыстас рулармен бірге бөгде рулардың адамдары даболды.

				Наймандар. Найман мемлекетін хан басқарды. Хан «мәңгілік көктің» әмірімен әрі соның атынан әрекет етеді деген түсінік болды. Хан билігі кейінгілерге мұрагерлікпен тапсырылды.

				Бұл хандық туралы «Моңғолдың құпия шежіресінде» былай делінген: «Ұлы патшалық, халқы өте көп». Найман ұлысының шегаралары қорғалып, күзетілді. ХІІ ғасырдың соңына қарай қидандардың әлсіреуімен қатар, Орталық Азияның шығыс жағында Хангай мен Алтай тауларының арасын мекендеген найман тайпа-лары бой көтерді. Олар қидандарды ығыстырып, күшті тайпалық одақ құрды. Шегарасы батыста Ертіске дейін созылса, оңтүстікте Шығыс Түркістан болды. Осы уақыттан бастап ХІІІ ғасырдың басына дейін Орталық Азия найман хандарының билігінде қалып, олардың ұрпақтары Оңтүстік Сібір мен Орта Азияда таралды. Сондықтан да найман атауы кейінгі қырғыз, қазақ, өзбек т.б. халықтар арасында кең таралған. 

				
					
						[image: ]
					

					
						
							Есте сақта! ХІІ ғасырда Найман ұлысында іс жүргізу қызметі жолға қойылды. Ол көне ұйғыр жазуымен жүргізіліп, құжаттар, әсіресе салық жинау мен лауазымды адамдарды тағайындау жөніндегі хан жарлықтары ханның «алтын мөрімен» бекітілді. 

							Бұл сабақта: 

							•	«найман», «керейт» және «жалайыр» тайпаларының мемлекет құру тарихымен танысамыз;

							•	осы тайпалардың Алаш қауымдастығының, одан соң қазақ халқының қалыптасу үрдiсiне тигiзген әсерi қандай болғанын анықтаймыз.

					• найман

					• керейт

					• жалайыр 

						Тірек сөздер

				Наймандарда «бұйрық» деген лауазымның таралғаны белгілі. Бұйрықтар қаған әскерін басқаратын және өздерінің биліктерін тек шектеулі жағдайларда қолдана алатын. Бұйрықтардың басты міндеті халықтың әл-ауқаты мен жағдайын жақсарту болды. Ал енді осыған байланысты Рашид ад-Дин: «...Бұйрықтың мағынасы «бұйыру» де-ген сөзден шыққан. Найман патшасы Таяң ханның Бұйрық есімді бауыры болған...» – дейді.

				Олардың жақсы қаруланған көп әскері болған. Көбіне әскерді атақты бектер басқарды. 

				Наймандар Инанш Бiлге ханның тұсында едәуiр күшейдi. ХII ға-сырдың соңында және ХIII ғасырдың басында бұл хандық екi бөлiкке бөлiнген. Оларды Инанш ханның екi ұлы – Таяң хан мен Бұйрық хан басқарды. 1204 жылы алғаш Таяң хан, арада екi жылдан кейiн Бұйрық ханның әскерлерi моңғолдардан жеңілді. Таяң ханның ұлы Күшiлiк хан қалған әскерiн жинап, Жетiсудағы Қидан мемлекетiне барды. Олардың билеушiсiмен тiл табысқан Күшiлiк күшейе түстi. Ол 1211 жылы қидандарды бағындырып, өзiнiң ордасын Жетiсуға көшiрдi. 

							Есте сақта! Қидандар Моңғолияның шығыс бөлiгiндегi моңғолтiлдес тай-палар бiрлестiгiнен бөлiнiп шыққан тайпалық одақ едi. Х ғасырдың басында Солтүстiк Маньчжурияда қидандардың Ляо мемлекетi (907–1125 жж.) билік құрған. Қидандар Қазақстан тарихында қарақытайлар деп те аталады. 

						

					

				

			

		

		
			
				Найман хандығының аумағы

				1218 жылға қарай наймандар шығыста күшейген моңғолдардан ойсырай жеңілді. Найман ханы Күшiлiк қолға түсіп, қаза тапты.

				Керейттер. Керейттер туралы жазба деректер Х ғасырдың бас кезiнен бастап кездесе бастады. Керейттер түркiтiлдi және моңғолтiлдi рулардан құралды. Алайда тарихшылардың зерттеуiнше, керейттер-дiң құрамында түркiтiлдес тайпалар әлдеқайда үстем болды.

				Керейттер мен керейлер ертеде түркi дәуiрiнде бiр тайпа болған. «Керей» атауына жалғанған «т» әрпi моңғол тiлiнде көптiк жалғау болып табылады. Яғни, «керейт» сөзi «керейлер» деген ұғымды аңғартады. 

				ІХ–Х ғасырларда керейттер тұңғыс-маньчжур тайпаларымен көрші, кейде аралас тұрған. Рашид-ад-Дин керейттердің жайлау-қыстаулары орналасқан өзендер мен көлдерді атап көрсетеді. Ол жерлерде моңғолтілдестер де көшіп-қонып жүрді. 

				ХІІІ ғасырда моңғолдарға бағынышты болу керейттердің тай-палық құрылымын мүлдем өзгертіп жіберді. Шыңғыс хан өзіне ашық қарсыласқан керейт руларын моңғолдарға құл және күң ретінде бөлшектеп таратып жіберді. Осылайша үлкен тайпалардың өзін бір күнде жойып жіберу оның өзінің қарсыластарын күйретуді көздеген саясаты болатын. Алайда керейттердің ұрпақтары мұндай төнген қасіреттен де аман қалды. Олар араға бірнеше ғасыр салып, 

							Есте сақта! Кейiнгi қазақ даласындағы Кiшi жүз аймағында керейттер тайпасы және Орта жүзде керей тайпасы бар. 

				Ұлы Далада бастары біріккен Алаш қауымдастығының құрамында өсіп-өнді. 

				Жалайырлар. Қазақ, қырғыз және т.б. түркi халықтарын қалыптастыруға атсалысқан ежелгi түркi тайпалары қатарында жалайырлардың да өзiндiк орны бар. Көне тарихи деректер жалайырлардың Х ғасырда-ақ дербес ұлыс құрап, мемлекет болуға талпынғандарын аңғартады. Осы тұста олар қазіргі Байкалдың оңтүстік-шығысында әйгілі Керулен өзенінің бойын мекендеген. Оңтүстікте қытайлар жақын болғандықтан, жалайырлар олармен қақтығыста өмір сүрді. Солтүстік-шығыстағы олардың көршілері моңғолтілдестердің бабалары Шибей татарлары еді. 

				Х ғасырда қытайлардан ығысқан жалайырлар солтүстік-шы-ғысқа қарай ойысады. Мұнда Онон өзені аңғарына, меркіттердің шығысына қоныстанып, моңғолдарға жақындай түсті. Ал ХІ ғасыр соңында олар моңғолдарға бағынышты болды.

				ХІ–ХІІІ ғасырлар аралығында Жалайыр ұлысына он мықты тай-па бірікті. Алайда алғашқы Жалайыр ордасы моңғолдардан бәрібір дербестік ала алмады. Бұған басты себеп – жалайырлардың моңғол-дарға тәуелді тайпалар бірлестігін құрауы ғана емес, сонымен бірге олардың өзара құдандалы-жегжаттық қатынастарының да өрістеп кетулері болған. Сондықтан да Шыңғыс хан жалайырларға ерекше құрметпен қарады. Шыңғыс ханның ұлы Шағатайға бөлген 4 мың әскердің 2 мыңын жалайырлар құрады. Шыңғыс ханның «төрт бөрісінің» бірі атанған Мұқали жалайыр Қытайдың 72 қамалын бағындырды және өмірінің соңына дейін сонда билеуші болды.

				Алайда Шыңғыс ханның жалайырларды қасақана бөлшектеуі өз нәтижесін берді. Ежелгі жалайырларды құраған тайпалар енді дербес тайпаларға айналды немесе моңғолдарға қосылып кетті. Шыңғыс хан өзіне жау тайпаларды моңғол отбасыларына құл ретінде тара-тып жіберсе, ал адал тайпаларды әртүрлі бағытта жорыққа аттанған әскерлерге қосып, бөлшектеп жіберетін. Бұл билікті қолда ұстаған моңғол тайпаларынан басқалардың күшейіп кетуіне жол бермеу үшін жасалатын саясат болған. Бұдан жалайырлар да құтыла алғанжоқ. 

				Шыңғыс ханның ұрпақтарының билігі тұсында жалайырлардың төртке бөлініп кеткендері белгілі. Олардың бір бөлігі Моңғолия мен Қытайда қалған болса, екіншілері Шу өзенінің орта ағысына қоныстанып, Шуманақ (Шуды бақылаушы) аталды.

							Есте сақта! «Манақ» моңғол тілінде бақылаушы, күзетші деген мағынаны білдіреді.

				Ал жалайырлардың үшінші тобы оңтүстіктегі Шыршық және Ангрен өзендері аңғарларына қоныстанып, осында Жалайыр ор-дасын құрды. Бұл жалайырлардың дербес ұлыс құру жолындағы екінші талпыныстары болатын және бұл жалайырлар тарихта Сырманақ деген қосалқы атпен де белгілі. Жалайырларға «манақ» лауазымын моңғол билеушілері беріп, оларды өздерінің мемлекеттік жүйелерінде Шуды бақылаушы (Шуманақ) және Сырды бақылаушы (Сырманақ) ретінде пайдаланды. Жалайырлардың келесі төртінші тобы Шыңғыс ханның тағы бір ұрпағы Хулагу ханға ілесіп, Парсы еліне өтіп кетті.

				Біліміңді шыңда:

				1.	53-54-беттерде берілген карталар бойынша Найман және Керейт хандықтарының қайда орналасқанын, оларға қандай тайпалардың көрші болғанын анықта.

				2.	Наймандардың, керейлердiң және жалайырлардың шығыстан батысқа жылжыған миграциялық қозғалыстарының себептері мен бағыттарын анықта.

				§ 22. Ұлы Жібек жолының халықаралық қатынастардағы орны

				«Ұлы Жібек жолы» деп аталған сауда жолы біртіндеп қалыптасып, қалалар араларындағы сауда керуендерінің маңызды жолына айналды. Осының негізінде көптеген елді байланысты-ратын Ұлы Жібек жолының бірнеше бағыттары пайда болды.

				Ұлы Жібек жолын б.з.б. II ғасырдың орта-сында Хань әулеті императорының тапсырмасы-мен Батыс елдеріне сапарға аттанған Чжан Цянь ашқан болатын. Бұрын бұл жолдар жергілікті халыққа ғана әйгілі еді. Б.з.б. 139 жылы Қытай императоры Орталық Азиядағы көшпелі тайпалармен ғұндарға қарсы әскери одақ жасау мақсатында Чжан Цяньді елші ретінде жөнелтті. Жолда ғұндарға тұтқын болған ол ақырында қашып шығып, қазіргі Ауғанстанның солтүстік аудан-дарына дейін жетті. Чжан Цянь Қытайдың орталық аудандарынан Орталық Азияға тікелей төте жол бар екендігін анықтап, сол жол-мен жүріп өтті. Елші ашқан осы жолмен сол кезден бастап Батысқа 

							Бұл сабақта: 

							• Ұлы Жібек жолының халықаралық қатынастарды дамытудағы рөлін анықтаймыз;

							• халықаралық жолдар бағыттарымен танысамыз.

					• Ұлы Жібек жолы

					• сауда

					• лазурит жолы

					• нефрит жолы

				қытай жібегі, басқа да көптеген тауарлар тасылды. Ал Қытайдың ішкі аудандарына Орталық және Батыс Азияның тауарлары – иісмайлар, қымбат тастар, әйнектен жасалған бұйымдар тасымалда-на бастады. Бұл негізгі жолдан тұс-тұсқа көптеген керуен жолдары таралатыны да белгілі болды. 

				Б.з.б. III–ІІ мыңжылдықтарда аталған жол тармақтарымен сауда керуендері жүріп жатты. Бадахшан тауынан лазурит (көк лағыл) кені, ал Яркент (Жаркент) маңында және Сырдарияның жоғарғы ағысынан нефрит (көк минерал) кенінің ашылуына байланысты жаңа жол тармақтары пайда болды. Бадахшаннан шығарылған лазурит Парсы еліне, Месопотамияға, Мысыр мен Сирияға та-сылды. Бадахшан лазуриті І мыңжылдықтың екінші жартысында Қытайға да жеткізіле бастады. Орта Азия мен Орта Шығысты Же-рорта теңізімен және Үндістанмен байланыстырып жатқан «Ла-зурит жолымен» қатар пайда болған «Нефрит жолы» да кеңейе келе Шығыс Түркістанды Қытайдың ішкі аудандарымен байла-ныстырды. 

							Бұл маңызды! Б.з.б. І мыңжылдықтың орта шенінде «Дала жолы» деген атпен далалық аймақтарды қалалық елді мекендермен байланыстыратын жол тармақтары белгілі болды. 

						

					

				

			

		

		
			
				Жібек жолы бойындағы базар. Суретші Е. Садырбаев

				Ежелгі тарихшы Геродоттың айтуынша, бұл жолдар Қара те-ңіздің жағалауынан Дон жағасына дейін, одан әрі савроматтар мекендеген Орал тауына жеткен. Оның етегінен Ертіске, Алтай тауы және Жоғарғы Ертіс өзені мен Зайсан көлін мекендеген аргип-пейлер еліне қарай созылды. Бұл жолдармен жүрген жолаушылар Сырдария бойындағы қаңлылардың елді мекендерімен жүріп өтіп, шығыстағы үйсіндерге, одан әрі ғұндар аймағына жететін. Осын-дай жол тармақтары рухы, мәдениеті және тілі өзара жақын бұл халықтарды бауырластыра түсті. 

				Б.з.б. VI–V ғасырларда Қытайда өндірілетін жібек маталар Батыс елдеріне тауар түрінде шығарыла бастады. Аталған жол-мен керуендерге тиелген былғарылар мен терілер, парсы кілем-дері, құнды металдардан жасалған бұйымдар ел арасына тасы-малданып, кең таралды. Бұл жолдармен тек саудагерлер ғана емес, дінді насихаттаушы діндарлар да ерсілі-қарсылы жүріпжатты. 

				Қытайдың байырғы астанасы Чанъан қаласынан шыққан сау-дагерлер керуені Гоби шөлін жағалап, Дунхан арқылы Хами мен Турфан алқаптарын, Тянь-Шаньның солтүстік бөктерлерін басып өтіп, Шу өзені бойындағы Суяб қаласына келетін. 

				«Ұлы Жібек жолының» қатарласқан үлкен тармақтары қазіргі Қытай аймағынан басталып, Қазақстанның оңтүстік аймақтары арқылы Орталық және Шығыс Ауғанстанның, Иран, Ирак және 

			

		

		
			
				Жібек жолы бойындағы Саудакент қаласы.

				Суретші Е. Садырбаев

				Түркияның жерін басып өтетін. Сауда керуендерінің барып қайтатын жолы, әдетте, бір-екі жылға созылып кететін. Саудагерлерге жолда көптеген қауіп-қатер төніп тұратын. Осыған қарамастан олардың тәуекелге баруына негізгі себеп – саудадан түсетін зор табыс еді. Жібекті Батысқа – Римге дейін жеткізу саудагерлерге қомақты та-быс әкелетін. Мұндай байлық сауда керуені жолындағы көптеген қалалардың гүлденуіне де септігін тигізді.

				Біліміңді шыңда:

				1.	«Ұлы Жібек жолының» қалай қалыптасқанын айтып бер.

				2.	«Ұлы Жібек жолы» деген атаудың мәнін аш. Қытайдағы жібек өндіру ісінің осы атаумен байланысты болу себептері неде? 

				3.	Қытайдан Римге дейін жалғасқан Ұлы Жібек жолының негізгі тармақтарының қандай елдерді байланыстырғанын анықта.

				4.	Жібек жолы бойындағы базар туралы эссе жаз.

				§ 23. Ұлы Жібек жолы және ортағасырлыққала мәдениеті

				Орта ғасырлардағы Ұлы Жібек жолының өркендеуі Қытайда жібек мата өндіру ісінің өркендеуімен тығыз байланысты. Жібек өндіру құпиясының VI ғасырда Қытайдың батысында-ғы елдерге таралуына байланысты Ұлы Жібек жолының солтүстік тармағы пайда болды. Ол Орталық Азия мен Шығыс Еуропаны біріктірген сауда жолына айналды.

				Ежелгі түркілердің көшпелі мәдениетті отырықшылық және диқаншылық мәдениетпен ұштастыруға талпынуының нәтижесінде орта ғасырлардың орта шенінде Қазақстан аумағында қалалық мәдениет айтарлықтай өркендеді. Олардың негізгі гүлденген аймағы Ұлы Жібек жолының басты тармақтары өтетін Оңтүстік Қазақстан мен Жетісу өңіріндегі өзендердің жағалары болатын. Тарихи де-ректерден Сауран, Отырар, Испиджаб тәрізді қалалардың ірі сауда орталықтары ретінде өркендегені белгілі. Бұл жерлерде әртүрлі елдерден келген маталар, қару-жарақтар, әшекейлі ыдыстар мен темірден жасалған бұйымдар сатылатын. Әсіресе Мәуереннахрмен шегарадағы Испиджаб қаласы туралы деректер жақсы сақталған. 

							Бұл сабақта: 

							• Ұлы Жібек жолының қазақ даласы арқылы өткен тармақтарымен танысамыз;

							• Ұлы Жібек жолының қала экономикасы мен мәдениетіне әсерін оқимыз.

					• сауда жолдары

					• қала мәдениеті

					• өркениет

					• теңге

						Тірек сөздер

				Оның бау-бақшалы, көкорай алқапты аймаққа орналасқаны, онда әртүрлі жеміс ағаштарының өсетіні туралы мәліметтер бар. Талас және Асы өзендерінің бойында дамыған қалалар да өзара жақын және тығыз орналасты. Олардың қатарында Ежелгі Тараз қаласын қоршап жатқан үлкенді-кішілі көптеген қалалар мен елді мекендер бар еді. Мұндай кенттердің пайда болуына Тараз қаласының Түрік қағанаты тұсында өркендеуі үлкен ықпал жасады.

				Тарихи деректерде түрік қағаны Істемінің VІ ғасырда Земарх бастаған Византия императорының елшілігін қабылдағаны ай-тылады. Археологтердің зерттеулері Тараздың батыс түріктері аймағындағы он оқ бодұн елінің, дулулардың, түргештердің, арғулардың, қарлұқтар мен қарахандардың басты қалаларының бірі болғандығын көрсетеді. ХІ ғасырдың бірінші ширегінде Тараз және Испиджаб қалаларының теңге жасайтын сарайлары танымалболды.

				Алғашқы кезде қалаларда мыстан жасалған теңгелер қолданысқа енсе, қалааралық сауда-саттықта күміс теңгелер кеңінен қолданылды. Ғалымдар ХІ ғасырдың 70-жылдарынан бастап күміс теңгелердің 

							Ізден! Орта ғасырлардағы Тараз қаласына байланысты соңғы жылдары археолог ғалымдардың қазба жұмыстарының нәтижелерін анықта!

						

					

				

			

		

		
			
				Оңтүстік Қазақстан мен Жетісудың Ұлы Жібек жолы бойындағы қалаларының картасы

				орнына сауда айналымында алтын теңгелердің қолданыла бастағанын анықтап отыр. Шу алқабы да қалалар өркендеген үлкен аймақ еді. Ұлы Жібек жолының қарлұқ жері арқылы өтуі мұнда қала мәдениетінің дамуына ықпал жасады. 

				Исламдану үдерісінің күшеюіне Мәуереннахр мен Оңтүстік Қазақстан қалалары маңызды рөл атқарды. Түркілердің қала архитектурасында мешіттер негізгі құрылысқа айналды. Ислам сәулет өнері негізін-де медреселер, мазарлар және ханакалар (сопылық орталықтар), қоғамдық моншалар пайда болды. 

				Бұлар Қазақстан аумағындағы түркілердің тек көшпелілер өркениетін ғана өркендетіп қоймай, сонымен бірге отырықшылықтың да алға басуына үлкен ықпал жасағанын байқатады.

							Бұл маңызды! VІІ–VІІІ ғасырларда қала мәдениеті дамыған. Сырдарияның төменгі ағысындағы Янгикент, Сығанақ, Жент тәрізді қалалар, Орталық пен Шығыс Қазақстанда өркендеген 78 қала кездеседі. Нұра алқабында Ахсикент де-ген ірі қала болған. 

					Отырар қаласындағы кілем сату-шылар. Суретші Е. Садырбаев

				

			

		

		
			
				Ұлы Жібек жолы бойындағы Қойлық қаласы.

				Суретші Е. Садырбаев

					• балбал

					• бәдіз

					• бәдізші

					• қойтас

					• көзеші

						Тірек сөздер

					

				

			

		

		
			
				Қалалар мен керуен жолдарының бойында сауда керуендері аялдайтын керуен сарайлар болды. Керуен сарайлар Ұлы жібек жолы бойындағы қалалар мен қала маңында көптеп тұрғызылған. Әсіресе VII–XIX ғасырдың аралығында халықаралық байланыс пен сауда-саттықтың дамуы әсерінен керуен сарайлар көптеп алынды. Керуен сарайлардың түрлері төбесі жабық тұйық аулалы және төбесі ашық болды. Қазақ жерінде көбіне төбесі ашық түрі кездеседі. Ке-руен сарайлардың ортасында мал суаты, айналасында жолаушы-лар жайғасатын қонақ бөлмелер болған. Екінші түрінде керуенін ортадағы тұйық алаңға жайғастырып, бір немесе бірнеше қабатты шағын бөлмелерге жолаушылар орналасатын болған. 

				Біліміңді шыңда:

				1.	Ұлы Жібек жолының Ұлы Дала аймағына апаратын үлкен тармақтарының бағыттарын анықта.

				2.	Қойлық және Отырар қалаларындағы базар көріністеріне қатысушы ретінде эссе жаз.

				§ 24. Ертетүркілік тас қашау, бейнелеу және көзешілік өнері

				Ертетүркілік кезеңдегі мүсін өнерінің ерекше ескерткіштерін адам бейнесінде тастан қашалған балбал немесе бәдіз деп аталатын мүсіндер құрайды. Балбалдар қайтыс болған адамға ар-нап тұрғызылған ертетүркілік діни-ғұрыптық кешеннің басты белгісі болды. 

				Көне түркі дәуірінің билік иелері Тоныкөк, Күлтегін, Таспар қаған, Білге қағанға орна-тылған тасмүсіндер мен қарапайым адамдарға орнатылған тасмүсін-дердің көркемдігі мен көлемі әртүрлі. Тасмүсіндер әртүрлі жастағы ерлер мен әйел тұлғаларын бейнелейді. Оны жасаушы шебер бәдізші деп аталды.

							Бұл сабақта: 

							• ертетүркілік тас қашау өнерінің туындылары – балбалдардың мәні мен мағынасын білеміз;

							• ертетүркілік кезеңдегі жартастағы суреттер мазмұнымен танысамыз;

							• көзешілік өнердің қазақ жерінде дамуының ерекшеліктерін оқимыз. 

							Бұл маңызды! Қазақстанда қалыптасқан ірі керуен сарайлардың бірі ретінде Жамбыл облысындағы Ақыртас ескерткішін айтуға болады.

							Есте сақта! Балбал – ежелгі түркілер дәуірінде тастан қашап жасалған адам бейнелі тасмүсіндер. Балбалдарда адамның баскиімі, тон-шапаны, сақал-мұрты, белдік, әшекейі, қару-жарағы, ыдыс-аяғы бейнеленді. Оларды мәрмәр, гранит, әктастардан қашаған. 

						

					

				

				Х ғасырда қазақ жеріндегі түркі тайпа-ларының ислам дінін ресми қабылдауына байланысты балбалтас қашау ісі бірте-бірте өз мәнін жоя бастады. Себебі ислам дінінің қағидасы адам мен жануар бейнесіне қарсы болды. Кейін келе балбалдарды ою-өрнек, араб жазуы қашалған құлпытастар, сағанатастар ауыстыра бастады. Шебер бәдізші емес, тас-шы, тас безеуші деп аталды. Дегенмен тасшылар кейде тасты адам бейнесіне жақындау етіп, онда ру таңбаларын, қару-жарақ, жан-жануарлар кескінін, жұлдыздарды қашап салған. 

				Қазақ жерінде қабір үстіне қойылған қойтас, қошқартастардың атауы қой, қошқардың тастан жасалған мүсіні мен пішінінің қой мүсініне ұқсас болуымен байланысты. Қойтас, қошқартастардың айрықша үлгілері Арал-Каспий аралығында кеңінен таралған. Қабір тас ретінде тұрғызылған қойтас, қошқартастар – қазақ халқының сәндік-қолданбалы өнеріндегі тас қашау өнерінің бірегей үлгілері. 

							Бұл маңызды! Ерте түркілердің діни-ғұрыптық кешенінің құрамы кесе-не, қорған, балбал, сандықтас, бестас, мәтін жазылған бітіктас және оның тұғыртасынан, арыстан, қой, қошқар т.б. жануарлардың тасмүсіндерінен тұрды. Ірі діни-ғұрыптық кешенде 10–600 тас ескерткіштер болды. 

						

					

				

			

		

		
			
				
					Балбал. Талас аңғары (VІІ–ІХ ғғ.)

				Балта, балға қашалған қошқартаc. Маңғыстау облысы

				Бейіт басындағы тасмүсін.

				Қызылорда облысы

					Бұл қызық!

					Қазақтар балбалды сынатас, тас сымбат, кісі тас, тас алып, тас батыр, тасмүсін, мүсінтас, тас ескерткіш деп түрліше атаған. 

				Ежелгі Тараздағы қыш пешінің макеті. Жамбыл облысы

				Тұғырына көгеріс (өсімдіктектес), геометриялық бейнелермен қатар, қа-ру-жарақ, жылқы, таңбалар бейнесі салынған.

				Көзешілік өнер. Ерте ортағасырлық өнердің ерекше үлгісі қыш құмыра өндірісі бұйымдарынан көрінді. Қыш шебері көзеші деп атал-ды. Қыш құмыра өндірісі Оңтүстік Қазақстанда қала мәдениетінің дамуымен ерекше өркендеп, қалаларда көзешілер шеберханалары өсті. Көзешілер күйдірілген қыштан құбырлар, кірпіштер, ыдыс-аяқтар (табақ, кесе, саптаяқ, қазан, құмыра), тұрмыстық бұйымдар (хұм, келі, күбі, шырағдан, шырақ, құты, пеш, ошақ), музыкалық аспаптар (үскірік, сазсырнай), ойыншықтар жасаған. 

				Асүй қыш ыдыстарында жан-жануарлар бейнелерін салу кең тарады. Ертедегі қыш құмыралар мен ыдыстардың тұтқалары мен ернеулерінде қой, қошқар бейнелері көптеп кездеседі. 

				Жанкент қаласынан табылған қошқар басты қыш пештің аузы – бұл күнде сақталған бірегей ескерткіш. Қос қошқардың өн бойына қанатты қошқармүйіз оюы салынған.

				Көзешілер ыдыс-аяқтардағы хайуанат, құс, гүл, жапырақ сияқты әртүрлі бейнелерді сапасы жоғары табиғи бояумен әрлеуді меңгерді. 

				Бейнелеу өнері. Жартастарға сурет салу (петроглиф) ертетүркілік дәуірде одан әрі жалғасты. Олардың мазмұнында өздеріне дейінгі тайпалардың өнерімен ұқсастықтары да, айырмашылықтары да болды. 

							Еске түсір! Жан-жануарлар бейнесін салу өнері – аң стилі қалай дамыды, оның ертедегі тайпалар өмірінде алатын орны қандай еді? 

						

					

				

			

		

		
			
				Жанкент қаласынан табылған қошқар

				басты пеш аузы (IX–XI ғғ.). Қызылорда облысы

				Тастарға қашап салынған салт ат-тылар, қару асынған жауынгерлер, аңшылар, садақшылар, мал бағушылар, үй жануарлары бейнелері бүгінгі күнге дейін сақталған. Сондай-ақ отбасылық өмір, ана мен бала бейнелері, ру-тай-палар таңбалары ерекше назар аудар-тады. Ру-тайпа таңбалары қашалған тастар шоғыры ертетүркілік Жайсаң ғибадатханасында көптеп кездеседі.

				Тұрмыстық бұйымдар жасау. Сән-дік-қолданбалы өнер – тұрмысқа, күнделікті тіршілікке қажетті сәнді жиһаздық заттарды, үй бұйымдарын жасайтын шығармашылықтың бір түрі. Тұрмыстық бұйымдарға дәстүрлі жиһаздар, киіз үйдің ішкі жабдықтары, ыдыстар, сәнді жасалған тұрмыстық заттар жатады. Сәндік-қолданбалы өнер туындыларын жасаудың негізгі шикізаты ағаш, тас, қыш, сүйек, тері, металл болған.

				Асадал – ыдыс-аяқ және азық-түлікке арналған ағаш жиһаз. Асадалды сүйектеуге (сүйекпен әсемдеуге) ірі малдың қабырға сүйегі қолданылып, оны күміс шегелермен, майда күміс құймалармен көркемдеген.

				Ағаш төсек – жатуға, ұйықтауға, жүк жинауға арналған үй жиһазы. Төсек басы мен аяғының қайқы келуі жатқан адамның аяғы мен басы денесінен сәл биік келіп, демалғанда қанайналымының жақсаруына ықпал етеді.

				Сандық киім-кешек, мата, зергерлік бұйымдар т.б. заттар са-луға арналған негізгі тұрмыстық жиһаз болып саналады. Төрдегі сандықтар молшылықтың, қазынаның көрінісі саналған.

				Кілем – үй ішіне ерекше сән беретін жүн немесе мақта жіптен тоқылған бұйым. Кілемдер тоқылуына қарай түкті және түксіз бо-лып бөлінеді. Кілемді әсемдік үшін қабырғаға ілген және жылылық үшін еденге төсеген.

				Кілем тоқуды арнайы кәсіп еткендер кілемші деп аталып, онымен әйелдер қауымы айналысқан.

							Еске түсір! Таулы Алтайдағы Пазырық сақ қорғанынан табылған кілемнің қазақ және басқа түркі халықтарының кілемдерінің композициясымен қандай ұқсастығы бар?

							Еске түсір! Қазақ жеріндегі петроглиф-тердің мазмұны қандай және қай кезеңдерді қамтиды?

					Тастағы түркі жауынгерлерінің бейнесі

				Текемет – киіздің бетіне түрлі зооморфтық ою-өрнек басылған еденге төсейтін үй бұйымы.

				Сырмақ – қазақтың көшпелi тұрмысында ертеден қолданылып келе жатқан киiз төсенiш. Сырмақ үшiн пiшiлiп алынған киiз бетiне ою-өрнек басқа түстi матадан ойылып, ою шеттерiн қуалай жиектеп, сырып тiгу арқылы дайындалады. 

				Керегеден, iргеден суық ызғар өтпеу үшiн кiлем орнына қолда-нылатын кәделi бұйымдарының бiрi – тұскиіз. Оның халық ара-сында бiтпес деп аталған түрi кеңiнен таралған.

				Тұскесте – ағаш төсектің тұсына ілетін әсемдік бұйым. Оны шұға, барқыт, мақта мата сияқты әртүрлі мата түрлерінің бетіне көгеріс өрнектерін кестемен салып дайындаған.

				Біліміңді шыңда:

				1.	Ер, әйел бейнесіндегі балбалдардың көркемделуінде қандай айырмашылықтар бар?

				2.	Қойтас, қошқартас ескерткіштерін суреттеріне қарап, мәні мен айырмашылығы туралы не айтасың?

				3.	Қазақтың дәстүрлі жиһаздары мен ыдыс түрлерін ата.

				§ 25. Ерте ортағасырлық қала сәулеті

				Қазақ жеріндегі қала құрылысы мен сәулет өнерінің сан ғасырлық тарихы бар. Қала мәде-ниеті ертедегі адамдардың тас дәуірі, қола дәуірі қоныстарының дамуы нәтижесінде қалыптасты. 

				Сыртқы сауда қатынасының, өндірістік ша-руашылықтың, қолөнердің дамуы қалаларда халықтардың шоғырланып, қала халқы санының артуына тікелей әсер етті. Ерте орта ғасырларда қазақ жерінде ірі қала орталықтары Сырдария өзені алқабында, Шу мен Талас өзені аңғарларында, Жетісу өлкесінде, Орталық Қазақстан өңірінде дамыған. Қала құрылысына және сәулеттік ғимараттарына балшық, тас, шым, ағаш, қамыс, шикі және күйдірілген кірпіштер пайдаланылды. 

							Бұл сабақта: 

							• ерте ортағасырлық қала құрылысы мен сәулетінің ерекшеліктерін білеміз;

							• қала құрылысындағы көпшілік орындар туралы білеміз. 

							Еске түсір! Археология ғылымының зерттеу саласы және археологиялық ескерткіштер туралы не білесің? 

					• қала

					• тұрғын үйлер

					• көше

					• құбыр

						Тірек сөздер

				Ерте орта ғасырлар кезеңінде қазақ жеріндегі қалалар ерекше дамып гүл-денген. Іле, Шу, Талас, Сырдария өзен-дері алқабындағы қалалардан тұрғын үйлерді еден астынан жылытатын жы-лу жүйелерінің құбырлары табылды. Тараз, Екіоғыз, Қойлық сияқты қала-лардан өзеннен қалаға су келтіру үшін тартылған қыш құбырлар болған. 

				Көпірлер, жер астынан су сақтайтын қоймалар, қаланың сыртынан айнала қоршай тұрғызылған бекіністер, бекініс қақпалары, қақпалардағы күзетші мұнаралары, су бөгеттері – ортағасырлық құрылыстың ерекше үлгілері. Ортағасырлық қалаларда жаудан қорғану үшін қамал тұрғызылған.

				Қаланың тұрғын үйлері кварталға бөлініп, көше бойына орна-ласты. Үйлер көбіне шикі кірпіштен қаланып, төбесі күмбезді етіп жабылған. Оңтүстіктегі қала үйлері, негізінен, ағашсыз тұрғызылған. Таулы өңірдегі қалалардың көшелеріне малтатас төселген. 

				Ортағасырлық қалалар құрылымын ғылымда рабад, цитадель, шаһристан деп бөліп қарастырады. Бірақ бұл үйлесімдік Орта Азияның ортағасырлық қалаларында нақты сақталғанмен, қазақ жеріндегі қалаларда біркелкі болмады.

				Цитадель (итал. cіttadella – шағын қала) – ортағасырлық қалалардың қорғаныс құрылыстарымен қоршалған орталық бөлігі. Ол қала ішіндегі бекініс құрылысы бар шағын қала іспетті. Қаланың бұл бөлігінде қала билеушісінің сарайы, әкімшілік және діни ғимараттар орналасқан.

				Шаһристан – ортағасырлық қаланың қоғамдық ғимараттар, сауда және мәдени мекемелер орналасқан бөлігі. Мемлекеттік қызметтегі шенеуніктер мен жергілікті ақсүйектердің тұрғын үйлері де қаланың осы бөлігінде болған. Шаһристанда қала билеушісінің туған-туыстары, күзетшілері, әскери қызметкерлер, дінбасылары, саудагерлер тұрды. Шаһристан цитадельді қоршай немесе бір шетінен жалғаса салынады. Оның сыртынан міндетті түрде қорғаныс қабырғалары салынып, айнала ормен қоршалады. 

				Отырар, Қараспан, Ақтөбе (Баласағұн), Талғар қалаларының шаһристан бөліктерінде жүргізілген қазба жұмыстары, мешіт, медресе, монша секілді діни-ағартушылық және тазалық ошақтары да қаланың осы бөлігінде болатындығын көрсетеді. Ортағасырлық қалалардың осы бөлігінен қаланы сумен қамтамасыз ететін құ-бырлардың тораптары да көп табылған.

			

		

		
			
				
					Қойлық қаласынан табылған құбыр. Алматы облысы

				Рабад – ортағасырлық қалалардың қарапайым халық тұратын шеткі бөлігі. Қаланың дәулетті тұрғындарының жеке иеліктері де сонда салынады. Рабадта азық-түлікпен қамтамасыз ететін ауылшаруашылық аймағы деп қарастыруға да болады. Кейбір ортағасырлық қалаларда рабадтың сыртынан да қорғаныс дуалдары салынып, айнала ормен қоршалған. Рабадта базар, керуен сарай, мешіт секілді қоғамдық орындар да кездеседі.

				Ортағасырлық қалалардың өркендеп дамуы Ұлы Жібек жолы тармағының бойында орналасуымен тығыз байланысты болды. Х ға-сырдың географы әл-Макдиси Тараз қаласын «4 қақпасы, мешіті бар, халқы тығыз қоныстанған, ормен қоршалған әдемі бау-бақшаға толы» қала ретінде суреттеді. Суяб ірі сауда және саяси орталық болған. Қала IV ғасыр бойы бірін-бірі алмастырған ерте ортағасырлық үш мемлекеттің: Батыс Түрік, Түргеш, Қарлұқ қағанаттарының аста-насы болды. Х ғасырда араб географы әл-Макдисидің мәлімдеуінше, Баласағұн «игілікке бай, үлкен қала» болған. 

				Сырдария өзені алқабындағы қалалар сауда-қолөнер орталығы болды. Отырар (Тұрарбанд, Тұрар, Тарбанд, Фараб) – Оңтүстік Қа-зақстан аумағында болған көне қала. V–ХV ғасырларда Отырар Арал бойындағы көшпелі тайпалармен сауда жасайтын орталық, Иран мен Орта Азиядан Сібірге, Моңғолияға және Қытайға қатынайтын сауда жолындағы маңызды қала бол-ды. Қалада медресе, мешіт, кесене құрылыстары салынған. Сауран қаласының қамалы мен мұнарасы сол кездегі құрылыс өнерінің озық үлгісі еді. Сығанақ өз кезінде қып-шақтардың, кейін Ақ Орданың, 

			

		

		
			
				Тараз қаласының орны.

				Жамбыл облысы

			

		

		
			
				Сауран қаласының қамал қалдықтары. Түркістан облысы

					Ежелгі Талғар қаласының орны. Алматы облысы

				Қазақ хандығының алғашқы астанасы болған. Қаланың бекінісі мен қақпалары сол заманның сәулеттік ескерткіші саналады. Қалада мешіт, сағана, шеберхана, тиын соғатын сарай, үлкен базар құрылысы болған. 

				Осындай ірі мәдени-сауда орталығы, қолөнер және діни орталық ретінде танылған Испиджаб (Сайрам), Ясы (Түркістан), Баршын-кент (Қышқала, Қызқала), Жанкент (Жаңакент, Янкент), Жент қалаларының қазақ тарихында алатын орны ерекше. 

				Ерте орта ғасырларда қала санының және қала халқының артуы қолөнердің дамуына игі әсер етті. Қалаларда монета со-ғатын сарайлар, көзешілер шеберханалары, ұстаханалар жұмысжасады. 

				Біліміңді шыңда:

				1.	«Қала бекінісі», «қала қақпасы», «қақпа мұнарасы» қандай қызмет атқарды?

				2.	Ортағасырлық қалаға ойша саяхат жасап, сипаттама бер. «Ортағасырлық қалаға тарихи саяхат» немесе «Мен ортағасырлық қала тұрғынымын» атты эссежаз.

				§ 26. Ерте ортағасырлық сәулет ескерткіштері

				Сәулет өнері. Х–XIII ғасырлардағы сәндік-қолданбалы өнердің дамуы сәулет өнерімен тікелей байланысты. Кез келген салтанатты ғимарат түрлі өрнектермен безендірілген. Мұн-дай үйлер, сарайлар, кесенелер және басқа да сәулет кешендері ортағасырлық өнер туын-дылары ретінде саналады. Қазақ жеріндегі ортағасырлық сәулет өнері ескерткіштеріне керуен сарайлар, мұнаралар, кесенелер, мешіт, медресе, мазар құрылыстары жатады.

				X–XII ғасырларда салынған сәулет өнері ескерткіштерінің дені ислам сәулет өнерінің түріне жатады. 

							Бұл сабақта: 

							• қазақ жеріндегі сәулет өнері ескерткіштерінің бірегей үлгілерімен танысамыз;

							• сәулет өнері ескерткіштерінің түрлері мен ерекшеліктерін білеміз.

							Бұл маңызды! Ислам дінінің нығайып, қанат жаюымен қатар, мұсыл-мандықтың әсемдік тұрғысындағы ұғымдары мен салт-дәстүрлеріне үйлесетін жаңа құрылыстар (мешіт, медресе, кесене т.б.) жаппай салына бастады.

					• кесене

					• мұнара

					• мазар

					• мешіт

					• Шығыс моншасы 

						Тірек сөздер

				Мұнара – қазақ жеріндегі сәулет ескерткіштерінің бірегей түрі. Мұнаралар көбінесе сүйірлене түскен биік, дөңгеленген немесе көпқырлы болып жасалады. Мұнараның бір түрі ерте заманда қорғаныс, қарауыл немесе белгі беру мақсатында жеке не-месе қала қақпасымен бірге тұрғызылды. Ежелгі Сауран қаласының қақпасында екі мұнара болған. Мұнараның екінші түрі діни-ғұрыптық мағынада қалыптасты. VIII ғасырда Шығыс Қазақстан облы-сында тұрғызылған Діңгек, XI ғасыр-да Қызылорда облысында тұрғызылған Бегім ана, Сараман-Қосы мұнаралары өзіне ерекше назар аудартады. Үшінші түрі – мешітте азан шақыруға арналған биік мұнара. Әдетте, бұл – ұшар басында азан шақыратын алаңы, жарық түсіретін ойығы бар биік құрылыс. Ұшар басына ішкі жағындағы баспалдақпен шығады. 

				Кесене – қабір, зират басына салынған күмбезді тарихи-мәдени ескерткіш. Жам-был облысында орналасқан Айша бибі кесенесін ХІ–ХІІ ғасырларда Қарахан (Әулие ата) Айша бибінің қабіріне сал-дырған. Кесене пішіні шаршыланып біткен, бұрыштары бағана-тіреулер ар-қылы көтерілген. Кесене ортасында құлпытас орнатылған. Кесененің кере-гесінде араб әрпінде жазуы бар белдеу жүргізілген. Кесене қабырғаларының сыртқы бөлігі түгелдей өрнектері бар текшелермен қапталған.

							Ойлан! Мұнара түрлерінің ұқсастығы менерекшеліктері неде?

							Есте сақта! Ортағасырлық құрылысшылар құрылыс материалына ерекше мән берді, сол кезде жасалған сапалы кірпіш және шыны бояулары бүгінге дейін жетіп отыр.

						Қалпына келтірілген

						Бегім ана мұнарасы

						Сауран мұнарасы.

						1866 жылғы фотосурет

				Айша бибі кесенесі жанындағы оның күтушісі әрі ақылшысы болған Бабаджа хатунның кесенесі де ХІ–ХІІ ғасырларда тұр-ғызылған. Кесене күмбезбен жабылып, қабырғасы күйдірілген кірпіштен қаланған.

				Қарахан кесенесі – Тараз қаласында орналасқан, іргетасы XI–XII ғасырларда қаланған ескерткіш. Ғимараттың үлкен, тік бағаналы 

							Анықта! Айша бибі мен Қарахан туралы аңыздарды оқып, олардың кім болғанын анықта.

						

					

				

			

		

		
			
				Қарахан кесенесі. Жамбыл облысы

			

		

		
			
				Айша бибі кесенесі.

				Жамбыл облысы

			

		

		
			
				Бабаджа хатун кесенесі.

				Жамбыл облысы

				күмбезді бөлмесі, сырттан кіретін үш құжырасы, төбесіне шығатын бір баспалдағы бар. Ескерткіш ертеде халық арасында «Әулие ата күмбезі» деп те аталған. 

				Ортағасырлық сәулет өнерінің ескерткіштеріне мешіттер мен моншалар да жатады. Кедер қаласының орнына жасалған қазба жұмысы кезінде ең көне мешіттің орны ашылды. Мешіт шаһрис-танның орталығында орналасқан. Қабырғасы күйдірілген және шикі кірпіштен қаланған. Мешіт Х–ХІІ ғасырларда қолданыста болған. Осындай мешіт Талас аңғарындағы қарлұқтардың Өрнек (Көлшөп) қаласын қазған кезде табылған. 

				Х–ХІІ ғасырларда салынған Құмшық ата жерасты мешіті Түркістан қаласында орналасқан. Қабырғалары күйдірілген кір-піштен қаланған. Бөлме қабырғаларында шырағдан қоюға арналған қуыс бар. Мешітте діни уағыздар жасалып, түрлі рәсімдер өткізіліп отырған. 

				Қазақ жерінде ХІ ғасырдан бастап Шығыс моншалары салына бастаған. Отырар қаласының рабад бөлігінен екі моншаның орны табылған. Моншалардың шешінетін, тынығатын, от жағатын, кір жуатын, ыстық суға арналған бөшкелер орналасатын бөлмелері бар. Сумен қамтамасыз ету мақсатында арнайы құдық қазылса, сарқынды суқұбыр арқылы сырттағы шұңқырға ағызылған. Мон-шаны еден астынан жүргізілген жылу өткізгіш жүйе арқылы қыздырады. Сәкілерге күйдірілген кірпіш төселген.

				Тараз қаласынан да ХІ ғасырда салынған екі моншаның орны табылды. Бірінші моншаның әртүрлі мақсатта қолданылған жеті бөлмесі болған. Монша сәкілері, орындықтары, астаулар, науалар және қабырға әшекейлері оның ішінің бай безендірілгенін көрсетеді. Моншалар қоғамдық құрылыстардың қатарында маңызды орын алған. 

				Біліміңді шыңда:

				1.	Х–ХІІ ғасырларда салынған мешіт құрылыстарын ата. 

				2.	Мұнара түрлерінің ерекшелігін сипатта.

				3.	Қазақ жеріндегі Шығыс моншаларының ерекшеліктері неде?

				4.	Түркістан қаласындағы ежелгі моншаға қосымша материалдар іздену арқылы саяхат жаса.

				§ 27. Әл-Фараби – әлемнің ұлы ойшылы

				Аса көрнекті ғалым әл-Фараби 870 жылы Фараб (Отырар) өлкесінде әскербасының от-басында дүниеге келген. Толық есімі – Әбу Насыр Мұхаммед ибн Тархан ибн Ұзлағ әл-Фараби. Отырар медресесінде, Шаш (Ташкент), Самарқанд, Бұхара, кейін Харран, Мысыр, Ха-леб (Алеппо), Бағдат шаһарларында білім алған. Әл-Фараби – түркі ойшылдарының ішінде аты әлемге жайылған ең атақтысы, «Әлемнің екінші ұстазы» атанған ғұлама. 

				Әл-Фараби алғашқы сауатын көне түркі тілінде Отырар қала-сында ашқан. Бала кезінен білімге құштар болған әл-Фараби Орта Азия, Парсы, Ирак, Араб елдеріне сапар шегіп, білім жинаған. 12–16 жас шамасында керуенге ілесіп, Бағдатқа аттанған. Сол кездегі Бағдат халифатын басқарған Аббас әулетінің сенімді уәзір-лері түркістандық Фараб қаласынан шыққан еді. Әрі Бағдат шаһары ғылым мен өнер жолындағы адамдарды ықыласпен қарсы алып, олардың шығармашылық қабілетінің дамуына барынша жағдай жасаған. 

				Бағдатта ғалымдар үйі және әлемдегі ең бай кітапхана болған. Мұнда ол ежелгі грек ғалымдарының қолжазбаларымен таныс-қан. Осылайша Шығыс пен Грек-Рим мәдениеті арасында байла-ныстың дамуына өзіндік үлес қосады. Ол Арис-тотельдің «Метафизика», «Категория», «Бірінші және екінші категория» сияқты еңбектеріне түсіндірмелер жазған. Птолемей, Платон еңбек-терін талдаған. 

				Әл-Фараби философия, логика, этика, эсте-тика, саясат, әлеуметтану, лингвистика, поэзия, шешендік өнер, музыка саласымен шұғыл-данды. Жаратылыстану бағытында астрономия, астрология, химия, география, космология, математика, медицина ғылымдарын да терең меңгерген. 200-ге жуық ғылыми еңбектер жа-зып қалдырды. Олардың қатарында «Аспан 

							Бұл сабақта: 

							• әлемнің ұлы ойшылы Әбу Насыр әл-Фарабидің өмір жолымен танысамыз;

							• Әбу Насыр әл-Фарабидің еңбектері туралы білеміз.

					• Отырар

					• Фараб

					• «Әлемнің екінші ұстазы»

						Тірек сөздер

					

				

			

		

		
			
				
					Әбу Насыр

					әл-Фараби

				астындағы дүние», «Қайырымды қала тұрғындарының көзқарасы», «Мемле-кет қайраткерлерінің қанатты сөздері», «Философияны үйрену үшін қажетті шарттар жайлы трактат», «Ғылым-дар тізбегі», «Поэзия өнері туралы», «Бақытқа жол іздеу», «Риторика», «Азаматтық саясат» т.б. еңбектері бар. Ғылымның еңбектері дүниежүзіне кең таралған, әлемнің бірнеше тіліне ауда-рылған. 

				Әл-Фараби адамдардың көздеген мақсатына жетуі өзіне ғана байла-нысты екенін, адам рухани тұрғыда үнемі жетіліп отыруға тиіс екенін айт-қан. Адам тек ақиқатты, айналадағы дүниені, қоршаған ортаны танып білу арқылы жетіледі деп түйін жасаған. 

				Өз заманында оған шексіз құрмет көрсетілген. 950 жылы Сирияда (Шам), Дамаск қаласында қайтыс болған. Ұлы ғалым әл-Фарабидің мазары Дамаск қаласында орналасқан. 2011 жылы мемлекетіміздің «Мәдени мұра» ұлт-тық стратегиялық бағдарлама аясында Дамаскіде әл-Фараби тарихи-мәдени орталығы мен кесене құрылысы са-лынды. Мұнда бабамыздың өмірі мен шығармашылығын және Қазақстан та-рихын баяндайтын мұражай ашылды. 

				Біліміңді шыңда:

				1.	Әл-Фараби аты берілген қандай оқу орындары, орталықтар, мекемелер бар?

				2.	Әл-Фараби шұғылданған ғылым салаларын, олардың зерттеу бағыттарын ата.

							Бұл маңызды! Әл-Фарабидің 1100 жылдығы 1975 жылы ЮНЕСКО көлемінде аталып өткен. 

					Әл-Фараби ескерткіші. 

					Алматы қаласы

				

			

		

		
			
				
					Бұл қызық!

					Тарихи деректер бойын-

					ша әл-Фараби 70-ке жуық

					тіл білген. Әл-Фараби әмбебап музыкант, композитор да болған, жас күнінен өзін әнші, күйші ретінде таныт-қан. Саз аспаптарында ойнаған.

				§ 28. Қазақ жеріндегі ортағасырлықғылымның дамуы

				VІІ–VІІІ ғасырлардан бастап қазақ жерін-де поэзия, жазу-сызу, әдебиет, тарих ғылым-дарының қалыптаса бастағаны белгілі. Оған «Оғызнама», «Қорқыт ата кітабы», Махмұт Қашқари, Жүсіп Баласағұн, Сүлеймен Бақыр-ғани, Қожа Ахмет Ясауи, Мұхаммед Хайдар Ду-лати шығармашылығы, ХІV–ХV ғасырлардағы түрлі сөздіктер айғақ. 

				Жүсіп Баласағұн 1020 жылы Жетісу өңірі, Баласағұн қаласында дүниеге келген. Ақын, ойшыл, ғалым, мемлекет қайраткері ретінде танылған. Өз заманында философия, математика, медицина, астро-логия, өнертану, әдебиеттану, тіл білімі т.б. ғылым салаларының дамуына үлес қосқан. Жүсіп Баласағұнның әлемдік әдебиет пен мәдениет тарихында қалдырған «Құтадғу білік» (Құтты білік) дас-таны – ХІ ғасырда көне түркі тілінде жазылған көлемді әрі күрделі туынды. Бұл дастанды 1070 жылы жазып бітірген. Дастанды Қарахан әулеті мемлекетінің (942–1210 жж.) негізін салушы Сатұқ Боғраханға тарту етеді. Хан өз жарлығымен Жүсіп Баласағұнға бас уәзір атағын берген. 

				Дастанның 1439 жылы Герат қаласында көне ұйғыр тілімен көшірілген бір нұсқасы Вена қаласында Корольдық кітапханада сақталған. Араб әрпімен XIV ғасырдың бірінші жартысында көшірілген екінші нұсқасы Мысырдың (Египет) Каир қаласындағы Кедивен кітапханасынан табылған.

				Жүсіп Баласағұн «Құтты білік» дастанын бүкіл түркі әлеміне түсінікті болған көне түркі тілінде жазған. «Құтты білікте» патшалар, уәзірлер, хан сарайы қызметкерлері, елшілер, әскербасылар, нөкерлер, аспазшылар, қолөнершілер, диқандар, малшылардың қоғамдағы орны, олардың мінез-құлықтары, құқықтары, міндеттері қандай болу керектігін жеке-жеке баяндап шыққан. Сондай-ақ Жетісуды мекендеген ерте түркі әдет-ғұрпы, 

							Бұл сабақта: 

							• ІХ–ХІІ ғасырлардағы тіл, ғылым мен әдебиеттің дамуын оқып білеміз;

							• Ж. Баласағұн, М. Қашқари, Қ. А. Ясауи еңбектерімен танысамыз.

					• Жүсіп Баласағұн

					• Махмұт Қашқари

					• Ахмет Ясауи

						Тірек сөздер

					

				

			

		

		
			
				
					Жүсіп Баласағұн

				салт-санасын жырлаған, ғибрат, өсиет сөздер жинағын берген. Дастанның кіріспесінде Құдай, пайғамбар, ғылымның мәні баяндалған. 

				Махмұт Қашқари 1029–1039 жылдар шама-сында Ыстықкөл маңындағы Барысхан қала-сында дүниеге келген. Махмұт Қашқаридың «Диуани лұғат ат-түрік» (Түрік тілдерінің сөздігі) атты түрікше-арабша түсіндірме сөзді-гі – ХІ ғасыр жазба әдебиетінің көрнекті ескерт-кіші. Бұл еңбек – түркі халықтарына ортақ әдеби және тарихи маңызы зор асыл мұра. Махмұт Қашқари бұл еңбекті 1072–1078 жыл-дары Бағдатта жазып бітірген. Шығармада 29 түркі тайпасының аты, түркітілдес халықтардың тұрмысы, қоныстануы, тарихы, мінез-құлқы, табиғат құбылыстарына қатысты түсініктері берілген. Сөздіктің Махмұт Қашқаридың өз қолымен жазылған түпнұсқасы сақталмаған. Көшірілген нұсқалары Бағдат кітапханасынан және Стамбұлдың Фатих кітапханасынан табылған. 3 томнан, 8 кітаптан тұратын еңбекте 6800 түркі сөзі ғылыми жүйеге түсірілген. Сөздік 1915–1917 жылдары Стамбұлда үш томдық болып жарықкөрген. 

				Еңбекте батыстан шығысқа қарай созылып жатқан тайпалардың қонысы, тайпа аттары, түркі тілдері көрсетіледі. Сол кездегі түркі тайпалары арасындағы кең қолданыстағы мақал-мәтелдер, өлеңдер, қанатты сөздер мен көркем теңеулер қамтылған. Мұндағы ислам дініне дейінгі фольклордан алынған үлгілер, яғни мақтау, жоқтаулар көне дәуірлерден, сақтар, ғұндар заманынан сақталып жеткен. Мұнда ежелгі тайпалардың наным-сенімдері, тұрмыс-тіршілігі, салт-санасы бейнеленген. 

				ХІІ ғасырда Орта Азияда суфизм поэзиясы орталығы Түркістан қа-ласы болған. Осы кезеңнің көрнекті өкілі Қожа Ахмет Ясауи шамамен 1093 жылы (кей деректерде 1103, 1041 жж.) Сайрам (Испиджаб) қала-сында дүниеге келіп, 1166 жылы Ясы (Түркістан) қаласында қайтыс болған. 

							Бұл маңызды! Махмұт Қашқаридың сөздікте берген дөңгелек картасы ең ежелгі түркі картасы болып саналады. 

					Махмұт Қашқари

				

			

		

		
			
				
					Махмұт Қашқари картасы

				Қожа Ахмет Ясауидың «Диуани хикмет» (Ақыл кітабы) деген өлеңдер жинағы қыпшақ да-ласы мен Орта Азияда түсінікті болған көне түркі тілінде ауызша тараған. «Диуани хикметтің» жазылған түпнұсқасы табылған жоқ. Ең ескі нұсқасы ХVІ ғасырда араб әрпімен шағатай тілінде қағазға түсірілген.

				Онда сопылық ілім, Жаратқанға деген сүйіс-пеншілік, мойындаушылық, сопылық, мәдени-дәстүрлі өмір, имандылық, қанағат тұту, кіші-пейілділік, жомарттық, адамгершілік қасиетте-рі уағыздалған. Хикметте Ахмет Ясауи өзінің ұстазы Арыстан баптың өсиет сөздерін насихаттайды. Ел арасында «Арыстан бапқа түне, Қожа Ахметтен тіле» деген сөз бар. Халық арасында қалыптасқан сенімге сәйкес алдымен Арыстан бапқа, со-дан кейін Қожа Ахмет Ясауи басына барып тәу етеді. 

				Ясауи ислам діні тарихында «сопылық ағымның» негізін қалады. Ясауи ілімі көшпелі түркі қауымын имандылыққа шақырып, түркі халықтары мәдениетіне үлкен өзгеріс әкелді. «Ислам дінін тек араб тілі арқылы ғана тануға болады» деген түсінікті теріске шығарып, діни-сопылық әдебиеттерін көне түркі тілінде, шағатай тілінде жазып отырған. Құранның мағынасын, шариғаттың қыр-сырын, діни қағидаларды жергілікті халыққа өз тілінде танытты, түркі халықтарының түсініп оқуына мүмкіндік берді.

				Біліміңді шыңда:

				1.	ІХ–ХІІ ғасырлардағы ғылым мен әдебиеттің көрнекті өкілдерін ата.

				2.	Ясауи еңбегінің негізгі бағыты қандай болған?

			

		

		
			
				Ахмет Ясауи кесенесі. Түркістан қаласы

			

		

		
			
				
					Ахмет Ясауи

				§ 29. Оғыз-қыпшақ жазба ескерткіштері

				«Қорқыт ата кітабы» – қаһармандық эпос үлгісіне жататын оғыз-қыпшақ дәуірінің жаз-ба мұрасы. Бүкіл Орта Азиядағы түркітілдес халықтарға, Әзірбайжан, Осман түріктері ара-сында кеңінен таралған. Бұл тарихи-әдеби мұра оғыз тілінде жырланып, ХV ғасырда Кавказ жерінде оғыз тілінде хатқа түсірілген. Ғылымда оның 2 нұсқасы бар. Біріншісі – Дрезден кітапханасында сақталған 12 батырлық жыр. Екіншісі – Ватикан кітапханасында сақталған 6 батырлық жырдан тұратын нұсқа.

				«Қорқыт ата кітабы» 12 түрлі батырлық жырдан құралған. Ондағы аңыздар, көшпелі салт өмірі, наным-сенімдер, жер-су атау-лары – Х ғасырдағы Сырдария-Арал оғыздарына тән ұғымдар. Кав-казда хатқа түскендіктен, жырда сол аймақтың атаулары да көбірек айтылады. «Қорқыт ата кітабының» басты кейіпкері – Қорқыттың өзі. Жырдан көшпелі елдің салт-санасы, қазақ халқының табиғат пен қоғамға деген көзқарасы байқалып тұрады. 

				«Қорқыт ата кітабы» өзінің тарихы, мазмұны, суреттейтін салт-дәстүрі, жыр кейіпкерлерінің саралығы жағынан қазақтың батырлық жырларына өте жақын. 

				Қорқыт атаның күйлері қобыздың сүйе-мелдеуімен дүниеге келген. Қорқыт туралы аңыздар оның ақылшы, данагөй, күйші, эпос айтушы жырау ғана емес, оғыз-қыпшақ 

							Есте сақта! Қорқыт ата – VІІІ–ІХ ғасырларда Сырдария бойында (Жанкент) өмір сүрген оғыз-қыпшақ тайпаларының асқан ғұламасы, ақылгөйі, түркі халықтарына ортақ ойшыл, жырау, сазгер, түркі әлемінің фольклорында кеңінен танылған тұлға. Қазақ фольклорында алғашқы қобызшы, қобызшылардың, бақсылардың пірі, қазақ жыр-ларының атасы ретінде сипатталады. 

							Бұл сабақта: 

							• «Қорқыт ата кітабының» маңыздылығын білеміз;

							• «Кодекс Куманикус» сөздігінің халықаралық байланыстардағы рөлімен таныс бо-ламыз;

							• «Оғызнама» дастанының желісін танып білеміз.

					• эпостық жырлар

					• оғыз тілі

					• қыпшақ тілі

						Тірек сөздер

					Қорқыт ата.Суретші А. Дүзелханов 

				ұлысынан шыққан атақты бақсы, қо-быз сарынын ең алғаш дүниеге әкел-ген, музыка әлеміне ендірген адам екенін айтады. Қорқыттың қобызда тартылатын «Ұшардың ұлуы», «Тарғыл тана», «Елім-ай, халқым-ай», «Әуп-пай», «Сарын», «Қоңыр», «Қорқыт», «Бәшпай», «Желмая», «Байлаулы киік-тің зары», «Кілем жайған», «Аққу» ат-ты күйлері бар.

				«Кодекс Куманикус» немесе «Қып-шақ тілінің сөздігі» – қыпшақ тілін-де жазылған діни мәтіндер мен сөз-діктер жинағы. Еңбектің жазылған уақыты белгісіз. Түпнұсқасы шама-мен 1294 жылы жазылған. Оның бі-рінші көшірмесі 1303 жылы Алтын Орда мемлекетінің Сарай қаласында жасалған. 1330 жылы еңбек толығымен көшіріліп біткен. Еңбектің «Кодекс Куманикус» аталуы кумандар атымен байланысты. Қыпшақтарды Батыс Еу-ропада кумандар деп атаған.

				Еңбектің бірінші бөлімі – латын-ша-парсыша-куманша сөздік. Онда сол кезеңдегі күнделікті тіршілікпен байла-нысты ұғымдар сөздігі топтастырылған. 

				Еңбектің екінші бөлімінде діни уа-ғыздар, жұмбақтар жазылған. Көптеген қыпшақ сөздері ежелгі неміс тіліне, ла-тын тіліне аударылып берілген. ХІІІ–ХІV ғасырларда Дунай өзенінен Жоңғар қақпасына дейінгі елдің бәрі де қыпшақ тілін түсінген. 

				«Кодекс Куманикус» Венециядағы Әулие Марк шіркеуінде сақтаулы. Еңбек француз, неміс, латын, орыс, парсы тілдеріне аударылып, бірнеше рет басылып шыққан. «Кодекс Куманикус» 

							Ізден! Қолжазба деп шығарманың қандай түрін айтамыз?

							Ізден! Қорқыт туралы қандай аңыздар білесің?

					Қорқыт ата кешеніндегі қобыз бейнелі ескерткіш.

					Қызылорда облысы

				

			

			
				
					
						Бұл қызық!

						Аңыз бойынша Қорқыт-

						тың Желмаясы өзгенің мінгеніне жүрмейтін, жетегіне ермейтін керемет көлік болған. Қорқыт өзі мінгенде, ол қанатты құсқа жеткізбейді, ой мен қырлы жерді еркін ба-сып, айдын судың үсті-нен ұшып өтетін бол-ған. Қорқыт жержүзін кезіп аралағанда, оның сенімді жолдасы қанатты көлігі болған.

				еңбегінің тілі қазақ тілінің ор-та ғасырлардағы табиғи қалпын көрсетеді. 

				Түркі халықтарының ортаға-сырлық еңбектерінің қатарында-ғы маңызды ескерткіш – «Оғыз-нама». Ол – түркі халықтарының ежелгі шежіресін аңыздар негі-зінде баяндайтын эпостық дастан. Шығарма алғаш халық арасында ауызша таралып, кейін хатқа түсірілген. 

				«Оғызнаманың» екі нұсқасы бар. Біріншісі көне ұйғыр қарпі-мен ХІІІ–ХІV ғасырларда көшірілген. Шығарма Париждің ұлттық кітапханасында сақтаулы. Бұл нұсқаны орыс тіліне алғаш рет В.В. Радлов аударған. Екіншісі – Хиуа ханы Әбілғазының араб қарпімен жазған нұсқасы. 

				Эпостың екі нұсқасында да Оғыз батырдың жорықтары, ұрпақта-рының жасаған игілікті істері, оғыз тайпаларының шығу тегі, қоғам-дық-әлеуметтік өмірі, оғыз тайпаларының көшіп-қонуы, күнделікті тұрмыс-тіршілігі, әдет-ғұрыптары туралы жазылған. «Оғызнама» эпосында сақтар, ғұндар дәуірінде, орта ғасырларда орын алған сан қилы тарихи оқиғалар баяндалған. 

				«Оғызнаманы» ақиқат пен аңыз бір-біріне негізделген шығар-ма деуге болады. Ондағы көкжал қасқырдың әскер басында болуы сияқты қиял-ғажайып оқиғаларда түркілердің көк бөріге табынған-дығы көрініс тапқан. «Оғызнама» – тарихи әрі әдеби ескерткіш.

							Есте сақта! Оғыз тілі көне түркі тайпалары арасында кең таралған, қазір қолданыстан шыққан өлі тіл қатарына жатады. Күлтегін, Тоныкөк жазбалары оғыз тілінде жазылған. 

						

					

				

				Біліміңді шыңда:

				1.	«Қорқыт ата кітабындағы» эпостық жырларды және жыр кейіпкерлерін ата. 

				2.	Түркі жазба ескерткіштерінің тарихи маңыздылығы туралы айтып бер.

							Ізден! Эпос шығарманың қандай түрі? 

					«Кодекс Куманикус»

				§ 30. Шыңғыс хан және Моңғол мемлекетініңқұрылуы

							Бұл сабақта: 

							• болашақ билеуші Шыңғыс ханның билікке келуін оқып білеміз; 

							• біртұтас Моңғол мемлекетін құру жолындағы күресінің барысымен танысамыз.

					• Шыңғыс хан

					• моңғол 

					• Тоғрыл хан

					• татарлар

					• құрылтай

						Тірек сөздер

					ІІІ бөлімXIII–XV ғасырдың бірінші жартысындағы Қазақстан

				

			

		

		
			
				
					Шыңғыс хан

				Шыңғыс ханның шығу тегі. Шыңғыс хан XII ғасырдың ортасында (1155 ж.) дүниеге кел-ген. Шын есімі – Теміршін. Әкесі Есугей бахадүр моңғол ұлыстарының бірінің билеушісі болды. Анасының есімі – Оэлун. 9 жасқа толғанда әкесі татарлардың қолынан қаза табады. Есугейдің қайтыс болуымен Теміршіннің отбасы қиын жағдайға ұшырады. Себебі Есугейдің ұлы-сындағы билік оның туыстары тайшуыт руының көсемдеріне өтті. «Моңғолдың құпия шежі-ресінде» оған қатысты оқиғалар жан-жақты суреттелген. 

							Есте сақта! «Моңғолдың құпия шежіресі» – Шың-ғыс ханның өмірі мен жаулап алу соғыстары туралы мәлімет беретін маңызды тарихи дерек. Шығарма шамамен 1240 жылы аяқталған. Бұл шығарманың түпнұсқасы сақталмаған. Тек 1382 жылы қытай иероглифтерімен басылған нұсқасы бар.

							Бұл маңызды! Ортағасырлық парсы тарихшысы Рашид ад-Диннің (1247–1318 жж.) «Джами ат-тауарих» немесе «Жылнамалар жинағы» атты еңбегі бар. Бұл шығармада да Шыңғыс ханның өмірі мен жаулап алу соғыстары толық баяндалған.

						

					

				

			

		

	
		
			
				82

			

		

		
			
				Шыңғыс ханның моңғол ұлысын біріктіру жолындағы күресі.Шыңғыс хан өсе келе кезінде әкесі айттырған қалыңдығы Бөртеге үйленеді. Ол әкесінің досы, керейттердің ханы Тоғрылдың көмегімен әкесінің ұлысын біріктіріп, билікті қолға алады. 

				Тоғрыл хан Шыңғыс ханды ұлым, ал Шыңғыс хан оны әкем деп қабылдады. Дәл осы кезден бастап әлемді бағындырған даңқты билеушінің бүкіл түркі-моңғол тайпаларын біріктіру жолындағы тарихы басталады. Шыңғыс хан және оның досы Жамұқа мен керейттердің билеушісі Тоғрыл ханның біріккен әскері алдымен меркіттер ұлысын талқандады. 

				Әкесінің орнын басқан Шыңғыс хан Моңғолия аумағындағы түркі-моңғол ру-тайпаларын жаулап алуға көшеді. 1180 жылдары Тоғрыл ханмен бірге татарлардың бір бөлігін талқандауға қатысты. 

				1200 жылы Тоғрыл хан мен Шыңғыс хан тайшуыттар мен меркіттерге қарсы аттанды. 1201 жылы бірнеше тайпалар Шыңғыс ханға қарсы одақ құрды. Бұл одақты оның бұрынғы досы Жамұқа басқарды. Ал наймандар бұл күресті сырттай бақылап отырды. 1202 жылы Шыңғыс хан моңғолдардың жауы татарларды тал-қандайды. 

							Еске түсір! Керейттер мемлекеті қашан және қай аумақта құрылған еді?

						

					

				

			

		

		
			
				Шыңғыс хан негіздеген Моңғол мемлекетінің аумағы

				Керейттер мен Найман хандығын талқандауы. 1202 жылдары Жамұқаның арандатуымен керейттер Шыңғыс ханға шабуыл жа-сады. Нәтижесінде 1203 жылы Шыңғыс хан бастаған моңғолдар керейттер ұлысын талқандады. Олардың билеушісі Тоғрыл хан наймандар иелігіне қашады. Бірақ шегарада оны найман әскерлері өлтіреді. Осылайша Моңғол үстіртіндегі ең ірі мемлекеттердің бірі – Керейттер ұлысы Шыңғыс ханның иелігіне өтті. 

				Найман хандығында бұл кезде жағдай күрделі болды. Себебі най-ман ханы Таяң хан өз ағасы Бұйрық ханмен араздасып қалған еді. Осылайша іс жүзінде Найман хандығы екіге бөлінген. 1204 жылы Шыңғыс хан наймандарға қарсы аттанды. Таяң хан ұрыс барысында қаза тауып, оның ұлы Күшлік бастаған наймандардың бір бөлігі Жетісуға қоныс аударды. 

				Хан көтеру. 1206 жылы Онон өзені бойында Ұлы құрылтай жи-налды. Құрылтайда Теміршінге Шыңғыс хан деген атақ беріліп, ол бүкіл түркі-моңғол халықтарының Ұлы қағаны, билеушісі деп жарияланды. 

				Біліміңді шыңда:

				1.	Шыңғыс ханның билікке келу жолын қандай кезеңдерге бөлуге болады? Өз пікіріңді негізде.

				2.	Шыңғыс хан Керейт және Найман хандықтарын қалай өзіне бағындырды?

							Еске түсір! Найман хандығы қашан және қай жерде құрылған еді?

							Есте сақта! Татарлар Моңғол үстіртін мекендеген. Шыңғыс ханның шапқыншылығынан бұл татарлар толықтай жойылды. Бірақ қытай дерек-терінде Моңғол үстіртін мекендеген тайпаларды жалпы татар деген атаумен атағандықтан, Еуропа зерттеушілерінің еңбектерінде бұл этноним моңғол этнонимінің баламасы ретінде қолданылды. 

							Ізден! Шыңғыс хан есімі қандай мағына береді?

				§ 31-32. Түркі-моңғолдардың Орталық Азия мен Қазақстан аумағына жорықтары. Отырар қорғанысы

				«Киіз туырлықты халықтарды біріктіру». Шыңғыс хан 1206 жылдан кейін ауқымды жаулап алу жорықтарын бастады. Шыңғыс хан бастаған жаулаушылық соғыстарының бірінші кезеңі 1207–1218 жылдарды қамтыды. Бұл кезеңде жаулап алу жорықтары «киіз туырлықтылардың» бірлігі идеясы аясында жүзеге асты. Осылайша көптеген түркі тай-палары моңғолдардың билігін өз еріктерімен қабылдады. Осы кезеңнен бастап моңғол әскерінің құрамы түркілерден құралды.

				Жетісуды бағындыру. 1218 жылы Шыңғыс ханның Жебе ноян бастаған әскері Жетісуға басып кірді. Мұндағы басты мақсаты Жетісудағы саяси билікті иеленген наймандарды талқандау еді. 

				Жебе ноян Жетісу халқына Шыңғыс ханның мақсаты «тек қағанның билігіне қарсы шыққан Күшлікті жазалау» ғана екендігін жариялайды. Ол Жетісу халқына дін еркіндігін беретіндігін айтады. Себебі Күшлік Жетісу халқына мұсылман дінін ұстануға тыйым салған еді. 

				Жетісудағы қаңлы және т.б. ру-тайпалар Күшліктің билігін мойындаған жоқ. Алмалық, Баласағұн, Қашқар сияқты ірі қала-лардың билеушілері тәуелсіз саясат жүргізген. Олардың бірқатары Шыңғыс ханмен туыстық, одақтық қарым-қатынастар орнатып үлгереді. Осылайша моңғол әскері Жетісуға басып кіргенде Жетісу халқы Күшлікті талқандауға атсалысты. Жетісу жері Шыңғыс хан билігін қабылдады. 

							Ойлан! «Киіз туырлықты» деген сөздің мағынасы қандай және оның түркі-моңғол бірлігін көрсетудегі рөлі туралы өз ойыңды негізде. 

							Бұл сабақта: 

							• түркі-моңғолдардың Орталық Азия мен Қазақстан аумағын жаулап алуының бары-сын талдаймыз;

							• Шыңғыс ханның жаулап алу соғыстарының нәтижелерін анықтаймыз. 

							Еске түсір! Найман билеушісі Күшлік Жетісудағы саяси билікке қалай қол жеткізген еді? 

					• Отырар опаты

					• Жошы хан

					• МұхаммедХорезмшах

					• Қайыр хан

						Тірек сөздер

				«Отырар опаты». Шыңғыс ханның ендігі мақсаты қазіргі қазақ даласы мен Орталық Азияның қалаларын басып алу болды. Аталған аймақтарды жаулап алудың сылтауы тарихта «Отырар опаты» деген оқиғадан бастау алады. 

				Отырар қаласының билеушісі Қайыр хан моңғол ханы жіберген сауда керуеніне тыңшылық жасады деген күдікпен қырып салған еді. Шыңғыс хан Хорезмшахтан «әділетті» түрде Қайыр ханды ұстап беруді талап етті. 

				Ал Мұхаммед Хорезмшах бұл талапты орындамай, бұл елшілерді де өлтіруге бұйрық береді. Ортағасырлық тарихшы ан-Насави бы-лай деп түсініктеме береді: «Ол оған (Қайыр ханды Шыңғыс ханға) жөнелте алмайтын еді, өйткені әскердің көп бөлігі мен жоғары дәрежелі әскербасылар соның (Иналханның) қыпшақ туыстары болатын».

				Моңғолдардың әскері 1219 жылы Ертіс бойынан Сырдарияға Жетісу арқылы жорыққа шығады. Моңғол әскерінің алғашқы ны-саны Отырар қаласы болды. Шыңғыс ханның шешімімен Шағатай мен Үгедей бастаған әскер Отырарды қоршауға алды. Жошы әскері Сырдың төменгі ағысына – Жент пен Жанкент қалаларын, 

							Анықта! Хорезмшах мемлекетіндегі қыпшақтар мен қаңлылардың ық-палы неліктен күшті болды? 

							Ізден! Шыңғыс хан Қайыр ханды ұстап беруді неге Мұхаммед Хорезм-шахтан талап етті? 

						

					

				

			

		

		
			
				Отырар қаласының орны. Түркістан облысы

				үшінші топ Сырдың жоғарғы ағысы бойы қалаларын бағындыруды міндеттеріне алды. Шыңғыс ханның өзі Бұхараға қарай жылжыды.

				Хорезмшах Отырарды қорғауға 20 мың әскер қалдырған және оған өзінің Қараша хаджибін 10 мың әскерімен қосымша күш ретінде аттандырған. Қала моңғол әскерінен ерекше ерлікпен қорғанады. 5 ай шабуылдан кейін моңғол әскеріне Қараша хаджиб қала қақпасын ашып берді. Қаланың әр көшесін, әр қорғанысын алу үшін тағы бір ай шайқас болды. Қала мұнарасына бекінген Қайыр хан оғы таусылғанда жауларына кірпіш лақтырып, ең соңғы мүмкіндігі қалғанша шайқасады.

				Моңғолдар 1220 жылдың ақпанында Отырарды алғаннан кейін оның цитаделін толық күйретеді. Ерен ерліктің жарқын үлгісіне айналған Отырар қорғанысы, оның билеушісі мен халқының жанкешті ерлігіне қарамастан, 6 айдан соң құлады. Ал аман қалған халықтың ішінен қолөнершілерді бөліп алып, қалғандарын басқа қалаларды аларда шабуылға шыққан моңғол әскерлерінің алдындағы қалқан ретінде пайдалануға айдап кетеді.

				Хорезмшах мемлекетінің күйреуі. Жошы Сырдария бойындағы Сығанақ қаласын қоршауға алады. Жеті күн, жеті түн қоршаудан кейін қаланы шабуылмен алған моңғолдар халықты аяусыз қырып салды. Ашнас қаласы да жау қолына өтті. 

				Шыңғыс ханның кенже ұлы Төле басқарған негізгі әскер Бұ-хараға жетіп, қаланы талан-таражға ұшыратты. Одан кейін Хорезм-шах мемлекетінің екінші астанасы Самарқанд та моңғолдар алдында тізе бүгеді. 1221 жылы Үргеніштің құлауымен Шыңғыс хан бастаған моңғол әскері Орта Азия аумағын жаулап алуды аяқтады. 

				Қазақстан аумағын толық жаулап алу. Үргенішті алған соң, Жошы әскері Арал теңізінің солтүстік-шығысына қарай қыпшақ хандарының иеліктерін бағындырды. 

				
					
						[image: ]
					

					
						
							Есте сақта! Сығанақ – қазақ тарихында өзіндік орны бар ортағасырлық қала. Қала туралы алғашқы дерек X ғасырдағы парсы шығармасы «Худудәл-Әлемде» кездеседі. Ертедегі Сығанақ Қыпшақ мемлекетінің сауда және саяси орталығы болған. Сол кездегі тарихшылар Сығанақты «Қыпшақ да-ласының айлағы» деп атаған.

							Ізден! М. Шахановтың «Отырардың күйреуі» атты шығармасын оқы және оқулықта берілген мәліметтер бойынша Отырарды қорғаушылардың бірі ретінде болған оқиға жайында естелік-әңгіме құрастыр. 

				Жебе мен Сүбедей нояндар бас-таған әскер Солтүстік Иран, Кавказ жерлерін басып өтіп, аландарды, қыпшақтарды талқандады.

				1223 жылы Қалқа өзені бойында қыпшақтар мен орыс князьдерінің біріккен қолын талқандап, келесі жылы Ертістегі Шыңғыс хан орда-сына келіп қосылды. 

				Осылайша бүкіл Қазақстан аума-ғы 1224 жылдан бастап Моңғол империясының құрамына кірді. Бі-рақ Дешті Қыпшақ жеріндегі күрес бірден тоқтамаған. 1229–1230 жыл-дары Батыс Қазақстан аумағындағы кейбір қыпшақ рулары табанды қарсылық көрсеткен. 

				Әсіресе ортағасырлық деректерде елбөрілі руының билеушісі Башманның ерлігі туралы мәліметтер сақталған.

				Шыңғыс ханның жаулап алу соғыстарының нәтижелері. Моң-ғол шапқыншылығын көзімен көрген автор: «Адамдар бұрынғы ғасырларда, жойылған мемлекеттер заманында да құлақ естіп, көз көрмеген апаттардың куәсі болды», – деп сипаттаған. Сондықтан моңғол шапқыншылығы адамзат тарихындағы ең қайғылы, күрделі оқиғалар қатарына жатады. Шыңғыс хан шапқыншылықтарының нәтижесінде көптеген елді мекендер, қалалар қиратылды. Тұтастай қалалар халқымен бірге, мысалы, Отырар, Сығанақ, Ашнас жойыл-ды. Орасан зор адам шығыны орын алып, материалдық және рухани құндылықтар қиратылды.

				Біліміңді шыңда:

				1.	Әскері көп Хорезмшах мемлекеті не үшін Шыңғыс ханнан жеңіліс тапты?

				2.	Шыңғыс ханның жаулап алу соғыстарының салдарларын қалай бағалауға бола-ды?

				3.	Төменде берілген тұжырымдардың дұрыс немесе қате екендігін анықтап, қате тұжырым туралы өз пікіріңді негізде.

				
					№

				

				
					Тұжырым

				

				
					Дұрыс

				

				
					Қате

				

				
					Дәлелдер

				

				
					1

				

				
					Моңғолдар Жетісу халқын қырғынға ұшыратып, күшпен жаулап алды.

				

				
					2

				

				
					Шыңғыс ханның Қазақстан мен Орта Азия аумағын жаулап алу соғыстарының басталуына «Отырар опаты» түрткі болды.

				

				
					3

				

				
					Моңғол шапқыншылығы нәтижесінде Отырар, Сығанақ, Ашнас қалалары толық қиратылды.

					Қарсыластарының соңынан қуған моңғол атты әскері.Иран миниатюрасы (XIV ғ.)

				§ 33. Шыңғыс хан империясы. Ұлыстар

				Шыңғыс ханның жаулап алу соғыстарының нәтижесінде оның билігін мойындаған орасан зор аумақта түркі-моңғол империясы құрылды. 

				Алып аумақтағы империяны басқару үшін Шыңғыс хан оның аумақтарынан өзінің төрт ұлының әрқайсысына үлес бөліп берді. Бұл үлестер тарихта ұлыстар деп аталды.

				Ұлыстардың құрылуы және оның аумақтары. Шыңғыс ханның үлкен ұлы Жошыға Жетісудың солтүстік бөлігі және Төменгі Еділ бойына дейінгі жер мен бүкіл Шығыс Қыпшақ аумағы қарады. Соны-мен қатар ол Ертістен батысқа қарай және «моңғол аттарының тұяғы тиген жерлерге дейінгі» аймақты да еншіледі. Жошының ордасы Ертісте болған. Жошы аң аулап жүргенде қаза болып, Сарысуға жақын маңда жерленген. 

				Шыңғыс ханның екінші ұлы Шағатайдың ұлысына Шығыс Түркістан, Жетісу мен Мәуереннахрдың аумағы кірді. Шағатай ұлысының негізгі ордасы Алмалық, ал жазғы ордасы Іле өзенінің алқабындағы Құяш деген жер болды. Шағатай мен оның мұрагерлерінің иеліктерінің құрамына Балх және Хорасан өлкелері де кіреді.

				Шыңғыс ханның үшінші ұлы Үгедей ұлысына Батыс Моңғолия, Жоғарғы Ертіс пен Тарбағатай аймағы қарады. Шыңғыс хан қай-тыс болғаннан кейін Үгедей Ұлы хан деп жарияланды. Осылайша 1228/29–1241 жылдары Үгедей Ор-хонда, Қарақорымда тұрды.

							Ізден! Шыңғыс хан құрған алып мемлекетті не-ліктен түркі-моңғол империясы деп айтамыз?

							Бұл сабақта: 

							• Шыңғыс хан құрған түркі-моңғол империясының сипатымен, басқару жүйесінің ерекшеліктерімен танысамыз; 

							• ұлыстардың құрылуының ерекшеліктерін талдаймыз. 

					• ұлыстар

					• Яса

					• құрылтай

					• Ұлы хан

					• Жошы ұлысы

					• Шағатай ұлысы

					• Қарақорым

						Тірек сөздер

					Жошы хан кесенесі.Қарағанды облысы

				Шыңғыс хан мен оның мұрагерлері құрған империя

				Ал кіші ұлы Төленің ұлысына Шыңғыс ханның негізгі жұрты – Моңғолия аумағы кірді. 

				Сонымен бірге үлкен үш ұлының әрқайсысына моңғолдың тұрақты әскерінен 4 мыңнан үлес беріп, қалғаны кіші ұлы Төлеге қалдырылды. Осылайша Қазақстан аумағы моңғолдың үш ұлысының құрамына кірді. Қазіргі Қазақстанның ең көп бөлігі Жошы ұлысының құрамына, Оңтүстік және Оңтүстік-Шығыс Қазақстан Шағатай ұлысына, Жетісудың солтүстік-шығыс бөлігі Үгедей ұлысына қарады.

				Ұлыстарды басқару. Ұлыстардағы жоғарғы билікке Шыңғыс ханның төрт ұлының ұрпақтары ғана құқылы болды. Әр ұлыстың билеушісі Қарақорымда отырған Ұлы ханға бағынышты болды. Ұлы ханды кейде қаған, хақан деп те атады. Ұлы хан жоғарғы билеуші ретінде барлық заң шығару, әкімшілік билікті өз қолында ұстады. Сондықтан ұлыстарға келген шетелдік елшілер мен саяхатшыларды Қарақорымдағы ханға жіберетін болды.

				Шыңғыс ханның төрт ұлы да ұлыстарын өз ұлдарына бөліп берді. Сондықтан ұлыстардың өз ішінде шағын иеліктер болған. Шыңғыс хан қайтыс болғаннан кейін жағдай өзгерді. Шалғай орналасуына байланысты ұлыстардың арасындағы берік байланыстар болмады. Нәтижесінде Шыңғыс хан империясы ыдырап, ұлыс билеушілері өз аймақтарының жеке билеушілеріне айнала бастады. Ұлыстардағы саяси билік Шыңғыс ұрпақтарында болғанмен, азаматтық, әскери істер (салық жинау, оны сарайға жет-кізу, іс жүргізу т.б.) жергілікті ру-тайпалардан шыққан басшылардың қолында болды. 

				Яса және құрылтай. Шыңғыс хан мемлекеті мен империясын басқару ханның «Ұлы Ясасы» деп аталған заң-дар мен ережелер жинағы арқылы рет-теліп отырды.

				Яса заңдарының мәтіні толық сақ-талмаған. Ол бізге тек жекелеген үзін-ділер түрінде ғана жеткен. Яса заңдары арнайы тұмарларға жазылып, оларды 

							Есте сақта! «Яса» атауы моңғолдың «дзасак» немесе «қаулы», «заң» деген сөзінен шыққан. 

						

					

				

			

		

		
			
				
					Қызық дерек!

					Құрылтай түркі-моң-ғол империясында ең маңызды рөл атқарды. Құрылтайда жалпы-империялық мәселелер қаралып, шешілді. Құрылтайда хан сайла-нып, оны салтанатты түрде таққа отырғызу рәсімі өткізілді. Ал жеке ұлыстарда да өзіндік құрылтайлар болды. Кей деректерде мұндай жиындардың «той» деп те аталғаны айтылады.

				Ясаны терең білетін ханзадалар ғана сақтаған. Ясаны бұзған хан ұрпақтары да қатаң жазаға тартылған. Яса заңдары көшпелі тұрмыс-салтына бейім болды. Сондықтан оның талаптарын орындау әсіресе өзіндік дәстүрі мен салттары қалыптасқан елдерге қиын болды. 

				Біліміңді шыңда:

				1.	Қазақстан аумағында ұлыстар қалай пайда болды?

				2.	Ұлыстарды басқару туралы не білесің?

				3.	Яса заңдары дегеніміз не?

				4.	Карта бойынша Шыңғыс хан құрған мемлекеттің алып империяға айналу жолына талдау жаса.

				§ 34. Алтын Орда (Жошы ұлысы) мемлекетінің құрылуы

				Алтын Орда – Шыңғыс ханның үлкен ұлы Жошының ұлысы аумағында құрылған мемле-кет. Жошы қайтыс болған соң, оның мұрагері ретінде екінші ұлы Батый таңдалды. Батыйдың билікке келуі туралы ортағасырлық тарихшы Өтеміс қажы қызықты мәліметтер келтірген. Жошы қайтыс болған соң, оның артында қалған ұлдары тақ мұрагері ретінде үлкен ұлы Орда Еженді таңдаған. Бірақ ол інісі Батыйдың таққа лайықты екендігін айтып, бас тартады. Мәселені шешу үшін олар аталары Шыңғыс ханға жүгінген. Мәселеден хабардар болған Шыңғыс хан өзіне келе жатқан Жошы ұлдарына арнайы киіз үйлер әзірлеген. Алтын босағалы Ақ Орданы Батыйға, күміс босағалы Көк Орданы Орда Еженге, болат босағалы Боз Орданы Шайбанға арнайы тіктірген. Осыдан соң барлығы тақ мұрагері ретінде аталарының таңдауы Батыйға түскенін білген.

				Батысқа жорық. Шыңғыс хан 1227 жылы қайтыс болды. Оның мұрагерлері «моңғол жылқысының тұяғы жеткен» жердің барлығын 

							Бұл сабақта: 

							• Алтын Орда мемлекетінің құрылуын білеміз; 

							• Алтын Орда атауының пайда болуын анықтаймыз; 

							• Алтын Орданың жеке мемлекетке айналу тарихымен танысамыз. 

							Салыстыр! Түркі-моңғол империясындағы құрылтай шақыру дәстүрі мен кейінгі Қазақ хандығындағы құрылтайларының ұқсастықтары қандай?

					• Алтын Орда

					• «батысқа жорық»

					• Батый

					• Сайын хан

					• Сарай-Бату

					• Сарай-Берке

					• Берке хан

						Тірек сөздер

				моңғолдар билігіне қаратуды жалғастырды. 1235 жылы өткен құрылтайда «бағынбаған халықтарды жою» мәселесі талқыланды. 

				Моңғол империясының Ұлы ханы болған Үгедейдің тұсында батысқа жорықты басқару Батыйға тапсырылды. 1236 жылдың соңында Батый әскерлері Еділ өзенінің жағасына келіп, бұлғарларды бағындырды. 1237 жылы Еділ мен Дон өзендерінің аралығындағы қыпшақтарды тізе бүктіріп, орыс жерлеріне баса-көктеп кірді. 

				1240 жылы Батый бастаған әскер орыс жерлерін басып алып, одан әрі Еуропаға қарай бет алды. Польшаға, Чехия мен Венгрия 

							Еске түсір! XIII ғасырдың басындағы орыс жерлеріндегі саяси жағдай қандай еді?

						

					

				

			

		

		
			
				Алтын Орда мемлекетінің аумағы

				жеріне басып кірді. Бірақ империя ішінде орын алған жағдайларға байланысты Батый әскері Еуропа жеріне дендеп ену жоспарын тоқтатып, Еділ өзенінің төменгі сағасына оралды. 

				Батыйдың орыс жерлеріне, Еділден батысқа қарайғы жо-рықтарының нәтижесінде Алтайдан Дунайға дейінгі өлкені ба-ғындырды. 

							Ізден! П. Карпини мен В. Рубрук Моңғол империясына қашан саяхат жасаған?

						

					

				

				Алтын Орда мемлекетінің құ-рылуы. 1242 жылдан бастап Алтын Орда мемлекетінің құрылған жылы деп есептеледі. Астанасы Сарай-Бату (қазіргі Астрахан маңы), кейінірек Еділдің жоғарғы бойына – Сарай-Бер-кеге көшті. 

				Алтын Орданың алғашқы ханы Батый тақта 14 жыл (1242–1255 жж.) отырды. Батый Шыңғыс ұрпақтары-ның ішіндегі ең беделдісі болып, Ал-тын Орданың экономикалық тұрғы-дан гүлденуіне мүмкіндік жасады. Дәл осы кезеңде ол құрметті «Сайын хан» (жұмсақ, адал) атағын иеленді. Ол Шыңғыс ханның Яса заңдарының орындалуын қатаң қадағалады. Батый-дың билік құрған кезеңі Алтын Орда тарихында тыныштық пен тұрақтылық орнаған уақыт ретінде белгілі.

							Анықта! Картадан Жошы ұлысының 1236–1242 жылдардағы жорыққа дейінгі және одан кейінгі аумағын анықтап, салыстыр.

							Ізден! Батыйдың батысқа жорығын тоқтатуының себептерін анықта! 

							Анықта! Картадан Алтын Орданың астанасы болған қалалардың орналасқан жерлерін анықта. 

						

					

				

			

		

		
			
				
					
						Қызық дерек!

						Еуропалық В. Рубрук: «Мен Батыйдың сара-йын көргенде, оның үйі бір үлкен қалаға ұқсады. Бірақ оның әскерінің күштілігіне, Алтын Орда сарайының кереметтігіне қарамас-тан, саяси қарым-қа-тынаста ол тәуелсіз болған жоқ, ол Қарақо-рымда басқарылатын империяның бір бөлігі ғана болды», – деп жазған.

					

				

				
					[image: ]
				

			

			
				
					[image: ]
				

				
					
						Алтын Орда монеталары

				Ішкі құрылымы. Алтын Орда әкімшілік тұрғыдан екі бөліктен: оң қанат және сол қанаттан тұрды. Оң қанатта Батый билік жүргізді. Сол қанатта Батыйдың ағасы Орда Ежен билік құрды. Сол қанат оң қанатқа бағынышты болды. Батыйға ұлыстағы жерлерді тиісінше бө-ліп берді. Осылайша Алтын Ордада Орда Ежен ұлысы, Шайбан ұлысы және т.б. ұлыстар құрылды. Орыс жерлері бағынышты ретінде тұрақты салық төлеп тұрды. Орыс князьдерін моңғол билеушілері тағайындады және олардан алым-салықты басқақтар арқылы жинап отырды.

				Алтын Орданың тәуелсіз мемлекетке ай-налуы. 1255 жылы Батыйдың өлімі Алтын Ор-дада бірінші тақ таласын туғызды. 1257 жылы Батыйдың інісі Берке билікке келді.

				Берке Жошы ұлысын тәуелсіз мемлекет-ке айналдырды. Мұны өз атынан ақша шы-ғарғанынан көруге болады. Себебі Батый хан тұсында Алтын Ордадағы ақшалар Ұлы хан Мөңкенің атымен құйылатын. 

							Анықтама: Басқақтар – моңғолдардың жаулап алған елдердегі өкілдері. Олар алым-салықтардың төленуін қадағалап отырды. Егер қандай да бір князь ханның жарлығына бағынбай, оны орындаудан бас тартса немесе алым-салық төлемесе, басқақ өз жасағымен оларға қарсы аттанып отырған.

						

					

				

			

		

		
			
				Алтын Орда басқағы. Суретші С. Иванов (1909 ж.)

					Батый хан.

					Х. Ахметжанов

				Берке билігі тұсында, 1263 жылы Жошы ұрпақтарының Иран-дағы хулагулықтарға қарсы соғыстары басталды. 

				Шыңғыс ханнан тараған екі әулет Әзірбайжан өлкесі үшін таласты. Бұл күресте Алтын Орда билеушісін Мысыр мамлюктері қолдады. Күрес барысында екі жақ та белгілі бір жетістіктерге жете алмады. Беркенің өзі 1266 жылы хулагулықтарға қарсы жорықта қайтыс болды.

				«Алтын Орда» атауы қалай пайда болды? Кейбір араб және пар-сы авторлары Алтын Орданы Жошы ұлысы, Батый ұлысы, Берке ұлысы, Өзбек ұлысы деп те атаған.

				Бүкіл Алтын Ордадан өткен Еуропа саяхатшылары П. Карпини және В. Рубрук ескі терминдермен «Кумандар елі», «Кумония» деп атаған. Ал «Алтын Орда» XVI ғасырдың екінші жартысында алғаш рет орыс жылнамаларында қолданылған. Осы атау кейін ғылыми әдебиеттерге көшкен.

				Біліміңді шыңда:

				1.	Алтын Орда мемлекеті қашан және қалай құрылды?

				2.	Батый мен Берке хандардың Алтын Орда тарихындағы рөліне баға бер.

				§ 35. Алтын Орда мемлекетінің гүлденуі

				Ноғай бүлігі. Беркеден кейін билік құрған Меңгу Темір қайтыс болған соң, Алтын Орданың саяси өмірінде Жошы ұрпақтарының бірі Ноғай-дың беделі артты. Ол шын мәніндегі Алтын Орда билеушісіне айналды. Өз ықпалымен Туда Меңгу (1280–1287 жж.), Төле Бұқа (1287–1290 жж.) хандарды таққа отырғызды. 

				1290 жылы Тоқта хан Ноғайдың қолдауымен билікке отырады. Алғашында ол Ноғайдың 

							Ізден! Мысыр мамлюктері, олардың ішіндегі ең даңқты билеушісі Бей-барыс сұлтан туралы не білесің?

							Ізден! Хулагулықтар кімдер және олардың мемлекеті қашан құрылған? 

							Бұл сабақта: 

							• Алтын Орда мемлекетінің саяси, мәдени және экономикалық тұрғыдан гүлденуінің барысын анықтаймыз; 

							• басқару аппаратының ерекшелігін айқындаймыз. 

					• Ноғай бүлігі

					• ислам

					• Өзбек хан 

					• Ибн Баттута 

					• беклербек

					• уәзір

				барлық кеңестерін тыңдап, оны барынша қолдаған еді. Бірте-бірте Тоқта хан Ноғайдың ықпалынан құ-тылғысы келіп, арада соғыс бастал-ды. Тоқта хан Ноғайды жеңген соң, орталық биліктің күші мен беделін қайта қалпына келтіреді. 

				Исламды мемлекеттік дін деп жариялау. Тоқта хан қайтыс болған соң, 1312 жылы Алтын орда тағына Меңгу Темірдің немересі Өзбек билікке келді. Өзбек хан билікке келе салысымен исламды Алтын Орданың ресми діні деп жариялады. Ислам дінін нығайту саясатын оның ұлы Жәнібек хан (1342–1356 жж.) да жалғастырды.

				Өзбек ханның ішкі және сыртқы саясаты. Өзбек хан 30 жыл-дық билігі барысында (1312–1342 жж.) аймақтардағы әртүрлі көтерілістерді басып, билікті өз қолында ұстады. 

				1331 жылғы Қытай картасында Өзбек хан тұсындағы Алтын Орда картасы көрсетілген. Бұл картада Алтын Орда бірегей мемле-кет ретінде саналып, Ертіс жағалауынан Сырдарияға дейінгі аймақ Өзбек ханның иелігі ретінде көрсетілген.

				Өзбек хан орыс князьдеріне біршама жеңілдіктер жасады. Түмендік, мыңдық, жүздіктерді алу, алым-салықты жинау орыс князьдеріне тапсырылды. Бұған дейін орыс жерлерінен алым-салықты басқақтар жинайтын. Орыс діншілдеріне жеңілдіктер беру т.б. орыс ұлысының жағдайын біршама жеңілдетті. Орыс князьдері өздері ханға салық алып келіп отырды. Русь жеріндегі моңғолдық билік жаңа кезеңге өтті, мұнда әскери қысым экономикалық қысыммен ауыстырылды. 

				Басқару аппараты. Алтын Ордада мемлекеттік басқаруға қатысты мәселелер ханның өзі тағайындаған ұлыс әмірлерінен тұратын ке-ңесте қаралды. 

							Ізден! Орыс жеріндегі моңғол билігінің әскери қысымнан экономикалық қысымға ауысуының нәтижелері қандай болды деп ойлайсың? 

							Ойлан! Алтын Ордада исламның мемлекеттік дін деп жариялануының нәтижесін қалай бағалауға болады? 

						

					

				

			

		

		
			
				
					Сарай-Бату қаласының жаңғыртпасы. Ресей

				Алтын Орда әскери мемлекет болғандықтан беклербек қызметі құрметтірек болды. Беклербек (әмірлердің әмірі) әскери істерді басқарды. Сондай-ақ ол басқа мемлекеттермен қарым-қатынасты бақылап, жоғарғы сот құқықтарын да иеленді. Екінші жоғарғы мемлекеттік қызмет уәзір болды. Оның қолында жоғарғы атқарушы билік (қаржы, салық, сауда және мемлекеттің ішкі саяси өмірінің басқа да салалары) болды. Басқару сатысында олардан кейін ұлысбегілер тұрды. Бұлардан басқа басқару аппараты мен өзге де құрылымдарға байланысты көптеген қызметтер болған. 

				Экономикалық дамуы. Өзбек хан билік еткен тұста Алтын Орданың экономикалық өрлеуі байқалады. Дәл осы кезеңде қалалар саны қатты өсті. Ал ХІV ғасырдың 30-жылдары хан жаңа астана – Сарай әл-Жадидті салуға кірісті. Сауда керуен жолдары қауіпсіз ғана емес, ыңғайлы да болды. Хорезмдік, орыс, кавказдық, генуэздік, венециандық, мысырлық, неміс және басқа көпестер Сарай базарла-рында тұрақты және үйреншікті адамдарға айналды. Алтын Орданың гүлденуінің басты көзі алым-салықтар, соғыстан түскен әскери пайда және сауда кірістері болды. Алтын Орданың шығыс пен батыс ара-сын байланыстырып жатуы оның экономикасына тиімді әсер етті. 

				1342 жылы Өзбек хан қайтыс болды. Оның орнына ұлы Жәнібек (1342–1357 жж.) билікті иеленді. Жәнібек хан тұсында Алтын Орда Еуразия аумағындағы ең ірі әрі қуатты империя болып қалғанмен, оның бірте-бірте әлсіреу үрдісі байқала бастады.

				Біліміңді шыңда:

				1.	Алтын Ордада ислам діні қалай мемлекеттік дін ретінде орнықты?

				2.	Алтын Орданы гүлденген мемлекет ретінде қалай сипаттауға болады?

			

		

		
			
				Алтын Орданың атты жауынгерлері. Суретті салған Х. Ахметжанов

					•	Жәнібек хан

					•	Бердібек хан

					•	«дүрбелең жылдар»

					•	Мамай

					•	Тоқтамыс хан

					•	Әмір Темір 

				§ 36. Алтын Орда мемлекетінің дағдарысыжәне ыдырауы

				Жәнібек хан тұсындағы Алтын Орда. Жәнібек хан билігі тұсында Алтын Орданың ішкі, сыртқы жағдайы күрделене түсті. Ұлыс билеушілері жеке билікке ұмтылды. Польша, Литвия, Қырымдағы итальяндық колония-лармен қақтығыстар болды. Жағдайды оба ауруының таралуы да шиеленістіре түсті. Оба-ның кесірінен «ауылдар мен қалалар адамсыз бос қалды». Обадан кейін Алтын Орда ұзақ уақыт қалпына келе алмады. 

				Жәнібек билігінің соңғы жылдарында хулагулықтармен соғыста Әзірбайжан жерін уақытша Алтын Ордаға қосып алды. Мұнда билеуші ретінде ұлы Бердібекті қалдырды. Бірақ Бердібек Алтын Орданың тағына отыруды мақсат етеді.

				Ол 1357 жылы әкесіне қастандық ұйымдастырып, билікке келді. Бірақ Бердібек хан бар-жоғы екі жыл билік құрды. Дәл осы кезеңде Алтын Орданың құлдырау кезеңі басталды. Бердібек хан Батый хан ұрпақтарынан таққа мұрагер болуы мүмкін деген барлық туыста-рын қырып салған. Осыдан кейін Сайын хан ұрпақтарынан билікке келетін мұрагер қалмады. 

				«Дүрбелең жылдар». Көп ұзамай Бердібек ханның өзі де қас-тандық ұйымдастырушылардың қолынан қаза табады. Осыдан бастап Алтын Орда тарихында 20 жылға созылған, бірінен соң бірі 25 хан билік құрған «дүрбелең жылдар» басталған. 

				Тоқтамыс хан немесе Алтын Орданың уақытша күшеюі. Сарай тағы үшін болып жатқан таласқа толы заманда Алтын Ордадағы билікті Тоқтамыс хан иеленді. Ол Орда Ежен ұлысындағы Маңғыстау әмірі Тайқожаның ұлы еді. Тоқтамыс хан Мәуереннахрдың билеушісі Әмір Темірдің көмегімен сол қанатты жаулап алады. 

							Еске түсір! Сайын хан деген атақ Батый ханға неліктен берілген еді? 

							Бұл сабақта: 

							• Алтын Орда мемлекетінің әлсіреу себептерін анықтаймыз; 

							• «дүрбелең жылдар» аталған саяси дағдарыстың себептерін талдаймыз; 

							• Алтын Орданың уақытша күшеюі мен ыдырауын қарастырамыз. 

				Тоқтамыс 1380 жылы аз уақыт ішінде Сарай, Қажы-Тархан және Төменгі Еділ бойындағы алтынордалық қалаларды иеленеді. Алтын Ордадағы саяси дағдарыс кезінде ықпалды билеушіге айналған Мамайға қарсы шықты. 1380 жылы Мамай Күлік (Куликова) жазығында орыс әскерлерін бастаған Дмитрий Донскойдан жеңіліп қалған еді. Осы жағдайды пайдаланған Тоқтамыс Мамайды да жеңіп, 1382 жылғы тамызда Мәскеуге жетті. Алтын Ордадан бөлінуге ұмтылған орыс жерлерін қайтадан өз билігіне қаратты. 

				Әмір Темірдің Алтын Ордаға жасаған шапқыншылықтары. Шыңғыс ұрпақтарын «қуыршақ хан» ретінде пайдаланғысы келген Әмір Темір Тоқтамыс хан арқылы Алтын Ордаға да өз ықпалын жүр-гізбекші болды. Бірақ Алтын Орданың күш-қуатын қалпына кел-тірген Тоқтамыс хан мен Әмір Темір арасында шиеленіс туа бастады.

				Әмір Темір мен Тоқтамыс әскері арасындағы ірі шайқастардың бірі – 1391 жылы 18 маусымда болған Құндызша түбіндегі шайқас. Шайқас нәтижесінде Тоқтамыс хан әскері жеңіліске ұшырады. Тоқтамыс хан билігін сақтап қалғанмен, шайқастың салдарлары Алтын Орда үшін өте ауыр болды. 

				1395 жылы 15 сәуірде Солтүстік Кавказ аймағында Терек түбінде Тоқтамыс пен Темір әскерінің арасында ақтық шайқас орын алды. Алтын Орда әскері толық талқандалды. Тоқтамыс Дешті Қыпшақтағы саяси биліктен айырылды. 

				Темірдің Алтын Орда аумағында жасаған жойқын жорықтары үлкен қасірет алып келді. Қалалар қирап, сауда жолдары тоқтап, әскердің көп бөлігі ұрыс даласында қаза тауып, мыңдаған адамдар құлдыққа айдалды. Әмір Темір Алтын Орданың Еділдегі астанасы Сарай-Беркені талқандады. 

				Алтын Орданың ыдырауы. Алтын Орда мемлекеті Тоқтамыс ханның билігінен кейін де шартты түрде мемлекет ретінде өмір сүре берді. Бірақ ол бұрынғы күш-қуаты мен ықпалынан бірте-бірте айырылған еді. 

							Тұлғаны таны! 

							Мамай (шамамен 1335–1380 жж.) – Алтын Орда тарихын-дағы атақты беклербек. Алтын Ордадағы «дүрбелең жылдары», 1361 жылдан бастап Батый хан ұрпақтарының атынан ақша шығарып, Алтын Орданың батыс бөлігіне өз билігін орнатқан. 

							Ізден! Әмір Темірдің шыққан тегі, билікке келу тарихы туралы не білесің?

				Алтын Орда XV ғасырдың ортасында бірнеше хандықтарға бөлініп кетті. Қазан хандығы, Астрахан хандығы, Ноғай ордасы, Әбілхайыр хандығы жеке мемлекеттерге айналды. Ал орыс жерлері бытыраңқылықтан құтылып, бірте-бірте Мәскеу князьдігі маңына топтаса бастады.

				1480 жылы Алтын Орданың соңғы ханы Ахмед хан мен орыс әскері арасында соңғы кездесу болды. Бұл тарихта «Уграда тұру» деген атпен қалды. Себебі екі жақ бір-біріне қарсы шыққанмен, шайқаспай тарап кетті. Бұл Алтын Орда тарихының соңғы оқиғасы деп есептеледі. Күшейе бастаған орыс билеушілері енді керісінше бұрынғы Алтын Орда иеліктерін біртіндеп бағындыра бастады.

				Біліміңді шыңда:

				1.	Алтын Орда тарихындағы «дүрбелең жылдар» дегеніміз не?

				2.	Әмір Темірдің Алтын Орда тарихындағы орны қандай?

				3.	Алтын Орданың ыдырауының себебі неде?

			

		

		
			
				Алтын Орданың ыдырауынан кейінгі мемлекеттер

				§ 37. Ақ Орда мемлекетінің қалыптасуы

				Ақ Орданың құрылуы. Ақ Орда мемлеке-ті – моңғолдар үстемдігінен кейінгі кезеңде Қазақстан аумағында жергілікті этникалық негізде құрылған алғашқы мемлекет. Ол мем-лекеттің тарихы XIII ғасырдың 20-жылдарында құрылған Жошы ұлысынан, оның ішінде Орда Ежен ұлысынан бастау алады. 

				Батый хан Шығыс Еуропаға (1236–1242 жж.) жасаған жеті жылдық жорығынан оралғаннан кейін өзінің ағасы Орда Ежен мен інісі Шай-банға үлеске жер береді. Сөйтіп, Жошы ұлысы өз ішінде Жошының ұлдары және олардың ұрпақтары билеген көптеген кішігірім ұлыстарға бөлінеді. Батыйдың ағасы Орда Еженнің және оның ұрпақтарының ұлысы алғашында Орда Ежен ұлысы, ал кейіннен Ақ Орда деп аталды.

				Ақ Орданың аумағы. Орда Ежен ұлысының аумағына алғашқы кезде Ертіс өзенінен батысқа қарай Ұлытау мен Қаратауға дейінгі, Жетісудың солтүстік-шығыс бөлігіндегі жерлер енді. Ұлыстың аумағы біртіндеп кеңейе түседі де, XIII ғасырдың екінші жартысын-да Сырдың орта ағысы бойындағы жерлер де ұлыс құрамына енеді. 

				Орда Ежен ұлысынан батысқа қарай Жошының бесінші ұлының иелігі – Шайбан ұлысы орналасты. Шайбанға Орда Ежен мен Батый иелігінің арасындағы жер тиген. Бұл туралы Әбілғазы хан өзінің «Түрік шежіресінде» жан-жақты баяндайды. Батый хан Еуропаға жасаған жеті жылдық жорығынан қайта оралған кезінде: «Отырар жері ағам Алшын мен менің арамда болсын, жазда Ырғыз, суықта Ор, Електен Орал тауына дейін Жайықтың күншығыс тарапын жайла, қыста Арақұм, Қарақұм, Сыр суының бойы, Шу, Сарысудың аяғын қыста», – деп жазған. 

							Бұл сабақта: 

							• Ақ Орда мемлекетінің құрылуы мен оның этникалық құрамының ерекшеліктерін көрсетеміз;

							• Ақ Орда атауының пайда болуын талдаймыз. 

							Тұлғаны таны! 

							Әбілғазы Баһадүр (1603–1664 жж.) – тарихшы, шежіреші. Әбілғазы Хорезм хандығының астанасы Үргеніште туған, Жошы ұрпағынан тараған. Негізгі еңбегі «Түрік шежіресі» тарихи-де-ректік және көркем-әдеби шығарма болып табылады. 

					• Ақ Орда

					• Орда Ежен 

					• «сол қанат» сұлтандары

					• Шайбан ұлысы

					• Әбілғазы

					• Муин ад-Дин На-танзи 

						Тірек сөздер

				Ақ Орданың Алтын Орда мемлекетіндегі орны. Орда Ежен ұлысының билеушілері өздерін Алтын Орда хандарына бағы-ныштымыз деп мойындаған. Бірақ дербес саясат жүргізіп отырған. Бұл туралы Рашид ад-Дин былай деп жазады: «Әуел бастан-ақ Орда тұқымының қайсыбіреуінің Батый тұқымынан тараған хандарға барған кезі болған емес, өйткені олар бір-бірінен шалғай орналасқан, сонымен қатар өз ұлысының тәуелсіз патшалары болып табылады. Бірақ оларда Батыйдың орынбасары кім болса соны өзінің патшасы әрі әміршісі санау әдеті болған және олардың есімдерін бұлар өз жарлықтарының жоғарғы жағына жазып отырады». 

				Орда Ежен ұлысының билеушілері деректерде әрқашан «сол қанат сұлтандары» деп аталған. 

				Іс жүзінде XIII ғасырдың ортасынан бастап Орда Ежен ұлысы дербес мемлекет болып, Шығыс деректемелерінде ол Ақ Орда деп аталған. Оған билік жүргізгендер хан атағын иеленді. Орда Ежен ұлысы Жошы ұлысының бір әкімшілік бөлігі ретінде қалыптасып, көп ұзамай жеке мемлекет деңгейіне дейін көтеріледі. 

				Ақ Орда атауы. Ақ Орда атауы ортағасырлық деректерде қол-данылған. Ортағасырлық автор Муин ад-Дин Натанзидың еңбегінде Жошы ұлысының оң қанаты Көк Орда, сол қанаты Ақ Орда деп 

			

		

		
			
				Ақ Орда мемлекетінің аумағы

			

		

		
			[image: ]
		

	
		
			
				103

			

		

		
			
				берілген. Қазақстанның батыс бөлігінде орналасқан Шайбан ұлысы мен Орда Ежен ұлысының бірігуі нәтижесінде де сол қанатқа қатысты Ақ Орда атауы қолданылған. 

							Тұлғаны таны! 

							Муин ад-Дин Натанзи – XIV ғасырдың аяғы – XV ғасырдың басында Әмір Темір ұрпақтарының сарайында өмір сүрген жылнамашысы. Оның негізгі тарихи еңбегі ғылымда «Ескендір анонимі» деген атпен белгілі. Еңбектің қолжазбасы парсы тілінде Шираз қаласында жазылған. 

						

					

				

				Біліміңді шыңда:

				Оқулықтан Ақ Орда мемлекетінің аумағы, Алтын Орда құрамындағы орны, атауы жайлы берілген мәліметтерін пайдалана отырып, «Ақ Орда» деген тақырыпта эссе жаз.

				§ 38. Ақ Орданың саяси тарихы

				XIV ғасырдың басына дейінгі Ақ Орда. Ақ Орда хандары Ертістен Сырдарияға, Ал-тайдан Ұлытау мен Аралға дейінгі кең далада малшаруашылығын дамытып, жазғы және қыс-қы жайылымдарға көшіп-қонудың қалыптас-қан тәртібін орнықтырды. Сырдарияның орта ағысының, Таластың, Шудың отырықшы-егіншілік жазиралары мен Ұлытау даласында шаруашылық және мәдени өмірді қалпына келтіруге қадамдар жасады. 

				Ортағасырлық парсы тарихшысы Муин-ад-Дин Натанзи Ақ Орда ханы Сасы Бұқаның 30 жыл билік құрып, Сауран қаласында жер-ленгенін жазады. 

							Бұл сабақта: 

							• Ақ Орда мемлекетінің саяси тарихын талдаймыз; 

							• Ұрұс ханның Ақ Орда тарихындағы рөлін анықтаймыз. 

							Бұл маңызды! Ақ Орда қазақ мемлекеттілігінің басты символы ретінде қабылданған. Сондықтан Астана қаласындағы Президент резиденциясы Ақ Орда аталады.

					• Қадырғали Жа-лаири 

					• Ұлықбек

					• Сығанақ

					• Ұрұс хан

					• Тоқтамыс хан

						Тірек сөздер

				Оның мұрагері Ерзен хан Алтын Ордадағы Өзбек ханның жарлығымен таққа отырды. Оның тұсында Ақ Орда көркейіп, Сығанақ, Отырар, Сауран, Жент, Барышкент қалалары гүлденді, көптеген ғимараттар салынды. Ұлыстың көркейгенін Муин ад-Дин Натанзи: «Мұндайды ешкім де одан кейін түсінде де көрмеді», – деп жазады. Ерзен хан қайтыс болғаннан кейін Сығанақ қаласында жерленеді. 

				Ал оның ұлы Мүбәрак Қожа хан Ақ Орданы Алтын Ордадан бөлектеу саясатын жүргізеді. Деректе оның бұл саясатын «бұлғақ-тау» деп атайды. 

				Бірақ оның саясаты жеміс бермей, ол Ақ Орданың тағынан қуылды. Алтын Орда ханы Жәнібектің жарлығымен Ақ Орда тағына Мүбәрак Қожа ханның бауыры Шымтай (1344–1361 жж.) отырады. 

				Алтын Орда ханы Бердібектің өлімінен кейін Шымтайды Сарай әмірлері таққа отыруға шақырғанмен, ол ұсыныстан бас тартады. 

				Ұрұс хан тұсындағы Ақ Орда. Шымтай ханнан соң билікке оның мұрагері Ұрұс хан келеді. Қадырғали Жалаири, Муин ад-Дин Натанзи оған батыл мінезді, күшті әрі құдіретті билеуші деп баға береді. Ұрұс хан тұсында Ақ Ордадағы хандық билік күшейді. Ол Ақ Орданы дербес мемлекетке айналдырды. Ұрұс хан Алтын Орда тағын иелену үшін күрес бастады. 1368 жылы Ұрұс хан Еділ бо-йына жорыққа аттанады. Ол 1374/1375 жылы Сарай қаласын алып, Қажы Тарханды (Астраханды) қоршайды.

				Алайда Ұрұс хан Алтын Орда тағында ұзақ бола алмады. Ол Алтын Орданың уақытша билеушісі, хан әулетіне «күйеу» болып саналатын Мамайды жеңе алмады. 

				Ұрұс хан Сырдың орта ағысы бойына қайтып келеді. Ол Әмір Темірдің және оның қолдауына сүйенген Тоқтамыстың жорықтарына қарсы тойтарыстар ұйымдастыруды қолға алады.

							Анықтама: Ортағасырлық деректердегі «бұлғақ», «бұлғақтау» сөздерінің мәні «бүлік», «бүлік шығару» деген мағына береді. 

							Еске түсір! Әмір Темір неліктен Тоқтамыс ханды қолдап, оны Ақ Орда мен Алтын Ордаға қарсы аттандырған еді? 

						

					

				

				
					
						[image: ]
					

					
						
							Ізден! Шымтай билік құрған жылдары жалпы Алтын Ордадағы саяси жағдай қандай болды? 

				Тоқтамыстың Ақ Ордаға жасаған алғашқы жорықтары еш нәтиже бермеді. Ұрұс хан 1376/77 жылы қайтыс болып, орнына үлкен ұлы Тоқтақия отырады. Оның билігі ұзаққа созылмай, 2-3 ай-дан соң қайтыс болады. Ұрұс ханның екінші ұлы Темірмәлік таққа келіп, Сауран түбінде Тоқтамысты жеңді. Бірақ Темірдің көмегіне сүйенген Тоқтамыс ақыры 1378 жылы оны жеңіп, Сығанақты ба-сып алады. 

				Тоқтамыс хан тұсындағы Ақ Орда. Әмір Темірдің тікелей көмегімен Ақ Ордадағы билікті қолына алған Тоқтамыс Жошы ұлысының шығыс және батыс бөліктерін біріктіру саясатын ұстанды. Тоқтамыс өзін Сығанақта Ақ Орданың ханы деп жариялайды.

				1395 жылы Әмір Темірдің Тоқтамысқа қарсы күресіне Ұрұс ханның ұлдарының бірі Қойыршақ та қатысады. Алтын Орда ханы жеңіліске ұшырағаннан кейін Қойыршақ Ақ Ордадағы билікті иеленеді. 

				Ақ Орданың соңғы билеушісі. Барақ – Қойыршақ ханның ұлы. Ортағасырлық авторлар Барақты батыр, жігерлі тұлға ретінде си-паттайды. Ол XV ғасырдың 10-жылдарының аяғында Шығыс Дешті Қыпшақ аумағындағы ішкі өзара күрестерге белсене араласып көзге түседі. 

				1418/19 жылы Барақ хан Алтын Орда тағы үшін Ұлық-Мұхаммед ханмен күресіп, одан жеңілген. Бірақ деректерде 1422/23 жылы Барақтың Алтын Орда тағын иеленгені айтылды. Барақ хан Сарайда ұзақ билік құра алмай, Сыр бойына оралады. Мұнда Сыр бойындағы қалаларды иеленуге ұмтылған Әмір Темірдің ұрпағы Ұлықбекпен күрес жүргізеді.

							Еске түсір! Әмір Темір мен Тоқтамыс арасындағы күрес немен аяқталды?

							Тұлғаны таны! 

							Ұлықбек – Әмір Темірдің Шахруқ деген ұлынан туған немересі, Самарқанд қаласының билеушісі. Ұлықбек есімі ғұлама ғалым, атақты Самарқанд обсерваториясын салушы ретінде белгілі. 

							Бұл маңызды! Қазақ хандары Керей мен Жәнібектің шежіресі Ұрұс хан ұрпақтарынан бастау алады. 

				Ұлықбек Сыр бойы үшін күресте жеңіліс тапты, бірақ Барақ хан да Сыр бойында ұзақ билік жүргізе алмады. 1428 жылы ол тақ үшін таласқан қарсыластарының қолынан қаза табады. 

				Осылайша Шығыс Дешті Қыпшақ аумағындағы Орда Ежен әулеті саяси биліктен бірнеше ондаған жылдарға шеттетіледі. Шығыс Дешті Қыпшақта жаңа әулет – шайбандықтар билікке келеді.

				Біліміңді шыңда:

				1.	Ақ Орда тарихындағы Ұрұс ханның рөлін қалай бағалауға болады? 

				2.	Ақ Орданы Алтын Ордадан тәуелсіз жеке мемлекет ретінде қарастыруға бола ма? Өз пікіріңді негізде.

				§ 39. Ноғай ордасы

				Ноғай ордасының аумағы. Ноғай ордасы – Алтын Орданың ыдырауы мен Ақ Орданың әлсіреуі барысында Қазақстанның батыс аума-ғында пайда болған мемлекет. 

				Ноғай ордасының негізгі аумағы Еділ мен Жайық өзендерінің аралығында болды. Көш-пелі малшаруашылығымен айналысқан ноғай-лар Жайықтың сол жағалауы бойында кө-шіп-қонып жүрді. Олардың көшіп жүретін жерлерінің аумағына солтүстік-шығыста Батыс Сібір ойпатына дейінгі, солтүстік-батыста Қазанға дейінгі, оңтүстік-батысында Аралдың солтүстігіне дейінгі аумақтар кірді. Олар кейде Маңғыстау мен Хорезмге дейін, Орталық Қазақстанға, Сырдың орта және төменгі ағысы бойына дейін көшіп баратын. 

				Ноғай ордасының негізгі халқын маңғыт, қоңырат, найман, арғын, қаңлы, алшын, қыпшақ, кенегес, қарлұқ, алаш, тама және басқа рулар мен тайпалар құрады. 

				Ноғай атауы қалай пайда болды? Көптеген зерттеушілер ноғай атауын Алтын Орданың құдіретті билеушісі болған Ноғайдың есімі-мен байланыстырады. 

							Есте сақта! Ноғайлар – шығу тегі, тілі мен мәдениеті жағынан қазақ халқына өте жақын туыс халық.

							Бұл сабақта: 

							• Ноғай ордасының құрылуы, аумағы және саяси тарихымен танысамыз; 

							• ноғайлардың этникалық құрамын талдаймыз. 

					• Ноғай ордасы

					• Ноғай

					• Едіге

					• маңғыт

				1300 жылы Ноғай қаза тапқаннан кейін оның ұлысы таратылып, оның құрамына енген ру-тайпалардың бір бөлігі Еділ мен Жайық өзендерінің аралығына көшірілді. Сондықтан халық арасында бұл ру-тайпаларды «Ноғай ұлысының адамдары», «но-ғайлықтар» деп атау орын алды деген пікір бар. 

				Едіге би. Ноғай ордасының негізін қалаған тұлға – маңғыт тайпасынан шыққан Едіге би. 

				Едіге Ақ Орда әмірлерінің бірі болған. Ол Ақ Орда ханы Ұрұстың Тоқтамыс пен Әмір Темір арасындағы күресі кезінде Ұрұс ханды жақтаған. Кейінірек Әмір Темір мен Тоқтамыс жағына өткен.

				Едіге арада біраз уақыт өткенде Әмір Темірдің бағынышты нөкеріне айналудан бас тартты. 

				Тоқтамыс хан 1395 жылы Терек түбіндегі шайқаста жеңіліс тапқаннан кейінгі кезеңде Алтын Орда ханы Темір-Құтлық, бас әмір Едіге болды. Осылайша Едіге би Алтын Орданың «уақытша билеушісіне» айналып, іс жүзінде 15 жыл бойы (1396–1411 жж.) империядағы бүкіл билікті өз қолында ұстайды. 

				Едіге өз қалауынша Жошы ұрпақтарынан хан тағайындап және тақтан шеттетіп отырған. Алтын Орда ендігі тұста Едіге ұрпақтары қолдамаса, Шыңғыс хан ұрпақтары хан сайланбайтын дәстүр қалыптасты.

				Жеке мемлекет ретінде күшеюі. Едігенің мұрагері Нұр ад-Диннің (1426–1440 жж.) билігі кезінде Ноғай ордасы жеке мемлекет ретінде өмір сүре бастайды. 

							Ізден! Едіге туралы қандай мәліметтерді білесің?

							Еске түсір! Ноғай кім еді және оның Алтын Орда тарихындағы рөлі қандай болды?

							Еске түсір! Яса заңдары бойынша Моңғол империясының аумағындағы саяси билікті иеленуге кімдер құқылы еді? 

					Ноғай жауынгерлері

				Ноғай ордасы бүкіл Шығыс Дешті Қыпшақтың ХV ғасырдағы саяси өмірінде маңызды рөл атқарады. Едіге ұрпағы Уақас бидің және оның мұрагерлері Жаңбыршы, Хорезми бек, Мұса билер кезінде Ноғай ордасы дербес саясат жүргізеді. Әсіресе Мұса бидің тұсында Ноғай ордасы бұрынғы Жошы ұлысы аумағындағы ең мықты мемлекеттердің бірі болып, бүкіл аумақтағы саяси үрдістерде маңызды рөл атқарады.

				Саяси дағдарыс. Ноғай ордасында XVI ғасырда Мұса би қайтыс болғаннан кейін бірнеше дағдарыс болды. 

				XVI ғасырдың 50-жылдарының ортасында Ноғай мырзалары екіге бөлінді. Олардың арасында Мәскеуді жақтайтын және оған қарсы топтар пайда болады. 

				Мұса бидің кіші ұлдары Жүсіп пен Исмайыл бір-біріне қарама қарсы топтарда болып, олардың арасындағы күрестер 1555 жылы Исмайылдың Жүсіпті өлтіруімен аяқталады. 1550 жылы ноғайлар арасында басталған жұт халықтың аштыққа ұшырап, басқа елдер-ге көшіп кетуіне алып келеді. Көптеген рулар мен тайпалар Қазақ хандығының құрамына келіп қосылады. 

				Ноғай ордасының ыдырауы. Осы оқиғалардан кейін Ноғай ор-дасы бірнеше ордаларға бөлініп кетеді. XVII ғасырдың алғашқы 30-жылдары ойраттардың бір бөлігі – торғауыттар бұрынғы Ноғай ордасының жерін басып алады. Ноғайлардың бір бөлігі батысқа қарай – Қырым хандығына көшсе, көп бөлігі қазақтарға қосылады. Ал қалған бөлігі Еділ қалмақтарының билеушілеріне салық төлеп тұруға мәжбүр болады. Қазақ пен ноғайдың ортасын ажырата бөлген қалмақтардың Еділ бойына көшіп келуімен қазақ-ноғайдың іргесі бөлектеніп кетті. Бірақ халық жадында ноғайлы-қазақ дәуірі туралы оқиғалар терең сақталып қалды.

				Жеке мемлекет ретінде Ноғай ордасы XVII ғасырдың 30-жыл-дары тарих сахнасынан жойылды.

							Анықтама: «Қырымның қырық батыры» атты батырлар жырындаXIV–XVII ғасыр арасындағы Алтын Орда мен Ноғай ордасындағы тари-хи оқиғалар жырланған. Жырдың бір нұсқасы 1942 жылы атақты Мұрын жыраудың жырлауымен хатқа түскен.

						

					

				

				
					
						[image: ]
					

					
						
							Ізден! Бұл оқиғалар ауыз әдебиетінде, соның ішінде Кетбұға, Сыпыра, Асанқайғы, Қазтуған, Доспамбет, Шалкиіз жыраулардың шығармаларында жан-жақты көрініс тапқан.

				Біліміңді шыңда:

				1.	Ноғай ордасы қай аймақта болды және оның негізін қалаған кім?

				2.	Ноғай ордасының қазақ халқының тарихындағы рөліне баға бер.

				§ 40. Әбілхайыр хандығы

				Әбілхайыр ханның билікке келуі. Тарихта «Көшпелі өзбектер» мемлекеті немесе Әбілхайыр хандығы деген атпен белгілі мемлекет Ақ Орда мемлекетінің жалғасы болды. 

				Ақ Орданың әлсіреу кезеңі мен Дешті Қыпшақ даласының әр өңірінде дербес билікке ұмтылған билеушілер заманында Шайбан ұрпағы Әбілхайыр билікке келеді. 

				Ол 1428 жылы 17 жасында Тура өңірінде (Батыс Сібір) хан деп жарияланды. Оны сол кездегі ру-тайпалардың ықпалды өкілдері толығымен қолдайды. Ортағасырлық тарихшы Махмұд ибн Уәли бұл кезде екі жүздей ру-тайпа өкілдері қолдағанын ай-тады. Олардың ішінде сол кездегі белді әрі ықпалды ру-тайпалар: қыпшақ, найман, маңғыт, қарлұқ, қоңырат, қаңлы, кенегес және т.б.аталады.

				Шайбан әулеті алғашқы кезінен-ақ Жошы ұлысының сол қана-тына, яғни Ақ Ордаға қарасты болған. 1428 жылы Ақ Орданың соңғы билеушісі Барақтың орнына Әбілхайырдың билікке келуімен Шығыс Дешті Қыпшақта билеуші әулет ауысты. Осылайша Шығыс Дешті Қыпшақта Орда Ежен – Ұрұс хан ұрпақтарының орнына Шайбан әулетінің билігі орнады.

							Еске түсір! Ақ Орда мемлекетінің соңғы билеу-шісі кім еді? 

							Бұл сабақта: 

							•	Әбілхайыр хандығының құрылуын, Әбілхайыр ханның ішкі-сыртқы саясатын тал-даймыз;

							•	«көшпелі өзбектердің» этникалық құрамын анықтаймыз.

							Еске түсір! Шайбан кім еді және оның ұлысының аумағы қай жерлерді қамтыды? 

					•	«көшпелі өзбектер»

					•	Әбілхайыр хан

					•	Осман Кухистани

					•	Үз-Темір тайшы

				«Көшпелі өзбектер». ХІV ғасырдың 50–60-жылдарынан бастап Ақ Орда аумағын, яғни Шығыс Дешті Қыпшақты мекендеген тай-палар көбінесе қыпшақтар деп жалпылама аталған. Ал Әбілхайыр хандығының халқы «өзбектер», «көшпелі өзбектер» деген атаумен белгілі бола бастайды. «Өзбек» атауының пайда болуы Алтын Орда ханы Өзбектің есімімен байланысты.

				ХІV–ХV ғасырдың алғашқы жартысындағы Дешті Қыпшақ халқының негізін қалаған ру-тайпалар деректерде «92 баулы өзбек тайпалары» ретінде белгілі. Олардың басым бөлігі, мысалы: жа-лайыр, қоңырат, алшын, арғын, найман, қыпшақ, қаңлы, маңғыт, табын, тама, рамадан, үйсін, телеу, кердері, шеркес, керей, оймауыт, керейт бүгінгі қазақ халқын құрап отыр.

				Әбілхайыр ханның ішкі және сыртқы саясаты. Әбілхайыр хан Шайбан ұлысын қалпына келтіріп қана қоймай, Жайық (Орал) өзенінен шығысқа қарай орналасқан аумақтарды бағындыруды мақсат етті. Көп ұзамай Хорезм де оған бағынады. Бірақ ол бұл өлкені ұзақ ұстап тұра алмады. 

				Әбілхайыр хан 1431–1446 жылдар аралығында үлкен соғыстар жүргізген жоқ. Тек 1446 жылы ол өзінің қарсыласы Мұстафа ханға қарсы күресте ірі жеңіске жетті. Бұдан кейін Сыр бойындағы қала-бекіністер Аққорған, Аркук, Үзгенд, Сығанақ пен Созақты басып алды.

				Әбілхайыр хан Ақ Орданың оңтүстік өңірі, Қаратау маңын басып алғанға дейін мұнда Ұрұс, Барақ хандардың ұрпақтары Жәнібек пен Керей сұлтандар иелік еткен. Аталған сұлтандар өздерін қолдаған ру-тайпалармен бірге бұл аймаққа XV ғасырдың 40-жылдарына дейін Әбілхайырды жібере қойған жоқ. 

				1446 жылдан бастап Сығанақ қаласы Әбілхайыр ханның аста-насына айналады. Ол Шығыс Дешті Қыпшақты біріктіріп, 40 жыл хандық құрғанына қарамастан өз мемлекетіндегі алауыздықты жоя алмады. Бастапқы кезде қолдаған ру-тайпа өкілдері бірте-бірте одан қол үзе бастайды.

							Бұл маңызды! Әбілхайыр хандығы және «Көшпелі өзбек» атауларыХІV–ХV ғасырлардағы Шығыс Дешті Қыпшақтың жергілікті түркі және түркіленген моңғол тайпаларының жиынтығын білдіреді. 

							Анықтама: «Шайбанидтер» деген ұғым Шайбан әулетінен шыққан билеушілер және Шайбан ұлысының тұрғындары деген мағынада қолданылады.

				Сығанақ түбіндегі шайқас. 1457 жылы Әбілхайыр хан Сығанақ түбіндегі қалмақтардың Үз-Темір тайшы бастаған әскерінен жеңілді. 

				Бұл жеңіліс Әбілхайырдың билігін одан әрі әлсіретті. Бұрын оны қолдаған ру-тайпалар ханнан қол үзіп, дербестікке ұмтылды. Соның бір көрінісі ретінде Керей мен Жәнібек сұлтандардың өздерін қолдаған ру-тайпа өкілдерімен көшіп кетуі болды. 

				Орта ғасырлар кезеңінде көшіп кету саяси қарсылықтың бір формасы болды. Әбілхайыр хан мемлекеті саяси жағынан тұрақты, күшті мемлекет бола алған жоқ. Сондықтан да бұл мемлекет хан қайтыс болысымен бірден ыдырап кетті. 

				Біліміңді шыңда:

				1.	Әбілхайыр ханның 1428–1468 жылдардағы ішкі-сыртқы саясатына сипаттама бер.

				2.	Оқулықта берілген мәліметтерді талдай отырып, Әбілхайыр хандығының ыдырау себептерін көрсет. Өз пікіріңді дәлелде.

							Есте сақта! Қалмақтар – ойрат тайпаларының түркіше атауы. Олар орта ғасырларда Батыс Моңғолия аумағын мекендеген моңғол тайпалары. Ойраттар одағы дүрбіттер, торғауыттар, хошауыттар, шорастардан тұрады. Ойраттарды өзге моңғолдар жоңғарлар («сол қанат») деп атаған. 

						

					

				

			

		

		
			
				Әбілхайыр хандығының аумағы

				§ 41. Моғолстан мемлекетінің құрылуы

				Моғолстан мемлекетінің аумағы. Шағатай ұлысы ыдыраған соң, оның шығыс бөлігінде Моғолстан мемлекеті құрылды. Оның аумағы қазіргі Жетісу аймағы мен Қырғызстан, Шығыс Түркістанды алып жатты.

				Моғолстан халқы. Моғолстан атауы моңғол сөзіне байланыс-ты шыққан. Себебі сол кезеңде Орта Азияда «моңғол» сөзін сәл бұрмалап, «ң» әрпін айтпай моғол деп атау орын алған. Сондықтан ХІV ғасырдағы парсы-түркітілдес шығармаларда да «моңғол» сөзі моғол деп жазылған. 

				Моғолстан халқын түркі тайпалары: дулат, қаңлы, жалайыр, керей, найман, үйсін т.б. және түркіленген моңғол тайпалары: бұлғашы, шурас, баарин, арлат және т.б. құраған.

				Моғолстан мемлекетінің құрылуы. XIV ғасырда бұрынғы Шағатай ұлысында жергілікті түркі және түркіленген моңғол тайпаларының ықпалы өсе түсті. Жекелеген тайпа көсемдері саяси билікте үлкен табыстарға жетті. Солардың бірі Шағатай ұлысының шығыс бөлігіндегі дулат тайпасы болды. Шағатай ұлысы екіге бөлінген кезеңде, 1348 жылдың күзінде дулат әмірлері билік жүргізген Моғолстан мемлекеті құрылады. Дулат әмірлері Шыңғыс ұрпақтарынан ғана хан сайлау дәстүрін сақтады. Сондықтан Әмір Полатшы басқарған дулаттар 17 жасар Тоғылық Темірді ханкөтереді. 

							Ізден! Шығыс Түркістан деп қандай аймақты атайды және бүгінде қай мемлекеттің құрамында? 

							Бұл сабақта: 

							• Моғолстан мемлекетінің құрылуы, аумағы мен этникалық құрамына талдау жа-саймыз; 

							• моғол, Моғолстан атауларының пайда болуын анықтаймыз. 

							Бұл маңызды! Моғолдарды моңғолдармен шатастырмау керек. Себебі ХІІІ ғасырда Қазақстан жерін басып алып, үстемдікке қол жеткізген моңғолдар уақыт өте келе жергілікті ру-тайпалармен араласып, оларға сіңіп кетті. Сондықтан деректердегі моғолдар, моғолдар елі (Моғолстан) деп отырғанымыз жергілікті түркі және түркіленген моңғол ру-тайпалары болып табылады.

					•	Маңлай-Сүбе

					•	Әмір Полатшы

					•	Тоғылық Темір хан

						Тірек сөздер

				Моғолстан мемлекетінің ішкі құрылымы. Моғолстан мемлекеті де өз ішінде бірнеше дербес иеліктерден тұрды. Маңлай-Сүбе деп аталған дулаттар иелігі Шығыс Түркістаннан Ферғанаға дейінгі аумақты қамтыды. Ал Маңлай-Сүбеден солтүстікке қарай – Сырда-риядан Ілеге дейінгі аймақ Әмір Полатшының інісі әмір Қамар ад- Диннің тәуелсіз иелігі еді. Моғолстан аумағында дәл осы Іле өзенінің арғы бетінде, Солтүстік-Шығыс Тянь-Шань аумағында аркинут тайпасының билеушісі Қажы бектің, Еміл-Тарбағатай аумағында қаңлы Енке төренің иеліктері болды. 

				Алғашқы моғол билеушілерінің ішкі-сыртқы саясаты. Моғолстан мемлекетінің алғашқы билеушісі Тоғылық Темір хан тұсында хандық биліктің бірқатар қызметі Әмір Полатшының қолында болды. 

				Моғолстан мемлекетінде дулат әмірлерінің мұндай артықшы-лықтары ұлысбегі деген мансапты иеленуімен бекітілді. 

							Ізден! Әмір Полатшының рөлін Алтын Орда тарихындағы Мамай мен Едігенің рөлімен салыстыр.

							Анықтама: Ұлысбегі – мемлекеттегі ханнан кейінгі ірі лауазым. Ол армияның тікелей қолбасшысы болып табылады және ішкі-сыртқы саясатына қатысты түйінді мәселелерді тікелей шешеді. 

						

					

				

			

		

		
			
				Моғолстан мемлекетінің аумағы

				Алғашқы моғол хандарының басты саясаты бұрынғы Шағатай ұлысының батыс бөлігі – Мәуереннахр өлкесін жаулап алу болды. Сондықтан 1360, 1361 жылдары Мәуереннахр өлкесіне жорық жасайды. Екінші жорығында Тоғылық Темір уақытша болса да Мәуереннахрды толық бағындырды. 

				Тоғылық Темір хан қайтыс бол-ған соң, Моғолстан билеушісі атанған Илияс қожа бастаған әскер 1365 жылы Сырдария жағасында Әмір Темір мен Хүсейін әскерімен шайқасқа түседі. Бұл шайқас тарихта «Батпақ шай-қасы» деген атпен белгілі. Моғол әскері Самарқанд қаласын қоршайды. Бірақ қала халқының ерлік күресінің нәтижесінде қаланы ала алмай, кері шегінеді. Нәтижесінде Моғолстанда хан билігі әлсіреп, көптеген әмірлер орталық билікті мойындамай, тәуелсіздікке ұмтыла бастайды. 

				Біліміңді шыңда:

				1.	Моғолстан атауы мен халқының этникалық құрамының ерекшеліктері неде? 

				2.	Моғолстан мемлекеті қай аймақта құрылған?

				3.	Моғолстан мемлекетінің Қазақ хандығы тарихындағы орны қандай?

				§ 42. Әмір Темір шапқыншылықтарына қарсы күрес

				Әмір Темірдің Моғолстанға шапқыншы-лықтары. Шағатай ұлысының батыс бөлігін бағындырған Әмір Темір бұрынғы Шағатай ұлысының аумағын толық біріктіруді мақсат етті. Сондықтан алғашқы шапқыншылық жо-рықтарын ол Моғолстаннан бастады. 

							Бұл сабақта: 

							• Әмір Темірдің Қазақстан мен Қырғызстан аумақтарына жасаған шапқыншылық соғыстарының себептерін, сипатын талдаймыз; 

							• Әмір Темір шапқыншылығының салдарын айқындаймыз. 

							Анықта! Әмір Темір тарихта белгілі атақты билеуші болғанына қарамастан, неліктен хан атағын иелене алмады?

						

					

				

			

		

		
			
				[image: ]
			

			
				
					Тоғылық Темір ханның

					кесенесі

						Тірек сөздер

					

				

			

		

	
		
			
				115

			

		

		
			
				Әмір Темір әскері 1371–1372 жылдары Моғолстанға басып кіріп, Алмалық қаласына дейін жетті. Одан кейін Ыстықкөл өңіріндегі Сегізағаш аймағына жорық жасап, жергілікті халықты тонап, қырғынға ұшыратып қайтты. 1375 жылы Іле өзеніне дейін жетті. Сайрам, Талас арқылы Жетісу жерін басып өтті. Шарын өзені шатқалында екі жақтың әскері кездесті. Көптеген адамдарды тұтқынға алған Әмір Темір Самарқандқа оралды. 

				1377 жылы Моғолстан әскері тағы да екі рет Әмір Темір әске-рінен жеңіліс тапты. Бұл жорықтың орасан ауыр болғандығы соншалық, Моғолстан аймағы ұзақ уақыт салдарынан айыға алмады. 1383 жылы оның Әмір Темір Моғолстанды тағы да тонаушылыққаұшыратты.

				80-жылдардың аяғына қарай Ақ Орда мен Моғолстан билеуші-лері Әмір Темірге қарсы саяси одақ құрды. Дегенмен 1389 жылы Моғолстан, 1390–1391 жылдары Ақ Орда мен Алтын Орда аумағы Әмір Темірдің ауыр соққысына ұшырады.

							Еске түсір! Аталған кезеңде Әмір Темірдің шапқыншылықтарының негізгі соққысы кімге қарсы бағытталған еді? 

							Еске түсір! Алтын Орда тарихы үшін Әмір Темір шапқыншылықтарының салдары қандай болды? 

						

					

				

			

		

		
			
				Әмір Темірдің Моғолстанға жорықтары

				Әмір Темірдің бұл жорықтары жергілікті халыққа үлкен қасі-рет алып келді. Мыңдаған адамдар тұтқынға түсіп, қаза тапты. Тұтқындар Орта Азия базарларында құлдыққа сатылды. Отырықшы-егіншілік мәдениет, малшаруашылығы құлдырады. 1405 жылы оның қайтыс болуы ғана Моғолстан халқын түпкілікті бағыну қатерінен сақтап қалды.

				XV ғасыр басындағы Моғолстан. Моғолстан билеушісі Қызыр қожа хан қайтыс болған соң, оның ұлдары арасында өзара тартыс басталды. Уәйіс хан (1418–1428 жж.) өз астанасын Шығыс Түркіс-таннан Жетісудағы Іле өзенінің бойына көшірді. Нәтижесінде Моғолстанның астанасы Ілебалық қаласына ауысады. Уәйіс хан қайтыс болған соң, оның ұлдары Жүніс пен Есенбұға билікке таласа-ды. Хандық билік жеңіске жеткен Есенбұға ханның (1429–1462 жж.) қолына өтеді. 

				Есенбұға хан қайтыс болғаннан кейін, 1462–1468 жылдар аралығында Моғолстан билігі оның баласы Дос Мұхаммед ханның қолына көшеді. Ал Жүніс хан (1469–1487 жж.) Темір әулетінің өкілдеріне сүйене отырып, Ташкент пен Оңтүстік-Батыс Моғолстан-ды билеген. 

				Моғол хандарының ұрпағы Сұлтан Саид хан 1514 жылы Қаш-қардағы билікке қол жеткізеді. Бұл Моғолстан мемлекетінің құлауы әрі жаңа Моғолия мемлекетінің құрылған уақыты болып есептеледі. Себебі Моғолстан мемлекетіне кірген Жетісу аумағы қазақ хандарының, Тянь-Шянь аумағы қырғыз билеушілерінің қолына өткен. Моғол хандары биліктерін Қашқария немесе Шығыс Түркістанда ғана сақтап қалды. 

				Біліміңді шыңда:

				1.	Әмір Темірдің шапқыншылықтары Қазақстан аумағына қандай зардаптарын тигізді?

				2.	Моғолстан мемлекетінің ыдырау себептеріне талдау жаса.

				§ 43. XIІІ–XV ғасырдың алғашқы жартысындағы мемлекеттердің қоғамдық-саяси құрылысы

				Қоғамдық-саяси құрылыс. XIІІ–XV ғасыр-лардағы Қазақстан аумағындағы қоғамдық қатынастар дамудың жаңа кезеңін бастан өткерді. Осы заманның ерекшелігі ретінде мемлекеттің иеліктерге бөлінуі, әскери қақты-ғыстардың жиі болуы, билік пен әскери күштің заңнан үстем болуын атап өтуге болады. 

				Мемлекет басшыларын Шыңғыс ханның Жошы мен Шағатай ханнан тараған ұрпақтары (хандар, сұлтандар, оғландар) құрады. Олар жергілікті ру-тайпалардан шыққан әмірлерге, бектерге, билер мен байларға, ру-тайпа көсем-деріне арқа сүйеді. 

				Ақ Орда, Әбілхайыр хандығы, Моғолстандағы түркі тайпаларының көсемдері әмірлер атанды. Ноғай ордасында оларды мырзалар деп атады. 

				Мемлекеттік басқару аппаратында ұлысбегі, түменбегі, ордабегі және т.б. лауазымдар болды. 

				Бірінші әлеуметтік топқа бектер, билер кірді. Бұл атақтар Ноғай ордасы, Әбілхайыр хандығында кездесті.

				Бай атауы дәулетті көшпелілерге қатысты айтылды. Батыр немесе баһадүр атағы да көшпелі әскерилердің атағы болды. Ал қарапайым адамдар қараша деген жалпы атаумен аталды. 

							Еске түсір! Алтын Орда тарихындағы атақты әмірлер кімдер және олар қандай рөл атқарды?

							Ізден! Кейінгі қазақ қоғамындағы билер қандай қызмет атқарды және оның орта ғасырлардағы билер қызметімен қандай байланысы бар?

							Ізден! Ақ Орда, Моғолстан, Әбілхайыр хандығындағы басқа да лауазым-дарды ата және олардың негізгі қызметін түсіндір.

							Бұл сабақта: 

							• XIІІ–XV ғасырлардағы қоғамдық құрылыс сипатын талдаймыз; 

							• аталған кезеңдегі мемлекеттердің мемлекеттік-әкімшілік құрылысының ерек-шеліктерін анықтаймыз. 

						

					

				

			

		

		
			
				[image: ]
			

			
				
					• ұлысбегі

					• бектер

					• билер

					• баһадүр

					• қараша

					• інжу

					• тархандық

					• сойырғал

				Жер иелену. Жер Шыңғыс ұрпақтарының меншігі саналды. Шыңғыс ұрпақтарының әрқайсысы алып империя аумағынан інжу немесе иеліктің бір бөлігін «жұртымен» алуға құқылы болды. 

				Шағатай және Жошы ұлысындағы, кейін Ақ Орда, Моғолстан, Әбілхайыр хандығында әскери және азаматтық істерді басқарған түркі-моңғол билеушілері қызметтерімен бірге, ұлыстарды неме-се аймақтарды қалаларымен, елді мекендерімен бірге алды. Бұл жерлерден түсетін пайда әскерді ұстауға жұмсалды. Сойырғал беру дәстүрі сақталды. Мысалы, Әбілхайыр хан 1446 жылы Сыр бойы қалаларын басып алып, сойырғал ретінде сұлтан, билерге берген.

				Жерді әскери немесе әкімшілік қызметі үшін сыйға беру дәстүрі де болды. Маңлай-Сүбе дулат әмірлерінің сыйға алған аймағы болған. 

				Біз қарастырып отырған мемлекеттер тарихында тархандық құқық беру де кең тарады. Тархандық – ханның өз вассалдары-на қызметі үшін жерді пайдалануға беруі. Тархандық құқықтың ерекшелігі – оны иеленген тұлға мемлекет пайдасына салық төлеуден босатылады. Ханға еркін кіру құқығына ие болған. Тархандық мұрагерлік жолмен көшкен, оны хан куәландырып отырған. Уақыт өте келе сый, сойырғал, тархандық құқықпен алынған жерлер олардың ұрпақтарының меншігіне айналды.

				Вакфтық жер иелену түрі немесе мұсылман діни мекемелерінің жерлері де болды. Жалпы алғанда, жайылымдық жерлер рулардың иелігі болды. Бірақ іс жүзінде жердің иесі хан (барлық жердің жоғарғы иесі), сұлтандар (үлестік жердің иелері), байлар, әмірлер, бектер болды. 

				Салықтар мен міндеткерліктер. Ақ Орда, Әбілхайыр хандығы, Ноғай ордасында көптеген салық пен міндеткерліктердің түрлері болды. Олардың көпшілігі бұрынғы түркі дәуірінен қалыптасқан, кейбіреулері моңғолдар билігі орнағаннан кейін пайда болды.

				Тағар – әскерлерді азық-түлікпен қамтамасыз ету үшін заттай жиналатын салық. Құшыр – көшпелі халықтардан жиналатын негізгі салық. Ол көшпелілердің мал басына, отырықшы егіншілер үшін жан немесе мал басына салынды. Бұл салық әскерді, поштаны, шенеуніктер аппаратын ұстауға жұмсалды. 

				Зекет – хандар мен сұлтандардың пайдасына мал басынан жи-налатын салық. Соғым, сыбаға, сауын деген міндеткерлік түрлері болды.

							Есте сақта! Сойырғал – белгілі бір әскери қызметі үшін берілген жерді иеленудің түрі. 

				Әкімшілік-мемлекеттік құрылым. Ақ Орда, Моғолстан, Әбілхайыр хандығы, Ноғай ордасы Шыңғыс хан заманында қалыптасқан дәстүр бойынша ұлыстар деп аталды. 

				Тарихи деректерді «Берке ұлысы», «Өзбек ұлысы», «Тоғылық Темір хан ұлысы», «Ұрұс хан ұлысы» деген атаулар олардың мемлекеті деген сөздің мағынасында қолданылған. Ортағасырлық деректерде «ел» деген ұғым кездеседі. Бұл ұғым кейде жеке, кей кездері ұлыс сөзімен қатар қолданылған.

				Шағатай, Жошы ұлысының құрамындағы ру-тайпаларды ел, аймақ, омақ, тайпа, қауым, ұрық және т.б. деп атаған. 

				Жоғары билеуші – хан, Ноғай ордасында би титулын иеленді. Ұлыстардың, тайпалардың көсемдері ханға тәуелді болды. Олар хан кеңесіне қатысып, оның бұйрығымен әскер шығаруға міндетті бол-ды. Ханның тұрақты жасауылы (хан әскері) туралы да мәліметтер сақталған. Хан кеңесі Моғолстанда мәжіліс деп аталды. 

				Хан сарайында атабек – мұрагердің тәрбиешісі, нағашысы, көкілташ – хан балаларының тел бауыры, инақтар – хан кеңес-шілері деген лауазымдар да болды. Көкілташ бек немесе атабекке теңестірілді. Жасауылдар хан сарайындағы рәсімдердің белгіленген тәртіппен өтуін қатаң бақылаған. Осылайша Ақ Орда, Әбілхайыр хандығы, Ноғай ордасы тұрақты басқару аппараты қалыптасқан, сая-си құрылымы айқын мемлекеттер болды. Бұл құрылым мемлекеттің тұтастығын сақтауға, өзге мемлекеттердің басқыншылығын той-таруға мүмкіндік берді.

				Біліміңді шыңда:

				Қазақ халқының дүниетанымы бойынша «ел» ұғымының мәнін анықтап, «Мәңгілік Ел» деген ұғымның мағынасын талда.

				
					
						[image: ]
					

					
						
							Еске түсір! Ханнан кейінгі ең жоғарғы лауазым – ұлысбегі қандай қызметті атқарды? 

							Еске түсір! Ұлыс дегеніміз не?

					• жыраулар

					• жыр

					• толғау

				§ 44. XIII–XV ғасырлардағы өнер мен әдебиет

				Халық ауыз әдебиеті халықтың қоғамдық және рухани өмірінде маңызды орын алды. Халықтың күн есебіне, табиғат құбылыстары-на, отбасылық әдет-ғұрыптарына байланысты тұрмыстан туған өлеңдер, сондай-ақ тарихи аңыздар, батырлық жырлар, ертегілер, мақал-дар, жұмбақтар ұрпақтан-ұрпаққа ауызша жет-ті. Халық өзінің өмір жолын, қуанышын, мұң-шерін, сезімін күй арқылы да жеткізді. 

				Батырлық эпостар (жырлар), ерлік дастандар көне замандардан бастау алып, алғашқы нұсқалары «жоқтау» тәрізді қысқа өлеңдерден тұрған. «Қарабек батыр», «Ер Көкше», «Қобыланды батыр» сияқты ерлік дастандары Қараханидтер заманында және ХІІ–ХІV ғасырлар-дағы қыпшақтар кезеңінде шыққан.

				Онда батырлықпен қатар, тарихи оқиғалар, соғыс ұрыстары көрсетіледі. Мысалы, «Қобыланды батыр» эпосы қыпшақтар мен ирандықтардың арасындағы соғыстарға байланысты туса, «Ер Тарғын» Қырым хандығындағы өзара тартыстарға байланысты туған. 

				Батырлардың ерлігі, олардың қара күшке ие болуы тек эпостық жырларда ғана емес, аңыз-әңгімелерде, ертегілерде көрініс тап-ты. Адамзат ертегілер желісін қалыптастыруда ежелгі аңыздарды жетілдіріп, қиялдағы ойларын қосқан. «Ер Төстік», «Құламерген», «Қамбар батырда» батырлық өнермен қатар, аңшылық, мергендік дәріптелген. 

				Жыраулар. Жыраулар шығармаларында мемлекеттің тұтастығы, биліктің әділдігі мен ел идеясын дәріптеу көрініс берді. Ел басқарған билеушілердің іс-әрекетіне, мінез-құлқына баға беру де орын алды. 

				Жыраулардың негізгі дені хандардың серігі және кеңесшісі, ірі тайпаның жауынгер-қолбасшысы ретінде танылды. Жыраулардың хан кеңесiнде немесе бүкiлхалықтық құрылтайларда айтқан тол-ғаулары халықты елдiкке, бiрлiкке жұмылуға шақырған отан-шылдық рухта болды.

				Қазақ әдебиетінің алғашқы өкілдері, өз кезінде Дешті Қыпшаққа даңқы жайылған Асанқайғы, Қазтуған жыраулар мұрасын көненің жалғасы деуге болады. 

							Бұл сабақта: 

							• жыраулардың қоғамдағы орнын білеміз;

							• Асанқайғы және Қазтуған жыраудың шығармашылығымен танысамыз.

				Қобыланды батыр. Суретші А. Отаралиев

			

		

		
			
				Қазақ хандығының құрылуы кезеңіндегі аса ірі тұлға Асанқай-ғы (Хасан Сәбитұлы) 1361–1370 жылдар аралығында Еділ бойын-да дүниеге келген. Тарихи аңыздар Асанның әкесі саятшы болған дейді. Ол Алтын Орда мемлекетінің ыдырау кезеңінде өмір сүрген. Сарай қаласында, кейін Қазан қаласында Алтын Орда хандарының бірі Ұлық-Мұхаммедтің жанында болып, сөзін өткізе алған ақылгөй тұлға. XV ғасырдың 50-жылдары Дешті Қыпшаққа қайта оралып, Әбілхайыр ұлысындағы шиеленіскен тартыстың ортасына түседі. 

			

		

		
			
				Асанқайғы. Суретші Е. Айтуаров 

				Керей, Жәнібек сұлтандар бастаған рулардың Әбілхайыр ұлысынан бөлініп шығуын қолдаушылардың бірі әрі ақылшы биі болған. Қазақ руларының орда көтеруін жақтаған. Қазақ хандығы құрылған кезде Асанқайғы жаңа мемлекеттің ұраншысына, өз заманының үлкен ойшылына айналған. Қазақтар Шу, Сарысу бойына орналасқан соң, ел іргесінің берік болуын, ағайынның татулықта болуын үндейді. 

				Асанқайғы жыр-толғаулары мен нақыл сөздерінде хандық билікті елдің сыртқы жаулардан қорғаныс қабілетін нығайтуды, халықтың ішкі бірлігін орнатуды насихаттаған. Асанқайғының «жерұйық» іздеуіне қатысты айтылатын аңыздардан халықтың ірге орнықтырып, ел болу қамын ойлауда оған шешуші міндеттің жүктелгені байқалады.

				Асанқайғыны ханның кеңесшісі ретінде тануға болады. Оның бізге жеткен толғаулары түгел дерлік Әз Жәнібек ханға арнайы айтылған. Ол Жәнібек ханды елдің болашағын ойлауға шақырады. Халық аңыздарында Асанқайғы жайында «бұл қария қашанда ханға жағынбай тура сөйлеуші еді» делінеді. Бұл сөздің ақиқаттығы ханға қаратып айтқан толғауларынан-ақ байқалады.

				Өз толғауларында ол үнемі халық атынан сөйлейді. Аңыз бо-йынша Асанқайғы Сарыарқада – Ұлытауда дүние салған. 

				Орта ғасырлардағы қазақ әдебиетінің көш басында тұрған тұлғалардың бірі – Қазтуған жырау. ХV ғасырдың 20–30-жылдары Еділ бойында, қазіргі Астрахан облысы, Красный Яр қаласының маңында дүниеге келген. Көшпелі ауқатты отбасы әулетінен шыққан. Қазтуған Еділдің Ақтұба, Бозан салалары бойын жайлаған түркі тайпаларының рубасы көсемі, әскербасы, батыр болған. ХV ғасырдың екінші жартысында Еділден ауа көшіп, өз қарамағындағы рулармен бірге Қазақ ордасының құрамына қосылған. Олар қазіргі Қазақстан жерінің батыс және орталық бөлігіне қоныстанған. Ол халық арасын-да ерлік жырларын шығарушы жорық жырауы ретінде танылады. 

				Ол кейінгі ұрпаққа өмір туралы, атамекен туралы мол мұра қалдырған. Жырларында көшпелі өмір болмысы, тіршілік, өзін қоршаған орта туралы түсініктер бейнеленген. Жырау шығар-машылығы орта ғасырлардағы қазақ халқының поэзиясының биіктігін, өзіндік сипатын танытады. Қазтуғанның ұлттық рухқа толы толғаулары қазақ әдебиетінің сол замандағы биік шоқтығы саналады.

				Біліміңді шыңда:

				1.	Жырау кім, оның ақын, әншілерден қандай айырмашылығы бар?

				2.	Ортағасырлық жырауларды ата және олардың шығармашылығының басты тақырыбы не?

				§ 45. Дәстүрлі малшаруашылығының ерекшеліктері 

				Қазақтардың ежелден қалыптасқан дәстүрлi шаруашылық кәсібi көшпелiлiкке негiзделген малшаруашылығы екенi белгiлi. 

				Қазақ жерінде табиғаттың ерекшелігіне қарай малшаруашылығының басты үш типi – көшпелi, жартылай көшпелi және отырықшы малшаруашылығының түрлері қалыптасты. Шөлейт, далалы өңірлерде көшпелі, таулы өлке-де жартылай көшпелi, өзен бойларында, қала маңында отырықшы малшаруашылығы тән болды. Жартылай көшпелi малшаруашылығы тұрақты қыстаудың болуымен, қой, жылқы түлiктерiмен қатар, сиырдың арта түсуiмен және қыстау маңына тары, бидай егумен ерекшеленедi. Отырықшы малшаруашылығымен егінші, отырықшы тайпалар айналысты. Көшпелi малшаруашылығын кәсіп еткен қазақтарда көшiп-қонуға қолайлы жылқы, түйе және қой басым бола түседi. 

				Көшпелі малшаруашылығын кәсіп еткен тайпалар мал жайылымы үшін мерзімдік қоныстарға көшіп-қонды. Қыстық қоныс қыстауға ықтасын жерлер, тау етектері, өзен бойлары пайдаланылды. Жаздық жайлауға шөбі шүйгін тау жоталары, ауасы салқын өзен-көлдердің 

							Еске түсір! Археологтер ежелгі қоныстардан малшаруашылығының дамығандығын қандай ескерткіштер арқылы анықтайды?

							Бұл сабақта: 

							• төрт түлік түрлерін, олардың пірлерін оқып білеміз;

							• төрт түлікті бағуға кәсіптенген малшылардың қоғамдағы орнымен танысамыз.

				Арбаға жегілген жылқы түлігі

			

		

		
			
				Негізгі көш көлігі – түйелер

			

		

		
			
				[image: ]
			

			
				
					• малшы

					• пірлер

					• жылқы

					• түйе

					• сиыр

					• қой

					• жайылым

						Тірек сөздер

				жағасы таңдалды. Көктеулік жайылымда мал көк шөпке жайылған, мал төлдеген, төлдің аяғы шираған. Күзеуде малдың күзем жүнін қырыққан, соғым сойып, кептіріп, қысқа әзірлік жасаған.

				Мал отарының құрамына байланысты жылқы, түйе, сиыр, қой малын қосып «төрт түлік» деп атау ертеден қалыптасты. Ешкі малы жеке отарда бағылмағандықтан, «төрт түлік» қатарында айтылмай, қойдың қатарында саналған. «Бірінші байлық – денсаулық, екінші байлық – ақ жаулық, үшінші байлық – он саулық» деп малды адамның тіршілігіне қажетті үш асыл мұраттың қатарына қосқан.

				Төрт түліктен халық күнкөріске қажетті өнімді алды. Малдан азық түрлерін (ет пен сүт өнімдерін), шикізат түрлерін (тері, жүн, қосалқы шикізаттан мүйіз, сүйек, тұяқ, қи, тезек) алды. Мал-дан тағамның бірнеше түрін жасап, ұлттық тағамдар жүйесіндегі құндылығымызға айналды. Мал терісін өңдеп киім (тон, шалбар, етік т.б.) мен тұрмыстық бұйымдар (саба, торсық, көнек, қамшы т.б.) жасады. Жүнін өңдеп текемет, киіз басты; жіп иіріп киім, түрлі бұйым тоқыды. Сүйегін қайнатып сабын жасауға, бұйымдарды сәндеуге, ірі малдың жауырынын жазу тақтасына, асығын жинап ойын ойнауға пайдаланды. Ал сауда-саттық жасағанда малды айыр-бас құралы ретінде қолданған.

				Халықтың күнделікті тіршілігі малмен байланысты болды. Қазақ халқы ерте кезеңнен амандасқанда «Мал-жан аман ба?» деп сұраған. «Мал-жан» сөзі – көшпелі қоғамда тұрмысқа қажетті 

							Ізден! Ұлттық тағамдар жүйесінен ет тағамдары мен сүт тағамдарын ата және олардың бірінің қалай жасалатынын анықта.

				игілік пен оны иемденуші адам арасындағы ажырамас байланысты білдіретін ұғым. Бата бергенде «Ақ мол болсын!», «Төрт түлігің сай болсын!», «Бағарың көбейсін!» деген. Төрт түлік малдың түгел өсуі байлықтың, тоқшылықтың нышанына айналды. 

				Төрт түлік қасиетіне байланысты оны өсіруші халықтың мәдениетінде ежелден әртүрлі түсініктер қалыптасты. Халық санасындағы түсінік бойынша төрт түліктің желеп-жебеуші пірлері болды. Жылқы пірі – Қамбарата, түйе пірі – Ойсылқара, сиыр пірі – Зеңгібаба, қой пірі – Шопаната, ешкі пірі Сексеката (Шек-шеката) деп таныған. Халық фольклорында мал пірлеріне қатысты түрлі аңыздар таралған. Мал пірлеріне сиыну, малға обал жасамау, сұқ көзден қорғау мақсатында малдың санын айтпау, түнде мал бермеу сияқты түрлі наным-сенімдер қалыптасты. 

				Мал халықтың салт-дәстүр, әдет-ғұрпындағы жосын-жорал-ғыларда маңызды орын алды. Қалыңдық алу үшін қыз әкесіне қалыңмал берді, сүйіншіге мал атады, ата-баба аруағына арнап құрбандыққа мал шалды. Үйленген бала отау құрып бөлек шыққанда еншіге мал берді, байғазыға мал атады. Құқықтық ережелер бо-йынша ер адамның құны 1000 қой немесе жылқы басына шаққанда 100 жылқы, түйемен есептегенде 50 бас болды. Ертеде 1 түйе 20 қойға, 1 жылқы 10 қойға бағаланды.

				Ерте көшпелілерде малдың саны өте көп болған. Малды тану, меншіктеу мақсатында жылқы, түйеге иесінің рулық таңбасын басса, қойдың құлағына ен салған. Таңба мен ен орны тез жазылу үшін күз мезгілінде жасаған. Төрт түліктің тобы жылқыда үйір, түйеде келе, сиырда табын, қой мен ешкіде отар аталған, ал малшысы баққан малына қарай жылқышы, түйеші, бақташы (сиыршы), шо-пан (қойшы) деп аталды. Қазақтар төрт түлікті жайылымда бағуды ұйымдастырудың, баптаудың, көш жолдарын қалыптастырудың, мал ауруларын емдеудің қыр-сырын жетік меңгерді.

				Біліміңді шыңда:

				1.	Малдың пірлері туралы қандай халық ауыз әдебиетінің үлгілерін білесің?

				2.	Қазақ халқының «Мал-жаның аман ба?» деп амандасуының маңызын түсіндір. 

				3.	Малшаруашылығының қазақ халқының өміріндегі маңызын сипатта.

				4.	Төрт түлік малдың бірін таңдап, өсіру, бағу туралы айтып бер, таңдау себебіңді түсіндір. Шаруашылықтың бұл түрінің байырғы және қазіргі дамуын салыстыруға тырыс. Ойыңды қағазға түсір.

				
					
						[image: ]
					

					
						
							Ізден! Қазақ халқының төрт түлікке қатысты қандай наным-сенімдері бар? Мысал келтір. 

				§ 46. XIII–XV ғасырлардағы көшпелілердің қолданбалы өнер жетістіктері

				Қазақ жерінде XIV–XV ғасырларда ислам сәулет өнері одан әрі өркендеп, Түркістанда Қожа Ахмет Ясауи, Рабия сұлтан Бегім кесенелері, Шығыс моншасы салынды.

				Арыстан бап кесенесі XIV ғасырда Әмір Темірдің бұйрығымен Отырардың батысынан үш шақырым жерде, Сырдария өзенінің бойын-да күйдірілген кірпіштен тұрғызылған. Кесене екі бөлмеден тұрады. Бөлмелердің ортасында дәліз бар. Кесененің үстінде орналасқан күмбез XVIII ғасырда жартылай қирап, ХІХ–ХХ ғасырларда қайта тұрғызылды.

				XIV ғасырдың соңындағы сәулет өнерінің ерекше туындысы Түркістан қаласындағы Қожа Ахмет Ясауи кесенесі болып табыла-ды. Құрылысты салуға жергілікті дәстүрді жете меңгерген парсы шеберлерінің жобасы негіз етіп алынған. 

				Жазба деректер бойынша кесене 1396–1399 жылдары Әмір Темірдің бұйрығымен салынған. Әмірдің басты мақсаты Ахмет Ясауиды құрметтей отырып, діни тұлғаларды осы өңірге тарту, Түркістандағы өз билігін күшейту болған. Сондықтан Әмір Темір сәулетшілерден Орта Азияда теңдесі жоқ ғимарат тұрғызуды талап еткен. Дәл ортасында кең зал салынған. Сонымен қатар кесенеде 

							Бұл сабақта: 

							• ХІІІ–ХV ғасырлардағы сәулет өнерінің озық туындыларымен танысамыз; 

							• Қожа Ахмет Ясауи кесенесінің тарихын оқимыз. 

					• кесене

					• Тайқазан

					• жерасты мешіті

					• Шығыс моншасы

						Тірек сөздер

					

				

			

		

		
			
				Арыстан бап кесенесі. Түркістан облысы

				үлкенді-кішілі 35 бөлме бар. Кесене құрылысының ерекшелігі – онда Орта Азияның сәулет өнеріндегі шатыр жабуда бұрын кездеспеген тәсілдер қолданылған. Кесене қабырғаларында Құран Кәрім сүрелері мен аяттары жазылған. 

				«Қазандық» деп аталатын орталық залда 1399 жылы қоладан құйылған үлкен Тайқазан қойылған. Мейрам күндері бұл қазанда ас дайындалып, халыққа тегін таратылған. Ерекше назар шар-шы пішінді кірпіштерге аударылып, олар ғимараттың сыртқы қабырғаларын қалау және қаптауда да пайдаланылды. Ғимараттың ішкі қабырғасын безендіруде бедерлі оюлар, жазбалар қолданылды. Қожа Ахмет Ясауи кесенесінде медресе, кітапхана жұмыс жасаған. Кесене мешіт қызметін қоса атқарған. Кесененің оңтүстік-батыс жағында Ясауидың өзінің тірі кезінде жасалған Аллаға құлшылық ететін жерасты мешіті бар. 

				Қоладан соғылып, алтынмен аптап, күміспен қаптаған есік тұтқа-лары, шырағдандар, сәулет өнері мен сәндік-қолданбалы өнердің озық туындылары келушілерді қызықтырары анық. Кесененің қабірхана ортасында Қожа Ахмет Ясауиға құлпытас қойылып, есігіне алтынмен жазулар түсірілген. 

							Бұл маңызды! ХVІ ғасырда Шығыс ғұламасы ибн Рузбихан «Бұхара мейманының жазбалары» атты еңбегінде Қожа Ахмет Ясауи кесенесін «әлемде салынған ғажайып ғимараттар мен адамзат баласының керемет туындыларының бірі» деп бағалады. 

						

					

				

				Кесененің сырты жылтыратылған кірпіш, майоликамен (түрлі түсті керамика) түрлі геометриялық өрнектермен және эпиграфи-калық оюлар салынып қапталған. Кесене тарихы – қазақ тарихының ажырамас бөлігі. Онда ХVІ ғасырдан бастап атақты адамдар жер-ленген үлкен және кіші ақсарай бар. Онда Жолбарыс хан, Абылай хан, Әмір Темірдің шөбересі Бабыр хан, Қаздауысты Қазыбек би, Жәнібек батыр т.б. белгілі тұлғалар жерленген. 

				1864 жылы Түркістан қаласын Ресей отаршылары жаулап алған кезде ғимаратқа зеңбірек оғымен 11 жерден зақым келтірген. Қазіргі таңда ғимарат толығымен қайта қалпына келтірілген. 

							Есте сақта! Медресе – орта және жоғары мұсылман мектептері. Медре-се салу тарихы Шығыс елдеріне кең тараған мұсылмандық ағарту ісімен тығыз байланысты. Медресе ғимараттарында Шығыс өрнектері салынып, маңдайшаларына өсиет, ғибрат сөздер жазылған. Медреселер ішіндегі оқу бөлмелері құжыра, дәрісхана деп аталған.

				Кесененің негізінде 1991 жылы «Әзірет Сұлтан» қорық-мұражайы ашылған. Кесене 2003 жылы 23 маусымда ЮНЕСКО-ның Париж-де өткен 27-сессиясында «Дүниежүзілік мәдени мұралар» тізіміне енгізілді. Қожа Ахмет Ясауи кесенесі – бүкіл түркі әлемі қадір тұтатын, тәу ететін киелі орын.

				XV ғасырда салынған сәулет өнері ескерткіштерінің қатарында Ахмет Ясауи кесенесінен 60 м шығысқа қарай салынған Рабия сұлтан Бегімнің кесенесінің сәулеттік маңызы зор. Рабия сұлтан Бегім – 1430–1495 жылдары өмір сүрген тарихи тұлға, Әмір Темір әулетінен, Ұлықбектің қызы, Әбілқайырдың әйелі. Кесене 5 бөлме-ден тұрады, алдыңғы беті сүйір ұшты биік арка түрінде жасалған. Ортаңғы бөлігі биік цилиндр тәрізді етіп керіліп, күмбезбен жа-былған. Қабірі кесененің ішінде орналасып, құлпытас қойылған. 

				ХV ғасырдағы сәулеттік ғимараттардың ішіндегі қазірде қирап қалған Көккесененің маңызы зор. Ескерткіш Сырдария өзенінің жағасындағы Сығанақ пен Баршынкент қалаларына таяу жерде орналасқан. Кесенені ауызша жеткен деректердің бірі Алпамыс батырдың жары Гүлбаршын сұлудікі десе, келесі бірі Әбілқайыр ханның қабірі дейді. Көккесене шамамен 1914 жылдары құлаған. 

				Біліміңді шыңда:

				1.	XIII–XV ғасырлардағы сәулет өнерінің көрнекті ескерткіштерін ата. 

				2.	XIV–XV ғасырларда сәулет өнерінде дамыған тәсілдерін талда.

							Ойлан! Қожа Ахмет Ясауи кесенесі қандай архитектуралық стильмен салынған? Оның басқа кесенелерден ерекшелігі қандай?

						

					

				

			

		

		
			
				Қожа Ахмет Ясауи кесенесі. Түркістан қаласы

				§ 47. Қазақ халқының қалыптасу үдерісініңаяқталуы

				Қазақтың халық ретінде қалыптасуын сипаттайтын этникалық тарихты кезеңдерге бөлер болсақ, олар төмендегідей болып шығар еді:

				1-кезең – арғы түріктер дәуірі. Бұл б.з.б. ІІ мыңжылдықтан VI ғасырдың ортасы-на дейінгі уақыт.

				2-кезең – түркілік кезең (әртүрлі түркі-тілділер қағанаттары құрылымындағы ру-лық-тайпалық бірлестіктердің өмір сүрген уақыты) – VІ ғасырдың орта шенінен – ІХ ға-сырдың ортасына дейін.

				3-кезең – арғы қазақтар кезеңі (қазақ халқының этникалық негізін қалаған қыпшақ, найман, дулат, алшын, керей, қаңлы, қоңырат, жалайыр, арғу және т.б. тарихи этнонимдердің елге кеңінен танылуы) – ІХ ғасырдың орта шенінен – ХІІІ ғасырдың басына дейін.

				4-кезең – Алаш қауымдастығының қалыптасу кезеңі (қазақтың ел болып бірігуіне тікелей ұйытқы болған, өздерін Алаш бабаның ұрпағымыз деп мойындайтындар одағы) – ХІІІ ғасырдың орталары-нан – ХV ғасырдың соңына дейін.

				5-кезең – Қазақ қауымдастығының қалыптасуы (қазақты құраған қырықтан астам тайпаның «Он сан Алаш» төңірегіне бас қосулары) – ХV ғасырдың ортасынан – ХVІІІ ғасырдың басына дейін. 

							Бұл сабақта: 

							•	қазақ халқының қалыптасуының негізгі кезеңдерін, олардың ерекшеліктерін анықтаймыз;	

							•	«Алаш», «Алты алаш» этнонимдерінің шығу тарихын, оған кіретін негізгі тайпаларды білеміз;

							•	«қазақ» этнонимінің мағынасын және оның тарих сахнасына шығу себебін түсінеміз.

					•	Үш сан Алаш

					•	Алты алаш 

					•	Он сан Алаш

					•	«өзбек-қазақ» атауы

					•	«қазақ» этнонимі 

					•	«Қазақстан» атауы 

					ІV бөлімҚазақ халқының қалыптасуы

				Орталық Қазақстан, яғни Ақ Орда ұлысының жері Алаш тайпаларының негізгі мекендеген аумағы болған деп санаймыз. Алаш баһадүр атты тарихи тұлға деректерге қарағанда орта ғасырларда өмір сүрген, Қыпшақ даласына (Ұлы Далаға) аса танымал, беделді тұлға болған. Ол қайтыс болған соң, Алаш туралы аңыз-әңгімелер шығып, кең тарайды. Алаштың тірі кезінде-ақ ұлыс адамдары өздерін «Алаш ұлысының адамдарымыз», «Алаш ұрпақтарымыз» немесе «алаштықпыз» деп атаған.

				ХV ғасыр ортасында Қазақ хандығы құрылып, Дешті Қыпшақ тайпалары ХV ғасырдың 70-жылдары Қазақ хандығының құрамына енсе де, өздерінің бұрынғы «Алаш» атауын сақтап қала берді, тек көрші елдер ғана оларды «қазақтар» деп атап жүрді. Олардың жауға шапқанда рухты көтеретін ортақ ұрандары да осы Алаштың есімі болды.

				Қазақ арасында айтылатын «Алаш – алаш болғанда, Ала тай ат болғанда, Таңбасыз тай, енсіз қой болғанда» деген сөз осы тұста шықса керек. Бұл Алаш баба ел басқарған тұста елдің ынтымағы, бірлігі мықты болғанын, тіпті мал-мүлік те ортақ болып, ел бейбіт өмір кешкенін аңғартады. «Алаш» этнонимі – «қазақ» атауынан бұрын шыққан ежелгі түркі сөзі, кейінірек жеке тарихи тұлғаның 

							Бұл маңызды! ХVІ ғасырдың соңына дейін Ұлы Далада «Алаш», «қазақ» этнонимдері бір этностың атауын білдіретін синонимге айналды. Халық са-насында «Алаш» атауы жердің, елдің, халықтың, мемлекеттің тұтастығының символы ретінде сақталып қалды.

				Батыр бабалар. Суретші Қ. Омархан

				атына айналып, ұлыс аты да осыдан шыққан. Қазақты құраған ірі алты түркі ұлысының атауы да осыдан бастау алады. Олар: жалайыр, қоңы-рат, алшын, арғын, найман, қыпшақ. Бұлардың ішіндегі «үлкені», ортаға-сырлық тарихшы Қадырғали Жалаи-ри айтқандай, жалайыр тайпасы. Бұларды VІ–VІІІ ғасырларда қыпшақ, тоғыз оғыз, басмыл, қарлұқ, түргеш, отыз оғыз тайпалық бірлестіктерімен шатастырмағанымыз жөн. Осы түркі ұлыстары арасында тек Түргеш ұлы-сының ғана Алаш атауына ие бол-ғанын ұмытуға болмас. Мұнда ескере-тін мәселе, жоғарыда аталған Алаш баһадүр деген тұлғадан бірнеше ғасыр бұрын да Түргеш ұлысында Алаш чор деген кісі өмір сүрген. Яғни, Алаш атауы – ежелгі атау. Ал «Алты алаш» атауы ХV ғасырға дейін та-рих сахнасына шыға қойған жоқ. Ал Абылай ханның заманында «Он сан Алаш» атауы қолданыла бастады. Бұл туыстас он тайпаның бірлестігі дегенді білдіреді.

				Қазақ халқының құралуына бастау болған ру-тайпалардың басым көпшілігі – басқа жақтан көшіп келгендердің емес, осы Орталық Азия аймағында ежелден-ақ көшіп-қонып жүргендердің ұрпақтары. Көшпелілер дегенде басқа өлкелерге көшіп кететіндерді емес, малшаруашылығын өркендетуге қажетті өздерінің тұрақты көшу аймақтары бар рулар мен тайпаларды айтуымыз керек. Ке-рей мен Жәнібек хандар бастаған көштің ерекшелігі – бұл екі хан да амалсыздан өздерінің атақоныстарынан өздеріне қарайтын ру-тайпалармен бірге ауа көшуге мәжбүр болды. Соның нәтижесінде «қазақ» атауы этникалық қауымдастықтың бір бөлігіне берілген. Ақ Орда хандығы тұсында бұл қауымдастықтағы тайпалар жалпы атаумен «қыпшақтар» деп аталса, Әбілхайыр хандығы тұсында «көшпелі өзбектер» атты ортақ этнониммен аталатын.

				Енді Керей мен Жәнібек хандардың басшылығымен «көшпелі өзбектерден» бөліне көшкен тайпалар жазба деректерде алғаш 

							Еске түсір! Ұлы Даладағы мемлекет неліктен Өзбек ұлысы деп аталған еді?

					Қазақ жауынгерлері.

					Суретті салған Х. Ахметжанов

				«өзбек-қазақтар» деп атала бастады. «Өзбек-қазақ» атауының таза этникалық мәнге ауысуы Жетісудың батысындағы Қазақ хандығының құрылу тарихымен байланысты болды. Осы тұстан бастап «өзбек-қазақ» атауының орнына «қазақ» атауы қолданыла бастайды. Енді қазақтар деп Қазақ хандығының билігі орнаған Дешті Қыпшақтың басым бөлігіндегі тайпалар аталатын болды. ХV ғасырдың соңы – ХVІ ғасырдың басындағы Қазақ хандығының Мәуереннахр билеушілерімен жүргізген күресін баяндайтын тарихи шығармаларда Дешті Қыпшақ халқы жалпы атаумен «қазақтар» деп аталады. Ал ХVІ ғасырдың 30-жылдарындағы оқиғаларды баян-дайтын шығармалардың бірінде этникалық мәндегі қазақ сөзімен қатар, алғаш рет «Қазақстан» атауы да кездеседі. Парсы тілінде -астон, -естон жұрнақтары, әдетте, ру, тайпа, халық атауларының соңына жалғанады да, олардың мекенжайын, аймағын білдіреді. Бұл жерде этникалық мәндегі қазақ сөзіне парсы жұрнағының қосылуы арқылы Қазақстан сөзі пайда болып, қазақ халқының мекендеу аймағын көрсетіп тұр. Ал енді жазба деректерге келсек, 1245 жылғы мамлюктік Египет мемлекетіндегі қыпшақтар ортасында жасалған араб-қыпшақ сөздігінде «қазақ» сөзі алғаш рет кездеседі және ол «еркін», «кезбе» деген мағынаны білдірген.

				Сонымен, «қазақ» атауының шығуы мен түп-төркіні, мәні мен мағынасы жөніндегі пікірлерді төмендегіше тұжырымдауға болады: 

			

		

		
			
				Жауынгерлер. Суретші М. Абдуллаев

				Біріншіден, «қазақ» атауы, зерттеушілердің бәрі дерлік мойын-дап отырғанындай, көне түркі сөзі. Ол түркітілдес тайпалардың ортасында қолданыста болып, өз руынан, елінен, мемлекетінен бөлініп кетіп, өз бетінше ешкімге бағынбай, еркін, азат жүрген адамды немесе адамдар тобын сипаттаған. Алғашқы кезде «қазақ» атауы тек әлеуметтік мәнде ғана қолданылған.

				Екіншіден, Қазақ хандығының құрылуы кезеңінде, яғни Ке-рей мен Жәнібек хандардың басшылығымен «көшпелі өзбектер» қауымдастығының бір бөлігі одан бөлініп кеткен алғашқы жылдарда оларға берілген саяси-этникалық мәнде айтылатын сипаттама – «өзбек-қазақ» атауы пайда болды.

				Үшіншіден, Қазақ хандығының Дешті Қыпшақтың басым бөлігінде билігінің орнығуына байланысты ондағы барлық тайпалар ортақ этникалық атаумен – «қазақ» атауымен атала бастады. 

				Осылайша ХV ғасырдың ортасында Қазақ хандығының құры-луына сәйкес, этникалық мәнге ие болған «қазақ» этнонимі күні бүгінге дейін өз мәнін жоғалтпай, Ұлы Дала да мемлекет құрушы халықтың атауы ретінде қолданыста. Ал Қазақ елі Қазақстан деген атпен әлемге әйгілі болды.

				Біліміңді шыңда:

				1.	Қазақ халқының қалыптасуының негізгі кезеңдерін сипаттап, олардың ерек-шеліктерін көрсет.

				2.	«Қазақстан» атауы қашаннан бері белгілі және оны неге «Ұлы Дала елі» деп те атай бастадық?

				§ 48-49. Біртұтас қазақ мемлекетінің құрылуы: Керей мен Жәнібек хандар

				Шығыс Дешті Қыпшақ аймағында Әбілхайыр билігінің күшеюі Ұрұс ханның ұрпақтары Керей мен Жәнібек сұлтандарды биліктен ығыстыруға алып келді.

				Керей мен Жәнібек бастаған сұлтандар Әбіл-хайырдың мұндай әрекетіне жаулықпен қарады. Керей бастаған сұлтандар үшін Жошы хан-ның бесінші ұлы болып табылатын Шайбаннан тараған Әбілхайыр Шыңғыс хан негіздеген хан сайлау дәстүрін бұрмалаған әділетсіз тұлға болды. Керей мен Жәнібек бастаған сұлтандардың Әбілхайырды қолдамауы оның Сығанақ қаласының түбінде 1457 жылы қалмақтармен соғыста жеңіліп қалуына алып келді. Осындай Шығыс Дешті Қыпшақта қалыптасқан ауыр ахуал-ды Әбілхайырды қолдайтын қарақыпшақтардың батыры Қобылан-дының арғын тайпасының атақты Ақжол биін жекпе-жекте өлтіруі шиеленістіріп жіберді. Ақжол биді жақтаушыларды басқарған Ке-рей мен Жәнібек өзінің соңынан біраз тайпаларын ілестіріп, Батыс Жетісу аймағына қоныс аударды. Оларды Жетісудағы Моғолстан хандығын билеуші шағатайлық Есенбұға жақсы қарсы алды. Оның мұндай әрекетке баруына жергілікті дулат тайпасының өзіне қарсы бауырларын қолдауы ықпал жасады. Моғолстан ханы Шу аймағындағы ежелгі дулаттардың жерін Керей мен Жәнібек бас-таған ру-тайпаларға бөліп берді. 

							Еске түсір! Әбілхайыр хандығы немесе «Көшпелі өзбектер» мемлекеті қашан құрылған еді?

							Бұл сабақта: 

							•	Қазақ хандығының құрылу себептерін анықтаймыз;

							•	Жәнібек пен Керейдің Қазақ хандығын құрудағы саяси-ұйымдастырушылық қыз-метімен танысамыз.

					•	Қазақ хандығы 

					•	Керей 

					•	Жәнібек

					•	Әбілхайыр 

					•	Мұхаммед Хайдар Дулати

					•	«Тарих-и Рашиди»

						Тірек сөздер

					V бөлімБіртұтас қазақ мемлекетінің құрылуы

							Есте сақта! Керей Қазақ хандығының тағына отырған алғашқы хан болды. 

						

					

				

				Жәнібек пен Керейдің мақсаты аталары басқарған Ақ Орда мемлекетін қалпына келтіру болған еді. Алайда олардың Жетісуға келген соң көршілер тарапынан алғаш «өзбек-қазақ», артынан «қазақ» атануы жаңадан құрылған мемлекеттің де атын өзгертіп жіберді. Енді ол Қазақ хандығы деп аталды. Жәнібек ұлыстық деңгейдегі хан дәрежесінде әйгілі болды. Бұл Керей мен Жәнібектің байырғы ақордалық Орда Ежен әулетінің билігін қалпына келтіруі еді. 1466 жылы сыртқы жауларға қарсы шайқастардың бірінде Ке-рей қайтыс болды. Қазақ хандығының тағына енді Жәнібек отыр-ды. Ол Қазақ хандығын 1474–1475 жылдарға дейін басқарып, Әз Жәнібек атанды. Оның тұсында Қазақ хандығы дербес мемлекет ретінде күшейе түсті.

				Қазақ хандығының құрылуы туралы аса бағалы алғашқы дерек-ті моғолстандық Мырза Мұхаммед Хайдар Дулатидың «Тaрих-и Рaшиди» атты шығармасынан біле аламыз. Бұл – Қазақ хандығының қалай құрылғанын баяндайтын, алғашқы қазақ хандарының қызме-тін сипаттайтын және осы мемлекетті құрған халықтың қалай «қазақ» атанғанын түсіндіре-тін басты шығарма. 1541–1546 жылдары жa-зылғaн «Тaрих-и Рaшидиде» XV ғaсырдың ортa тұсындaғы, яғни Қaзaқ хaндығының құрылу қaрсaңындaғы Ортaлық Aзия aумaғындaғы мем-лекеттердің сaяси жaғдaйы жазылған. Шығыс Дешті Қыпшaқтa билік құрғaн Әбілхaйыр хaн мен одaн бөлініп Моғолстaн aумaғынa қоныс aудaрғaн 

							Ізден! Шыңғыс хан әулетінің хандар кестесін пайдалана отырып, Керей мен Жәнібектің кім екенін анықта.

							Бұл маңызды! 1462 жылы Моғолстан ханы Есенбұғаның қайтыс болуынан кейін Моғолстанда қалыптасқан қиын жағдай және Әбілхайыр мемле-кетінен қауіп-қатердің төнуі Керейді өзінің туыстас інісі Жәнібектің қолдауымен 1465/66 жылдары жаңа мемлекет – Қазақ хандығының құрылғандығын жа-риялауға итермеледі. 

						

					

				

			

		

		
			
				
					Керей хан

					Жәнібек хан

				Керей мен Жәнібек турaлы баяндайды. Олaрдың «қaзaқ» aтaнуы тиянақты жазылған. Осы еңбек-тегі қaзaқ сұлтaндaрының билік жүргізуінің бaсы 870 (1465–1466 жж.) жылдaн бaстaлaды деген мәліметтер – Қaзaқ хaндығының құрылу тaрихындaғы ең бaсты, ең негізгі жaзбa дерек. Қaзaқ хaндығының құрылуынa қaтысты ой-пікір aйтып, тұжырымдaр жасап жүрген тaрихшылaр осы кітаптың мәліметтеріне сүйенеді. 

				ХV ғaсырдың ортaсынa дейінгі тaрихи оқи-ғaлaрды бaяндaйтын деректерде қазақтың ал-ғашқы ханы Керей турaлы мәліметтер мүлде кездеспейді. Тек «Тaрих-и Рaшидиде» Керей хaнның өзінің туысы Жәнібек хaнмен бірге Қaзaқ хaндығын құруға атсалысқаны айтылады. Бұл еңбек жазылмаған болса, кейінгі тарих үшін Қазақ хандығының құрылу тарихы беймәлім болып қалған болар еді. Алғашқы қазақ хандарының қызметінен тарих хабарсыз болатын еді.

				Қазақ хандығының Жетісудағы ру-тайпаларды ғана емес, Шығыс Дешті Қыпшақтағы Әбілхайырдың қол астындағы бірқатар руларын өз қарамағына алуы Көшпелі өзбек ұлысының әлсіреуіне ықпал етті. Бұған төзе алмаған Әбілхайыр Қазақ хандығына жорық жасап, 1468 жылы осы сапарда қайтыс болды. Әбілхайыр өлген соң қазақтар деп аталған ха-лық өзінің мемлекеттігін нығайтуға кірісті. Енді Шайбан әулетіне қар-сы Шығыс Дешті Қыпшақты Қазақ хандығына қарату жолындағы кү-рестері басталды. Алғашқы қазақ ханы Керейдің аз уақыт қана хан тағында отырып, Қазақ хандығын құруға ғана мүмкіншілігі болған. Осы тұста Жәнібек Қазақ хандығының 

							Ізден! «Тaрих-и Рaшидидің» тәуелсіздік жылдарында жарық көрген басылымдарымен таныса отырып, осы еңбектің мазмұны мен құрылымына сипаттама бер.

					Мұхаммед Хайдар 

					Дулати

					Мұхаммед Хайдар Дулати

					Керей мен Жәнібек ескерткіші. Астана қаласы

				

			

		

		
			
				дербес мемлекет ретінде нығайып, өркендеуіне берік күш салды. Мем-лекет қайраткері ретінде ол қазақтар арасында ерекше беделге ие болды. 

				Жәнібек шығу тегі жағынан Ақ Орданың әйгілі ханы Ұрұстың сегі-зінші ұлы Қойыршақтың баласы – Барақ ханның үшінші ұлы болып табылады.

				Қазақтың алғашқы ханы Керейдің ұлы Бұрындық хaн Қaзaқ хaндығын Жәнібектен соң көп жыл басқарып, хандықтың дер-бес мемлекет болып қалыптасуына көп еңбек сіңірді. Бұрындық хaннaн соң хандық тaғы Жәнібек хaн ұрпaқтaрының қолынaкөшті.

				Әз Жәнібек хан жан-жақтан анталаған жауларға қарсы соғыстан қолы босамаса да, мемлекеттік жүйені нығайту, халықтың басын қосу жолында көп іс тындырды. Алғашқы қазақ хандары Ұлы Дала аумағында тұңғыш рет этникалық негізде қазақ деген халық-тың біртұтас және тәуелсіз мемлекетінің дүниеге келуіне зор үлесқосты.

							Ізден! Керей хан мен Жәнібек ханның ататек шежірелерін анықтау арқылы олардың туыстық жақындығын дәлелде.

							Есте сақта! Қазақ тарихында екі хан-ға ғана халық «әз», яғни «әзиз» деген есімді қосарлаған. Олардың алғашқысы Керейден кейін қазақ жұртына хандық жасаған – Жәнібек. Екіншісі осы ханның кейініректегі ұрпақтарының бірі – әйгілі Әз Тәуке хан. «Әзиз» қасиетті Құранда «бәрінен үстем» деген мағынаны аң-ғартады.

							Есте сақта! Қазақ хандарының ішінде Керейдің ұлы Бұрындықтан бас-қаларының бәрі Әз Жәнібектен тараған.

				Біліміңді шыңда:

				1.	Жәнібек пен Керей неліктен бөлініп кетіп, Қазақ хандығын құруды қолға алды?

				2.	Көшпелі өзбек ұлысының ханы Әбілхайыр неге Қазақ хандығына жаулық көзқарас ұстанды?

				3.	Қазақ хандығының алғашқы аймағын, Моғолстан мен Көшпелі өзбектер мемле-кетінің орналасу аймақтарын картадан анықта. 

				4.	Мырза Мұхаммед Хайдар Дулатидың шығармасы қазақ хандарының қызметін анықтауда неліктен аса маңызды екендігін түсіндір.

							Топпен жұмыс! «Тарих-и Рашиди» кітабынан үзінді: «Ол кезде Дешті Қыпшақты Әбілхайыр хан билейтін. Ол Жошы әулетінен шыққан сұлтандарға көп қысым көрсетті. Жәнібек пен Керей одан қашып барып Жетеге, яғни Моғолстанға жетеді. Ол кезде Моғолстанда хандық құру кезегі Есенбұға ханға жеткен еді. Есенбұға хан оларды ықыласпен қарсы алып, Моғолстанның батыс шетіндегі Шу мен Қозыбасы аталатын өзендер бойы-нан қоныс берді. Олар онда тыныштық тауып, тірліктері оңала бастайды».

							Жоғарыда келтірілген дерек мәліметтерін сабақ барысында игерген білімдеріңді пайдалана отырып, төмендегі сауалдар негізінде талда:

							1. Неліктен Әбілхайыр хан Жошы әулетінен шыққан сұлтандарға қысым көрсетті?

							2. Керей мен Жәнібек ханды неліктен Есенбұға хан ықыласпен қарсы алды?

							3. Есенбұға хан неліктен қазақ сұлтандарын Моғолстанның батыс шетіндегі жерлерге орналастырды?

				§ 50. Қасым хан

				Қазақ хандығын Бұрындық хан басқар-ған кезеңде Қасым өте беделді сұлтандардың бірі болған. Бұрындық ханның қыстауы Сыр бойында болғанда Қасым одан едәуір қашық-тықтағы Балқаш, Қаратал маңын қоныста-нады. Осы жақтан Қасым сұлтан Шығыс Дешті Қыпшаққа жорықтар ұйымдастырды. Ал батыста маңғыттармен келісімге келіп, Жайық өзеніне дейінгі аймақтарды өзіне қара-тып, Сарайшық қаласын басып алды. Әбіл-хайырдың немересі Мұхаммед Шайбанимен Қасым алғашқыда ымыраға келуге тырысады. Сондықтан Мұхаммед Шайбани Мәуереннахрға жорық жасағанда оған әскери көмек те көрсетті. Алайда атасының Өзбек ұлысы аталған біртұтас хандығын талқандап, одан бөлініп кеткен қазақтарға Мұхаммед Шайбани жаулық көзқараста болды. 1503 жылы Шайбани оңтүстіктегі қазақтарға қарайтын Ташкент қаласын басып алады. Осы жылдары қазақтардың Түркістан аймағына басып кірулері Мұхаммед Шайбанидің Қасымға жаулық ниетін күшейте түсті. 

				1509 жылға дейін ол үш рет үлкен жорық ұйымдастырып, қазақтарды күйзеліске ұшы-ратты. Келесі жылдың басында Мұхаммед Шайбанидің өзі бастаған, өзбектер әскері Ұлытау етегіндегі Қасым сұлтанның қысқы қонысына басып кірді. Қасым әскер жинап үлгере алмай, Ұлытау шоқыларына шегініп кетті. Тастап шыққан ордасында жеңісті тойлап жатқан 

							Бұл сабақта: 

							• Қасым ханның шығу тегін анықтаймыз; 

							• Қасым хан билік құрған тұстағы Қазақ хандығының аймағын білеміз; 

							• «Қасым ханның қасқа жолы» аталған реформаның мән-мағынасын түсінеміз.

					•	Қасым 

					•	Бұрындық 

					•	Мұхаммед Шайба-ни 

					•	Ұлытау

					•	«Қасым ханның қасқа жолы»

						Тірек сөздер

					VІ бөлімҚазақ хандығының XVI–XVII ғасырлардағы дамуы

				

			

		

		
			
				
					Қасым хан

				Шайбанидің қолбасыларына Қасым қайтадан тұтқиылдан шабуыл жасап, оларды жеңіліске ұшыратты.

				Жау әскерінің барлық қару-жарағы Қасымның қолына түсті. Осы жеңіліс-тен кейін Мұхаммед Шайбани шұғыл жиналып, өзінің астанасына дейін қашты. Мұны пайдаланған Қасым Сыр бойындағы қалаларды өзіне қарату-ға кірісті. Ол оңтүстіктегі ең шеткі қала Сайрамға дейін барды. Қазақтар жаппай Қасымға ілесті. Беделден айы-рылған қазақ ханы Бұрындық тақ-ты тастап, Самарқандтағы қызының қолына кетіп қалады. Сондықтан да Түркістан аймағының билеушілері және жошылық сұлтандар 1511 жылы Қасымды «ақ киізге отырғызып» хан көтерді. 

				Қасым хан сайланған соң Ташкентті өзіне қаратып алуға әре-кеттенді. Алайда Ташкент түбіндегі шайқаста аңдаусызда Қасым хан мертігіп, Сайрамға қарай шегінуге мәжбүр болды. 

				Қасым хан көрші елдермен бейбіт дипломатиялық қарым-қатынастарды орнықтыруға күш салды. Ол Мәскеу патшасы ІІІ Ва-силиймен дипломатиялық қарым-қатынастар орнатты. Бұл тұста Қазақ хандығы деп аталатын мемлекет бар екендігін Еуропа жұрты естіп-білді. Өзіне ноғай-маңғыттардың көп бөлігін қаратып, олар-мен құда-жегжаттық қатынастарды жолға қойды. Заманы аумалы-төкпелі болса да, Қасым хан Қазақ мемлекетін нығайтуға күш салды.

				Зор беделінің арқасында күшті билікке қол жеткізген Қасым хан қазақ мемлекетінің солтүстіктегі және солтүстік-батыстағы шегара-сын қазіргі Қазақстан аумағына сәйкес келетін көлемге жеткізді. Батыста қазақ жері Жайық өзеніне дейін созылса, ал оңтүстікте Сырдың оң жағын және Ташкент аймағына дейінгі өлкелерді өзіне қосып алды. Өмірінің соңғы жылдарында Жайықтағы Сарайшықты 

							Бұл маңызды! Қасым ханның реформасы «Қасым ханның қасқа жолы» деген атпен белгілі. Бұл заңдар топтамасы «Құдай жалғыз, хан жалғыз» деген басқару ұстанымын басшылыққа алды. Қасым ханның мақсаты бір орталыққа шоғырланған мемлекеттік басқаруды енгізу болды.

					Жеті хан мемориалды ескерткіш кешені. Қасым ханның жерленген орны.

				жайлаған Қасым хан 1518 (кейбір деректерде 1523 ж.) жылы қайтыс болып, сонда жерленді. 

				Біліміңді шыңда:

				1.	Қасым ханның қазақтар арасында неліктен аса беделді болғанын анықта. 

				2.	Қасым хан билік жасаған тұстағы Қазақ хандығының аймағын картаға қарап, дәптеріңе сал.

							Топпен жұмыс!

							Төменде берілген Қасым хан туралы тарихи құжаттардан келтірілген үзінділерді пайдалана отырып, Қасым ханның тарихи келбетін сипатта.

							1. Ортағасырлық «Зубадат әл-Асар» кітабынан үзінді: «Қасым хан бүкіл Дешті Қыпшақтың падишахы болды. Ол ұлы істер жасау үшін туған адам еді. Қасым ханның қисапсыз әскері қазақтар мен ноғайлардан құралған. Қасымның күш-қуаты артқаны сондай, ол бүкіл Мәуереннахр өңірі үшін үлкен қатер болып отыр».

							2. Үндістандағы Ұлы Моғол империясының негізін салған Бабырдың «Бабырнама» кітабынан үзінді: «Қазақ халқының хан-сұлтандарының ішінде Қасым хандай құдіретті әмірші болған емес. Оның үш жүз мың әскері бар еді».

							3. Мұхаммед Хайдар Дулатидың «Тарих-и Рашиди» кітабынан үзінді: «Қасым хан бүкіл Дешті Қыпшаққа билік жүргізді. Оның қарулы халқының саны миллионнан асатын. Шыңғыс ханның ұлы Жошы ханнан кейін бұл жұртта Қасымнан асқан құдіретті хан болған жоқ».

						

					

				

			

		

		
			
				Қазақ хандығы аумағының өсуі

				§ 51. Хақназар (Ақназар) хан және Қазақ хандығының қайта өрлеуі

				Қасым ханнан кейін Қазақ хандығын билеген төрт хан да елді біріктіре алмады. Қазақ ханды-ғы үшке бөлініп, сыртқы жаулардан қорғануы қиындай түсті. 

				Осындай жағдайда атақты Қасым ханның ұлы Хақназар хан Қазақ хандығының тағына отырды. Алайда шынайы билік оның қолында емес еді. Ол қазақ даласына хан болу үшін оның орталық және шығыс өңірлеріндегі сұл-тандарға өзінің билігін мойындатуы керек бол-ды. 1557 жылы қазақ ханы Бұйдаш хан шайбандықтарға қарсы күресте қаза тапқан соң ғана Хақназар толық билікке ие болды. Осыдан кейін қазақ сұлтандары оны хан ретінде мойындады. Ол енді қазақтардың ғана емес, оларға одақтас қырғыздардың да ханы болып есептеле бастады. 

				Хақназардың ендігі мақсаты ноғайларды Қазақ хандығына қосып алу болды. 1557 жылы оның бастауымен қазақ әскерлері Жайықтың арғы бетіне өтіп, ноғай билеушісі Исмайылды Еділге қарай ығыстырды. Хақназар енді әкесі Қасым ханның тұсындағы қазақтарға бағынған аймақтарды ноғайлардан қайтарып алуды шындап қолға алды.

				1568 жылы күзде ол 20 қазақ сұлтандарын бастап ноғайларға тағы шабуыл жасады. Ноғайлар бұл жолы орыстарға қараған Астра-хан жеріне шегініп, солардың қолдауымен аман қалды. Араға екі жыл салып Хақназар ноғайларға қайта жорық жасап, олардың біразын Қазақ хандығына қосып алды. 

				
					
						[image: ]
					

					
						[image: ]
					

					
						
							Бұл сабақта: 

							• Қазақ хандығының Хақназар тұсындағы Ноғай ордасымен қарым-қатынасын білеміз;

							• Хақназардың Қазақ хандығын билеген кезеңінің тарихта «қайта өрлеу» деген атпен белгілі болғанын білеміз.

							Бұл маңызды! Хақназар қазаққа да, ноғайға да жақын тұлғаға айналды. Ноғайлар оны Хақназар сұлтан десе, қазақтар Хақназар хан деген. 

							Бұл маңызды! Бұрын қазақ пен ноғайға бірдей хан болған атақты Қасым ханды ноғайлар да аса құрметтейтін еді. Әкесі тәрізді қазақ-ноғай ханы атанған Хақназар әке жолын жалғастырудың алғашқы мүмкіндігіне қол жеткізген. 

					• Ноғай ордасы

					• «қайта өрлеу»

				Қазақ хандығының күшеюінен қорыққан Сібірді билеуші Көшім хан, Бұхара ханы Абдал-лах, ноғай билері Дінмұхаммед және Ұрұс оған қарсы бірігіп күресу үшін одақ құрды. Алайда Хақназар шебер дипломатиялық жолмен Бұхара ханы Абдаллахты уақытша болса да өз жағына тарта білді. Ол Абдаллахты ташкенттік билеуші Шайбан әулетіне жататын Баба сұлтанға қарсы күресте қолдады. Өйткені Ташкент аймағын Қазақ хандығына қосып алу әкесі Қасым хан тәрізді Хақназардың да басты мақсаты еді. Осыны сезген және бұрынғыдан да өшіккен Баба сұлтан Хақназарға қарсы әрекеттерге көшті. Ол 1580 жылдың көктемінде Хақназар ханның жасағына тұтқиылдан шабуыл жасап, ханды өлтірді. Мұндайды күтпей, қамсыз жатқан хан қапы қалды. Осылайша орталықтанған мықты Қазақ хандығын қалпына келтіру бағытында еңбек еткен және қазақтардың мақтан тұтар тұлғасына айналған Хақназар хан жаугершіліктің құрбаны болды. Хақназар ханның бір орталыққа бағынған Қазақ хандығын қалыптастыру саясатының маңызы зор. Осы мемлекет аясында қазақ халқы нығая түсті. Ал бұл болашақ Қазақ елінің мемлекеттігін орнықтырудағы маңызды қадам болды.

				Біліміңді шыңда:

				1.	Хақназардың ноғайларға қарсы әскери жорықтар жасау себебі неде деп ойлайсың?

				2.	Хақназардың Қазақ хандығын билеген кезеңі тарихта неліктен «қайта өрлеу» деген атпен белгілі болды?

							Есте сақта! Хақназар тұсында Қазақ хандығы шығыста Ертіс бойынан батыстағы Ембіге дейін, ал оңтүстікте Сыр бойынан солтүстіктегі башқұрттар аймағына дейін созылып жатты. Бұл Қасым хан тұсындағы қазақтардың мықты мемлекетін қалпына келтіру еді. Сондықтан Хақназардың Қазақ хандығын билеген кезеңі тарихта «қайта өрлеу» деген атпен белгілі.

						

					

				

			

		

		
			
				
					Хақназар хан

				§ 52. Тәуекел ханның қазақ жерлерінбіріктіру саясаты

				Қазақ жерлерін біріктіруге зор еңбек сіңірген қазақ хандары арасында Тәуекел ханның орны ерекше. Тәуекелдің қолбасы және қайраткер ретінде қалыптасуына оның әкесі Шығай хан көп еңбек сіңірді. Ол ХVІ ғасырдың 70-жыл-дарынан бастап үлкен ұлы Тәуекел мен Есімді қолбасылыққа, соғыс өнеріне және ел басқару ісіне баулыды.

				Тәуекел сұлтан Бұхара билеушісі Абдаллах ханның қасында жүріп, жорықтарына қатысқан. Мұнда ержүрек Тәуекелдің әскер арасындағы ықпалы артып, Абдаллахтың өзі үшін де қауіпті тұлғаға айнала бастады. Тәуекел осыны сезіп, өзінің елге кететінін ханға мәлімдеп, Ұлы Далаға қайтып оралды. Мұнда оны жошылық қазақ сұлтандары қуана қарсы алып, 1582 жылы ресми түрде хан көтерді. 

				Нәтижесінде енді Тәуекелдің әскері қатарында ноғайлар да, қалмақтар да соғысуға дайын болды. Алайда көптеген қазақ рула-ры Ташкент маңында және Сыр бойында шайбандық билеушілерге тәуелділікте қалған еді. Олардың рубасылары және ислам дінін насихаттаушы сопылар Тәуекелді хан ретінде қолдауға дайын екендіктерін мәлімдеумен болды. Оларды шайбандық өзбектерден азат етудің жолы Мәуереннахрды және Түркістанды бағындыру еді. Осы бағыттағы алғашқы әрекетті Тәуекел 1586 жылы жаса-ды. Сайрамға дейін барып, Шарапхана маңында Ташкент әскерін талқандады. Алайда Самарқандтан өзіне қарсы Абдаллах ханның қалың қолы аттанғанын естіп, кейін шегініп кетті. Өйткені шайқасқа бұған оңтайлы саяси ахуал туа қойған жоқ еді.

							Бұл маңызды! Қысқа мерзімде Тәуекел батыстағы ноғайлармен ынты-мақтастықты реттеді. Олардың Ұлытау аймағына дейін көшіп жүрулеріне рұқсат беріп, оларға өз адамын билеуші етіп бекітті. Шығыстағы қалмақтармен де келісім жасап, оларға да өзінің бауырын билеуші етіп тағайындады.

						

					

				

				
					
						[image: ]
					

					
						[image: ]
					

					
						
							Бұл сабақта: 

							• Тәуекелдің Бұхара және Ташкент аймағындағы билеушілермен қарым-қаты-настарының ерекшеліктерін білеміз;

							• Тәуекел ханның қазақ жерін бір орталыққа біріктіру жолындағы қызметінің маңыздылығын түсінеміз.

						Тірек сөздер

				Сыр бойындағы және Мәуерен-нахрдағы қалаларды қазақтарға қайтару мүмкіндігі Тәуекел ханға 1597 жылға қарай туды. Бұхара ха-ны Абдаллахқа жалғыз ұлы қарсы шыға бастады. Осыны пайдаланып қалу үшін қалың әскермен Тәуекел хан Ташкентті басып алуға аттан-ды. Абдаллах оған қарсы жасақ аттандырды. Шайқас Ташкент пен Самарқандтың арасындағы жерде болды. Бұл соғыста Абдаллахтың сұлтандары күйрей жеңіліп, Бұхара-ға қайтып кетті. Тәуекелге қарсы қалың әскер жинамақшы болған Аб-даллах 1598 жылдың наурыз айында аяқастынан ауырып қайтыс болды. Орнына таққа отырған оның ұлы көтеріліс жасаған әмірлер қолы-нан бірнеше айдан кейін қаза болды. Осы хабарды алған Тәуекел хан Мәуереннахрды басып алу үшін қалың қолмен аттанады. Ол алғаш Түркістан аймағын, одан әрі Ташкент арқылы Самарқандты бағындыруға бел буды.

				Тәуекел Самарқандта 20 мың әскермен інісі Есім сұлтанды қалдырып, 70 мың қолмен Бұхараны бағындыруға аттанды. Алай-да Бұхара түбіндегі шайқаста ол ауыр жараланып, әскерімен Ташкентке шегінуге мәжбүр болды. Осында Тәуекел хан көп кешікпей көз жұмды. Тәуекел ханның қазақ жерін бір орталыққа біріктіру жолындағы қажырлы қызметін оның туған інісі Есім хан жалғастырды.

				Біліміңді шыңда:

				1.	Тәуекелдің қазақ, ноғай, қалмақ әскерлері арасында беделді болу себебінанықта.

				2.	Тәуекел ханның бейнесіне еніп, оның Бұхара хандығына, Орта Азияға жорықта-рын сипаттап эссе жаз.

			

		

		
			
				[image: ]
			

			
				
					Тәуекел хан

				§ 53. Есім ханның Қазақ хандығының біртұтастығын сақтау жолындағы күресі

							Есте сақта! 1598 жылы күзде ағасы Тәуекел хан қайтыс болған соң Қазақ хандығының тағына Есім отырды. 

						

					

				

				Есімнің хан болуы Сібір арқылы Еділдің бо-йына ығысқан қалмақтардың орыс бодандығын қабылдап, 1599 қазақ жеріне жортуылдар ұйымдастыруымен сәйкес келді. Осындай ала-сапыранда Есімнен хан тағын тартып алуды көздейтіндер де бой көтере бастады. Солар-дың бірі 1613 жылы Ташкентте хан тағына отырған Тұрсын-Мұхаммед еді. Осы маңдағы қазақ рулары оған бағынғандықтан, шын мәнінде қазақты екі хан басқаратын болды. Бұған мән бере қоймаған Есім хан өзінің соңына ілескен қазақтарды ертіп, қалмақтарға қарсы жорықтар ұйымдастырды. 

				Қазақтар бұл кезде Сарыарқа төсінде қалмақтармен шайқасумен болды. 1618 жылы осындағы Бүркітті және Болатты деген таулар арасындағы кең далада болған ұрыста қазақ жасағы қалмақтарды күйретті. Осыған қарамастан қалмақтар қазақ жеріне оқтын-оқтын жорық жасауды тоқтатпады. Арада екі жылдан кейін Тобыл бойын-да қазақтар тағы да қалмақтың қалың қолын жеңді. Бұл соғысты Есім ханның өзі басқарды. Алайда мұның бәрі түпкілікті жеңіс емес еді. Қалмаққа қарсы тұру үшін бүкіл қазақ пен қырғыздың басын қосу қажеттігін ұғынған Есім 1623–1624 жылдары Ташкент-ке келді. Осында ол қазақтың бір бөлігін билеп отырған Тұрсын ханмен келісім жасасты. 1624 жылы тіптен Тұрсын ханның Бұхара 

							Бұл маңызды! Қалмақтардың қазақ даласына толассыз жортуылдары 1599 жылдан басталған еді. Осындайда Есімнің басты мақсаты – елін жаудан қорғап, біртұтас Қазақ хандығын қалпына келтіру болды.

							Бұл сабақта: 

							•	Есім ханның билікке қалай келгенін және Есім ханның ел басқарған кезеңінің неліктен «Қазақ хандығының өрлеу кезеңі» деп аталатынын анықтаймыз; 

							•	«Есім ханның ескі жолының» мән-мағынасын және қазақ қоғамы үшін маңыздылығын түсінеміз. 

						

					

				

			

		

		
			
				[image: ]
			

			
				
					• Шығай хан 

					• Есім хан 

					• Тұрсын-Мұхаммед хан 

					• «Күлтөбенің басында күнде жиын» 

					• «Есім ханның ескі жолы» 

						Тірек сөздер

				ханына қарсы бағытталған жорығына да белсене қатысты. Шайқас Бұхара ханының жеңілісімен аяқталды. Тұрсын мен Есім осындағы біраз қамалдарды басып алып, көп олжамен кейін қайтып кетті.

				1620 жылы Есім хан қазақтардың және қырғыздардың отыз мың қолымен қалмақтарға жорық жасады. Келісімге сәйкес қалмақтардың ту сыртынан осы кезде Алтын хан (Қытай) елі де шабуылды бастады. Қыспаққа түскен қалмақтар бассауғалап, Қара Ертістен төмен қарай бойлай қашты. Осындайда орыстар да қалмақтардың шығысқа беттеулерінен қауіптеніп, оларды қолдаудан бас тарт-ты. Осы Қара Ертістің таулы қыраттардан тұратын оң қанатында болған шайқаста Есім ханның өзі де ұрыстарға белсене қатысты. Ел аузында ерлігі аңызға айналып, ол «Еңсегей бойлы Ер Есім» атанды. Алайда қашқан қалмақтар 1627 жылы Тобыл арқылы жылжып отырып, Еділдің Хазар (Каспий) теңізіне құяр жеріндегі қазақтарды дүрліктірді. Есім хан осындайда билерді жинап кеңес өткізіп, Жайық бойына жиырма мың қолдан тұратын жасақ аттан-дырды. Қазақ жасағының бас қолбасшысы Жиембет батыр болды. Хазар теңізінің елсіз, қамысты аймағында қазақ пен қалмақ 83 күн соғысты. Екі жақ та жаппай адам қырғынынан қашып, ұрысты бір жарым ай бойы жекпе-жек түрінде өткізді. Арты жаппай шайқасқа ұласқан бұл ұрыста жеңілген қалмақ Еділдің теңізге құяр тұсына қарай қашты.

				Алайда қазақтар арасында Есімнің беделінің күн санап өсуі Тұрсын ханның мазасын кетірді. Ол Есім ханға қарсы өзі басқарған қатаған тайпасын шайқасқа дайындаумен болады. 1626–1627 жылы қалмақтарға жорыққа аттанған Есім қайтып келе жатқанда Тұрсын ханның тосқауылына тап болды. Қанды шайқаста жеңілген Тұрсын хан Ташкентке қарай қашты. Оның қазақтарды өзара жауластырған бұл саясатын жақын нөкерлері де қолдай қоймай, Тұрсын хан олардың қолынан қаза тапты. Осыдан соң Есім екінші рет Қазақ хандығының тағына отырды.

							Бұл маңызды! Есім хан тарихта «Есім ханның ескі жолы» деп атала-тын реформаны жүзеге асырды. Бұл алғаш Күлтөбе басындағы жиындарда талқыланды. Кейіннен Күлтөбедегі мұндай жиындарды Есім ханның немересі Тәуке хан жалғастырды.

				«Есім ханның ескі жолы» реформасы бойынша қазақ даласын үш жүзге топтастырып, оларды Ұлы жүз аймағындағы «бас хан» басқаратын билік жүйесі енгізілді. Бұл Тәуекел, Хақназар хандар тұсында басталған таққа таласу әрекетін тоқтату және қазақтың кең даласындағы ру-тайпаларды тығыз топтастырып қорғау үшін жасалған шара еді. Сонымен қатар «Есім ханның ескі жолы» Қазақ хандығын билер арқылы басқаруды реттеу мақсатын көздеді. Еділ мен Жайық арасына терістік арқылы келген қалмақтардың қоныстанулары ноғайлардың көп бөлігінің қазақтарға қосылуын қиындатып, олардың батысқа, Қырымға қарай көшуін тездете түсті. Ноғайлар билігінен босап қалған өлкені қазақтар қолында ұстап қалу үшін бұл аймақты Есім қазақтың Кіші жүзі аймағына айнал-дырса, ал бірде қазаққа, бірде қалмаққа қарап отырған Оңтүстік-Шығыс Жетісуды қазақтың Ұлы жүзі мекендейтін аймақ деп атай бастады. Есім қазаққа ортақ астананы да белгілеп, өзі ұзақ жылдар тұрақтаған Түркістанды рухани тұрғыдан ғана емес, саяси тұрғыдан да астана етіп белгіледі. Есім хан науқастан 1645 жылға қарай қайтыс болды (кейбір зерттеулерде 1628 ж.).

				Біліміңді шыңда:

				1.	Есім ханның кімнің ұрпағы екендігін анықта. 

				2.	Бұрын одақтас болған Есім хан мен Тұрсын ханның арақатынастарының шиеленісуіне себеп болған жағдайларды анықта. 

				3.	«Есім ханның ескі жолы» деп аталатын реформаның бұрынғы «Қасым ханның қасқа жолы» деп аталатын реформадан ерекшеліктері неде деп ойлайсың?

							Есте сақта! Енді жауға шапқанда қазақ тайпалары өздерінің батырларының есімдерімен қатар, «Алаш» ұранын қазақтардың ортақ ұранына айналдыра-тын болып келісті. 

						

					

				

			

		

		
			
				Есім хан кесенесі. Түркістан қаласы

				§ 54. Жәңгір хан және Қазақ хандығы

				Жәңгірдің билікке келуі. Жәңгір хан – Есім ханның тарихта белгілі үш ұлының екіншісі. Жәңгір ханның қай жылы туылғаны белгісіз, шын есімі – Жахангер (парсыша – «әлемді бағындырушы, билеуші»).

				Есім ханнан кейін хан тағында кім отырғаны белгісіз. Ғалымдардың пікірінше, Есім ханның бір ұлы Жәнібек XVII ғасырдың 30-жылдарының басында хан тағына отырып, XVII ғасырдың 40-жылдарының ба-сында ойраттармен болған кезекті бір шайқастың бірінде қазатапқан.

				Жәңгірдің дәл қай жылы хан болғаны белгісіз. Шамамен Жәңгір ағасы Жәнібектен кейін, 1643/44 жылы хандық билікке келген. Хандық билікке келгенге дейін-ақ қазақ қоғамы ішінде өте зор беделге ие болған. 

				Жоңғар хандығының құрылуы. 1635 жылы Жоңғар хандығы құрылды. Жоңғар хандығының билеушісі Батыр қонтайшы болды. Осылайша Қазақ хандығына бұрынғы көшпелі, бытыраңқы жоңғар тайпаларының орнына саяси жағынан біріккен күшті мемлекет қарсы тұрды.

				Батыр қонтайшы бірден қазақ жеріне басып кірді. Міне, осы оқиғаға қатысты Жәңгір (Жахангер) ханның есімі Шығыс дерек-теріндегі және орыс тіліндегі мәліметтерде алғаш рет кездесе бастай-ды. 1635 жылы ойраттардың көсемі Батыр қонтайшының қолына қарсы әскерді бастаған Жәңгір деректерде сұлтан лауазымымен аталады.

				Осы шайқаста Жәңгір тұтқынға түсіп, кезекті бір жеңіс кезінде ол тұтқыннан босап шығады. 

							Бұл маңызды! Жоңғар хандығы Алтай тауларының етегін ғана алып жатқанмен, Оралдан Алтайға дейінгі аумақтағы ұйымдасқан саяси күшке айналды. Қазақ хандығын үш жағынан жоңғарлардың жекелеген иеліктері қоршап жатты. 

							Бұл сабақта: 

							• Жәңгір ханның билікке келген тұсындағы Қазақ хандығының саяси жағдайын тал-даймыз; 

							• Жоңғар хандығының құрылуы мен қазақ-жоңғар қатынастарының сипатындағы өзгерістерді анықтаймыз. 

					• Салқам Жәңгір хан

					• Батыр қонтайшы

					• Жоңғар хандығы

					• Жалаңтөс батыр

						Тірек сөздер

				Жәңгір ханның сыртқы саясаты. Жоңғар тұтқынынан босап шыққан Жәңгір көп ұзамай өзін белсенді қайраткер ретінде көрсете білді. Жекебасының қасиеттері, батырлар мен билердің алдындағы беделі, сыртқы саясаттағы табысты келіссөздері оның атағын арт-тырды. 

				Жәңгір хан ретінде билік басына келген кезеңде Қазақ ханды-ғының Бұхара хандығымен, Шығыс Түркістандағы моғол хандары-мен қарым-қатынастары жақсара түсті.

				1611–1642 жылдары Бұхара хандығын билеген атақты Имам-құли хан қайтыс болғаннан кейін оның інісі Надир Мұхаммед хан (1642–1645 жж.) таққа отырды. Осы жылдары қазақтар Бұхара хандығымен тығыз байланыста болған. Мысалы, қазақтардың бір бөлігі Нұрата таулары, Бұхара маңында қоныс тепті. Солардың ішінде Кіші жүз алшыннан шыққан Жалаңтөс батырды 1612 жылы Имамқұли Самарқанд қаласының билеушісі ретінде тағайындаған.

				Мәуереннахрдың саяси өміріндегі ірі көрнекті тұлғалардың бірі Жалаңтөс батыр 30 жылдан астам уақыт бойы Имамқұли ханмен жақын болады және аштарханилық әулеттің жас өкілдеріне аталық қызмет атқарады.

				XVII ғасырдың 40-жылдары Жәңгір хан қызын болашақ Бұхара ханы, Жа-лаңтөс батырдың тәрбиеленушісі Абд әл-Азиз сұлтанға ұзатады. 1645 жыл-дан бастап 35 жыл бойы Бұхара ханы болған Абд әл-Азиз хан билік құрған жылдары қазақтармен қарым-қатынас 

							Ізден! Атақты Әйтеке бидің арғы атасы болып табылатын Жалаңтөс батырдың Самарқанд қаласында орасан зор Тилля Қара мешіті мен Шир-Дор медресесін салдырған. Бұл ескерткіштер «Самарқанд сәулетінің таң-ғажайыбы» деп аталған. 

							Ізден! Бұхара хандығы қашан құрылды және Жошы ұрпағынан тараған қай әулет билік құрды? 

							Еске түсір! Аталық қандай қызмет атқарған? 

						

					

				

			

		

		
			
				
					Бұл қызық!

					Жәңгір хан аса батыр, ержүрек болған. Ол өмірінің көп бөлігін ат үстінен түспей, жоңғарларға қарсы күреспен өткізді. Сон-дықтан шайқастарда оған қарсы жекпе-жекке шығатын батыр табыл-мағандықтан, оны «салқам» (айбатты) деп атаған деседі.

				бейбіт түрде дамиды. Жазба мәліметтерде екі ел арасында есте қаларлықтай соғыстар, ұрыс-шайқастар кездеспейді. Мұндай бейбіт қатынастардың бастауында Жәңгір ханның аштарханилық әулетпен жүргізген бейбіт саясаты жатты. 

				Жәңгір ханның билігі тұсында Қазақ хандығы Шығыс Түркіс-тандағы моғол билеушілерімен де жақсы қатынастар жүргізеді.

				Шах Махмуд Шорастың «Тарих» атты еңбегінде Жәңгір хан мен шағатайлық моғол ханы Абдаллахтың арасында азғантай уақыт ішінде 5-6 елшіліктің барып қайтқандығы айтылады. Автордың жазуы бойынша, алғашқы елшілікті Шығыс Түркістанға Жәңгір хан жібереді. 

				Жәңгір ханның моғол билеушілерімен елшілік алмасу мақсаты бейбіт қарым-қатынас орнату, екіжақты сауда-экономикалық бай-ланыстарды жандандыру және жоңғарлармен болатын күресте моғолдармен одақтастық қатынастарды нығайту болды. 

				Біліміңді шыңда:

				1.	Жәңгір хан тұсындағы Қазақ хандығының ішкі және сыртқы саяси жағдайын талда.

				2.	Жәңгір хан неліктен «салқам» деген атақ алған?

							Еске түсір! Шығыс Түркістан аймағында билік құрған Моғол хандығы қашан құрылған еді және оның Моғолстан мемлекетімен байланысы қандай?

						

					

				

			

		

		
			
				
					Жәңгір хан бейітіне қойылған тақтатас. Алматы облысы

				Салқам Жәңгір хан мен Жалаңтөс баһадүр ескерткіші. Түркістан облысы

					• Орбұлақ шайқасы

					• Жоңғар Алатауы

					• ерлік

					• соғыс тактикасы

						Тірек сөздер

					

				

			

		

		
			
				§ 55. Орбұлақ шайқасы

				Жоңғар хандығы уақыт өткен сайын күшейе түсті. Осылайша қазақ жеріне де жаңа қауіп төнді. Жәңгір хан жоңғарларға қарсы алдын ала дайындық жұмыстарын жүргізді. Ол қазақ жасақтарын жинап, ел бірлігін нығайтуды қолға алды. 

				Батыр қонтайшы да Жетісу жеріне басып кіру үшін Орталық Азияның моңғол халықтары мен Жоңғарияның өзіндегі көптеген ірілі-ұсақты тайшыларды біріктірді. 1643–1647 жылдары қазақ-жоңғар соғысы басталды.

				Орбұлақ шайқасы. 1643 жылы Батыр қонтайшы 50 мыңдық әскермен Тянь-Шянь тауларының оңтүстік сілемдерін басып алып, көптеген қазақтар мен қырғыздарды тұтқынға түсірді. Жәңгір хан шұғыл түрде жау қолына қарсы бар-жоғы қаруланған 600 атты әскерімен Жоңғар Алатауына, Орбұлақ деген жерге аттанды. 

				Қазақ жасағы аз адамнан, бірақ таңдаулы әскерден құралды. Көмек қолы келіп жеткенше Жәңгір хан жер жағдайын пайдалана отырып, 600 әскерімен жау қолына тосқауыл жасады. 

							Бұл сабақта: 

							• Орбұлақ шайқасының барысы мен нәтижелерін талдаймыз; 

							• Орбұлақ шайқасының тарихи маңызына баға береміз. 

				Ғасырлар қойнауында. Суретші Н. Кожин

			

		

	
		
			
				153

			

		

		
			
				Орбұлақ шайқасы барысында екі үлкен айқас болды. Бірінші-сі – жоңғарлар тап болған жоғары-да айтылған тау аңғары, екіншісі ашық алаңда өтті. Шайқас алдында Жәңгір хан Самарқандтағы Жа-лаңтөс батырға, Тянь-Шяньдағы қырғыз билеушілеріне хабар беріп үлгерді. Осылайша одақтастардан өз әскерімен Жалаңтөс батыр, қырғыз батырлары Көтен мен Табай келіп жетті. Ашық алаңда өткен ұрыста қазақ жасақтары жеңіске жетті. 

				Осылайша Орбұлақ шайқасы көшпелілердің әскери өнерінің ең биік шыңының көрінісіне айналды.

				1646 жылы Батыр қонтайшы қазақ жеріне тағы да басып кірді. Осы жорықта жоңғарлар Жәңгір ханның әйелін, балалары мен көп-теген адамдарын тұтқынға алды. Бірақ ортада келіссөздер басталып, Жәңгір ханмен достық байланы-сы бар Күнделен тайшы бастаған топтың да әсер етуімен мәселе ке-лісіммен аяқталды.

				
					
						[image: ]
					

					
						
							Салыстыр! Жәңгір ханның 600 әс-кермен жау қолына қарсы тұруын ежелгі дүние тарихындағы 300 спар-тандықтың ерлігімен салыстыр. 

							Ізден! Хошауыт тайпасының бас-шысы Күнделен тайшы мен Жәңгір ханның достық қарым-қатынастары мысалымен қазақ-жоңғар қатынас-тарының соғыстан басқа қандай жо-лын көрсетуге болады?

						

					

				

			

		

		
			
				А. И. Левшин Орбұлақ шайқасы туралы 

				Аз адаммен ашық шай-қасқа шыға алмаған ол адамдардың бір жартысын екі таудың арасындағы та-баны терең сай және жан-жағы биік жартас шат-қалға орналастырып, өзі екінші бөлігімен таудың арғы жағында тығылып тұрды. Жоңғарлар бекі-ніске жақындап келіп, оған лап қойды. Жердің тар болуы себепті қоршап алуға өте тиімсіз шайқаста көп адамдарынан айырыл-ған кезде, Жәңгір оларға желке тұсынан тап берді. Бұл соққының күтпеген жерден жасалуы, осы үшін таңдап алынған жауын-герлердің қаһармандығы және олардың тамаша мылтықтармен жарақтан-дырылуы Батыр қонтай-шыны көп шығынға ұшы-ратты.

			

		

		
			
				[image: ]
			

			
				
					Топпен жұмыс!

					Деректе келтірілген мәлімет-терге сүйене отырып, Орбұлақ шайқасында аз қолмен жеңіске жеткен Жәңгір ханның әскери тактикасының тиімділігін түсіндір. 

				Орбұлақ шайқасының тари-хи маңызы. 1643–1647 жылдары жоңғарларға қарсы күресте Қазақ елі ішкі бірлік пен сыртқы одақ-тық байланыстарын нығайту ар-қылы ғана қол жеткізуге болаты-нын түсінді. Жауға қарсы қазақ қоғамының бірлігі нығая түсті. Ал жоңғарларда жеңілістен соң кері-сінше ішкі алауыздықтар күшейді. 

				Орбұлақ шайқасы қазақ жасақ-тарының, оның қолбасшысының әскери өнердегі шеберлігін көрсетті. Соғыс қимылдарына байланысты дұрыс тактикалық әдістерді таңдай білу, ұрыс барысындағы қазақ жауынгерлерінің жанқиярлық ерлігі мен отаншылдығы ұрпақтан-ұрпаққа үлгі болып қалды. Орбұлақ шайқасы туралы Еуропа, Азия, үнді т.б. деректерінде, мысалы, Фишердің Сібір тарихында, орыс офицерлері мен шолғыншыларының есептерінде, Шығыс деректерінде зор таңданыс пен құрмет сезімін тудырған жазбалар сақталған. 

				Жәңгір ханның қайтыс болуы. Жазба деректерге қарағанда, Жәңгір хан үнемі ат үстінде, жаумен соғыста, алыс жорықтарда өмірін өткізген. 

				Оның өміріне қатысты соңғы дерекке 1652 жылғы қазақ-жоңғар шайқасында Жәңгірдің қаза табуы туралы мәлімет жатады. 

				Батыр қонтайшы Жәңгірден кек алу үшін жаңа соғысқа дайын-далып, 1652 жылы қазақтарға жорыққа аттанды. Осы жорықта бүкіл ғұмырын елі мен жерін сақтау жолында жауларымен арпалысып өткізген қазақ ханы Жәңгір нағыз батырларша қан майданда қаза табады. Оның денесі Түркістандағы Қожа Ахмет Ясауи кесенесінің жанына қойылды.

				Біліміңді шыңда:

				1.	Орбұлақ шайқасының қандай маңызы болды?

				2.	Орбұлақ шайқасының әлемдік әскери өнер тарихы мен қазақ тарихындағы орнына баға бер.

					Орбұлақ шайқасы орнына қойылған белгі-тас. 

					Алматы облысы

				§ 56. Тәуке хан тұсындағы Қазақ хандығы

				Әз Тәуке ханның билікке келуі. 1680 жыл-дан Қазақ хандығындағы билік Жәңгірдің ұлы Тәуекел-Мұхаммед ханға көшті. Тәуке хан па-расатты саясаткер, ұтқыр дипломат, әділ хан болғандықтан, ел арасында «Әз Тәуке» деген атаққа ие болған. 

				Халық жадында Тәуке заманы билік құрған кезең «қой үстінде бозторғай жұмыртқалаған заман», «алтын ғасыр» ретінде қалған. Орыс зерттеушісі А. И. Левшин Тәукені «Дала Ли-кургі» деп атаған.

				Тәуке хан билер көмегімен өз билігін нығайтып, елдің ішкі, сыртқы жағдайын ретке келтірді. 

				Билер кеңесі. Тәуке хан билер кеңесі рөлін көтерді. Тәуке ханға дейін билер кеңесі ерекше жағдайларда, аса маңызды мәселелерді шешуге ғана шақырылған. Даулы мәселелерді шешуде билер сотының беделі артты. Билер кеңесі Қазақ хандығының ішкі және сыртқы саясатындағы аса маңызды мәселелерді шешетін тұрақты жүйеге айналды.

				Тәуке хан батырлардың да рөлін нығайтты. Кеңеске әскербасылар мен батырлар шақырыла бастады. Осылайша билер мен батырларға арқа сүйей отырып, Тәуке хан билікті күшейтті. 

				«Жеті жарғы». Тәуке ханның әдеттегі құ-қық ережелерін толықтырған жаңа заңы «Жеті жарғы» деген атпен белгілі болды. Оны жасауға 

							Тұлғаны таны! 

							Ликург Спартанский – ежелгі спартандық заң шығарушы (б.з.б. IX–VIII ғғ.). Ежелгі жазбаларда ол Спартаның қоғамдық және мемлекеттік құрылысын жасаушы тұлға ретінде айтылады.

							Бұл сабақта: 

							• Тәуке хан тұсындағы қазақ қоғамындағы билер кеңесінің рөліне тоқталамыз;

							• хан билігінің нығаюы мен «Жеті жарғы» заңдар жинағының қазақ қоғамындағы рөліне баға береміз;

							• Тәуке ханның сыртқы саясатының сипатын анықтаймыз. 

					• Әз Тәуке

					• «Дала Ликургі»

					• билер кеңесі

					• «Жеті жарғы»

					• Қарақұм кеңесі

						Тірек сөздер

					

				

			

		

		
			
				
					Тәуке хан

				Төле би, Қазыбек би, Әйтеке би т.б. қатысқан. Бұл жаңа жарғы қазақ қоғамының дамуына байланысты өзгерістерді енгізген ереже-лер жинағы болды. Жарғыда әкімшілік, қылмыстық істер, құқық ережелері, салықтар, діни көзқарастар туралы қағидалар болған.

				Тәуке хан тұсындағы сыртқы саяси байланыстардың дамуы. Қазақ-орыс байланыстары. Тәуке хан қазақ-орыс қарым-қаты-настарын қайта жаңғыртуға күш салды. 1686–1693 жылдар ара-лығында Тәуке орыс жеріне бес рет елші жіберді. Бірақ олардың кейбіреуі нәтижесіз оралады. Мұның басты себебі – қазақ-орыс шегарасындағы өзара арандатулардан туындаған (қазақтардың шегаралық бекіністерге шабуылы, орыс әскерлерінің тонаушылық шабуылдары т.с.с.) тынышсыздықтың әлі басылмағандығы болатын. Ресей мемлекетімен байланыс орнатуда Тәуке хан сауда жолын дамыту арқылы қажет болғанда әскери көмек алу жолын көздеді. 

				Орталық Азия мемлекеттерімен қарым-қатынасы. XVII ға-сырдың соңы – XVIII ғасырдың басы бүкіл Орталық Азия мемле-кеттерінде саяси тұрақсыздық өршіген кезең болды. Тәуке хан Бұхара, Хиуа хандықтарымен бейбіт қарым-қатынасты сақтауды көздеді. 1678 жылы Бұхара ханы Субханқұлы Қазақ хандығына елші жібереді. Нәтижесінде екі жақ тұтқын алмасу мен сауда-саттық жұмыстарын жандандыру жөнінде келісімге келеді. 

				Тәуке қарақалпақтармен, қырғыздармен саяси одақ құру арқылы ойраттардың шабуылына тосқауыл қойды. Ол қырғыздардың біраз бөлігін өзіне бағындырған. Бұл туралы халық ауыз әдебиетінде көптеген мәліметтер кездеседі. 

							Ізден! «Жеті жарғы» заңдар жинағының негізгі баптарын, қылмыс пен жаза түрлерін анықта.

				Тәуке ханның «Жеті жарғысын» жариялауы. Суретші Қ. Әжібекұлы

				Қазақ-ойрат қарым-қатынастары. Жоңғар хандығының билеу-шісі Қалдан-Бошақту қонтайшының кезінде (1670–1697 жж.) ойрат-қазақ қарым-қатынастары шиеленісе түсті. 

				Қалдан-Бошақту қонтайшы Қазақстанның оңтүстігіндегі қа-лаларды басып алуға әрекет жасады. Ол 1684 жылы Сайрам қала-сын алды. Бірақ Қытай мемлекеті тарапынан басталған соғыс (1691–1697 жж.) нәтижесінде жоңғарлар шегініп, қазақ жеріне мойын бұра алмады.

				1697 жылы Қалдан-Бошақтудың өлімінен кейін Жоңғар мемле-кетінің тағына Севан Рабдан (1697–1727 жж.) отырды. Ол Қытай елімен өте жақсы қарым-қатынаста болғандықтан, батысындағы қазақ жеріне бар назарын аударды. Қазақ жасақтары жоңғарларға бірнеше рет қарсы аттанды. Жоңғарлар да 1711, 1712, 1714 жыл-дары қазақ жеріне бірнеше дүркін басып кірді. 

				Тәуке хан ойрат жасақтарының үздіксіз шабуылын тыю мақса-тында Жоңғар ордасымен бейбіт қарым-қатынас орнату үшін ұдайы елшілер жіберіп тұрды. Мысалы, 1703 жылы 25 сәуірде Севан Рабдан өз ордасына Тәуке хан елшілігін қабылдаған. Бірақ жоңғар шапқыншылығы үдей түсті. 1710 жылы Қарақұм маңында Үш жүз өкілдерінің құрылтайы өтті. «Қарақұм кеңесінде» талқыға түскен мәселелердің ауқымы кең болды. Басты шешім жоңғарларға жұмыла қарсы тұру жөнінде болды. Нәтижесінде қазақ жасақтарының жеңіске жетуіне мүмкіндік туды. Қазақ әскері жоңғарлар басып алған қоныстарын қайтарып алды.

				Тәуке хан тұтқиыл шабуылдан жерін қорғау үшін Түркістан қаласының маңына 80 мың атты жасақ ұстап тұрды. 

				Жау келетін бағыттағы асуларға, жол тораптарына күшті күзет қойылды. Жоңғарлардың әскери үстемдігін байқаған Тәуке батыс-тағы шегаралық шептерін нығайтуда орыс елімен байланысын күшейте түсті.

				Біліміңді шыңда:

				1.	Тәуке хан тұсындағы билер кеңесінің рөлі қандай болды?

				2.	Тәуке ханның Ресеймен және көрші халықтармен қарым-қатынасына баға бер.

							Бұл маңызды! Тәуке хан тұсындағы тұрақты армияның болуы Қазақ хандығының әскери-саяси қуатының көрінісі болды. 

							Ізден! Жоңғарияның Цинь империясымен қарым-қатынасы қандай болды және ол қазақ-жоңғар қатынастарына қалай әсер етті? 

				§ 57. Байырғы қазақ қоғамының саяси өміріндегібилік жүйесі

				Қазақ даласында билік жүйесі ежелгі дәуір-лерден дамыған. Байырғы қазақ қоғамында билік жүйесіне хандар, сұлтандар, рубасылар, би, тархандарды жатқызған. 

				Хан – орта ғасырларда және жаңа заман дәуірінде көшпелі түркі және моңғол халық-тарындағы ең жоғары дара билік иесі. Хан титулының қалыптасуы ежелгі түркі заманынан бастау алады. «Хан» атауы «қаған» атауымен қатар, VІІІ ғасырда әйгілі Орхон жазуында кездеседі. Бұл ерте түркі мемлекеттер дәстүрінде «хан» мен «қаған» билігінің қатар болғандығын дәлелдейді.

				«Хан» қағанаттардағы (Батыс және Шығыс Түрік, Түргеш қаға-наттары) немесе қағанат аймақтарындағы билеушілердің титулы болған. Моңғол шапқыншылығынан кейінгі уақыттарда «хан» термині «қаған» терминін бірте-бірте ығыстырып шығарды. 

							Бұл сабақта: 

							• хандық билік құзырын білеміз;

							• сұлтандардың саяси қызметі мен олардың қоғамдағы орнын анықтаймыз; 

							• билер қызметі, олардың қоғамдағы орны мен маңызы туралы оқимыз.

					• хан

					• сұлтан

					• би

					• батырлар

					• жыраулар

						Тірек сөздер

					

				

			

		

		
			
				Абылай хан. Хан көтеру. Суретші Б. Мырзахметов

				Қазақ қоғамында хандық билік Шыңғыс ханның үлкен ұлы Жо-шыдан тараған ұрпақтарға ғана тиесілі болды. Қазақ хандығында хандық биліктің мұрагерлік дәстүрі сақталып келген. Мұрагерлік тәртібі жүрмеген жағдайда хандарды билер, батырлар мен сұлтандар арнайы құрылтайда сайлаған. Хан сайлаудың қорытынды шешімі «ақ киізге салып хан көтеру» рәсімімен бекітілген. Құрылтайға жиналған жұрттың алдында хан болып сайланған сұлтанды ақ киізге отырғызып, ең беделді сұлтандар, билер, рубасылар, батыр-лар киіздің шетінен ұстап, «Хан! Хан! Хан!» деп жар салып, үш мәрте көтерген. Одан әрі хан отырған киізді жұртшылық көтеріп әкетіп, құрылтайға жиналғандарды аралап өткен. Соңынан хан отырған киізді халық ырымдап тәбәрік етіп бөліп алған.

				Ханның өкілеттігі мемлекеттің сыртқы елдермен қарым-қатынасын реттеу, ішкі тұрақтылықты сақтау, діни мәселелер, азаматтық, әкімшілік және әскери істерді шешу міндетінен көрінді. Хандар алым-салық мөлшерін белгіледі, әскери жасақтар құрды. 

							Есте сақта! Ақ киізге салып хан көтеру көшпелі тіршілік еткен түркі халықтарына ғана тән. Ол ежелгі түркі дәуірінде орныққан қаған сайлау дәстүрінен бастау алады. 

				Хан кеңесі. Құрылтай. Суретші Н. Кожин

			

		

		
			
				
					Бұл қызық!

					Хан, сұлтандар әртүрлі артықшылықтарды иемденді. «Жеті жар-ғы» бойынша халық-тың ханы, сұлтаны, пір-әзіреті қастандық-пен өлтірілсе, олардың әрқайсысы үшін жеті кісінің құны төленген. Егер жай қатардағы төрелер мен қожалар-дың біреуі өлтірілсе, олардың әрқайсысына екі кісінің құны төленген. 

				Аса маңызды мәселелер хан кеңесінде тал-қыланды. Хан кеңесі мемлекеттік деңгейдегі және мемлекетаралық істерді шешіп отырды. Оған сұлтандар, билер, рубасылар қатысты. Хан-дар би, рубасылармен санасып, олардың пікірін назарға алып отырды. 

				Сұлтан – қазақ қоғамында Шыңғыс әу-летінен тараған билікті мұрагерлікпен иемден-ген адам. Сұлтан сөзі түркі тіліне араб тілі-нен енген, араб тіліндегі мағынасы «билік», «құдіреттілік» дегенді білдіреді. Көшпелі түркі мемлекеттерінде ислам дінінің ресми дінге ай-налуымен қатар, «сұлтан» титулы қолданысқа ене бастады.

				Сұлтан ұлыстардағы (аймақтар) рулар мен тайпалардың билеушісі болды. Өз иелігіндегі әкімшілік пен басшылық, әскери жасақ сұл-тандардың қолында болды.

				Хан сұлтандардың басшылығымен қажет-тілігіне қарай әскери жасақ жинап отырған. Сұлтандар жылына бір рет өткізілетін құрыл-тайларға, хан кеңесіне қатысу құқы арқылы мемлекеттік басқару істеріне, бүкіл елдік мәсе-лелерді шешуге қатысып отырды. 

				Би – қазақ қоғамының саяси-әлеуметтік, қоғамдық жүйесіне басшылық жасап, ретке келтіріп отыратын ел арасынан шыққан аса беделді тұлға. Би – батагөй, шешен, елмен елді бітістіруші, елші, дау шешуші, әділ үкім шығару қызметін атқарған адам. Елдің ішкі бірлігін сақтауда билердің маңызы жоғары болды. 

							Бұл маңызды! Хан, сұлтан, төрелердің әулеттік таңбасы «тарақ», ұраны «Арқар» болған. 

							Есте сақта! Қазақ хандары Қазақстанның қазір-гі аумағын, елдігін, мәдениетін қалыптастыруда маңызды рөл атқарды. Хандардың басым көпшілігі ұлы қолбасы, даңқты батыр ретінде де зор беделге ие болған. 

						

					

				

			

		

		
			
				Әйтеке би

				Қазыбек би

				Төле би

				Хандық билік жанынан билер алқасы, билер кеңесі құрылып, аса маңызды мәселелерді бірлесіп талқылап, ортақ шешім қабылдап отырған. Билер кеңесінде мемлекетаралық, руаралық даулар қаралған. Кеңеске хан-сұлтандар, рубасылар, батырлар да қатысқан.

				Билер Қазақ хандығы тұсында мемлекеттік маңызы бар құжат-тарды жасауға қатысқан. Мысалы, Тәуке хан «Жеті жарғы» құжатын жасауға қазақтың белді билері қатарынан даңқты Төле би, Қазыбек би, Әйтеке билер қатысқан. Билер халық арасында ерек-ше құрметтелген. Себебі билер мемлекетті басқару ісінде айрықша құқыққа ие болған. 

				Сот төрелігін жүргізу құқығы болғандықтан, билер халық-тың әдет-ғұрпын, рәсімдерін жатқа білуге, дауласқан мәселені әділеттілікпен шешуге тиіс болды. Билер ру-тайпаның басшысы ретінде «рубасы» қызметін қоса атқарып, өз қауымының тұрмыс-тіршілігін қадағалап, тәртіп-талабына жауапты болды. Билер тіпті ханның ішкі және сыртқы саясатына, әскери доктринасы-на тікелей ықпал етіп, өзгерістер енгізуге қатысқан. Руаралық дау-жанжалдарды шешіп, дауласқан екі тайпаның басын қосып, мәмілеге келтіруге тырысқан.

				Батыр – қазақ қоғамындағы кәсіби әскерилер өкілі. Хандар мен сұлтандар батырлардың мүддесімен, олардың қоғамдағы рөлі-мен санасып отырды. Оның басты себептері жаугершілік заманда-ғы батырлардың ел қорғау қызметіне байланысты болды. «Батыр» атағына адам соғысқа қатысып, өзінің жеке ерлігімен көзге түсіп, жауынгерлік қасиеттері арқылы ғана ие болды. Ба-тырлар кесу, түйреу, ату қаруларының барлық түрін жетік меңгерді. Соғыс кезінде әскери өнерді жетік меңгерген тәжірибелі батырлар жеке әскери қо-сындардың, әскер бөліктерінің әскер-басы қызметтеріне тағайындалды.

							Есте сақта! Би лауазымы адамға табиғи дарынымен, өмірлік іс-тәжі-рибемен келген. Қазақ даласында бір бидің бірнеше ұрпағы ел арасында билік құрған әулеттер де кездескен. Ондай әулет билігін халық шынжырқатар деп атаған. 

							Есте сақта! Би лауазымы мұрагерлікпен берілетін атақ емес. 

						

					

				

			

		

		
			
				
					Бұл қызық!

					Батырлар айырым белгісі ретінде дулы-ғасына құс қауырсын-дарынан жасалған «жыға» шаншып, найза-лары мен сүңгілеріне өздерінің жеке туларын тағып жүрген. 

				Елге сыртқы жаулардан қорған болған халық батырларының ерлігі тарихи эпостар мен батырлар жыры арқылы ғасырдан-ғасырға жетіп отырды.

				Батырлар мемлекеттің тәуелсіздігінің, халықтың амандығының, елдің сыртқы қауіпсіздігінің, ішкі тәртіптің тұрақтылығының кепілі болды. Көшпелі түркі-моңғол халықтарында хандар өз тарапынан батырларға атқарған әскери қызметі үшін түрлі сый-сияпат көрсетіп отырған. Батырлар халық арасында ерекше дәріптелген. Қазақ халқында батырлардың аты рудың ұранына айналып, аруағына табыну, ұстаған затын кие тұту халықтық салтқа айналып кеткен.

				Қазақтың қоғамдық-саяси өміріндегі елдік жолында еңбек етушілердің ерекше бір тобы жыраулар болды. Жыраулардың белгілі бір тобы халық ортасында болса, кейбірі хандардың серігі, кеңесшісі, тайпаның жауынгер-басшысы болды. Жыраулар өздері өмір сүрген қоғамда өз мемлекетінің іргесін нығайтуға, елін, қорғау, сақтау мақсатында халыққа насихат сөздерін жырмен, суырыпсалма ақындық өнерімен жеткізген. Жыраулар мемлекеттік аса маңызды мәселелерді, халықтың жай-күйін хан-сұлтандарға жырмен жеткізе алды. Олар кей жағдайда хан-сұлтандардың іс-әрекетін мақұлдамайтын болса, «бас кеспек болса да, тіл кеспек жоқ» деген қағиданы ұстанып, өз пікірлерін ашық жеткізген. Орта ғасырлардағы жыраулар поэзиясының басты тақырыптары Қазақ хандығын құраған тайпалардың ішкі бірлігі, мемлекеттің әскери күш-қуатын нығайту мәселесі болды. Жыраулардың тақырыбында елінің еркіндігі, тәуелсіздігі үшін күрескен батырлардың ерлік істері, жорықтары, ержүректігі, қайсарлығы арқау болған. 

				Біліміңді шыңда:

				1.	«Хан тағының мұрагері» деген ұғымды қалай түсінесің және оған мысал келтір. 

				2.	Батырлардың қоғамдағы орны және оларға қандай құрмет көрсетілген?

							Бұл маңызды! Батырлар ел өмірінде маңызды рөл атқарды. Қазақ ба-тырлары мемлекеттің ішкі және сыртқы саясатын анықтауға араласып, хан-сұлтандардың саяси және әскери кеңесшілері болды. Түрлі мемлекетаралық қатынастарда, елшіліктерде жүрді. 

					• жыр

					• батырлар жыры

					• аңыздар

					• ертегілер

					• күй

						Тірек сөздер

					

				

			

		

		
			
				§ 58. XVI–XVII ғасырлардағы қазақтардың рухани мәдениеті

				Халық ауыз әдебиеті халықтың қоғамдық және рухани өмірінде маңызды орын алды. Өлеңдер, тарихи аңыздар, ертегілер, мақалдар, жұмбақтар ұрпақтан-ұрпаққа ауызша жетті. Қазақ халқының тарихы мен мәдениетін көр-сетуде жыраулық поэзияның, батырлық, та-рихи эпостардың, билер мен шешендердің шы-ғармашылықтарының алатын орны ерекше. Қазақ хандығының қалыптасуы, көшпелі және отырықшы өмірдің дамуы, малшаруашылығы, егіншаруашылығы, қосалқы шаруашылықтардың бір-бірімен үйлесімді дамуы халық ауыз әдебиетінің озық үлгілерінен көрініс тапты. 

				Батырлар жыры (эпостар), ерлік дастандары көне замандардан бастау алған. «Қарабек батыр», «Ер Көкше», «Қобыланды батыр», «Қамбар батыр» сияқты ерлік дастандары Қарахандар заманында және ХІІ–ХІV ғасырлардағы қыпшақтар кезеңінде шыққан. Тари-хи аңыздардың негізінде дамыған ортағасырлық ауыз әдебиетінде халықтың мұң-мүдделері, олардың тіршілігі, жауларына деген өшпенділігі бейнеленген. 

				Батырлар жыры елді, жерді дұшпандардан қорғап қалған, әскери өнердің қыр-сырын меңгерген жауынгердің ерлік істерін, адамгершілік қасиеттерін дәріптейді. Жырда батырлардың әскерді жинап, ұйымдастыра білген тұлғалық қасиеттері баяндалады. Онда батырлықпен қатар, тарихи оқиғалар, соғыс ұрыстары көрсетіледі. Мысалы, «Қобыланды батыр» эпосы қыпшақтар мен ирандықтардың арасындағы соғыстарға байланысты туса, «Ер Тарғын» Қырым 

							Бұл сабақта: 

							• XVI–XVII ғасырларда өмір сүрген жыраулар және олардың шығармаларымен та-нысамыз; 

							• XVI–XVII ғасырлардағы рухани мәдениеттің даму ерекшелігін білеміз. 

				хандығындағы өзара тартыстарға байланысты туған. Эпостық жыр-ларды сақтап, насихаттап, ұрпақтан-ұрпаққа жыраулар жеткізіп отырған. XVI–XVII ғасырлардағы қазақ халқының рухани өмірінің дамып өркендеуі сол дәуірдегі Доспамбет, Шалкиіз, Жиембет және Марғасқа жыраулар шығармаларынан анық көрінді. 

				Батырлардың ерлігі, олардың елге сіңірген еңбегі тек эпостық жырларда ғана емес, аңыз-әңгімелерде, ертегілерде көрініс тап-ты. Адамзат ертегілер желісін қалыптастыруда ежелгі аңыздарды жетілдіріп, қиялдағы ойларын қосқан. Мысалы, батыр болатын бала сағат санап өседі, алты айда алты жастағы балаға айналады. Солардың бірі Алпамыс батырдың кейпінде көрініс тапқан. «Ер Төстік», «Құламерген», «Қамбар батырда» батырлық өнермен қатар, аңшылық, мергендік дәріптелген. 

				Ортағасырлық аңыз-әңгімелер сол замандағы тарихи оқиғалармен, тарихи тұлғалармен байланысты өрбіді. Қорқыт ата, Асанқайғы, Алаша хан сияқты тұлғалар туралы аңыздар халықтың сол кезеңдегі болмысы мен дүниетанымын білдіреді. Тарихи аңыздар тарихи шындықпен де астасып жатты. Оғыз мемлекеті мен қыпшақтардың өзара қырқысы, оғыз ханшайымы Бегім ананың өлімі, Бегім ана мұнарасы туралы аңыздармен ұласып жатты. Қазақ халқының қалыптасуы, ру-тайпалар таңбасы, ұраны туралы аңыздар да тарихи оқиғалар желісімен астасып жатыр.

				Аңыздар – халық ауыз әдебиетінің ең көне үлгілерінің бірі. Көне аңыздарда Жердің, судың, ғарыштың, хайуанаттардың, таулардың, өзендердің, көлдердің қалай пайда болғандығы, олардың қасиеттері түсіндіріледі. Аспан, Күн, Ай, жұлдыздар, шоқжұлдыздар туралы аңыздар қазақ халқының табиғат пен ғаламға қатысты білімдерінен хабар береді. Қазақ аңыздарының түп-тамыры сақ, үйсін, ғұн дәуірлеріне жатады. Тайпалардың, рулардың қалыптасуы туралы аңыздар тарихи оқиғалармен байланысты дамыған. Ертетүркілік, оғыз-қыпшақ дәуірлеріне жататын аңыздарда Баласағұн, Жанкент, Асанас, Құмкент, Жетіасар, Отырар, Тараз, Түймекент сияқты қалалардың өркендеуі мен күйреуіне байланысты ауызша жеткен тарихи деректер бар. Ежелгі қалалар, жер-су атауларына байланыс-ты тарихи аңыздардың деректік маңыздылығы ерекше.

				Күй – домбыра, қобыз, сыбызғы сияқты музыкалық аспаптармен орындалатын ұлттық өнер түрі. Белгілі кезеңнің тарихи оқиғала-ры аңыз-әңгімелер, ертегілер, жыр-дастандар да көрініс табуымен қатар, халық күйлері мазмұнында да баяндалды. Күйші күйдің шығуына себеп болған оқиғаны, аңыз-әңгімені саз, әуен тілінде баяндап берген. Халық өзінің өмір жолын, қуанышын, мұң-шерін, 

				сезімін күй арқылы да жеткізді. Күй өнері жеке музыкалық жанр ретінде қалыптасқанмен, оның мазмұны қағазға түспеді. Күйшілік өнерді меңгерген күйшілер күй түрлерін музыкалық аспапта орын-дау арқылы келесі ұрпаққа жеткізген. 

				Күйшілердің күй арқылы айтысатын өнер сайысы күй тартыс деп аталған. Күй тартыста сайысқа түскен күйшілер қолма-қол күй шығара алған. Олардың бірі тартқан күйді екіншісі жалғастырып отырған. Қазақ тарихында сақталып жеткен ең көне күйлер қатарына Қорқыт атаның қобызбен тартқан күйлері саналады. Қорқыт ата тұрмыс-тіршіліктен алған әсерін қобызға салып, күймен жеткізді. Сондықтан «Күй атасы – Қорқыт» атанған. 1150–1225 жылдары өмір сүрген Кетбұға ел аузында тараған аңыз бойынша Жошының өлімін Шыңғыс ханға күймен жеткізген. «Ақсақ құлан – Жошы хан» күйі осылай туған екен.

				Біліміңді шыңда:

				1.	Жорық жырауы деп кімдерді айтамыз, оларға бұл атаудың берілу себебі неде?

				2.	XVI–XVII ғасырлардағы жырау, ақындардың шығармашылығының басты тақырыптары қандай?

				§ 59. Қолөнер – дәстүрлі материалдық мәдениетмұрасы

				Ұсталық өнер. XVI–XVII ғасырларға саятын қолданбалы өнер туындылары мен ұсталық өнердің дамуының басты айғағы болатын ше-берханалар орындары ортағасырлық қала орындарынан көптеп табылған. Ортағасырлық қалалар орындарынан темір балқытатын пеш-тер, ұсталық шеберханалар орындары сақталып қалған. Темір ұсталары кетпен, күрек, балта, балға, шоттар, орақ, пышақ, жер жыртатын шойын тістер соққан. Темір ұсталары шойын балқытып, қазан құйған. 

							Бұл сабақта: 

							• киіз үйдің негізгі құрылымдарымен танысамыз;

							• қыстық баспаналар түрлерін білетін боламыз.

							Бұл маңызды! Қазақтың суырыпсалма айтыс өнері, күй өнері Қазақстанның алғашқы руxани өнер туындылары ретінде ЮНЕСКО ха-лықаралық ұйымының тізіміне енген. 

					• ұсталық

					• зергерлік

					• тоқымашылық

					• киіз үй

				Темір ұсталары мыс пен қоладан бұйым жасаумен көбірек шұғылданды. Олар түрлі қоңыраулар, тұрмыстық бұйымдар жасады. Қару-жарақтар соғу ісімен де темір ұсталары айналысты.

				Зергерлік өнер. Зергерлік өнер туындылары түрлі өрнектер-мен безендірілді. Әшекей бұйымдары көбінесе күмістен соғылды. Білезіктердің ұштарының жыланның басы тәрізденіп бітетін түр-лерінің кездесуі наным-сенімдермен байланысты. Бұйымдарға асыл тастарды орнату әсемдік талғаммен және асыл тастардың табиғи қасиетіне сенумен, «тіл-көзден» қорғану сенімімен де байланысты болды. Асыл тастар орнатылған, ою-өрнектермен безендірілген қапсырмалар, түймелер, белдіктер зергерлік өнердің жоғары даму деңгейін көрсетеді. 

				Сүйек өңдеу өнері де қазақ халқының қолөнерінің байырғы үлгісі. Қазақ жерінің байырғы халқы үй жануарлары мен дала аңдарының сүйектерін өңдеп, түрлі қажеттеріне жаратқан. Қойдың кәрі жілігінен тескіштер мен біз жасаған, қабырға сүйектерінің басындағы кермегін ою-өрнек түсіретін қалып ретінде қолданған. Ірі жануарлардың жауырын сүйектерін жазу тақтасы ретінде, ұсақ малдардың жауырын сүйектерін жиһаз бетін өрнектеуге пайдаланған. Ұсақ қойдың қабырға сүйектерімен музыкалық аспаптарды, сандық беттерін, ердің алдыңғы қастарын әшекейлеген. 

				Тоқымашылық өнер. Ортағасырлық қала орындарынан, қо-ныстардан ұршық бастарының, маталар іздерінің, мақта жіп-тері талшықтарының, мақта көрпелер қалдықтарының табы-луы тоқымашылық өнердің дамығандығынан мәлімет береді. Тоқымашылық өнердің кең тараған туындысы кілем тоқу еді. Ал мата көшпелілердің қажет еткен сауда-саттық өнімдерінің бірі болды. Қажетті маталарды өзге елдерден айырбастап алып отырды. 

				Киіз үй. Қазақтардың материалдық мәдениетіндегі ерекшелік-тері мен құндылықтары баспанасынан көрінеді. ХVІ ғасырда дала көшпелілері арбалар үстіне тігілген жылжымалы киіз үйлермен көшкен. ХVІІ ғасырдың бас кезінен кейінгі деректерде қос доңға-лақты арбалар ғана айтылады. Арба-үйлермен көшуден жиналмалы киіз үйлермен көшуге ауысу көшпелілер тұрмысында ірі бетбұрыс болған. 

				Қазақтың киiз үйiнің негiзгi қаңқасын, яғни ағашын «сүйегі» деп атайды. Сүйегі кереге, сықырлауық, уық, шаңырақ деген бөліктерден тұрады. Киiз үйдiң сүйегiн арнайы дайындалған, кептірілген ағаштан жасайды. 

				Кереге үйдiң шеңберленген қабырғасын құрайды. Кереге жасау үшiн арнайы даярланған ағаштарды таспамен бекітеді (көктейді). Көктелiп бiткен керегенiң әр бөлiгi қанат деп аталады. Қанат саны 

				үй көлемiне байланысты арта бередi. Орташа үйге 6–8, үлкен үйге 12-ден бастап 18 қанатқа дейін дайындалған. Кереге санына қарай 6 қанатты үй, 8 қанатты үй деп айтады. Керегенiң аяғы, басы, сағанағы болады. Сағанағы деп екiншi қанатпен немесе босағамен кiрiгер жерiн айтады.

				Уық – кереге мен шаңырақты біріктіріп тұратын негізгі бөлшек.

				Уықтың кереге жақ бөлiгiн «иiнi», шаңыраққа ұласар бойын «қары», төрт қырлы ұшын «қалам» деп атайды. Уықтың қары геометриялық өрнектермен нақышталады. Үйдi жыққан кезде топтап байлайтын уықбау оның қарына байланады.

				Шаңырақ киiз үйдiң сүйегiн тұтастырып тұрады. Оған уық ке-лiп сұғынатын «қаламдықтар» теседi. Қаламдық саны шаңырақ көлемiне қарай жасалады. Киiз үйге күмбездi түр берiп, түндiктi керiп тұру мақсатында жарты ай бейнелес шыбықтарды иiп әкеп айқастырып, шаңырақ шеңберiне бекiтедi. Бұл «күлдiреуiш» деп аталады. Күлдiреуiш арқылы үйге жарық түседі, қыста киіз үй ішіне ошақ орнатса, одан түтiн шығады. Егер киіз үйге жоғарыдан төмен қарасақ, онда шаңырақ күнге, ал уық керегелері оның сәулелеріне ұқсас. 

				Сықырлауық есік кереге шеңберiн тұйықтап, киiз үйге кiрiп шығатын есiк қызметiн атқарады. Сықырлауық табалдырық пен маңдайшадан, қос босағадан, жарма беттен құралады.

				Қос босаға мен маңдайша ауқымды келетiн көгеріс немесе зооморфты өрнектермен, ал есiк бетi нәзiк өрнектермен безендіріледі. Кейде тапсырысқа орай бедерлi сүйекпен немесе металдармен әсем-деледі. Қазақ халқында «Киiз үйдiң көркi мен байлығы босағадан басталады» деген сөз бар. Сондықтан да есiктi ою-өрнектермен бедерлеуге шеберлер ерекше мән берген.

			

		

		
			
				
					Киіз үйдің ішкі көрінісі

				Киiз үйдi тiккенде үй сүйегi бiр-бiрiмен бау-басқұрлар, құр таңғыш, шалма белдеу, балақбау, иықбау, желбау арқылы бiрiктiрiлiп таңылады. Бау-басқұрлар киiз үй сүйегiн бiр-бiрiмен ұстастыру, сыртқы киiздерiн бастырып тұру мақсатында қолда-нылады. 

				Киiз үйдi есiктен, керегеден бастап тiгедi, ол ертеден шығысқа қаратылған. Киіз үйдің сүйегі құрылып болған соң, кереге сыртынан ши тұтылып, туырлық, үзiк, түндiк, киiз есiк сияқты киiз әбзелдері жабылады. Киiз үйдiң сыртқы киіз әбзелдерi жазда салқындықты сақтап, күн сәулесiн өткізбеу, көктем мен күздің жаңбырлы күнінде тамшы өткiзбеу, қыста жылу сақтау қызметiн атқарады. Ақ орда, отау үй сияқты ақ киізбен жабылатын үйлер үшін үзікті пiсiрiлген ақ киiзден пiшiп, ою-өрнектермен безендiредi. Кей жағдайда киiз түсiн ағарта түсу үшiн бор қосып бояған.

				Киiз үйге салтанатты сипат беру үшін пiшiлген киiз үзігін өрнектi жiппен жиектеп, мақпал немесе шұғадан ою бастырған. Туырлық кереге iргесiнен уықтың іргесіне дейiнгi жердi, үзiк туырлықтың үстінен бастап уықты шаңырақ шеңберіне дейін, түндiк шаңырақты, киiз есiк сықырлауықты жауып тұрады.

							Есте сақта! Гүл, жапырақ, өсімдік бейнесін беретін өрнектерді көгеріс, қошқармүйіз, құсқанат, түйетабан, тышқанізі, тайтұяқ сияқты өрнектерді зооморфтық өрнектер деп айтады. 

							Ізден! Киіз үйдің шаңырағы қазақ халқы үшін қаншалықты маңызды? Елтаңбада шаңырақтың бейнеленуінің маңызы неде? 

						

					

				

			

		

		
			
				Киіз үйдің сыртқы көрінісі

				Мешіт есебіндегі киіз үй

			

		

		
			
				Ертеде қазақтар қыс мезгілінде де киіз үйді қолданған. Көшпелі қазақтар қыс кезінде үй керегесін тереңдетіп қазылған шұңқырларға орнатып тігіп, екі қабат киізбен жапқан, етегін құм-мен көмкеріп, сыртынан қамыспен қоршаған киіз үйлерде отырған. Орта-сында орнатылған ошақта үнемі от жанып тұрған.

				Қыстық киіз үй жаздық киіз үйден кіші етіп тігіліп, бір үзікке кем жабылған. Қыста киіз үйді қоңыр, сұр киізбен, жазда ақ киізбен жапқан.

				Қазақта киіз үймен қатар, түрлі материалдардан қыстық баспа-налар да жасаған. Қыстық баспаналар соғуға табиғат ерекшеліктері мен жергілікті шикізатқа қарай кесек, қыш, тас, ағаш қолданды. Қыстық баспаналардың жертөле, тоқалтам, қоржынтам, тіркеспе үй, қақыра т.б. түрлері болды.

				Біліміңді шыңда:

				Суреттерге қарап, киіз үйдің бөліктерін ата және олардың қандай қызмет атқаратыны туралы баяндап бер.

			

		

		
			
				
					Бұл қызық!

					Әрбір үй мүшесі киіз үйдің қай жерінен орын алу керектігін біледі. Киіз үйге 50 адамға дейін сыйған.

				§ 60. Егіншілік және қосалқы кәсіптердің дамуы 

				Егіншілік – Қазақстан аумағында өмір сүр-ген ежелгі тайпалардың шаруашылығында мал өсірумен қатар дамыған негізгі кәсіп. Мал өсіру мен егін егу бірін-бірі толықтырып, өзара байланыста дамыды. Егіншілік ертеде Жетiсу мен Оңтүстік Қазақстан аймағында, Сырдария, Шу, Талас, Арыс өзендерінің бойында, Қаратау жотасы аңғарларында, табиғи суқоймалары бар жерлерде кеңінен тарады. Бұл өңірлерде ортаазиялық егiншiлiк мәдениеттер ықпалымен егiншiлiк жедел дамып, диқаншылықты кәсіп ететiн халқы бар қалалар мен мекендер қалыптаса баста-ды. Қаратаудан басталатын өзендердің аңғарларында, сол сияқты Ұлытау төңірегінде, Атбасар даласында да шоғырланды.

				Оңтүстiк және Оңтүстiк-Шығыс Қазақстанның халқы ежелден егiншiлiкте маңызды рөл атқарады. Қазақстанның оңтүстiгiнде егіншiлiктiң қалпына келуi Сыр бойы қала өмiрiнiң өркендеуiмен тығыз байланысты. Осындай егiншiлiк алқаптарының бiрi Сығанақ қаласының төңiрегiнде орналасты. Қала мен оның төңiрегiндегi қыстақтардың халқы суармалы егіншiлiкпен айналысты, жақын маңайдағы суармалы учаскелерде бау-бақшалар мен бақша дақыл-дары өсiрiлдi, дәндi дақылдар егiлетiн суармалы және телiмдi жерлер одан алысырақ орналастырылды. 

				Егістік алқаптары Сырдариядан бастау алатын тоған, арықтар-мен суарылды. Қаланың солтүстiк-батысы мен оңтүстiгiнде жат-қан жер Қаратаудан алып шығатын, реттелiп отыратын шағын тау өзендерiнен тартылған арықтармен суландырылатын. Сырдарияның орта ағысындағы егiншiлiк аймақта орналасқан Сығанақ ел өмiрiндегi аса маңызды қалаға айналды. Арықтар өз бастауларын Сырдария өзенінен алған.

				Егiншiлiктiң екiншi бiр орталығы – Ясы (Түркістан) қаласының маңы. Бұл жер халықты астықпен және ауылшаруашылығының басқа өнiмдерiмен тек өз мұқтаждарын қамтамасыз етiп қана қоймай, артығын Түркiстанның базарларында да шығарып, табыс көзіне айналдырып отырды. Аймақта дәндi дақылдар, атап айтқанда, бидай, арпа, сондай-ақ бау-бақша дақылдары өсiрiлгенi айтылады. 

							Бұл сабақта: 

							• орта ғасырлардағы егіншіліктің дамуымен танысамыз;

							• аңшылық пен балық аулау кәсібінің дамуы туралы білеміз.

					• егіншілік

					• аңшылық

					• саятшылық

					• балық аулау

						Тірек сөздер

					

				

			

		

	
		
			
				171

			

		

		
			
				Тастан жасалғанқолдиірмен

			

		

		
			
				Астық дәнін сабағынан ажырататын тұлықтас

			

		

		
			
				Жүзiм мен бау өсiру кең таралған. Сондай-ақ Отырар, Сауран және Сайрам алқабы да егiншiлiктiң iрi ошақтары болды. Сауран қаласы мен егiстiк жерлерiн суару үшiн Қаратаудың сiлемдерiнен алып келетiн өзен-жылғалар мен кәрiз арқылы шығарылатын жерасты сулары пайдаланылады. Әрі алқаптың кең даласы, ыстық климат, Сырдария өзенінің орта ағысы бойы мен одан тартылатын сулар егiншiлiктің дамуына қолайлы жағдай туғызды. 

				Сайрам егiншiлiк, iрi сауда және қолөнер орталығы болды. Сайрамның өзiнде екi қабат етiп қоршалған қорған iшiндегi алқапта бау өсiрiлдi, ал қорған сыртында дәндi дақылдар егiлетiн көлемдi егiстiк жер жатты.

				Негізінен алғанда, тары, ішінара бидай, арпа, жүгері егілетін. Егіншілік құралдары өте қарапайым, өздері дайындап алған зат-тардан тұрады. Тұқымды қолмен себетін. Астықты қырмандарда ат тұяғымен, кейде астық тоқпақтарымен, тұлықтастармен басты-ратын. Егіншілік құралдары соқа, тырма, айыр, кетпен, орақ, тас диірмен болды. Астықты ауылдық мекендерде құрғақ жерден қазылған ұраларда, қалалық мекендерде қатты күйдірілген қыштан жасалған хұмдарда сақтаған. 

				Аңшылық. Аңшылық пен саятшылық кәсібі қазақ жерінде ежелде малшаруашылығынан бұрын қалыптасқан. Аң-құс аулаудың тәсілдері мен құрал-саймандары сан ғасырлар бойында біртіндеп дамыған. Орта ғасырларда құс салу, ит қосу, қақпан құру сияқты тәсілдер барынша кеңінен қолданылған. 

							Бұл маңызды! Егiншiлiк дамыған аудандарда белгiлi дәрежеде қала өмiрi де сақталып қалды.

				Аңшылықтың байырғы түрі – құс салу. Жыртқыш құстарды баптап аң-құсқа салу «саятшылық» деп аталды. Саятшылар ара-сында ең көп тараған бүркіт, қаршыға және сұңқар салу болды. Осы арқылы жабайы қаз, үйрек, дуадақ, қоян т.б. аң-құстар ауланды. Саятшылар топ болып аңға шығып, көңіл көтеріп отыратын да болған. Әсіресе хан-сұлтандар мен байлар, сауықшыл адамдар өте үлкен топ болып саятшылық жасаған.

				Аңшылықтың кең тараған және байырғы түрі ит қосу болды. Жақсы жүгіретін аңшы ит тұқымы тазы деп аталған. Тазы – өте шапшаң, ұшқыр ит. Тазыны күшік кезінен ұсақ аңдарға салып ауыздандырып, із кесуге үйретеді. Азулы тазылар қасқырды қуып жетіп, аңшының өзі немесе өзге иттер келгенше жібермей тұрады. 

				Қақпан құру – аңшылықтың ең байырғы әдісі. Қазақ аңшылары оның бала қақпан, қазақ қақпан, тісті қақпан сияқты түрлерін пайдаланған. Бала қақпан қарсақ, түлкі, суыр т.б. ұсақ аңдарды ұстауға, ал қазақ қақпан мен тісті қақпан қасқыр, аю, сілеусін, қабылан аулау үшін құрылады. Ұстайтын аңына қарай қасқыр 

							Еске түсір! Аң аулаудың ежелгі дүниеде қолданған алғашқы әдістері қандай еді?

				қақпан, түлкі қақпан, тышқан қақпан деп те аталады. Қақпанды киік, ақбөкен, қарақұйрыққа да құрған. 

				Қазақ аңшыларды аң аулаудың ұрып алу, тұзақ құру, тор құру, ор қазу, атып алу сияқты әдістерін жетік меңгерді. 

				Балық аулау ерте кезеңде қарапайым түрде болды. Әуелі балықты тұйық жерге қуып қамап, қолмен немесе шанышқы түйреп ұстаса, соңынан қайықты пайдаланып қармақпен аулады. Балықшылар балық аулауға қажет жабдық, аспаптарды жасап алуды үйренді, балық аулаудың тиімді мезгілдерін, орындарын, әдіс-тәсілдерін меңгерді.

				Балық аулау кәсібі Каспий, Арал теңізі, Балқаш көлі және өзен бойларында дамыды.

				Балықшылар балық аулауда қажетті құрал-саймандардың түр-лерін жетілдіріп және өздері жасап алып отырды. Балық аулау құрал-саймандарын ау, қармақ, шанышқы сияқты аспаптар құрады. Теңіз бен үлкен көлдерге ау құруға қайықпен шықты. Қайықты жергілікті ағаш шеберлері жасады. 

				Біліміңді шыңда:

				1.	Егіншілікке байланысты қандай мақал-мәтелдерді білесің? Олардың мәнін қалай түсінетіндігіңді дәптерге жаз.

				2.	Аңшылықтың кең тараған қандай әдіс-тәсілдері бар?

				3.	Балықтың қандай түрлерін білесің және балық аулауға арналған қандай құралдар пайдаланылған?

				4.	«Саят құрушы қазақтар» суретіне қарап, саятшылық тақырыбында эссе жаз.

							Еске түсір! Балық аулау қай кезеңде қалыптасты? Алғашқы балық аулау құралдары қандай болды?

				Хронологиялық көрсеткіш

				
					552–603 жж.

				

				
					–

				

				
					Түрік қағанаты.

				

				
					620 ж.

				

				
					–

				

				
					Ел қағанның Шығыс Түрік қағанаты тағына отыруы.

				

				
					603 ж.

				

				
					–

				

				
					Түрiк қағанатының екi мемлекетке – Шығыс және Батыс Түрiк қағанаттарына бөлiнуі.

				

				
					603–704 жж.

				

				
					–

				

				
					Батыс Түрік қағанаты.

				

				
					731 ж.

				

				
					–

				

				
					Түрік қағанатының әйгілі қолбасысы Күлтегін-нің дүниеден қайтуы.

				

				
					704–756 жж.

				

				
					–

				

				
					Түргеш қағанаты.

				

				
					715–738 жж.

				

				
					–

				

				
					Сұлу қағанның Түргеш қағанатын билеуі.

				

				
					751 ж.

				

				
					–

				

				
					Атлах шайқасы.

				

				
					756–940 жж.

				

				
					Қарлұқ қағанаты.

				

				
					ІХ ғ. соңы – ХІ ғ. басы

				

				
					–

				

				
					Оғыздар мемлекеті.

				

				
					Х–ХІ ғғ.

				

				
					–

				

				
					Қимақ мемлекеті.

				

				
					VIII–X ғғ.

				

				
					–

				

				
					Ертіс маңындағы түркілерде қимақ-қыпшақ көне түркі тілі тобының орнығуы.

				

				
					682–744 жж.

				

				
					–

				

				
					Екінші Түрік қағанаты.

				

				
					840 ж.

				

				
					–

				

				
					қырғыздардың Ұйғыр қағанатын талқандауы.

				

				
					907–1125 жж.

				

				
					–

				

				
					қидандардың Ляо мемлекеті.

				

				
					942–1212 жж.

				

				
					–

				

				
					Қарахандар мемлекеті.

				

				
					960 ж.

				

				
					–

				

				
					исламның қарахандардың мемлекеттік діні болып жариялануы.

				

				
					ХI ғ. басы – 1219 ж.

				

				
					–

				

				
					Қыпшақ хандығы.

				

				
					ХІ–ХІІІ ғғ. басы

				

				
					–

				

				
					Найман, керей және жалайыр ұлыстары.

				

				
					1155–1224 жж.

				

				
					–

				

				
					Шыңғыс ханның өмір сүрген жылдары.

				

				
					1206 ж.

				

				
					–

				

				
					Шыңғыс ханның хан сайлануы.

				

				
					1219–1224 жж.

				

				
					–

				

				
					Шыңғыс хан әскерінің Қазақстан мен Орта Азия аумағын жаулап алуы.

				

				
					1219–1220 жж.

				

				
					–

				

				
					моңғолдардың Отырарды қоршап алуы және қиратуы.

				

				
					1223 ж.

				

				
					–

				

				
					моңғолдар мен қыпшақ-орыс әскерлері ара-сындағы Қалқа шайқасы.

				

				
					1227–1255 жж.

				

				
					–

				

				
					Батый ханның ел билеуі.

				

				
					1236–1242 жж.

				

				
					–

				

				
					Батыйдың Руське және Шығыс Еуропаға жо-рығы.

					1242 ж.

				

				
					–

				

				
					Алтын Орданың құрылуы.

				

				
					1257–1266 жж.

				

				
					–

				

				
					Берке ханның (Алтын Орда) ел билеуі.

				

				
					1266–1280 жж.

				

				
					–

				

				
					Меңгу Темір ханның (Алтын Орда) ел билеуі.

				

				
					1309–1315 жж.

				

				
					–

				

				
					Ақ Ордадағы Сасы Бұқа ханның билігі.

				

				
					1312–1342 жж.

				

				
					–

				

				
					Өзбек ханның (Алтын Орда) ел билеуі.

				

				
					1312 ж.

				

				
					–

				

				
					Алтын Ордада исламның мемлекеттік дін деп жариялануы.

				

				
					1315–1320 жж.

				

				
					–

				

				
					Ақ Ордадағы Ерзен ханның билігі.

				

				
					1320–1344 жж.

				

				
					–

				

				
					Ақ Ордадағы Мүбәрак Қожа ханның билігі.

				

				
					1342–1357 жж.

				

				
					–

				

				
					Жәнібек ханның (Алтын Орда) ел билеуі.

				

				
					1348 ж.

				

				
					–

				

				
					Моғолстанның құрылуы.

				

				
					1348–1362/63 жж.

				

				
					–

				

				
					Моғолстан ханы Тоғылық Темір ханның ел билеуі.

				

				
					1358–1380 жж.

				

				
					–

				

				
					Алтын Ордадағы «дүрбелең жылдар».

				

				
					1361–1376/77 жж.

				

				
					–

				

				
					Ұрұс ханның (Ақ Орда) ел билеуі.

				

				
					1365 ж.

				

				
					–

				

				
					Моғолстан ханы Ілияс қожа мен Темір әскер-лері арасындағы «Батпақ шайқасы».

				

				
					1370 ж.

				

				
					–

				

				
					Асанқайғы жыраудың (шамамен алынған) туған жылы.

				

				
					1370–1405 жж.

				

				
					–

				

				
					Әмір Темірдің ел билеуі.

				

				
					1374/75 жж.

				

				
					–

				

				
					Ұрұс ханның Сарай қаласын алуы.

				

				
					1380–1395 жж.

				

				
					–

				

				
					Тоқтамыс ханның (Алтын Орда) ел билеуі.

				

				
					1380 ж.

				

				
					–

				

				
					Күлік шайқасы.

				

				
					1382 ж.

				

				
					–

				

				
					Тоқтамыс ханның Мәскеуді өртеуі.

				

				
					1385, 1391, 1399 жж.

				

				
					–

				

				
					Әмір Темірдің Алтын Ордаға қарсы тонаушы-лық жорықтары.

				

				
					1396–1411 жж.

				

				
					–

				

				
					Едігенің (Алтын Орда) ел билеуі.

				

				
					1397 ж.

				

				
					–

				

				
					Қожа Ахмет Ясауи кесенесінің салынуы. 

				

				
					1422/23–1428 жж.

				

				
					–

				

				
					Барақ ханның (Ақ Орда) ел билеуі.

				

				
					1426–1440 жж.

				

				
					–

				

				
					Нұр ад-Диннің (Ноғай ордасы) ел билеуі.

				

				
					1428–1468 жж.

				

				
					–

				

				
					Әбілхайырдың Шығыс Дешті Қыпшақта ел билеуі.

				

				
					1433/34–1462 жж.

				

				
					–

				

				
					Есенбұға ханның (Моғолстан) ел билеуі.

				

				
					1457 ж.

				

				
					–

				

				
					Әбілхайыр хан әскерлерінің ойраттармен шай-қасы.

					XV ғ. 50–60-жылдары

				

				
					–

				

				
					Керей мен Жәнібектің Әбілхайыр ханнан бө-лектенуі.

				

				
					XIV–XV ғғ.

				

				
					–

				

				
					қазақ халқы қалыптасуының аяқталуы.

				

				
					1465/66 жж.

				

				
					–

				

				
					Мұхаммед Хайдар Дулатидың мәліметі бойын-ша Қазақ хандығының құрылуы.

				

				
					1468 ж.

				

				
					–

				

				
					Әбілхайыр ханның Моғолстанға жорығы.

				

				
					1480–1511 жж.

				

				
					–

				

				
					Бұрындық ханның ел билеуі.

				

				
					1493–1551 жж.

				

				
					–

				

				
					Мұхаммед Хайдар Дулати.

				

				
					1500–1508 жж.

				

				
					–

				

				
					Мұхаммед Шайбанидің Мәуереннахрды жаулап алуы.

				

				
					1510 ж.

				

				
					–

				

				
					Сығанақ түбінде Қасым ханның Мұхаммед Шайбани ханның әскерін жеңуі.

				

				
					1511–1518 жж.

					(немесе 1523 ж.)

				

				
					–

				

				
					Қасым ханның ел билеуі.

				

				
					1523–1532 жж.

				

				
					–

				

				
					Тахир ханның ел билеуі.

				

				
					1532–1557 жж.

				

				
					–

				

				
					Бұйдаш ханның ел билеуі.

				

				
					1537 ж.

				

				
					–

				

				
					Сан-Тас төңірегіндегі (Ыстықкөл аумағында) қазақтар мен моғолдар арасындағы шайқас.

				

				
					1538–1580 жж.

				

				
					–

				

				
					Хақназар ханның ел билеуі.

				

				
					1557–1582 жж.

				

				
					–

				

				
					II Абдаллах ханның өмір сүрген жылдары.

				

				
					1580–1582 жж.

				

				
					–

				

				
					Шығай ханның ел билеуі.

				

				
					1582–1598 жж.

				

				
					–

				

				
					Тәуекел ханның ел билеуі.

				

				
					1598 ж.

				

				
					–

				

				
					Тәуекел ханның Орта Азияға жорығы.

				

				
					1598 ж.

				

				
					–

				

				
					Орта Азияда Шайбани әулетінің құлап, Аштар-ханилер әулетінің билікке келуі.

				

				
					1598–1628 жж.

				

				
					–

				

				
					Есім ханның ел билеуі.

				

				
					1635 ж.

				

				
					–

				

				
					Жоңғар хандығының құрылуы.

				

				
					1643 ж.

				

				
					–

				

				
					Орбұлақ шайқасы.

				

				
					1652 ж.

				

				
					–

				

				
					Жәңгір ханның ойраттармен ұрыста қаза та-буы.

				

				
					1680–1718 жж.

				

				
					–

				

				
					Тәуке ханның ел билеуі.

				

				
					1710 ж.

				

				
					–

				

				
					Қарақұм жиыны.

				Терминдер сөздігі

				Ақын – өлең, жыр, дастандарды ауызша айтып немесе жазып шығаратын өнер иесі, халықтың көркемдік талғамын қалыптастырып, жалғастыратын сөз шебері.

				Асадал – ыдыс-аяқ және азық-түлік сақтауға, қоюға арналған ағаш жиһаз.

				Атпа – ағаш немесе темірден жасалған, арықтағы суды егістікке қарай көтеретін құрал. 

				Балбал – қайтыс болған адамның басына орнатылған адам бейнелі тасмүсін. Ертетүркілік кезеңде кең қолданылған.

				Батырлар – көшпелі қазақ қоғамындағы әскери өнерді, соғыс қимылдарын жетік меңгерген, жаугершілікте ел қорғаған әскерилер тобы, өкілі. 

				Бәдізші – тас қашаушы, балбал, тасмүсіндер жасаушы шебердің көнетүркілік атауы. 

				Би – қазақ қоғамының саяси-әлеуметтік жүйесіндегі демократиялық биліктің иесі, аса беделді тұлға. Ел мен елді бітістіруші, дау шешуші, әділ үкім шығару қызметін атқарған.

				Ғибадатхана – құдайға құлшылық етілетін, діни рәсімдер мен парыздар атқарылатын ғимараттардың жалпы атауы. Әрбір дінде бірнеше түрлі ғибадат-ханалар бола береді және түрліше аталады: исламда – мешіт, христиан дінінде – шіркеу, собор, монастырь, костел, кирха; иуда дінінде – синагога; ал будда дінінде олардың ортақ атауы жоқ, әр елде әртүрлі аталады (мысалы, Жапонияда тэра, Шри-Ланкада вихара, Моңғолияда хурэ, Бурятияда дацан т.б.).

				Дала өркениеті – түркітектес халықтардың, соның ішінде қазақтардың материалдық және рухани құндылықтарының даму сатысы; этномәдени жүйенің қалыптасуындағы табиғи-тарихи тұрпат.

				Жертөле/жеркепе – биік төбеден ойып жасаған қыстық баспана түрі. 

				Жырау – дастандар, толғаулар, жырларды домбыра, қобыз сияқты аспаптар сүйемелдеуімен жатқа айтатын және өз ойынан шығаратын өнерпаз. 

				Ислам архитектурасы, ислам сәулет өнері – әлемдік сәулет өнері қазынасына енетін, ислам діні ықпалымен салынып-қалыптасқан ерекше үлгідегі ғимарат кешендерінің жүйесі.

				Ислам, ислам діні – 610 жылдардан қалыптасқан, дүниежүзіне кең таралған төрт ірі әлемдік діндердің бірі. Ислам дінінің негізгі қағидасы – Жаратушының жалғыздығына қалтқысыз сену.

				Кәріз – жүздеген құдықтардың жерасты орны арқылы жалғасатын сыртқы құрылысы, ортағасырлық суландыру жүйесі. 

				Керуен жолдары – ежелгі дәуір мен орта ғасырларда Батыс Еуропа мен Шығыс елдерінің арасындағы сауда қатынастарының дамуына ықпал еткен аса ірі халықаралық қатынас жолдары.

				Керуен сарай – Азия құрлығында, оңтүстік Еуропада, Қазақстан мен Кав-каз елдерінде, қалалар мен керуен жолдарының бойында ежелгі дәуір мен орта ғасырларда, ішінара жаңа дәуірде салынған аялдама, дамылдау орны.

				Кесене – ислам сәулет өнеріне жататын, қабір, зират басына салынған күмбезді тарихи-мәдени ескерткіш.

				Көгеріс өрнек – қазақ ұлттық ою-өрнектерінің негізгі топтамасын білдіретін атау. Көгеріс өрнекке өсімдіктер мен гүлдер бейнеленген түрлі өрнектер жатады. Мұндай өрнекті гүл, гүлше, қауыз, жапырақ, сабақша, өркен деп түрліше атады. Көгеріс өрнектер тұскиіз, төсек жапқыш, аяққап, киімдерде кездеседі.

				Көзеші – күйдірілген қыш-құмыра бұйымдарын, қыш ыдыстарды жасайтын шебер.

				Көне ұйғыр жазуы – ежелгі Ұйғыр қағанатында қолданылған алғашқы жазулардың бірі.

				Қаған – түркі дәуіріндегі ұлыс билеушісі, хан деген ұғымның баламасы.

				Қағанат – хандық, мемлекет деген мағынада.

				Қақпан – темірден соғылған, ортасындағы шүріппесі арқылы жабылатын, аң аулау үшін пайдаланылған аңшылық құралы. 

				Қойтас/қошқартас – қой, қошқар бейнесін тастан қашап салған, қайтыс болған ер адамның басына орнатылған тас ескерткіш.

				Қоржынтам – бөлмелері бір-біріне жалғасқан, шикі кірпіштен өріп тұрғызған қыстық баспана.

				Қыстау – көшпелі, жартылай көшпелі малшаруашылығын кәсіп еткен қазақтардың қыс кезінде отыратын тұрақты мерзімдік қонысы.

				Мазар – мұсылман қауымының қаза болған адам қабіріне тұрғызатын сәулет ескерткіші.

				Мәуереннахр (араб тілінен аударғанда «өзеннің ар жағы» деген мағына береді) – Әмудария мен Сырдария өзендерінің аралығындағы жерлер. Бұл атау VII–VIII ғасырлардағы арабтардың Орталық Азияға жорықтарынан кейін пайда болған.

				Мөрлі жүзік – мөр басатын арнаулы белгінің жүзік түрінде қолға тағатын түрі. Хандар, сұлтандардың, билер, әскербасылар, болыстар, старшындар, ке-руенбасы сынды лауазымды тұлғалар жазған хат, құжаттарын, жарлықтарын мөр басу арқылы куәландырған.

				Мұнара – 1) архитектуралық, діни-ғұрыптық құрылыс; 2) ерте заманда қорғаныс, қарауыл немесе белгі беру мақсатында тұрғызылды; 3) мешітте азан шақыруға арналған биік тұрғы. Әдетте, бұл ұшар басында азан шақыратын алаңы, жарық түсіретін ойығы бар биік құрылыс болады. 

				Орхон-Енисей жазба ескерткiштері – Шығыс Түрік қағандарының құр-метіне орнатылған, Орхон және Енисей өзендерінің аралығында сақталған тас ескерткіштердегі көне түркі жазулар кешені.

				Өркениет (лат. сіvіlіs – азаматтық) – қоғамның материалдық және рухани жетістіктерінің жиынтығы.

				Пайғамбар хадистері – ислам дінін негіздеуші Мұхаммед пайғамбардың осы дінге сенетіндерге арнап айтқан сөздері мен өсиеттері.

				Петроглиф (лат. petros – тас, грек. glif – жазу) – жартастарға, тақта-тастарға қашап, ойып, сызып сурет салу өнерінің тарихи дәуірлерден жеткен археологиялық ескерткіші.

				Рабад – ортағасырлық қалалардың қарапайым халық тұратын шеткі бөлігі.

				Сағанатас – ою-өрнек, араб жазуы қашалған, қайтыс болған адамның басына орнатылған құлпытас түріндегі тас баған ескерткіш. 

				Салт-дәстүр – әр ұлттың, халықтың діні мен сеніміне, тұрмыс-тіршілігіне, ұлттық құрылым ерекшелігіне сәйкес ғасырлар бойы жинақталып, өмірдің өзі туғызған ғұрыптардың жиынтығы.

				Саятшы – қаршыға, сұңқар, бүркіт сияқты жыртқыш құстарды аңға салу үшін арнайы баптайтын, аңшылыққа бапталған құспен аң аулауды кәсіп еткен аңшы. 

				Сұлтан (араб. билік, құдіреттілік) – қазақ қоғамында Шыңғыс әулетінен тараған билік жүйесіндегі мұрагерлік титулын иемденген адам. 

				Сырмақ – қазақтың көшпелi тұрмысында ертеден қолданылып келе жатқан, киіз бетіне ою-өрнекті матадан сырып тіккен киiз төсенiш.

				Тархан – көшпелі түркі-моңғол халықтарында ерекше сіңірген қызметі үшін кәсіби әскерлерге берілетін жоғары дәрежелі әскери атақ.

				Текемет – киіздің бетіне түрлі зооморфтық ою-өрнек басылған, еденге төсейтін жүннен басылған үй бұйымы.

				Тегін – хан әулетінен тараған ханзадалардың есіміне жалғанатын түркілік титул.

				Тоқалтам – бір, екі бөлмелі, шикі кірпіштен өріп тұрғызған қыстық баспана. 

				Тұскесте – шұға, барқыт, мақта мата сияқты әртүрлі мата түрлерінің бетіне көгеріс өрнектерін кестемен салып дайындалған ағаш төсектің үстіңгі жағына – керегеге тұтылатын әсемдік бұйым. 

				Ұлыс – туыстас тайпалық одақтардың саяси одағы, көшпелілердегі мем-лекеттік жүйенің алғашқы сатысы.

				Ұлы Дала елі – қазіргі Қазақстанның балама атауы.

				Хан – орта ғасырларда және жаңа заман дәуірінде көшпелі түркі және моңғол халықтарындағы ең жоғары дара билік иесі.

				Ханака – ортағасырлық қалаларда дін ұстанған жолаушылар тоқтайтын тегін қонақүй түріндегі діни құрылыс. 

				Хұм – күйдірілген қыштан жасаған, астық сақтайтын сыйымдылығы кең қыш құмыра. 

				Цитадель (итал. cіttadella – шағын қала) – ортағасырлық қалалардың қорғаныс бекінісі құрылыстарымен қоршалған орталық бөлігі.

				Шаһристан – ортағасырлық қаланың қоғамдық ғимараттар мен сауда және мәдени мекемелер орналасатын бөлігі.

				Шығыр – биік жердегі егістік пен бау-бақшаны суаруға суды көтеру үшін жасалған күрделі қондырғы. 

				Хаджиб – Хорезмшах мемлекетіндегі маңызды қызметтердің бірі. Дәстүр бойынша хаджибтер тек түркі ақсүйектерінен ғана сайланған.

				Хорезмшах (аудармасы – «Хорезм патшасы») – ежелгі Хорезм мемлекеті билеушілерінің титулы. 

				Яса (немесе жасақ) – Шыңғыс хан империясының әскери-құқықтық заңдар жинағы. Шамамен Шыңғыс хан ұлы хан тағына отырғаннан кейін (1206 ж.) құрастырылған. Жасақ заңы ежелгі түркі мен X–XII ғасырларда өмір сүрген түркі ұлыстарының әскер құру тәртібі, ел билеу жүйесі және тұрмыс-салт заңдары негізінде пайда болды. Шыңғыс ханның мұрагерлері оны бұлжытпай орындап отырды. Жасақтың 33 заң тармағы мен Шыңғыс хан айтты деген қосымша сөздер сақталған.

